
Монгол Улсын Их Хурлын 2009 оны намрын ээлжит чуулганы 2010 оны 01 дүгээр сарын 29-ний өдөр (Баасан гараг)-ийн хуралдаан 10 цаг 10 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 60 гишүүн ирж, 78.9        хувийн ирцтэй байв. Үүнд:


Чөлөөтэй: Н.Алтанхуяг, Сү.Батболд, Р.Буд, Ж.Сүхбаатар, Х.Тэмүүжин, Ч.Улаан.


Өвчтэй: С.Баяр, С.Ламбаа, О.Чулуунбат.


Тасалсан: Х.Баттулга, Л.Болд, Г.Занданшатар, С.Оюун, Ш.Сайхансамбуу, Д.Энхбат, С.Эрдэнэ.


Хоцорсон: Х.Баделхан-0.45, Э.Бат-Үүл-0.20, Г.Баярсайхан-0.15, С.Баярцогт-0.50, Д.Ганхуяг-1.35, Л.Гүндалай-0.20, Даш-Зоригт-1.10, Ц.Мөнх-Оргил-0.25, Ц.Нямдорж-0.40, Д.Очирбат-0.15, Ч.Хүрэлбаатар-2.25, Ж.Энхбаяр-0.20, Ө.Энхтүвшин-0.15, 

Нэг. Хөдөлмөрийн хөлсний доод хэмжээний тухай хуулийн шинэчилсэн найруулгын төсөл, Статистикийн тухай хуульд нэмэлт, өөрчлөлт оруулах тухай, Хөдөлмөрийн хөлсний доод хэмжээний тухай хуулийг хүчингүй болсонд тооцох тухай хуулийн төслүүд (хэлэлцэх эсэх)


Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, тус яамны Бодлогын хэрэгжилтийг зохицуулах газрын дарга Т.Энхтуяа, Стратеги төлөвлөлтийн газрын дарга Н.Аюуш, УИХ-ын Тамгын газрын Нарийн бичгийнг дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Эрдэнэсүрэн, Байнгын хороодын ажлын албаны дарга Д.Одсүрэн, Нийгмийн бодлого, боловсрол, соёл, шинжлэх ухааны байнгын хорооны зөвлөх Б.Баярмаа, референт П.Тогоо нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Нийгмийн хамгаалал, хөдөлмөрийн сайд Т.Ганди танилцуулав.


Төсөл санаачлагчийн илтгэлтэй холбогдуулан УИХ-ын гишүүн Б.Батбаяр, Д.Дамба-Очир, Н.Ганбямба, П.Алтангэрэл, З.Энхболд, Р.Раш, Я.Батсуурь нарын асуусан асуултад ажлын хэсгээс Т.Ганди хариулж, тайлбар хийв.


Хуулийн төслийг хэлэлцэх эсэх асуудлаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг УИХ-ын гишүүн Д.Оюунхорол танилцуулав.


Байнгын хорооны санал, дүгнэлттэй холбогдуулан УИХ-ын гишүүн Л.Гантөмөр, Д.Дондог, Н.Батбаяр, Кёкүшюзан Д.Батбаяр, Ж.Батсуурь нарын асуусан асуултад УИХ-ын гишүүн Д.Оюунхорол, Д.Арвин, ажлын хэсгээс Т.Ганди нар хариулж, тайлбар хийв.

УИХ-ын гишүүн Ц.Баярсайхан санал  хэлэв.


Д.Дэмбэрэл: -Хөдөлмөрийн хөлсний доод хэмжээний тухай хуулийн шинэчилсэн найруулгын төсөл, Статистикийн тухай хуульд нэмэлт, өөрчлөлт оруулах тухай, Хөдөлмөрийн хөлсний доод хэмжээний тухай хуулийг хүчингүй болсонд тооцох тухай хуулийн төслийг хэлэлцье гэсэн саналыг дэмжье.


Зөвшөөрсөн 
39


Татгалзсан

10


Бүгд


49


79.6 хувийн саналаар дэмжигдлээ.


Хуулийн төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.


Уг асуудлыг 11 цаг 40 минутад хэлэлцэж дуусав.


Хоёр. Улсын Их Хурлын 2010 оны хаврын ээлжит чуулганаар хэлэлцэх асуудлын тухай УИХ-ын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Батмөнх, Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав.


Тогтоолын төслийг хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг Төрийн байгуулалтын байнгын хорооны дарга, УИХ-ын гишүүн Ө.Энхтүвшин танилцуулав.


Байнгын хорооны санал, дүгнэлттэй холбогдуулан УИХ-ын гишүүн Н.Ганбямба, С.Бямбацогт, Х.Жекей, Ц.Мөнх-Оргил, Ц.Шинэбаяр, Э.Мөнх-Очир, Я.Батсуурь, Н.Батбаяр, А.Тлейхан нарын асуусан асуултад Төрийн байгуулалтын байнгын хорооны дарга, УИХ-ын гишүүн Ө.Энхтүвшин, УИХ-ын гишүүн Ц.Баярсайхан, Д.Ганхуяг, Даш.Зоригт, Ц.Нямдорж, Ч.Хүрэлбаатар,  УИХ-ын Тамгын газрын Нарийн бичгийн дарга  С.Магнайсүрэн нар хариулж, тайлбар хийв.


Д.Дэмбэрэл: -Улсын Их Хурлын 2010 оны хаврын ээлжит чуулганаар хэлэлцэх асуудлын тухай УИХ-ын тогтоолын төслийг хэлэлцье гэсэн саналыг дэмжье.


Зөвшөөрсөн 
45


Татгалзсан

  7


Бүгд


52


86.5 хувийн саналаар дэмжигдлээ.


Тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.


Өглөөний хуралдаан 13 цаг 10 минутад завсарлав.


УИХ-ын дэд дарга Н.Энхболд хуралдааныг даргалав.

Үдээс хойшхи хуралдаан 15 цаг 10 минутад эхэлж, ирвэл зохих 76 гишүүнээс 47  гишүүн ирж, 61.8 хувийн ирцтэй байв.


 Чөлөөтэй:  Сү.Батболд, Р.Буд, Д.Дэмбэрэл, Даш.Зоригт, Ж.Сүхбаатар, Х.Тэмүүжин, Ч.Улаан.


Өвчтэй: С.Баяр, С.Ламбаа, О.Чулуунбат.


Тасалсан: З.Алтай, Н.Алтанхуяг, Б.Батбаяр, Су.Батболд, Х.Баттулга, Э.Бат-Үүл, С.Баярцогт, Л.Болд, Л.Гансүх, Д.Дондог, Х.Жекей, Д.Загджав,  Г.Занданшатар, Ц.Мөнх-Оргил, Э.Мөнх-очир, Д.Одбаяр, Ш.Сайхансамбуу, Ц.Цэнгэл, Д.Энхбат, 

Гурав. УИХ-ын гишүүн П.Алтангэрэл, С.Бямбацогт, Д.Ганхуяг, Г.Занданшатар нараас “Таван толгойн нүүрсний ордыг улсын төсвийн хөрөнгөөр хайгуул судалгаа хийж, ордын нөөцийг тооцож, Эрдэс баялгийн зөвлөлөөр хэлэлцүүлэн, улсын эрдэс баялгийн нөөцийн санд бүртгүүлсэн мэдээлэлтэй холбогдуулан Монгол Улсын Ерөнхий сайдад хандаж тавьсан асуулга”-ын хариуг сонсох

Асуулгатай холбогдуулан Эрдэс баялаг, эрчим хүчний дэд сайд Б.Ариунсан, тус яамны Түлшний бодлогын газрын дарга А.Эрдэнэпүрэв, Уул уурхай, хүнд үйлдвэрийн бодлогын газрын дарга Б.Батхүү, Ашигт малтмалын газрын дарга Д.Батхуяг, тус газрын Нүүрс, судалгааны хэлтсийн дарга М.Мэндбаяр, Кадастрын хэлтсийн дарга Л.Даваацогт, Геологи судлалын хэлтсийн дарга У.Борчулуун, Уул уурхайн судлалын хэлтсийн дарга Ц.Даваацэрэн, “Эрдэнэс МГЛ” ХХК-ийн гүйцэтгэх захирал Б.Энэбиш, УИХ-ын Байнгын хороодын ажлын албаны дарга Д.Одсүрэн, ахлах референт Ц.Цэрэн, референт А.Батсайхан нар байв.


Асуулгатай холбогдсон мэдээллийг Засгийн газрын Хэрэг эрхлэх газрын дарга Ч.Хүрэлбаатар танилцуулав.

Мэдээлэлтэй холбогдуулан УИХ-ын гишүүн Н.Ганбямба, Х.Баделхан, Д.Ганхуяг, Л.Гүндлалай, Ц.Шинэбаяр, Г.Баярсайхан, Ц.Батбаяр, Ж.Батсуурь, Кёкүшюзан Д.Батбаяр, Н.Батбаяр, П.Алтангэрэл, З.Энхболд нарын асуусан асуултад УИХ-ын гишүүн Ч.Хүрэлбаатар, ажлын хэсгээс Б.Батхүү, Б.Ариунсан, Д.Батхуяг, Б.Энэбиш, Ц.Даваацэрэн нар хариулж, тайлбар хийв.

Асуулга тавьсан УИХ-ын гишүүн Д.Ганхуяг санал хэлэв.

УИХ-ын гишүүд мэдээллийг 16 цаг 35 минутад сонсов.

Дөрөв. Монгол Улсын Их Хурлын гишүүн Д.Ганхуяг, Б.Батбаяр нараас “Хот байгуулалтын тухай, Барилгын тухай, Монгол Улсын иргэнд газар өмчлүүлэх тухай хуулийн хэрэгжилтийн талаар Монгол Улсын Ерөнхий сайдад тавьсан асуулг”-ын хариуг сонсох.

Асуулгатай холбогдуулан Зам тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ, Барилга, орон сууц,нийтийн аж ахуйн бодлогын газрын дарга Б.Баасан, Хот байгуулалт, газрын харилцааны бодлогын газрын дарга С.Очирбат, Газрын харилцаа, барилга, геодези, зураг зүйн газрын дарга Ш.Батсүх, Нийслэлийн Засаг дарга бөгөөд Улаанбаатар хотын захирагч Г.Мөнхбаяр, Нийслэлийн газрын албаны дарга Ц.Сандуй, Нийслэлийн ерөнхий архитектор Н.Нацагдорж, УИХ-ын Байнгын хороодын ажлын албаны дарга Д.Одсүрэн, ахлах референт Ц.Цэрэн, референт А.Батсайхан нар байв.

Асуулгатай холбогдсон мэдээллийг Засгийн газрын Хэрэг эрхлэх газрын дарга Ч.Хүрэлбаатар танилцуулав.

Мэдээлэлтэй холбогдуулан Н.Ганбямба, Д.Ганхуяг, Г.Баярсайхан, Я.Батсуурь нарын асуусан асуултад ажлын хэсгээс Ш.Батсүх, Ж.Бат-Эрдэнэ, Н.Нацагдорж, Г.Мөнхбаяр нар хариулж, тайлбар хийв.

Асуулга тавьсан УИХ-ын гишүүн Д.Ганхуяг санал хэлэв.

УИХ-ын гишүүд мэдээллийг 17 цаг 20 минутад сонсов.

Тав. Монгол Улсын Их Хурлын гишүүн З.Энхболдоос “Ховд аймгийн Дарви сумын нутагт орших “МОНЭНКО” ХХК-ний Хөшөөтийн нүүрсний ордын талаар” Монгол Улсын Эрдэс баялаг, эрчим хүчний сайд Д.Зоригтод хандан тавьсан асуулга”-ын хариуг сонсох.

Асуулгатай холбогдуулан Эрдэс баялаг, эрчим хүчний дэд сайд Б.Ариунсан, тус яамны Түлшний бодлогын газрын дарга А.Эрдэнэпүрэв, Уул уурхай, хүнд үйлдвэрийн бодлогын газрын дарга Б.Батхүү, Ашигт малтмалын газрын дарга Д.Батхуяг, тус газрын Нүүрс, судалгааны хэлтсийн дарга М.Мэндбаяр, Кадастрын хэлтсийн дарга Л.Даваацогт, Геологи судлалын хэлтсийн дарга У.Борчулуун, Уул уурхайн судлалын хэлтсийн дарга Ц.Даваацэрэн, “Эрдэнэс МГЛ” ХХК-ний гүйцэтгэх захирал Б.Энэбиш, УИХ-ын Байнгын хороодын ажлын албаны дарга Д.Одсүрэн, ахлах референт Ц.Цэрэн, референт А.Батсайхан нар байв.

Асуулгатай холбогдсон мэдээллийг Засгийн газрын Хэрэг эрхлэх газрын дарга Ч.Хүрэлбаатар танилцуулав.

Мэдээлэлтэй холбогдуулан УИХ-ын гишүүн Д.Зоригт, А.Тлейхан, З.Энхболд, С.Эрдэнэ, С.Бямбацогт, Г.Баярсайхан, Д.Балдан-Очир, Ц.Батбаяр нарын асуусан асуултад ажлын хэсгээс Б.Ариунсан, Ц.Даваацэрэн, А.Эрдэнэпүрэв, У.Борчулуун, Д.Батхуяг нар хариулж, тайлбар хийв.

Асуулга тавьсан УИХ-ын гишүүн З.Энхболд санал хэлэв.

УИХ-ын гишүүд мэдээллийг 18 цаг 38 минутад сонсов.

Бусад. Эцсийн найруулга.

УИХ-ын дэд дарга Н.Энхболд “Банкны тухай хуулийн шинэчилсэн найруулга” (18.39), Концессийн тухай хууль (18.40)-ийн эцсийн найруулгыг тус тус уншиж танилцуулав.

Эцсийн найруулгатай холбогдуулан УИХ-ын гишүүдээс асуулт, санал гараагүй болно. УИХ-ын гишүүд дээрх хуулийн эцсийн найруулгыг сонсов.

10.50-10.55 цагт УИХ-ын гишүүн Д.Арвин, Б.Бат-Эрдэнэ нарын урилгаар Хэнтий аймгийн Хэрлэн сумын Засаг даргын тамгын газрын ажилтнууд, 11.50-11.55 цагт Су.Батболдын урилгаар Төв аймгийн Эрдэнэ сумын ахмад настнууд, 15.35-15.40 цагт УИХ-ын гишүүн Н.Батбаярын урилгаар Архангай аймгийн Батцэнгэл сумын ИТХ-ны төлөөлөгчид УИХ-ын чуулганы нэгдсэн хуралдааны үйл ажиллагаатай танилцав. (Нэрсийг хавсаргав)

Хуралдаан 18 цаг 40 минутад өндөрлөв.

Тэмдэглэлтэй танилцсан: 

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА Ц.ШАРАВДОРЖ
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨГЧ  Д.ЭНЭБИШ
УИХ-ЫН 2009 ОНЫ НАМРЫН ЭЭЛЖИТ ЧУУЛГАНЫ 2010 ОНЫ
01 ДҮГЭЭР САРЫН 29-НИЙ ӨДӨР (БААСАН ГАРАГ)-ИЙН
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 10 минутад эхлэв.


Д.Дэмбэрэл: - Чуулганаа эхэлье. Эрхэм гишүүд ээ, та бүхний энэ өдрийн амар амгаланг айлтгая. УИХ-ын чуулганы 2010 оны 01 дүгээр сарын 29-ний өдрийн нэгдсэн хуралдааны ирц 55.3 хувьтай байна. Ийм учраас өнөөдрийн нэгдсэн хуралдааны ажиллагааг нээснийг мэдэгдье. Хэлэлцэх асуудлыг танилцуулъя. 


Хөдөлмөрийн хөлсний доод хэмжээний тухай хуулийн шинэчилсэн найруулгын төсөл, Статистикийн тухай хуульд нэмэлт, өөрчлөлт оруулах тухай, Хөдөлмөрийн хөлсний доод хэмжээний тухай хуулийг хүчингүй болсонд тооцох тухай хуулийн төслүүд хэлэлцэх эсэх. УИХ-ын 2010 оны хаврын ээлжит чуулганаар хэлэлцэх асуудлын тухай УИХ-ын тогтоолын төсөл хэлэлцэх эсэх. Монголбанкны Тэргүүн дэд ерөнхийлөгч, дэд ерөнхийлөгч нарыг томилох тухай асуудал. Зөвшөөрөл олгох тухай УИХ-ын тогтоолын төсөл анхны хэлэлцүүлэг. Мянганы сорилтын гэрээнд нэмэлт, өөрчлөлт оруулах тухай, гэрээг соёрхон батлах тухай хуулийн төсөл анхны хэлэлцүүлэг, Эм, эмнэлгийн хэрэгслийн тухай хуулийн шинэчилсэн найруулгын төсөл болон Эм, эмнэлгийн хэрэгслийн тухай хуулийг хүчингүй болсонд тооцох тухай хуулийн төсөл хэлэлцэх эсэх. Төрийн жинхэнэ албаны удирдах албан тушаалд тавигдах тусгай шаардлагыг тогтоох тухай УИХ-ын тогтоолын төсөл хэлэлцэх эсэх, Олон хүүхэд төрүүлж өсгөсөн эхийг урамшуулах тухай хуулийн төсөл, анхны хэлэлцүүлэг. Эдгээр нэлээд хэдэн асуудал байна. 

15.00 цагаас УИХ-ын гишүүн П.Алтангэрэл, С.Бямбацогт, Д.Ганхуяг, Г.Занданшатар нараас Тавантолгойн нүүрсний ордыг улсын төсвийн хөрөнгөөр хайгуул, судалгаа хийж, ордын нөөцийг тооцож, Эрдэс баялгийн зөвлөлөөр хэлэлцүүлэн улсын эрдэс баялгийн нөөцийн санд бүртгүүлсэн мэдээлэлтэй холбогдуулан Монгол Улсын Ерөнхий сайдад хандаж тавьсан асуулгын хариуг сонсох. УИХ-ын гишүүн Д.Ганхуяг, Батбаяр нараас Хот байгуулалтын тухай, Барилгын тухай, Монгол Улсын иргэнд газар өмчлүүлэх тухай хуулийн хэрэгжилтийн талаар Монгол Улсын Ерөнхий сайдад тавьсан асуулгын хариуг сонсох. 


УИХ-ын гишүүн Энхболдоос Ховд аймгийн Дарви сумын нутагт орших МОНЭНКО ХХК-ний Хөшөөтийн нүүрсний ордын талаар Монгол Улсын Эрдэс баялаг, эрчим хүчний сайд Д.Зоригтод хандан тавьсан асуулгын хариуг сонсохоор байна. Ийнхүү өнөөдөр нэлээд их ачаалал байгааг та бүхэн ойлгож байгаа байх. Ингээд хэлэлцэх асуудалдаа оръё. 


Эхлээд Хөдөлмөрийн хөлсний хэмжээний тухай хуулийн шинэчилсэн найруулгын төсөл, Статистикийн тухай хуульд нэмэлт, өөрчлөлт оруулах тухай, Хөдөлмөрийн хөлсний доод хэмжээний тухай хуулийг хүчингүй болсонд тооцох тухай хуулийн төслүүдийг хэлэлцье. 

Нэг. Хөдөлмөрийн хөлсний доод хэмжээний тухай хуулийн 

шинэчилсэн найруулгын төсөл, Статистикийн тухай хуульд нэмэлт
оруулах тухай, Хөдөлмөрийн хөлсний доод хэмжээний тухай хуулийг
хүчингүй болсонд тооцох тухай (хэлэлцэх эсэх)


Ганди сайд, ажлын хэсгийнхэн хаана байна. Хөдөлмөрийн хөлсний доод хэмжээний тухай хуулийн шинэчилсэн найруулгын төсөл, Статистикийн тухай хуульд нэмэлт, өөрчлөлт оруулах тухай, Хөдөлмөрийн хөлсний доод хэмжээний тухай хуулиудыг хүчингүй болсонд тооцох тухай хуулийн төслүүдийг хууль санаачлагчийн зүгээс илтгэнэ. Илтгэлийг сайд Ганди танилцуулна.  Ганди сайдыг индэрт урьж байна. 


Т.Ганди: - УИХ-ын эрхэм дарга, гишүүд ээ, энэ өдрийн амар амгаланг эрье. 


Монгол Улсын Засгийн газраас өргөн барьсан Хөдөлмөрийн хөлсний доод хэмжээний тухай хуулийн шинэчилсэн найруулгын төслийн талаар товч танилцуулга хийхийг хүсч байна. Өнөөдөр хүчин төгөлдөр мөрдөгдөж байгаа Хөдөлмөрийн хөлсний доод хэмжээний тухай хууль нь 1998 онд батлагдсан бөгөөд уг хуулийн дагуу тодорхой боловсрол, тусгай мэргэжил үл шаардагдах энгийн ажил гүйцэтгэсэн ажилтанд олговол зохих цагийн болон сарын хөдөлмөрийн хөлсний доод хэмжээг Засгийн газраас ажил олгогч болон ажилтны эрх ашгийг төлөөлөн хамгаалах, улсын хэмжээний байгууллагын саналыг харгалзан жил бүр тогтоож байна. 


Энэхүү хууль батлагдан мөрдөгдөж эхэлснээс хойш 10 гаруй жилийн хугацаанд эдийн засаг, нийгэм, эрх зүйн хүрээнд тодорхой өөрчлөлтүүд гарч, хуулийг өнөөгийн нөхцөл байдалд нийцүүлэн өөрчлөх шаардлага зүй ёсоор гарлаа. Тухайлбал, Хөдөлмөрийн хөлсний доод хэмжээ нь зөвхөн хөдөлмөрийн гэрээгээр ажиллагчид хамааралтай байгаа учир бусад төрлийн, ялангуяа иргэний гэрээгээр ажиллагсдад үүнээс доогуур хөлс төлөх явдал гарч байна. Түүнчлэн боловсролын түвшин, мэргэжлийн ур чадвар шаардах ажилд хөдөлмөрийн хөлсний доод хэмжээгээр хөлс төлөх, хоол, унааны хөнгөлөлт, бусад нэмэгдлийг хөдөлмөрийн хөлсний доод хэмжээнд оруулан тооцох зэрэг буруу жишиг, хандлага түгээмэл болж байна. 


Нөгөө талаар хөдөлмөрийн хөлсний доод хэмжээг жилд нэг удаа шинэчлэн тогтоохоор хуульчилсан нь амьдрал дээр түүнийг жил бүр нэмэгдүүлэх механизм болон хувирч, энэ нь эдийн засаг, нийгмийн бодит нөхцөл байдалтай зөрчилдөх, жижиг бизнес, аж ахуй эрхлэгчдэд хэт дарамт үүсэх зэрэг зохисгүй үр дагаварт хүргэж болзошгүй байна. 


Иймээс хуулийг хэрэгжүүлэх явцад гарч байгаа эдгээр хүндрэлтэй асуудлыг шийдвэрлэх зорилгоор Хөдөлмөрийн хөлсний доод хэмжээний тухай хуулийн шинэчилсэн найруулгыг олон улсын нийтлэг хандлага, өөрийн орны онцлог нөхцөлийг тусган боловсрууллаа. Олон улсын болон гадаад улс орнуудын туршлагаас үзвэл хөдөлмөрийн мөлжлөгт өртөх эрсдэлтэй, мэргэжил, боловсролгүй ажилчдыг мөлжлөгөөс хамгаалах зорилгоор хөдөлмөрийн хөлсний доод хэмжээг тогтоох асуудлыг зохицуулсан эрх зүйн акт гаргаж байна. Иймээс хуулийн зорилтыг боловсрол, ур чадвар багатай ажиллагчийн эрх ашгийг хамгаалах, тэднийг хөдөлмөрийн болон хөлсөөр хамгаалах гэрээ, тэдгээртэй адилтгах бусад гэрээнд баримтлах цагийн үндсэн хөлсний доод хэмжээг тогтоохтой холбогдсон харилцааг зохицуулах явдал гэж үзлээ. 


Хөдөлмөрийн хөлсний доод хэмжээний талаархи ойлголтын зөрүүг арилгахын тулд тодорхойлолтыг тусгай мэргэжил, боловсрол үл шаардах энгийн ажил, хөдөлмөрийн болон хөлсөөр ажиллах гэрээ, тэдгээртэй адилтгах бусад гэрээгээр ажиллагчийн хууль ёсны ашиг сонирхлыг хамгаалах зорилгоор эрх бүхий этгээдээс тогтоосон цагийн үндсэн цалингийн нийтээр дагаж мөрдвөл зохих хамгийн доод хязгаарыг хөдөлмөрийн хөлсний доод хэмжээ гэж шинэчлэн томъёоллоо. Түүнчлэн тусгай мэргэжил, боловсрол шаардах ажил, хөдөлмөрийн хөлсний доод хэмжээгээр хөлс төлөхийг хориглох заалтыг шинээр нэмж, хөдөлмөрийн хөлсний доод хэмжээг сараар болон цагаар тогтоож байсныг өөрчилж зөвхөн цагаар тогтоохоор зохицуулж байна. 

Энэ нь ажил олгогч зөвхөн цагаар ажиллуулсан ажилчдадаа сарын хөдөлмөрийн хөлсний доод хэмжээг заавал баримтлан цалин олгох шаардлага тулгардаг хүндэрлийг уян хатан байдлаар зохицуулах боломжийг олгож байгаа юм. Хөдөлмөрийн хөлсний доод хэмжээг шинэчлэхдээ хүн амын амьжиргааны өртгийн өөрчлөлт, улсын хэмжээний цалин хөлсний дундаж түвшин, нийгмийн даатгал болон халамжийн тэтгэвэр, тэтгэмжийн хэмжээ, эдийн засгийн өсөлт, хөдөлмөр эрхлэлт болон хөдөлмөрийн бүтээмжийн түвшингүүдийг тус тус харгалзан үзэхээр тусгалаа. 


Хөдөлмөрийн хөлсний доод хэмжээг Засгийн газар, ажил олгогчийн болон ажилтны эрх, хууль ёсны ашиг сонирхлыг төлөөлөн хамгаалах, улсын хэмжээний төлөөлөл бүхий хөдөлмөр, нийгмийн зөвшлийн гурван талт үндэсний хороо тогтоож байхаар хуульчилж байна. 


Хөдөлмөрийн хөлсний доод хэмжээг тогтоох, шинэчлэх асуудлыг нийгмийн түншүүдийн харилцан ойлголцол, тохиролцоонд авч үзэж зөвшилцлөөр шийдвэрлэх механизм бий болгох нь оролцогч талуудын эрх ашгийн тэнцвэрт байдлыг харахад чухал нөлөөтэй төдийгүй хөдөлмөрийн хөлсний доод хэмжээтэй холбоотой үүсч болох гомдол, маргааныг бууруулах, шударгаар шийдвэрлэх ач холбогдолтой гэж үзэж байна. Хөдөлмөрийн хөлсний доод хэмжээг эдийн засгийн хямралын болон бусад онцгой нөхцөлд тогтвортой байлгах замаар ажил олгогчид учрах дарамтыг бууруулах үүднээс түүнийг жилд нэгээс доошгүй удаа шинэчлэн тогтоох заалтыг хоёр жилд нэг удаа, шаардлагатай тохиолдолд түүнээс олон удаа хянаж үзэхээр зохицуулах нь уг асуудалд илүү уян хатан хандах боломж олгох юм. 


Цаашид хөдөлмөрийн хөлсний доод хэмжээг тогтоох асуудлыг боловсронгуй болгох, улсын цалин хөлсний талаархи бодлого боловсруулж хэрэгжүүлэхэд хөдөлмөрийн хөлсний доод хэмжээгээр үндсэн цалин хөлс авч байгаа ажиллагчдын талаархи нарийвчилсан тоо, мэдээ шаардлагатай байгааг харгалзан Статистикийн тухай хуульд нэмэлт оруулах тухай хуулийн төслийг хамтад нь боловсруулан оруулж байна. Хуулийн төслийг хэлэлцэн баталж өгөхийг та бүхнээс хүсье. 


Анхаарал тавьсанд баярлалаа. 


Д.Дэмбэрэл: - Т.Ганди сайдад баярлалаа. Хууль санаачлагчийн илтгэлтэй холбогдуулаад асуух асуулттай гишүүд байна уу? Р.Раш гишүүнээр тасалж байна. Батсуурь гишүүн орлоо. Б.Батбаяр гишүүн асуултаа тавья. 


Б.Батбаяр: - Баярлалаа. Тэгээд ийм л дээ. Хоёр асуулт байна надад. Нэгдүгээрт, хөдөлмөрийн хөлсний доод хэмжээг нэмэгдүүлэх, цалингий нь нэмэх энэ асуудал бол мэдээж яригдах асуудал байх. Гэхдээ хамгийн гол нь энэ хөдөлмөр эрхлэх боломжийг нэмэгдүүлэх тал дээр ер нь ямар арга хэмжээ авч байна вэ? Энэ олон ажилгүйдэл, ядуурал. Энэ чинь одоо энэтэй үүсэлтэй шүү дээ. Би бол ер нь ажил хийж байгаа хүн тун цөөхөн байгаа гэж бодож байгаа. Улаанбаатар хотод ялангуяа. Ажил эрсэн хүн бол энд тэндгүй байна. Тэгээд ажил нь олдохгүй, орлого байхгүй. 


Тэгэхээр юу гэж хэлэх гээд байна вэ гэхээр зэрэг хөдөлмөрийн хөлсийг нэмэгдүүлэхээсээ өмнө хөдөлмөр эрхлэх тэр боломжийг нь ер нь нэмэгдүүлэх нь зүйтэй юм уу гэж ингэж үзээд байгаа юм. Энэ дээр нэг хариулт өгөхгүй юу? 


Хоёрдугаарт нь, би сая ярьсан. Ажил эрхлэлтийн асуудал бол хүнд байна гэж. Ялангуяа одоо ахмад насны хүмүүс. 40 настай эмэгтэй, 50 настай эрэгтэйд ажил олдохгүй байгаа шүү дээ. Их олон хүнтэй би таарч байсан юм. Олон хүн надад хандаж байсан. Ажил олдохгүй байна. Ажил хийе гээд очихоор зэрэг чи хөгшин байна. Чи тэнцэхгүй байна гээд ингээд явуулчихдаг гэж. Энэ тал дээр эртээд та нар телевизээр ч харж байсан байх. Говь-Алтай аймгийн байсан уу, аль аймгийн байв даа нэг хүн гарч ирээд би ажил эрээд ерөөсөө надад ажил олдохгүй байна. Надад ямар ч орлого алга. Амьдрах боломж алга. Тэрэнд орвол та нар намайг ер нь буудчихсан нь дээр шүү дээ ухааны юм яриад зогсож байсан. Энэ тал дээр ер нь ямар арга хэмжээ авах гэж байгаа юм бэ? 


Тэгэхээр тэр хүн бол их аятайхан юм ярьж байна лээ л дээ. Ерөөсөө тэтгэврийн нас чинь одоо эмэгтэй 55, эрэгтэй 60 гэдэг чинь дэндүү орой байна. Ядаж эмэгтэй 45, эрэгтэй 55 болгоод тэтгэвэрт гаргах юм бол ядаж 70, 80 мянган төгрөг бид нар аваад байх. Тэрүүгээрээ амьжиргаагаа сард аваад байх. Сард 70, 80 мянган төгрөг. Тэрүүгээрээ амьжиргаагаа тэтгээд явчих, амьдраад явчих ийм бололцоотой юм гэж ярьж байна л даа. Би тэрийг бол их зөв зүйтэй юм ярьж байна гэж ингэж бодож байгаа юм. Ийм боломж ер нь байхгүй юу? Тэтгэврийн насыг өөрөөр хэлбэл наашлуулах, одоо 40-өөс дээш насны хүмүүсийг ажил эрхлүүлэхээсээ тэтгэмж олгох энэ асуудал дээр нь анхаарч болохгүй юу гэдэг ийм хоёр асуудал байна. Баярлалаа. 


Д.Дэмбэрэл: - Т.Ганди сайд хариулъя. 


Т.Ганди: - Хоёр асуулт асууж байна. Б.Батбаяр гишүүний асуултад хариулъя. Тэгэхээр зарим нь санал юм шиг байна. Тэгэхээр өнөөдөр нэг хүнд оногдож байгаа хөдөлмөрийн хөлсний доод хэмжээ бол 108 мянган төгрөг байгаа, сард. Энэ 108 мянган төгрөгийг цагаар нь хуваагаад аваад үзэх юм бол 642 төгрөг 83 мөнгө байгаа. Цагийн хөдөлмөрийн хөлс, цагийн тарифыг яагаад тогтоох гээд байгаа юм бэ гэхээр таны яг хэлж энэ асуудалд үндэслэж энэ хуулийг боловсруулсан. 

Ерөөсөө 1 сараас дээш хугацаагаар тогтмол ажлын байртай болгох сонирхол хаа хаанаа байдаг. Ингэснээрээ нийгмийн хамгааллынх нь бодлого, тэтгэвэр, тэтгэмжийн асуудлууд, ямар нэгэн байдлаар тэр тухайн хүний нийгмийн асуудлуудыг давхар дааж явах хариуцлага, ажил олгогчдод давхардал бий болж ирдэг. Үүнээс зайлсхийгээд болж өгвөл үндсэн ажилтнаар ажилтан авах асуудлыг сүүлийн үед маш их тийм бага болгосон. Ажил олгогчид болж өгвөл гэрээгээр, түр зуурын, тохиолдлын шинж чанартай ийм ажилчид аваад түргэн хугацаанд ажил үүргээ гүйцэтгүүлээд халж байгаа ийм тохиолдол байгаа. Үүнээс үүдээд тухайн иргэний өөрийнх нь нийгмийн хамгааллын асуудлууд хохирч үлддэг. 

Энэ байдлуудыг ер нь судалж үзээд хичнээн хүн гэрээгээр ажиллаж байгаа юм, хэдэн хүн түр ажлын байртай байсан байна. Хичнээн хүн цагийн ажил хөдөлмөр хийж байв улс даяар гээд ингээд судлаад үзэхэд үндсэндээ эдийн засгийн бууралтын үед тодорхой хэмжээгээр улс оронд эдийн засгийн ямар нэгэн хүчин зүйл нөлөөлөөд, төсөв, ажил олгогчдын түвшинд ачаалал ирсэн үед энэ уян хатан зохицуулалтыг бий болгох нь зүйтэй юм байна. Ингэснээрээ тодорхой ажил эрж байгаа хүн маань, 2 сар, 3 сар, эсвэл 2 цаг, 3 цаг, магадгүй нэг өдрийн хэмжээгээр ажилтай болгох, тэрүүгээрээ цалингаа авах, нөгөө талаар тухайн жижиг аж ахуйн нэгжүүд маань овоорсон ачааллаа жижиг хугацаанд, богино хугацаанд цагийн ажлаар зохицуулалт хийж ачааллаа зохицуулах ийм механизмыг бий болгоё. Ингэснээрээ төр болон орлогуудыг бий болгох бололцоотой. Ажилгүйдлийг тухайн хэмжээгээр нь бас эрэлтэд нийлүүлсэн бууруулах бодлого бас хамааралтай гэж ингэж үзэж байгаа юм. 


Ингээд үзэхэд та бодож үзээрэй. Ерөнхийдөө цагийн хөдөлмөрийн тарифыг гаргаж ирснээрээ улирлын шинж чанартай ажилгүйдлийн тоо харьцангуй буурна гэж бид үзэж байгаа юм. Нөгөө талаас аж ахуйн нэгж, байгууллагуудад нийгмийн хамгааллын давхар ачаалал харьцангуйгаар зохицуулалт хийгээд явах бололцоотой. Ажил олгогчид ганцхан нэг субъектээс хатуу болзолтойгоор гэрээ хийдэг байсан бол энэ нийгмийн зөвшилцлийн гурван талт байгууллага маань хөдөлмөрийн хөлсний доод хэмжээн дээр Засгийн газар, үйлдвэрчин, ажил олгогчийн тэгш хандлагыг бий болгосон хөдөлмөрийн хөлсний доод хэмжээг энэ салбаруудаар нь тогтоогоод явах бололцоотой гэж ингэж үзэж байна. Тэтгэврийн шинэчлэл бол өөр хэрэг. Тэтгэврийг наашлуулна гэдэг маань бас өрөөсгөл ойлголт. Яагаад ингэж байгаа юм бэ гэхээр тэтгэвэр наашлуулна гэдэг маань тодорхой хэмжээгээр нийгмийн тодорхой фондоос зарцуулах зардал ихэснэ.

 Тэр улсуудыг тэтгэвэрт наснаас нь эрт гаргана гэдэг маань зүгээр хаячихаж байгаа асуудал биш. Тийм учраас болж өгвөл жижиг хэмжээний орлоготой байх, жижиг хэмжээний тэтгэмжтэй байх, бие биенээ нөхөж байх энэ зарчмыг бодож байх ёстой гэж ингэж бид нар үзэж байгаа юм. Тэгэхдээ тэтгэврийн шинэчлэлийн асуудлыг хавар оруулж ирнэ гэж. 


Д.Дэмбэрэл: - Б.Батбаяр гишүүн тодруулчихъя. 


Б.Батбаяр: - Тэгэхээр би ийм л юм асуугаад байгаа юм л даа. Хөдөлмөрийн хөлсний тэр 108 мянган төгрөгийг цагт хуваах биш ээ. Тэрийг ихэсгэх, нэмэх, хасах биш. Ерөөсөө энэ нийтээрээ ажилгүй байгаа энэ асуудлыг яаж шийдэх гээд байгаа юм бэ гэж л асууж байгаа юм. Ажилтай. Ажлын байрыг нэмэгдүүлэх, хөдөлмөр эрхлэх тэр боломжийг нь нэмэгдүүлэх тал дээр ямар бодлого явуулж байгаа юм бэ яам гэдгийг. Энийг л асуугаад байгаа юм шүү дээ. 


Д.Дэмбэрэл: - Т.Ганди сайд. 


Т.Ганди: - Баярлалаа. Тэгэхээр ер нь ажилгүйдэл юм уу, ядуурлын асуудал ганц яам юм уу, нэг хуулиас бас хамаарахгүй байгаа юм. Энийг та сайн мэдэж байгаа байх гэж бодож байна. Ер нь бол эдийн засгийн өсөлтийг дэмжих, маш олон ажиллагсад, аж ахуйн нэгж, байгууллагуудыг төрөөс зохистой бодлогоор дэмжиж байж, ажил олгогчдод тодорхой хэмжээний ажлын байр бий болгох, бүтээгдэхүүнээ гаргаж байх бололцоогий нь бий болгох талын асуудлуудыг бид нар дэмжих ёстой юм. Засгийн газар бол зөвхөн төрийн албан хаагч, төрийн үйлчилгээний албан хаагчдад ажил олгогч үүргээ гүйцэтгэдэг. Тодорхой хэмжээгээр аж ахуйн нэгж байгууллагууд, ажил олгогчдыг дэмжих бодлогыг системтэй бий болгосноор энэ ажлын байраа цомхотгодог, гурван хүнийг хоёр хүнээр, одоо чадамжтай ажилтнаар сольдог, эсхүл гэрээт ажилтан бий болгоод нийгмийн даатгалынх нь шимтгэлийг төлөх, өмнөөс нь төлөх асуудлаас зугатахыг оролддог энэ асуудлуудыг зогсооход хамгийн гол нь ийм тал талаас нь дэмжсэн бодлого л хэрэгтэй байгаад байгаа юм.


Бид нар ганц жишээ харуулъя. Эдийн засгийн бууралтын үед Засгийн газраас авч хэрэгжүүлэх арга хэмжээний тухай хууль гээд жижиг хэмжээний ийм стратеги боловсруулж ажилласан. Энэ дээр үр дүн сайтай, муутай гарсан. Гэхдээ энэ дээр ажил олгогчдод хоёр гурван асуудлаар дэмжлэг үзүүлсэн юм. Нэгд нь, нийгмийн даатгалынх нь шимтгэлийг торгууль, алдангаас нь чөлөөлъе. Хоёрдугаарт, цалингийн зээлийг тодорхой хэмжээгээр өгье. Гуравдугаарт, хэрвээ ингээд ажлын байраа  цомхотгоогүй байгаа тохиолдолд тодорхой хэмжээний ажил олгогчдод дэмжлэг үзүүлэх, энэ хөдөлмөр эрхлэлтийг дэмжих сангаас хөдөлмөр эрхлэлтийг дэмжих ийм жижиг зээлийн хэмжээг нэмэгдүүлье. Барьцаагий нь жаахан сулруулъя гэсэн ийм жижиг шилжилтийн бодлогууд гаргасны үндсэн дээр харьцангуйгаар бас жижиг үр дүн гарсан гэж ингэж үзэж байгаа. Энэ бол түр зуурын удаагийн бодлого. Ер нь цаашдаа системээрээ ийм дэмжих бодлого хийхгүй бол болохгүй байна. 


Д.Дэмбэрэл: - Д.Дамба-Очир гишүүн асуултаа тавья. 


Д.Дамба-Очир: - Баярлалаа. Хөдөлмөрийн доод хэмжээ 108-ыг ер нь яам нь нэмье гэсэн тийм бодлого байгаа юу? Ер нь тэр талаар ерөөсөө одоо тооцож бодож байгаа юм байна уу, үгүй юу? Нэгдүгээрт асуух гэсэн юм. Хоёрдугаарт, ажил олгогч нарын үүрэг хариуцлагыг чангатгах талаар Компаний хуулинд өөрчлөлт оруулах талаар яамнаас бодож байгаа юм байна уу? Хоёр гурван хоног ажилд аваад л хөөгөөд явуулчихдаг. Долоо хоноод л, 14 хоног ажилд аваад буцаагаад хөөчихдөг ийм асуудлууд зөндөө их гарч байх юм. Ялангуяа хувийн ийм жижигхэн компаниуд дээр энэ асуудал маш их гарч байна. Тийм учраас энэ дээр яамнаас анхаарч байгаа юм байна уу? хоёрдугаарт нь. Гуравдугаарт нь, 40-өөс 65 насны хооронд хүмүүс ажилгүй байна. Тэр хүмүүсийг голж байна, тийм учраас тэр хүмүүст одоо ажилтай болгох үүднээс хуульд ямар нэгэн өөрчлөлт орох юм байна уу? Жишээлбэл нийгмийн даатгал байдаг юм уу, эрүүл мэндийн даатгал, бусад татварууд дээр нь хөнгөлж өгдөг юм уу. Тэр насны хүмүүсийг ажиллуулж байгаа байгууллагууд нь ямар нэгэн байдлаар урамшуулал үзүүлдэг юм уу, ямар ч байсан гэсэн 40-өөс 65 насны хооронд байж байгаа хүмүүс өнөөдөр ажилгүй маш хүнд байгаад байгаа юм. Тэтгэвэртээ ч хүрч чадахгүй, орлого ч байхгүй. Очсон газар болгон гологдоод ерөөсөө ажилд орж чадахгүй байгаад байна. Энэ гурван асуултад надад хариулж өгөөчээ гэж хэлэх гэсэн юм. Яамнаас энэ талаар хийж байгаа, бодож байгаа юмнууд байна уу? Ер нь оруулж ирэх гэж байгаа хууль дүрмүүд байж байна уу, үгүй юу? 


Д.Дэмбэрэл: - Т.Ганди сайд. 


Т.Ганди: - Баярлалаа. Ер нь Засгийн газар нэг ажил олгогч мөн. Субъектын хувьд. Бусад аж ахуйн нэгж, байгууллагууд ажил олгогч нөгөө субъектээ тодорхойлж байдаг. Ерөнхийдөө хөдөлмөрийн хөлсний асуудлаар ямар концепци тавьж байгаа вэ гэхээр хөдөлмөрийн хуулийг уян хатан байлгахгүй бол эдийн засгийн өсөлт, бууралтын үед, мөн аж ахуйн нэгж, байгууллагууд, аж үйлдвэр ямар нэгэн байдлаар хөгжлийн янз бүрийн үеүдийг туулж яваа учраас энд нийцсэн ийм хөдөлмөрийн хуулийг уян хатан, хөдөлмөрийн хөлс, хөдөлмөрийн хөлсний үнэлэмжийн асуудлыг ингээд уян хатан байнга оруулж ирж байх бодлоготой байгаа. 


Засгийн газрын түвшинд дандаа ажил олгогч буюу хөдөлмөрийн хөлсний доод хэмжээ, цалингийн эталон загвар болж ирсэн. Гэхдээ энэ сайн оновчтой арга биш байна. Яагаад гэхээр та бүхэн мэдэж байгаа байх. Энэ захиргааны хариуцлагын тухай хуулиудын ихэнхи хариуцлагын санкцууд нь хөдөлмөрийн хөлсний доод хэмжээтэй уялдуулан гурав дахин, тав дахин, эсхүл хөдөлмөрийн хөлсний тийм хэмжээтэй уялдуулсан ийм хариуцлагын санкцуудыг хүртэл авч хэрэглэж ирсэн. Тэгэхээр энэ бол оновчтой хариуцлагын санкц болж чадахгүй байна. 


Ер нь олон улсын жишгийг харьцуулан авч байхад нийгмийн түншлэлийн байгууллагууд болох ажил олгогч энэ аж ахуйн нэгж, байгууллагуудын эзэд, нөгөөдөх нь үйлдвэрчин, ажилчин хүний эрх ашгийг хамгаалагч. Гуравт, ажил олгогчийн том төлөөлөл болох Засгийн газар. Энэ төлөөллийн үндсэн дээр бодлогоо зохицуулж энэ хөдөлмөрийн хөлсний доод хэмжээг уян хатан зохицуулъя. Гэхдээ тодорхой үед Засгийн газар эрхээ авна. Энэ нь юу юм бэ гэхээр эдийн засгийн хэт бууралтын үед, эдийн засгийн хямралын үед, төсвийн инфляци, төсөвт гажуудал үүссэн үед гэх мэтчилэн. Энэ дээр шинэчлэн тогтоох саналыг Засгийн газар өөртөө авч байя гэсэн байдлаар ингэж оруулж ирж байгаа. 


Хөдөлмөрийн хөлсний доод хэмжээ нэмэгдэж байгаа юм биш. Ерөөсөө цагийн хөдөлмөрийн үнэлэмжийг гаргаж ирж хуульчлан тогтооё. Ингэснээрээ бидний яриад байгаа 40-өөс дээш насны ид дунд насны хүмүүсийг ажил эрхлэх, байнгын ажлын байртай байх бололцоо нь хязгаарлагдмал байгаа өнөөдрийн нөхцөлд хүүхдээ хараад, ач гучаа хараад, бололцоотой үед нь цагийн хөдөлмөр эрхлэх, туслах малчнаараа ажиллахад тодорхой хэмжээний цагийн хөдөлмөрийн үнэлэмжийг бий болгох, ямар нэгэн байдлаар өдрийн цалин бий болгох, оюутнууд хөдөлмөр эрхлэх, малчдад туслах хөдөлмөр эрхлэх ч гэдэг юм уу, ийм байдлаар цагийн тарифыг нь тогтоогоод өгье. Ингэснээрээ жижиг хэмжээний орлоготой болох бололцоотой юм гэсэн ийм байдлаар хийж байгаа. 


Ажил олгогчид ямар хариуцлагыг чангалмаар байна гээд. Энэ бас өрөөсгөл ойлголт гэж бодоод байгаа юм. Яагаад гэхээр бид нар хөдөлмөрийн хуульд өөрчлөлт оруулахаар бас судлаад ингээд ажиллаж байна. Нэг үе бол ерөөсөө ажилчин хүний эрх ашгийг дэндүү нэг талд нь 90 хувьд нь авч үзээд, 10 хувьд ерөөсөө ажил олгогчид маш хатуу хариуцлагатай тийм хуулиудыг гаргаж байсан. Гэтэл аль аль талынх нь эрх ашиг, үүргийг нь тэнцвэржүүлж өгөхгүй бол зөвхөн ажил олгогчид дарамтыг бий болгохоор ажлын байраа нэмэх, олон ажилчин авах байдлаас зайлсхийх ийм хандлага, сөрөг үзэгдлүүд гарч ирж байгаа. Тийм учраас энэ ажил олгогчид хариуцлага олгохоосоо илүү ажилтан ажил олгогчдын эрх үүргийг тэнцүү хангасан ийм хуулиудыг хийх ёстой гэж ингэж үзэж байгаа юм. Хөдөлмөрийн хууль дээр бид ингэж ажиллаж байна. Баярлалаа. 


Д.Дэмбэрэл: - Хариултын минут бол нэг хүний асуултанд хариулах минутыг тавьчихъя. Н.Ганбямба гишүүн асуултаа тавья. Д.Дамба-Очир гишүүн заавал тодруулахаар байна уу? Их л дэлгэрэнгүй хариуллаа. Зүгээр онож. Хоёрхон л чиглэлийн юм асуусан юм л даа. За Д.Дамба-Очир тодруулъя гээд байгаа юм уу? 


Д.Дамба-Очир: - Яамнаас ажлын байр нэмэгдүүлсэн аж ахуйн нэгжүүдэд урамшуулал үзүүлдэг юм уу, татвар дээр нь бас харж үздэг юм уу, иймэрхүү арга хэмжээ зохион байгуулах гэж байгаа юм байна уу л гэж асуух гэсэн юм, тодруулж. 


Д.Дэмбэрэл: - Тэр урамшууллыг хариулъя. Ажлын байр. 


Т.Ганди: - Би хариулъя. Ажил олгогчдод дэмжлэг үзүүлэх асуудлаар, энэ татварын асуудлыг орлого бүрдүүлж, хуваарилдаг эрх хэмжээг хэрэгжүүлж байгаа Сангийн яамны бодлогын хүрээнд хийгдэнэ. Бид яах вэ зүгээр нийгмийн даатгалын хэмжээнд ажил олгогчид дарамт учраад байгаа зүйл дээр алданги, торгуулийн хэмжээг тодорхой хэмжээгээр чөлөөлөх асуудлаар дэмжлэг үзүүлж байгаа. Энэ хууль бол 2011 он хүртэл үргэлжлээд явна. 


Д.Дэмбэрэл: - Н.Ганбямба гишүүн. 


Н.Ганбямба: - Баярлалаа. Хөдөлмөрийн хөлсний доод хэмжээний тухай хуулийг шинэчилснээр энд бас нийгмийн зөвшилцлийн гурван талт байгууллага хамтраад хөдөлмөрийн хөлснийхөө доод хэмжээг тогтоодог болгохоор ийм шинэ зарчим орж ирж байгаа юм байна шүү дээ. Үйлдвэрчин, ажил олгогч, Засгийн газрын төлөөллүүд хамтраад тэгээд хөдөлмөрийн хөлсний доод хэмжээгээ бий болгох юм байна. Тэгэхдээ цаашдаа хөдөлмөрийн хөлсний амьжиргааны доод түвшинг хангахуйц хэмжээнд барина гэхээр нөгөө статистикийн газраас тогтоодог амьжиргааны доод түвшинг тогтоодогтой яаж уялдаж өгөх юм бол. Тэр чинь өөр байгууллага тогтоодог шүү дээ. 

Статистикийн газраас амьжиргааны доод түвшинг тогтоодог. Өнөөдөр улсын хэмжээнд 101100 төгрөгийн доод түвшин байдаг юм байна. Зүүн аймагт гэхэд 86300 гэх мэтээр. Тэгэхээр хөдөлмөрийн хөлсний доод хэмжээ бол их үр дагавар ихтэй ийм механизм шүү дээ. Одоогоор 3 төрлийн тэтгэвэр дагалдаж явдаг шүү дээ. 75.0 хувь нь. Хөдөлмөрийн хөлсний доод хэмжээний 75.0 хувиас доош байж болохгүй гээд. Өндөр насны тэтгэвэр, хөдөлмөрийн чадвар алдалтынх байхаа. Мэргэжлээс шалтгаалах билүү. Гурван тэтгэврийн 75.0 хувь хөдөлмөрийн хөлсний доод хэмжээгээр уягдаж явдаг. Энэ маань цаашдаа хэвээрээ үргэлжлэх үү гэж дараагийн асуулт нь байгаа юм. 


Ер нь бид яавал энэ хөдөлмөрийн гэрээгээр ажил олгож, ажиллаж ирсэн улсуудад энэ хөдөлмөрийн хөлсний доод хэмжээ хамаарч ирсэн шүү дээ. Тэгсэн чинь хажуу талд нь иргэний гэрээ ч гэж байх шиг, хөлсөөр ажиллуулах гэрээ ч гэж байх шиг. Огт энийг хамаарахгүй 108 мянган төгрөгөөс доошоо хөлс олгож ирсэн ийм практикуудыг энэ шинэ хуулиар чинь яаж зохицуулж чадах юм. Хөдөлмөрийн гэрээ, иргэний гэрээнүүдийн ялгааг яаж хуульчилж энүүгээр одоо энэ хуучин давтагдаж ирсэн практикийг зогсоохын тулд хөлсөөр ажиллах гэрээ энэ тэр дээр 108-ыг чинь харгалзахгүй явж ирсэн шүү дээ. Ийм мэтийн юмнуудыг яаж уялдуулахаар энэ шинэчилсэн гэрээгээр зохицуулахаар бодож байгаа юм. 


Өөрөөр хэлэх юм бол цаашдаа ч гэсэн үргэлжлэх юм шиг байгаа юм. Бүр явж явж харин нөгөө ажил мэргэжил, мэргэжлийн ур чадвар, боловсролын түвшингээр олгогддог ажилд энэ хөдөлмөрийн хөлсний доод хэмжээ хамаарахгүй байх ёстой байтал энд хүртэл хамааруулаад ирлээ шүү дээ. Энэ мэтийн нийгэм дээр хуримтлагдсан энэ проблемуудыг одоо шинэчилсэн хуулиар яаж зохицуулах вэ гэдэг нэг асуудал байгаа юм. Одоо бид нар шинэчилсэн найруулга хийж байгаа бол энэ асуудлуудыг зохицуулахгүй бол мөн л адилхан 108-ын хэмжээнд л бусад ажлуудыг ч, хөдөлмөрийн гэрээг ч, иргэний гэрээг ч, бусад амаар тохирсон ажлуудыг ч гэсэн хамааруулах гээд байна шүү дээ. 


Нөгөөтэйгүүр энэ хуучин байсан даа. Хагас орон тоо гээд нөгөө полставкаар ажиллуулдаг байсан шүү дээ. Одоо нөгөө нийгмийн даатгал полставка гэдэг ойлголт байхгүй болохоор хагас орон тоогоор ажиллуулах хууль эрх зүйн орчин байдаггүй. Тэгэх юм бол уг нь ажилгүй мөн ч олон хүн ажилтай болох гээд байгаа юм. Ядаж хагас орон тоогоор. Тийм полставкийг ер нь энд оруулж өгч болох юм уу? Цагийн хөлснөөс өөр юм шүү дээ, цагийн хөлснөөс ойлголт байдаг юм. Хагас орон тоо гээд бид яриад сураад ирсэн дээ. Тэгэхээр хагас орон тоогоор ажиллуулах шаардлага байдаг мөртлөө нийгмийн даатгалд хагас полставкийн тийм шимтгэл гэж байхгүй юм. 

Тийм учраас хагас орон тоогоор ажиллуулж болохгүй. Ийм мэтийн жаахан жаахан уян хатан юмнуудыг энэ хуулиараа хийж өгвөл яасан юм. Хамгийн гол нь одоо энэ шинэчилсэн найруулгаар зөвшилцлийн 3 талт байгууллага тогтооно гээд шинэ хууль гарсан чинь харин нөгөө нэг проблемууд нь давтагдаад, хөдөлмөрийн гэрээ л ганцхан энд хамаарагдаад байдаг. Иргэний гэрээгээр, хөлсөөр ажиллуулах гэрээ бол 108 хамаарахгүй гээд бүр 100-гаас доош олгох энэ тэр ийм мэтийн юмнуудаа яаж зохицуулах вэ гэж асуух гээд байгаа юм. 

Д.Дэмбэрэл: -Ганди сайд. 


Т.Ганди: - Баярлалаа. Н.Ганбямба гишүүн их чухал асуудал асууж байна. Энэ хуулийн ерөнхий цаад агуулга нь түрүүн өөрийн чинь асуусан тэтгэврийн доод хэмжээ нэг. Хоёрдугаарт, амьжиргааны баталгаажих түвшингийн доод хэмжээ. Гуравдугаарт, хөдөлмөрийн хөлсний доод хэмжээний уялдааны асуудлын зохицуулалтыг системтэй хийнэ гэж бид оруулж ирж байгаа юм. Эхний хэлбэр нь. 


Хавар даатгалын хууль орж ирнэ. Даатгалын хууль орж ирснээр энэ тэтгэврийн доод талын хэмжээний асуудлаар бас бодлого маань орж ирэх юм. Өнөөдөр Улаанбаатар хотод 101 мянган төгрөг байна. Амьжиргааны баталгаажих доод түвшин. Тэгэхээр хуулиараа амьжиргааны баталгаажих доод түвшингээс багагүй хэмжээтэй байна гээд хөдөлмөрийн хөлсний доод хэмжээний томъёолол өөрөө байдаг. Тийм учраас энэ амьжиргааны баталгаажих доод түвшинтэй уялдуулах байдлаараа үндсэндээ оруулж ирж байгаа. Цаашдаа амьжиргааны баталгаажих доод түвшин маань хүссэн ч хүсээгүй ч эдийн засгийн өсөлттэйгээ уялдуулаад дахин тогтоох шаардлага, эрэлт хэрэгцээ гарч ирж байгаа. Эдийн засгийн бууралтын үед тодорхой хэмжээгээр хөдөлгөхгүй. Энэ 101 мянган төгрөг дээрээ байгаад байгаа боловч ер нь бүсүүдээрээ энэ баялаг үйлдвэрлэж байгаа хэсгүүд дээрээ энэ дахин тогтоох шаардлага эрэлт гарч ирнэ. 


Гуравдугаарт, таны асуугаад байгаа зүйл цагийн хөлсний гэрээний энэ тариф бол хөдөлмөрийн хөлсний доод хэмжээг мэргэжил, ур чадвар шаардах ажил хэрэглэхгүй гээд заачихсан байгаа. Энэ дээр нэгдүгээрт хуулийн зорилтын тодорхойлолтууд дээр ингээд үндэслэлүүд дээр ингээд нэлээд тодорхойлж өгсөн. Яг өөрийн чинь асууж байгаагаар л 3.2, 3.1 дээр хөдөлмөрийн хөлсний доод хэмжээ. Тэгээд энэ гэрээгээр ажиллагчийн цагийн хөлсний хөдөлмөр, энэ яаж авцалдуулах юм бэ, яаж тооцох юм бэ гэдэг тодорхойлолтуудыг хийсэн. 


Д.Дэмбэрэл: - Баярлалаа. П.Алтангэрэл гишүүн асуултаа тавья. 


П.Алтангэрэл: - Баярлалаа. Ямар ч хууль ер нь хэл найруулгын хувьд яг ойлгомжтой байж амьдралд хэрэгжих нь их сайн байдаг юм болов уу гэж боддог юм л даа. Хэл найруулгын хувьд ойлгомжгүй болж байгаагаас ихэнхи хууль амьдрал дээр буруу хэрэгждэг, буруу тайлбарладаг. Тэгээд сүүлд нь завхарсан юм болдог ийм юм руу явах бол, амьдрал дээр их ажиглагддаг шүү дээ. Тэгээд би зүгээр энэ хууль дээр жаахан эргэлзээ төрөөд байгаа юм. Энэ хөдөлмөрийн хөлсний асуудлыг нэг мөр шийдээд орж ирж байгаа ийм хууль гэж би ойлгож байсан юм. Тэгсэн энд эргэлзээтэй юмнууд их байна. Одоо энэ хуулиар хөдөлмөрийн хөлсний доод хэмжээ гэдэг юмыг тэр үзэл баримтлалаас Т.Ганди сайд уншихдаа хөдөлмөрийн хөлсний доод хэмжээ гэдэг юмыг ер нь цагийн хөлсний хэмжээ рүү шилжүүлж байгаа юм гэсэн ийм тайлбарыг хийж байсан. 


Тэгэхээр зэрэг энэ дээр энэ хуулийг уншаад байхаар зэрэг жишээлэх юм бол эрх бүхий этгээдээс тогтоосон цагийн үндсэн цалингийн нийтээр дагаж мөрдвөл зохих хамгийн доод хязгаарыг хөдөлмөрийн хөлсний доод хэмжээ гэнэ гэж байгаа юм. Тэгээд эрх бүхий этгээд гэдэг нь одоо хэн тогтоох юм бэ? Энүүгээр хөдөлмөрийн хөлсний доод хэмжээ гэдэг юм байх нь. Гэтэл дараагийн заалт дээр нь гэрээгээр ажиллагсдын цагийн үндсэн цалинг хөдөлмөрийн хөлсний доод хэмжээгээр тогтоохыг хориглоно гэж байгаа юм. Тэгэхээр энэ дээр цагийн хөлс гэдэг юм гарч ирэх нь. 


Тэгэхээр энэ хуулийг би ойлгохдоо ерөөсөө энэ хөдөлмөрийн хөлсний доод хэмжээ тогтоодог юм бол амьдрал их олон сөрөг үр дагавар авчирдаг юм байна. Тэгэхээр энийг ерөнхийдөө болих тал руугаа яваад, бүх хөдөлмөрийн хөлсийг цагийн хөлс олгодог систем рүү шилжүүлье гэсэн агуулгатай хууль гэж би ингэж анх ойлгож байсан юм л даа. Тэгэхээр хөдөлмөрийн хөлсний доод хэмжээ тогтоодог явдал бол манайд их олон сөрөг үр дагавар авчирч байгаа шүү дээ. 108 мянган төгрөг байна гээд тогтоочихдог. 

Тэгээд гадаадын хөрөнгө оруулалттай компани болохоор зэрэг өөрийнхөө ажилчдад маш өндөр цалин өгдөг. Монголоос ажиллаж байгаа ажилчдад дараа хөдөлмөрийн хөлсний доод хэмжээ 108 мянга төгрөг байдаг. Тэрүүгээр чинь бид цалинжуулж байгаа шүү гээд ингээд явчихдаг. Гэтэл 108 мянган төгрөг гээд бас яс тогтоочихож байгаа юм. Манай өөрийн үндэсний жижиг үйлдвэрлэгчид, мал аж ахуйн салбарт бас гэрээгээр хүн ажиллуулъя гэсэн салбар дээр маш хүнд тусдаг. Нөгөө хүмүүс нь хөдөлмөрийн хөлсний доод хэмжээг заавал 108 мянга төгрөг, 108 мянган төгрөгөө авна гээд ингээд яваад байдаг. 


Тэгэхээр зэрэг энэ хууль дээр ерөөсөө хөдөлмөрийн хөлсний доод хэмжээ гэдэг юмыг халаад, ерөөсөө үндсэнд нь нэг цэгц ойлголттой болоод цагийн хөлсийг тогтоодог ийм журам руу шилжчихэж болоогүй юм уу? Энэ талаар ер нь хэр ярилцсан юм бэ? Анхаарч үзсэн юм байна уу? Тэгээд цагийн хөлсний хэмжээг тогтоохдоо салбар салбарын онцлогийг харгалзаж, одоо уул уурхайн салбарын ажиллагсдын цагийн хөлсний доод хэмжээ тийм байна. Үйлчилгээний салбарт ажиллагсдын цагийн хөлсний доод хэмжээ нь ийм байна. Хөдөө аж ахуйд ажиллагсдын доод хэмжээ ийм байна гэсэн ийм жаахан ялгавартай байдлаар тогтоох талаар бас бодож үзсэн юм байна уу, үгүй юу? хоёрдугаарт. 


Гуравдугаарт, одоо хөдөлмөрийн хөлсний доод хэмжээ бол 642 төгрөг 80 мөнгө байгаа шүү дээ. Энэ хэмжээ одоо энэ хуулиар харахад бас л яг хэвээрээ байх юм шиг байна. Энийг жаахан нээлттэй орхиод. Тэгээд тэр ажил олгогч нь, хөдөлмөрийн байгууллагууд байна шүү дээ. Үйлдвэрчний эвлэлийн байгууллага хоёр талаасаа тохиролцоод энийгээ шинэчлээд явдаг ийм юмыг энэ хуулин дотор оруулж өгөөд нээлттэй үлдээж болохгүй юу гэсэн нэг ийм юм байгаа юм. Энэ тал дээр. Энэ 3 асуултад хариулт өгөөч. 


Д.Дэмбэрэл: - Чуулганы хуралдаанд Аюуш Нийгмийн хамгаалал, хөдөлмөрийн яамны Стратеги, төлөвлөлтийн газрын дарга, Энхтуяа Нийгмийн хамгаалал, хөдөлмөрийн яамны Бодлогын хэрэгжилтийг зохицуулах газрын дарга нар оролцож байна. Т.Ганди сайд хариулъя. 


Т.Ганди: - П.Алтангэрэл гишүүний асуултад хариулъя. П.Алтангэрэл гишүүн ээ, хэлэлцүүлгийн явцад хэл найруулгын болон техникийн зүйлүүдийг бас та бүхэн хэлэлцүүлэгт санал гаргаад ажлын хэсэг дээр яриад засаад явах бололцоотой гэж би бодож байна. Тийм учраас энэ дээр бас анхаарч ажиллая. 


Ер нь нийгмийн зөвшилцлийн гурван талт байгууллага үндсэндээ хөдөлмөрийн хөлсний доод хэмжээг тогтоодог ийм журамтай. Ганцхан Засгийн газар дангаараа хөдөлмөрийн хөлсний доод хэмжээг тогтооно гэдэг бол зөвхөн ажил олгогч буюу төрийн албаны, төрийн үйлчилгээний албан хаагчдынхаа хөдөлмөрийн хөлсний доод хэмжээг тогтоож байгаа. Гэтэл хувийн хэвшлийнхэн энэ ямар бүтээгдэхүүн гаргаж байна, тэр бүтээгдэхүүнд ямар ажлын хүчээр энийг зохицуулах вэ, тэр нь ямар үнэлэмжтэй байх юм гэдэг энэ уян хатан зохицолдлогооны хэлбэрүүдийг бид бий болгох шаардлага зайлшгүй гарч байгаа юм. 


Ер нь хөдөлмөрийн хөлсний доод хэмжээ ганцхан 108 мянган төгрөг яагаад ингээд 108 гэдэг тоог тавьчихаад байгаа юм бэ гэдэг асуудал байна. Энэ нь хамгийн доод хязгаар шүү. Энэнээс доошоо хязгаар байж болохгүй. 100 мянга байж болохгүй. 90 мянга байж болохгүй. Энэнээс дээшээгээ хөдөлмөрийн хөлсний доод хэмжээнүүдийг тогтоогоод байж болно. Ингэсэн хамгийн доод хязгаар юм. Гэхдээ энийг салбаруудаар нь одоо ялгаатай хийх ийм асуудал бол таны хэлдгээр нээлттэй байгаа. Одоо энэ цагийн хөдөлмөрийн тарифыг тогтоогоод гаргасны дараагаар уул уурхай, ашигт малтмал, хүнд үйлдвэрийн элементүүд дээр ямар баялаг үйлдвэрлэж байна вэ, ямар эдийн засгийн үр ашгаар үйлдвэрлэж байна вэ, тэрүүнтэй нийцсэн энэ хөдөлмөрийн хөлсний доод хэмжээг тогтоох ийм салбарын ялгаатай бодлогыг энэ гурван талт маань тогтоох бололцоотой гэж ингэж үзэж байгаа юм. 


Өөр нэг зүйл бол 642 төгрөг 28 мөнгө гэдэг бол нэг цагийн хөдөлмөрийн хөлс маань цаашдаа энэ салбаруудаар тогтоогоод хөдөлмөрийн хөлсний доод хэмжээ тогтоогдоод ирэхээр бас хөдлөх нээлттэй ийм орон зай. Хэлэлцүүлгийн явцад, дараа нь энэ хуулийг гарсны дараагаар хөдөлмөрийн хөлсний доод хэмжээг салбаруудаар тогтоох бодлогууд гараад явчихна гэж хэлэх гэж байна. 


Д.Дэмбэрэл: - П.Алтангэрэл гишүүн. 


П.Алтангэрэл: - Тэгээд энэ 108 мянга нь хамгийн доод хэмжээ байна. Салбаруудаар ялгавартай тогтоох нь нээлттэй байгаа. 108-аас дээш тогтоох нь нээлттэй байгаа гээд та яриад байгаа боловч энэ хууль дээр чинь тийм юмыг тэгж ойлгогдох юм харагдахгүй байгаа байхгүй юу. Энийг л тодорхой болгож өгмөөр байгаа шүү дээ. 


Т.Ганди: - Яагаад 108 мянган төгрөг байдаг юм бэ гэхээр тэтгэврийн хэмжээ доод хэмжээнээс багагүй байна гэсэн тэтгэврийн суурь хууль маань байгаа юм. Тэгээд энэ тэтгэврийн доод хэмжээ маань өнөөдөр амьжиргааны баталгаажих доод түвшин, тэтгэврийн доод хэмжээ, энэ хоёроосоо хамааралтай байдаг байхгүй юу. Тийм учраас энэ хоёр суурь хуулийнхаа өөрчлөлтийг бас авч үзэж байж энийгээ оруулахгүй бол болохгүй ээ. Хэлэлцүүлгийн явцад энэ хэмжээсийг дээшээ доошоо болгож болно. Хавар тэтгэврийн доод хэмжээний тухай нийгмийн даатгалын хууль орж ирнэ бас. Тэгэхээр тэтгэврийн доод хэмжээ маань хэд байх юм гэдэг асуудал. 


Хамгийн гол нь энэ 108 ч байдаг юм уу, 111 мянган төгрөг ч байдаг юм уу, энэ маань юунаас болж тогтоогдоод байгаа юм бэ гэхээр эдийн засгийн ерөнхий өсөлт, үзүүлэлтээсээ хамаарсан тоо юм. Тэрнээс биш ерөөсөө 108 байна. Хөдлөхгүй гэсэн ийм хатуу болзолтой хуулийн үзэл баримтлал биш. 


Д.Дэмбэрэл: - УИХ-ын чуулганы ажиллагаатай Хэнтий аймгийн Хэрлэн сумын Засаг даргын Тамгын газрын ажилтнууд УИХ-ын гишүүн Д.Арвин, Б.Бат-Эрдэнэ нарын урилгаар танилцаж байна. Ажилтнуудад ажлын амжилт хүсье. 


З.Энхболд гишүүн асуултаа тавья. 


З.Энхболд: - Асуудлыг шийдэх гэхээсээ илүү улам хэцүү болгосон хууль ороод ирчихээд ингээд гишүүдийн толгой эргээд байна л даа. Зүгээр хэлэлцэх, шинэчилсэн найруулга учраас хэлэлцэх эсэхийг нь дэмжчихээд хэлэлцүүлгийнхээ явцад нэлээн их сайжруулахгүй бол одоо тодорхой мэргэжил шаарддаг гэдгийн зааг нь ерөөсөө тодорхойгүй учраас гишүүдийн санаа зовоод байгаа нөгөө доод хөлс өгөх тал руу явчих вий гэдэг ийм болгоомжлол байгаа юм. Өчигдөр Эмээлт зах дээр очсон хүн над руу утасдаж байна лээ. Хөдөлмөрийн хөлсийг УИХ 640 төгрөгөөр тогтоох гээд байгаа учраас чамд одоо цагийн 1000 төгрөг өгч байгаа бол хууль гарангуут 640 болгоно гэж Эмээлтийн эздүүд нь ярьж байна гэнэ л дээ. 


Тэгэхээр УИХ хөдөлмөрийн хөлсний доод хэмжээг тогтоохгүй. УИХ Засгийн газарт энэ эрхийг нь өгөх гэж байгаа. Тэгэхдээ одоо 1000 төгрөг байгаа мөнгийг доошлуулахгүй байхаар тийм эрх зүйн орчин бүрдүүлэхгүй бол энийг ашиглаж сая П.Алтангэрэл гишүүний асуултад хариулж байгаатай яг адилхан юм болчих гээд байгаа юм. Одоо 1000-ыг өгч байгаад хууль гарангуут 640-ийг өгч эхлэх нь л дээ. Тэгэхээр Т.Ганди сайдын яриад байгаа санаа бол ойлгогдоод байгаа мөртлөө хууль нь өөрөө ярьсантайгаа зөрчилдөөд байгаа учраас болохгүй болчихоод байна л даа. 


Тэгээд асуулт нь юу гэхээр янз бүрийн шинэ дугуй зохиож байхаар аль нэг орны юмыг хуулж болдоггүй юм уу? Тэгээд бүтсэн ч юм шиг, бүтээгүй ч юм шиг. Дараа нь ахиад энэ болсонгүй, одоо энийг туршъя гээд оруулж ирж байхаар. Н.Ганбямба гишүүний хэлээд байгаа тэр цагийн хөдөлмөр, хагас орон тоон дээр ажиллах. Нөгөө уян хатан байх хэлбэрүүдийг нь бүр нэг бүрчлэн зааж өгөөд. Нэг том зарчим бол ажил хийж байгаа хүн цагийн ч байна уу, байнгын ч байна уу, хагас орон тоон дээр ч байна уу нийгмийн хамгаалалд хамрагдаж байх. Тэгсэн мөртлөө одоо доод цалингаас ядаж дээгүүр цалин авч байх ийм л зохицуулалт хэрэгтэй байгаа шүү дээ. 


Тэгээд манайд бол энэ бүс нутгаараа ялгаатай байна. Салбараараа маш их ялгаатай байна. Энэ олон ялгаануудыг тусгаад. Тэгсэн мөртлөө ажил олгож байгаа, ажил хийж байгаа хоёр хүндээ хоёуланд нь таарахаар уян хатан. Нэг их олон жил өөрчлөөд байхааргүй ийм л системтэй болмоор байна л даа. 


Д.Дэмбэрэл: -За санал голцуу явж байна. Товчхон хариулъя.


Т.Ганди: - Ихэнхи нь санал байна. Тэгээд хэлэлцүүлгийн явцад бас дэмжиж хамтарч ажиллана гэдэгт найдаж байна. Ер нь хөдөлмөрийн хууль бол нэлээн удсан. 12 жил болсон. Бусад орнуудын туршлагыг хараад байхад Хөдөлмөрийн хуулин дээрээ маш уян хатан, маш хурдан хөдөлдөг, макро эдийн засгийнхаа түвшинтэйгээ уялдуулсан байдлаар зохицуулалт хийдэг юм билээ. 


Өнөөдөр яг ингээд гишүүдийн яриад байгааг би ойлгож байна. Хууль хийж байх явцад ийм бэрхшээл гарсан. Яагаад гэхээр 1 цагийн хөдөлмөр 1500 байна гээд юм уу, 1000 төгрөг байна гээд оруулаад ирэх юм бол уучлаарай яасан үнэтэй манаач вэ, ингэж цалинжуулах бололцоо байхгүй гээд ажил олгогчийн нэг хэсэг нь дургүйцнэ. 642 төгрөг байна гэхээр танай тогтоосон ерөнхий загвар чинь ийм байгаа учраас 1000 төгрөг өгөх гэж байснаа болилоо, 642-оо өгнө гэдэг ийм хэсэг гарч ирэхийг үгүйсгэхгүй. Ер нь 1 цагийн, одоо 1 ажилтанд оногдох цагийн фонд бол 168 цаг сард байдаг. Тэгэхээр энэтэйгээ уялдуулсан хөдөлмөрийн үнэлгээний асуудал гараад байгаа юм. 


Ер нь хэлэлцүүлгийн явцдаа цаашдаа Хөдөлмөрийн яам юу гэж бодож байгаа вэ гэхээр, юу гэж ажиллаж байгаа вэ гэхээр цалингийн, хөдөлмөрийн бүтээмжийн, тухайн үйл ажиллагааны стандартыг сайн тогтоож, хөлсний ийм үнэлгээний бодлого хийхгүй бол ерөнхийдөө л ерөнхий энэ хөдөлмөрийн хөлсний дээд, доод хязгаар, цагийн хөдөлмөрийн хөлсний тарифын үнэлгээний зохицуулалт эхэлж байна шүү дээ одоо. Тэгэхгүй болохоор ямар ажил мэргэжилд ямар хөлс, цалин байх ёстой вэ гэдэг асуудлыг шинжлэх ухааны үндэстэй, нэлээн нарийвчилсан бодлогыг энэ хөдөлмөрийн ерөнхий хуулийнхаа хүрээнд цаашдаа оруулж ирэхгүй бол болохгүй байгаа юм аа З.Энхболд гишүүн ээ. 


Д.Дэмбэрэл: - Р.Раш гишүүн асуултаа тавья. 


Р.Раш: - Тэгэхээр энэ хөдөлмөрийн хөлс олголтын харилцааг уян хатан байлгах тэр чигийг барьж байгаа юм байна л даа. Бид үзэхдээ сайн хуулийн орчин, эрх зүйн орчин бий болгоод, тэрийгээ бас нэлээн тогтвортой баримталж явах ийм л юмыг ярьдаг шүү дээ нэг. 


Хоёрдугаарт нь, энэ оруулж ирж байгаа асуудал, боловсруулсан асуудал ер нь энэ хөдөө орон нутагт одоо цаг агаарын хүндрэл бэрхшээл учирлаа, мал аж ахуй хүнд цохилтод орлоо. Магадгүй энэ энэ жилийн ч асуудал биш хэдэн жил Монгол Улсад хүндрэл бэрхшээл авчирч, шарх сорвийг яаж хаах вэ гэдэг эдийн засгийн болоод нийгмийн том юм гарч ирж байгаа байх гэж ингэж ойлгож байгаа юм. Энэ юмтай боловсруулж байгаа асуудлаа хэр уяж бодов? Цаашид хөдөө орон нутгаас ажилгүйдэл гарч ирээд хот руу нүүнэ шүү дээ эд нар чинь. Аймаг руу нүүнэ. Ийш тийшээ явна. Уул уурхайд элсэж орох гэж үзэх л байх. Тэгэхдээ Оюутолгой маань энэ жилдээ, ирэх жилдээ тийм их ажиллагсдыг бүртгэж авч ажилд оруулж, ажлын фронт өргөтгөж чадах билүү, үгүй билүү. Ер нь том л асуудлууд өмнө тулгарах байх. Энэтэй хэр уяваа гэдгийг би асуумаар байна. 


Гуравдугаарт нь, тэр иргэний гэрээ гээд яриад байна. Тэд нар чинь хөдөө бол ингээд туслах малчин гэж тэндээ нэг тохиролцоод одоо малчин хүн дээр үеийнхээр бол юу гэх юм нэг тийм арай зарц гэж хэлж болохгүй байх. Ингээд туслах малчин маягаар ажиллаж байгаа. Тохиролцоод. Шинэ гэр барьж өгнө гэдэг юм уу, яана гэдэг юм. Хүүхдийг нь сургуульд оруулж өгнө. Тэнд тийм сүрхий албаны юм бий болгоод улам ухаан нь болоод байсан юмыг болгохгүй болгох ийм юмыг бий болгочих вий. Одоо нөгөө нуухыг нь авах гэж байж нүдийг нь сохлох. 


Дөрөвт нь, энэ тохиролцоо зөв өө. Одоо хөдөлмөрийн хүнийг хамгаалах, үйлдвэрчний байгууллага, ажил олгогч. Цаана энэ хатуу тохиролцооны юмыг гол иш үндэс болгоно гэж байна. Энэ дээрээ Засгийн газрын маань бодлого сааралтах. Тэгээд ерөөсөө юм болгоныг л ер нь тохиролцоно. Ингээд аягүй бол эдийн засгийн асуудал байсан юм чинь улс төр болж ингэж хувираад, ерөөсөө улсын ажлыг урагшлуулж чадахгүй, явуулахгүй нэг ийм юм руу энэ эрх зүйн орчин маань ханараад орчихвий гэдгээс л би болгоомжилж энийг ярьж байгаа юм. 

Энэ сүүлчийнх нь санал байж магадгүй. Ер нь цаашдын хэлэлцүүлгийн үед олон талаас нь бодох учиртай гэж ингэж ойлгож байгаа. Энэ хавар, энэ зун, энэ намар, энэ жил биш. Цаашдаа бидэнд бэрхшээл учрах байх. Энэ чинь телевиз, радиогоор ингээд харж байхад ерөөсөө хоногт л бараг зуу зуугаараа, мянга мянгаараа үхэж байна гэж яриад байна шүү дээ. 

Д.Дэмбэрэл: - Т.Ганди сайд. 


Т.Ганди: - Баярлалаа. Тэгэхээр ер нь хууль тогтвортой байвал харьцангуйгаар хэрэгжүүлэх шатанд бас нэлээн хүчин зүйл болдог. Гэхдээ хөдөлмөрийн хуулийн тухай, цалин хөлсний тухай асуудлыг манайх харьцангуй тогтвортойгоор 12 жил хэрэгжүүлж ирсэн. Олон улсын хөдөлмөрийн байгууллагатай, олон улсын санхүүчидтэй ярьж байхад танайх энэ хөдөлмөрийн хууль юм уу, хөдөлмөрийнхөө цалин хөлсний асуудал дээр хэтэрхий их төвлөрсөн. Эдийн засгийнхаа хэмжээстэй оноосон энэ зүйлийгээ задлахгүйгээр барьснаас уян хатан зохицуулалт хийх, аж ахуйн нэгж байгууллага ажиллах тийм бололцоог хаасан ийм байдал үүсээд байна гэдэг ийм дүгнэлтүүд ерөнхийдөө гарсан. Янз бүрийн хөдөлмөрийн хэвшлийн харьцаанууд бий болж байна. Хэлбэрүүд бий болж байна. Энэ дээр янз бүрийн хөдөлмөрийн орчин бий болж байна. Тэгэхээр энд тохирсон цалингийн харьцааг уян хатнаар зохицуулахгүй бол урагшаа явахгүй. Хамгийн гол нь хяналт, зөвшилцөл ийм зүйлүүдээ нэлээн үүргээр нь харьцуулсан ийм хуулийн актуудыг оруулах ёстой гэдэг байдлаар нэлээн зөвлөлдсөн юм. 


Хөдөө орон нутаг, малчдын хөдөлмөрийн үнэлэмжийг ер нь дэмжих гэсэн энэ цалин хөлсний бодлого гэж шууд хэлж болно. Яагаад гэхээр туслах малчин маань шууд гэрээт ажилчин гэхээсээ илүүгээр иргэний тохиролцоогоор тодорхой ажлыг тодорхой цаг хугацаанд тодорхой хэлцлийн үндсэн дээрх цалин хөлсний журам авч гүйцэтгүүлж байгаа. Гэхдээ ажил олгогч гэхээсээ илүү туслах ажилчны эрх ашиг хохирох магадлал маш их байдаг. Тийм учраас өнөөдөр яах вэ монгол хүний уужуу, тайван, бие биендээ итгэмтгий зан чанарын харьцаа, уламжлалт ийм харьцаан дээр зохицсон хөдөлмөрийн нөхцөл яваад байна гэж бодож байгаа боловч цаашдаа ер нь энийг эрх зүйн харьцаанд оруулж өгөхгүй бол зүгээр нэг үхрийн мах өгөхөөсөө илүүгээр хоёр туранхай ямаа өгч хөдөлмөрийн хөлсийг нь, тэр ажилчны хөдөлмөрийн хөлсийг өгч дорд үзэх, доромжлох, үгүйсгэх энэ хандлага гардаг. Ингээд энэ эрх, үүргээ хамгаалуулах, ямар нэгэн орчин нөхцөл иргэний хувьд нь байхгүй, хамгаалалтын юу байхгүй болчихдог. Яагаад гэхээр хөдөлмөрийн хуульд зохицуулалт байхгүй. Тэгэхээр энэ бол жижигхэн жишээ. 


Тийм учраас энэ иргэний зөвшилцлийн асуудал нь зүгээр тохиролцоо гэдэг дээрээ хуулийн ерөнхий ямар агуулгад нь зохицох юм бэ гэдэг зүйлийг оруулж ирэхийг бодсон. Энэ ажил олгогчийг гэхээсээ илүүгээр хөдөлмөрчин, туслах ажил хийж байгаа, ажлын байр нь тодорхойгүй, орлого нь тодорхойгүй энэ хүмүүсийн эрх ашгийг хамгаалах талын бодлогуудыг нэлээн дэмжихээр ингэж оруулж ирсэн юм. 


Д.Дэмбэрэл: - Р.Раш гишүүн. 


Р.Раш: - Энийг би ингэж л яасан юм л даа. Энэ бий болж магадгүй нөхцөл байдалтай л ярьж байгаа юмаа сайтар тэр уламжлал, тэр шинэчлэл энэ юмаа одоо уяж ингэж бодох хэрэгтэй юм гэж. Бид энэ хэвлэл мэдээллийн хэрэгслээр чинь харж байна шүү дээ. Америкт гэхэд эрүүл мэндийн шинэчлэлийн асуудлыг ярьснаас болж төр засгийн нэр хүнд нь дээшээ доошоо болж байна гээд л үнэн ч ярьдаг юм уу, худлаа ч ярьдаг юм уу ярьж л байх юм. Тэгэхээр бидний энэ авч үзэж байгаа асуудал чинь бас хэлэлцэж байгаа асуудал хүртэл цаг үеэ олж, тэгээд ирж байгаа, бид нарыг тосож байгаа тэр юмтай сайн уяхыг л би санал болгоод байгаа хэрэг. 


Д.Дэмбэрэл: - Санал болгож байна. Асуудлыг цаашдаа хэлэлцүүлгийн явцад сайн анхааръя. Я.Батсуурь гишүүн асуулт тавья.


Я.Батсуурь: - Сүүлийн жилүүдэд төсвийн орлого нэмэгдсэнтэй холбоотойгоор төсвийн орон тоо, цалин хангамжийн асуудал нэлээд нэмэгдсэн. Үүнтэй холбоотойгоор өнөөдөр иргэдийн дунд хувийн хэвшилд ажиллах сонирхож байгаа хүмүүсийн тоо, эрэлт эрс багасаад, хүн болгон төрд орж ажиллахыг хичээдэг. Одоо Их Хурлын гишүүд бидэнд ирж байгаа, ажил олгох талаар ирж байгаа өргөдлийн 99.0 хувь нь бараг тийм байгаа. Хувьд оръё гэсэн ерөөсөө байхгүй болсон. Энэ чинь нөгөө бидний зориод байгаа эцсийн зорилго нөгөө зах зээлийн эдийн засаг дээр тулгуурлаж суурилсан улс орноо хөгжүүлэх эдийн засаг бүрдүүлэх зарчмын гол стратеги зорилгоос чинь зөрөөд явчихаж байгаа юм биш үү. Энэ асуудлыг зохицуулах үүднээс ямар зохицуулалт энэ хуулиар хийж, нэмж тусгаж болох вэ гэсэн нэгдүгээр асуулт. 


Нөгөө асуулт нь болохоор ерөнхийдөө Т.Ганди сайд хэлж байна. Салбаруудаар нь ялгавартай тогтоох асуудал нээлттэй гэж. Энийг яагаад нарийвчилж энэ хуульд зохицуулж болоогүй юм бэ? Үнэхээр одоо уулын мухарт уурхайд ажиллах, Улаанбаатарт ууш хоолны газар ажиллах хоёр чинь шал ондоо нөхцөлтэй байгаа шүү дээ. 


Дээр нь нэмж хэлэхэд энэ гишүүд бас хэлж байна. Энэ насны асуудал. Үнэхээр Монголд 40-ээс дээш насны хүн ажил хөдөлмөр эрхлэхэд, олоход маш хүндрэлтэй болсон. Хууль нь бүгдээрээ ижилхэн нөхцөл тавьдаг учраас. Энэ 40-өөс дээш насны улсуудаа ажилтай, орлоготой, амьдралтай байлгах үүднээс энэ талыг нь дэмжих талаар энэ хуульд ямар нэгэн зохицуулалт хийж болохгүй юу. Насаар. 


Нөгөөдөх нь бүсийн асуудал орж ирнэ энэ дээр өнөөдөр. Өнөөдөр Монгол Улсын зах хязгаар нутгийн улсууд бүгдээрээ төв рүүгээ, Улаанбаатар руугаа, төв суурин газар руугаа бүгдээрээ хошуураад, малтай нь малаа туугаад, малгүй нь явган нүцгэн ингээд нүүгээд шилжээд. Төвлөрөл хэтэрхий нэмэгдээд байгаа. Энэ хуулиар энийг зохицуулах үүднээс бүс болон нас хүйс насаар нь арай илүү ялгавартай хандаж, тэр зах хязгаарын оршин суугаа говийн болон алслагдсан аймгуудад суугаа улсуудад арай илүү нөхцөл олгох ийм боломжийг зохицуулж болох уу, үгүй юу? 


Бас нэг асуудал. Зарим хүмүүс ажилтай, орлоготой, тогтмол ажилтай орлоготой мөртлөө илүү ажил олох үүднээс цагаар ажиллаж болно. Зарим хүмүүс бол ямар ч ажил олдохгүй байгаа учраас захын ажлыг цагаар хийж амьдралаа залгуулахын төлөө ажиллана. Энэ хоёрыг яагаад бас ялгавартай зохицуулж болохгүй юу? Давхар ажилтай, нэмэгдэл ашиг олох үүднээс цагаар ажиллаж байгаа хүнийг болон амьдралаа залгуулахын тулд огт ажилгүй хүн хоёрыг ижилхэн цалинтай байхаар. Ийм асуултууд байна. 


Д.Дэмбэрэл: - Т.Ганди сайд хариулъя. 


Т.Ганди: - Баярлалаа. Я.Батсуурь гишүүний асуултад хариулъя. Ерөөсөө хөдөлмөрийн суурь харилцааны асуудлыг цогцоор нь оруулж ир гэсэн хуулийг биш юм. Хавар хөдөлмөрийн хуулийг ер нь цогцоор оруулж ирэхээр бид нар ажиллаж байна. Хаврын чуулганд амжихгүй бол намар оруулж ирнэ. Маш том эдийн засагтай авцалдаатай учраас хөдөлмөрийн багц хуулийг энэ намрын чуулганаар оруулж амжсангүй. 


Өнөөдрийн оруулж ирж байгаа хууль бол ерөөсөө л цагийн хөдөлмөрийн доод хэмжээ энэ юм гэдэг хэмжээсийн тухай нэмэлт, өөрчлөлт тогтоох тухай. Төсвийн орлого нэмэгдсэнтэй холбогдоод төрд ажиллах хүмүүсийн сонирхол буурч байна гэж. Тэгэхээр хамгийн гол нь энэ баталгаатай, тогтмол орлоготой байгаа иргэд тэр ажил олгогч руу тэмүүлж байгаа үзэгдэл байна тиймээ. Тийм учраас энэ аж ахуйн нэгж, байгууллагад яаж төрөөс дэмжлэг олгох вэ гэхээр энэ цагийн цалингийн тарифыг бий болгосноор овоороод байгаа ажлыг байнгын нийгмийн даатгал, эрх ашгийг нь бодолцон сул ажилчин хөлс төлөн байршуулах асуудлаас нь холдуулж тодорхой хэмжээний цаг хугацаан дотор гүйцэтгүүлж орлогожуулах энэ бодлого. Тэрүүгээрээ энэ ажил олгогчдод дарамт үүсгэхгүй байх ийм уян хатан зохицуулалттай гэж бид нар үзэж байгаа юм. 


Нөгөө талаар хувийн хэвшлийг яаж дэмжиж болох юм бэ гэж. Тэгэхээр энэ хувийн хэвшил дэмжих энэ бодлогын асуудал дээр төрөөс ямар цалингийн системүүд салбарууд дээр үүсэх юм бэ гэдэг дээр гурван талт гэдэг маань нөгөө л үйлдвэрчин ажилчин хүний эрх ашгийг хамгаалдаг, ажил олгогч эздүүдийн холбоо, хоршоологчдын холбоо ямар бүтээгдэхүүн хаана гаргадаг вэ, энэ нь эргээд ямар өртгөө нөхдөг вэ гэдэг асуудалтай нь уялдуулсан Засгийн газрын энэ гурван талын зөвшилцлөөр хийвэл илүү шударга уян хатан зохицох ийм бололцоо бий болдог юм. 

Тэгэхгүй болохоор Засгийн газар л ерөөсөө дан ганц хөдөлмөрийн хөлсний доод хэмжээг хатуу тогтоосноороо ажил олгогчдод дарамт, эсхүл хөдөлмөрчин хүний эрх ашгийг хохироодог, дан Засгийн газар өөрийнхөө давуу монополь байдлынхаа энэ бодлогыг хадгалсан ийм байдлаар яваад байгаа юм. Тийм учраас гурван талтын зөвшилцлөөр энэ салбаруудын, баялаг үйлдвэрлэж байгаа салбаруудад арай илүү хөдөлмөрийн хөлсний доод хэмжээг дээш нь татах. Түр зуурын улирлын шинж чанартай юм уу, цагийн бүтээгдэхүүн гаргадаг хэсэгт, хөдөлмөрийн хөлсний доод хэмжээг доош нь татах гэсэн ийм уян хатан зохицуулалт хийх механизмыг бий болгоё гэж байгаа юм. 


Насаар тогтоох асуудал бол болохгүй ээ. Энэ бол хувь хүний хөдөлмөрийн чадамжийн асуудал настай хамааралгүй гэж үздэг юм билээ. Тийм учраас ялгаварлан гадуурхсан, ийм олон улсын гэрээ, конвенцийн асар том заалтыг зөрчсөн асуудал руу орчих гээд байдаг юм байна. 


Д.Дэмбэрэл: - Баярлалаа. Гишүүд хууль санаачлагчийн илтгэлээс асуулт асууж хариулт авлаа. Байнгын хорооны санал, дүгнэлтийг сонсъё. Энэ талаар Нийгмийн бодлогын байнгын хороо санал дүгнэлт гаргасан байна. Байнгын хорооны санал, дүгнэлтийг Д.Оюунхорол гишүүн танилцуулна. 

Д.Оюунхорол: - Улсын Их Хурлын дарга, эрхэм гишүүд ээ,

 

Монгол Улсын Засгийн газраас  2010 оны 1 дүгээр  сарын 19-ний өдөр Улсын Их Хуралд өргөн мэдүүлсэн Хөдөлмөрийн хөлсний доод хэмжээний тухай  хуулийн шинэчилсэн найруулгын төслийг хэлэлцэх  эсэх  асуудлыг Нийгмийн бодлого, боловсрол, соёл, шинжлэх ухааны байнгын хорооны 2010 оны 1 дүгээр сарын 26-ны өдрийн хуралдаанаараа хэлэлцлээ.

 

Тус Байнгын хорооны хуралдаан дээр Улсын Их Хурлын гишүүн Д.Батбаяр хөдөлмөрийн хөлсний доод хэмжээг тогтоохдоо гадаадын хөрөнгө оруулалттай компаниудын хувьд оруулсан хөрөнгийнх нь дагуу ялгаатай хандсан зохицуулалт оруулах, гэрээний цагийн үнэлэмжийг нэмэгдүүлэх зарчим баримтлах нь зүйтэй гэсэн саналыг гаргасан болно.

 

 Хөдөлмөрийн хөлсний доод хэмжээний тухай  хуулийн шинэчилсэн найруулгын төслийг Улсын Их Хурлын чуулганы нэгдсэн хуралдаанаараа хэлэлцүүлэх нь зүйтэй гэсэн саналыг Байнгын хорооны хуралдаанд  оролцсон гишүүд санал нэгтэй дэмжлээ. 

 

Улсын Их Хурлын эрхэм гишүүд ээ,

 

Хөдөлмөрийн хөлсний доод хэмжээний тухай хуулийн шинэчилсэн  найруулгын  төслийг  хэлэлцэх эсэх талаар Нийгмийн бодлого, боловсрол, соёл, шинжлэх ухаан байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

  

Анхаарал тавьсанд баярлалаа.

Д.Дэмбэрэл: - Д.Оюунхорол гишүүнд баярлалаа. 

Байнгын хорооны санал, дүгнэлттэй холбогдуулаад асуух асуулттай гишүүн байна уу? Батбаяр гишүүнээр тасаллаа. Ж.Батсуурь гишүүн орж байна. Л.Гантөмөр гишүүн асуултаа асууя.                                                            (10:15-11:15 Ц.Алтан-Од)

 Л.Гантөмөр:  -Би өөр юм асууя гэж бодсон юм. Энэ гаднаас ирж хөдөлмөр эрхэлж байгаа хүмүүсийн асуудал байнга яригдаж байдаг юм. Ажлын байрны төлбөр билүү юу билээ Ганди сайд аа. Түүнээс жил болгон тодорхой хэмжээний хүмүүсийг хөнгөлөөд байдаг асуудал гараад байгаа юм.  Ямар нэгэн хөтөлбөр гэдэг асуудал тавиад, жишээлбэл одоо энэ жил зам барих гэж байгаа учраас ч гэдэг юм уу? эсвэл зээл тусламжийн асуудал дээр ч байдаг юм уу?  Энэ жил Хятадын  Засгийн газраас бид нар 300-гаад сая долларын зээл авч байгаа. Тэр зээлийг дагаад мэдээж Хятадын компаниуд бүтээн байгуулалтан дээр орж ирэх байх. Тиймэрхүү томоохон ажлууд ойрын үед явагдана. Тэгэхээр Байнгын хороо ч юм уу, Их Хурал тогтоол гаргаад, ерөөсөө ажлын байрны төлбөрөөс чөлөөлдөггүй байх шийдвэр гаргавал яасан юм бэ гэсэн ийм л нэг асуулт байгаад байдаг юм.


Засгийн газар шийдвэр гаргаад жил болгон тодорхой хэмжээний хүмүүсийг ажлын байрны төлбөрөөс нь чөлөөлчихдөг юм байна лээ шүү дээ. Тэгэхгүйгээр хуультай, ажлын байрны төлбөрөө бид байнга авна гэдэг ийм шийдвэр гаргачих юм бол Монголчууд өөрснөө хөдөлмөр эрхлэх боломжоор илүү хангагдах юм биш үү гэж байнга бодож явах юм л даа. 


Д.Дэмбэрэл: -Оюунхорол гишүүн хариулъя.


Д.Оюунхорол: -Баярлалаа. Гантөмөр гишүүний асууж байгаа саяны асуулт бол үнэхээр чухал асуудал л  даа. Ер нь сүүлийн үед бас яг энэ чиглэлээр нэлээн хэл ам гарч байгаа. Маш олон хятадын ажилчид орж ирж байна. Зарим барилгын болон зам гүүрийн салбарт ажиллаж байгаа хятад ажилчдыг ажлын байрны төлбөрөөс чөлөөлөх асуудлыг Монгол Улсын Засгийн газраас оруулаад шийдвэрлэдэг. Энэ тоо нэлээн их өсөх хандлагатай болсон байна. Монгол ажилчдын орон тоог хятадууд ер нь булааж авч байна гэсэн ийм юмыг хүмүүс ч гэсэн бас дургүйцэж их ярьж байгаа.


Тийм учраас энэ асуудлыг Засгийн газартай хамтарч судалж үзээд, таны хэлдгээр үнэхээр ажлын байрны төлбөрөөс чөлөөлөх эсэх асуудлыг яаж шийдвэрлэх нь зүйтэй юм бэ гэдгийг Нийгмийн бодлогын байнгын хороон дээр ажлын хэсэг байгуулж байгаад, шалгалт явуулаад, тэгээд энэ асуудлаар Нийгмийн хамгаалал, хөдөлмөрийн яамтай хамтарсан ажлын хэсэг гарч шалгаж, ер нь бол тодорхой судалгаа хийвэл эхлээд зүгээр байхаа гэсэн тийм бодолтой байна. Тэгээд дараа нь энэ асуудлыг хуульд нэмэлт, өөрчлөлт оруулах асуудал  хэвээр байвал ярих нь зүйтэй байхаа гэж.


Ер нь Хөдөлмөр эрхлэлтийг дэмжих санд Гантөмөр гишүүний хэлдгээр хэрвээ хөрөнгө хуримтлагдах юм бол бид нарын бизнес эрхлэх сонирхолтой байгаа хамгийн эмзэг ядуу бүлгийнхэнд өгдөг тэр зээлийн хэмжээ нэмэгдэх эх үүсвэр бол мөн болно. Тийм учраас энэ асуудал дээр бид бодлогын хувьд онцгой анхаарал тавих ёстой гэж бодож байна.


Д.Дэмбэрэл: -Гантөмөр гишүүн тодруулаад асууя.


Л.Гантөмөр: -Би одоо тэр асуудал дээр шалгалт хийх ч юмуу, судалгаа хийх шаардлага байхгүй гэж хараад байгаа юм л даа. Тэгээд Арвин даргад хандаж хэлмээр байгаа юм. Байнгын хороон дээрээ асуудал хэлэлцээд, ерөөсөө энэ жилээс эхлээд ажлын байрны төлбөрөөс гадны хөдөлмөр эрхлэгчдийг чөлөөлөхгүй гээд шийдвэр гаргачихаач. Хямрал нь ядаж дуусаад, тэгээд хөдөлмөрийн хөлсний доод хэмжээ нь  ядаж 200, 300 мянган төгрөгт хүртэл нь. Ийм шийдвэрээ тас гээд л гаргачихмаар байна л даа. Энд шалгаад, хянаад, судлаад байх зүйл ерөөсөө байхгүй. Чөлөөлөх боломж байгаа үед Засгийн газар томоохон бүтээн байгуулалтаа явуулахын тулд гээд л чөлөөлөөд байгаа байхгүй юу. Чөлөөлөх боломжийг нь хаагаад тас гээд л шийдвэрээ гаргачихмаар байна л даа. Тэгэх юм бол Монголчуудыг ажиллуулахын төлөө явах хөрөнгө оруулагчдын тоо нэмэгдэнэ. Тэгэхгүй тохиолдолд одоо бол …(минут дуусав)


Д.Дэмбэрэл: -Арвин гишүүн Байнгын хорооны дарга хариулъя.


Д.Арвин: -Гантөмөр гишүүний саналтай яг адилхан байна. Өнгөрсөн жил би энэ асуудлаар бүр судалгаа хийгээд, хэдэн хүн орж энэ татвараас чөлөөлөгддөг юм, ямар компаниуд байдаг гэдгээр бүр судалгаа гаргачихсан байгаа юм. Тэгээд одоо бол нэг их судалгаа гаргаад байх явдалгүй, энийг шууд, одоо энийг хэлэлцэх явцдаа Байнгын хорооноос ийм шийдвэр гарах бүрэн бололцоотой гэж үзэж байна. Баярлалаа.


Д.Дэмбэрэл: -Ганди.


Т.Ганди: -Байнгын хорооны дарга сая хариулт өгчихлөө. Ер нь Засгийн газар хууль өргөн барьж байгаа. Энэ З дахь өдөр орно. Ерөөсөө Барилга,  хот байгуулалт, зам гүүрийн чиглэлээр, эсхүл нефть олборлолт, төмөр зам барих энэ асуудлаар, яамдуудын ажлын байрны хэрэгцээг тодорхойлж нэгтгээд Нийгмийн хамгаалал, хөдөлмөрийн яам Засгийн газарт оруулдаг. Энэ дээр бид нар олон улсын гэрээ хэлэлцээр, хоёр Засгийн газрын хоорондын гэрээ хэлэлцээрээр зохицуулалт хийгдэх зүйлүүдээ маш чангатгаад, бусад дан дан субъектүүдийн асуудлыг шийдэх асуудлыг цэгцэлье гэж ингэж оруулж ирж байгаа юм. Засгийн газарт З дахь өдөр хэлэлцэнэ. Тэгээд  Их Хурал руу өргөн баригдаад ирэхээр Их Хурал дээр ярих байх гэж бодож байна.


Тийм ерөнхийдөө яахав, ямар  мэргэжлийн ажилтан Монгол Улсад зайлшгүй хэрэгтэй байдаг юм бэ гэдэг нэг хэлэлцээрүүд байгаа. Тэр хэлэлцээрийн алийг нь авах юм бэ, үгүй юм бэ гэдэг дээр бид нар шинэчилсэн найруулга, хуулийн төсөл өргөн барьж байгаа юм энэ гурав дахь өдөр. Тэгээд энэ З дахь өдөр өргөн барьсан хуулиа Их Хурал руу оруулаад ирэхээр эрхэм гишүүд хэлэлцээд, нэмэлт, хасалт хийх байхаа гэж бодож байна.


Д.Дэмбэрэл: -Дондог гишүүн.


Д.Дондог: -Баярлалаа. Хоёр зүйл асууя. Нэгдүгээрт, Байнгын хороон дээр хэлэлцэхдээ, хэлэлцэх эсэхийг ярихдаа дагаж орж ирж байгаа хуулийн тухай хөндөж ярьсан уу? Статистикийн тухай хуульд нэмэлт өөрчлөлт оруулна гээд орж ирж байна. Нөгөө хууль нь ч яахав одоо энэ хууль гарахаар хуучин хуулийг хүчингүй болгочихъё гэж байгаа юм. Энэ талаар нэгдүгээрт ярьсан уу? 


Хоёрдугаарт, Статистикийн төв газар энд бас, энэ хуулин дээр саналаа өгсөн юм уу?  Зардал нэмэгдэх юм биш биз дээ. Энийг хассанаар, одоо гүйцэтгэхдээ нөгөө   тайлан гаргадаг хүснэгт, бланкууд бүрэн өөрчлөгдөөд, нэг зүйл нэмэхэд л баахан өөрчлөлт орно шүү дээ. Тэр хэмжээгээр нөгөө тухайн байгууллагууд дээр зардал хэр нэмэгдэх бол тэрнийг тооцож ярьсан юм байгаа юу? Анхны хэлэлцүүлгийн үед үүнийг анхаарч яримаар юм байна гэсэн ийм бодолтой байна.  Ийм зүйлд хариулт өгнө үү? гэж асуух байна.


Д.Дэмбэрэл: -Арвин.


Д.Арвин:  -Энэ хуулийг ярьж байх хугацаанд Байнгын хорооны гишүүд дагаж мөрдөх хууль, тэр дотор Статистикийн хуульд өөрчлөлт оруулах талаар яригдаагүй ээ. Гэхдээ энэ асуудал өөрөө бас шинэлэг бөгөөд бас шийдвэрлэх асуудал их бий. Энэ утгаараа энийг бас тийм хөнгөн гоомой шууд шийдчих ийм асуудал биш юмаа гээд. Энэ дээр нэлээн сайн ярилцъя. Ажлын хэсэг гаргая, бас бүр ажлын дэд хэсэг байгуулсан ч яахав. Нэгэнт одоо бид нар З байгууллага, нийгмийн салбарууд орж байгаа учраас нэлээн нухацтай яръя гэж бодож байгаа. Тийм учраас энэ ажлын хэсгийн хүрээнд дагаж мөрдөх хуулиуд энэ дээр нэлээн анхаарал тавьж ажиллая гэсэн ийм бодолтой байгаа.


Д.Дэмбэрэл: -Н.Батбяр гишүүн.


Н.Батбаяр: -2, З-хан асуулт байна. Сая тэр нэг гадаадаас ажиллах хүч оруулж ирсэн тохиолдолд тодорхой хэмжээгээр хөнгөлөлт үзүүлээд байгаа шүү дээ. Түүнийг больчихвол яасан юм бэ гэсэн асуудал яригдсан уу? 


Ер нь Монгол Улсын иргэн болгон ажилтай болж чадаагүй үед гадаадын аль нэг улсаас ирж байгаа ажилчдад татварын хөнгөлөлт үзүүлдэгээ болих шийдвэрийг гаргах цаг болсон байх гэж бодож байна. Энэ тал дээр сайд ямар байр суурьтай байгаа вэ? 


Монгол хүн бүгдээрээ ажилтай болсны дараагаар тэр асуудлыг ярьдаг ийм хуулийг, төслийг та дэмжих үү? гэж асуух гэж байна нэгд.


Хоёрдугаарт, Хөдөлмөрийн хөлсний доод хэмжээ нэг сарын цалин  108 мянган төгрөг, нэг цагийн хөлс гэдэг хоёрыгоо тусгаарлах ёстой юм. Сарын цалингийн доод хэмжээ бол тусдаа. Цагийн хөлсний доод хэмжээ тусдаа байх ёстой. Гэтэл энийгээ бид нар нэг болгочихоор чинь болохоо байчихаад байгаа байхгүй юу, хоёр талдаа зөрчөөд байгаа гэж. Энэ асуудлыгаа яагаад салгаж оруулж ирээгүй юм бэ гэдэг асуудал гарч ирж байна. 


Гуравдугаарт, статистикийн тухай асууж яригдлаа. Манайх ингээд Засгийн газар хууль оруулж ирэхдээ холбогдох байгууллагуудаас санал авахгүй оруулж ирээд байх юм. Статистикийн байгууллагаас би сая утасдаж асуулаа л даа. Танайх энэ дээр ямар суурьтай байгаа вэ гэсэн чинь, мэдээгүй шүү дээ, бид нараас ямар ч санал аваагүй гэж хэлж байх юм. Яагаад холбогдох хуульд өөрчлөлт оруулахдаа тэр холбогдох байгууллагаас нь санал авдаггүй юм бэ? гэдэг асуудал тавиад өөр юм алгаа. Баярлалаа.


Д.Дэмбэрэл: -Уг нь Байнгын хороо хариулах ёстой юм. За Ганди сайд хариулчихъя.


Т.Ганди: -Энэ бол хөдөлмөрийн хөлсний доод хэмжээ тогтоох тухай хуулийн нэмэлт өөрчлөлт, Засгийн газраас гадаадаас ажиллах хүч авах, мэргэжилтэн авах, түүний төлбөрийн асуудлаарх хуулийн 2001 онд баталсан хуулийн өөрчлөлтийг бид нар өргөн барихаар бэлдээд энэ З дахь өдөр орох гэж байна.  Энэ хууль дээр нэлээн хариуцлага, нэг шугамаар ажиллах ажлын байрны эрэлт хэрэгцээг тодорхойлдог, энэ татварын асуудлыг цэгцлэх зүйлийг оруулж ирж байгаа. Журам бас дагаж өөрчлөгдөнө. Дээрээс нь хувь хүний хүсэл сонирхол энэ хуулийн өөрчлөлтөд ерөөсөө ямар нэгэн  нөлөөлөл байхгүй гэж бодож байгаа юм. Яагаад гэхээр жил ирэх тусам гадаадаас ажиллах хүч авч байгаа ажил мэргэжлийн тоо бол би харьцуулалт хийж үзсэн. Яг миний сайдаар ажиллах хугацаанд бас тодорхой хэмжээгээр буурсан гэж би танд хэлмээр байна.


Хоёрдугаарт, Статитикийн газрын зүгээс энэ зөвшилцөл, олон удаагийн хөдөлмөрийн хуулийн асуудал, ажлын байрны асуудлын зөвлөгөөн дээр бид нар байр сууриа солилцож байсан. Ямар нэгэн байдлаар хөдөлмөрийн багц хуульд өөрчлөлт оруулах, хөдөлмөрийн хөлсний хэмжээн дээр уян хатан хандах асуудлыг цалингийн статистикийг боловсронгуй болгох, цалингийн статистик дээрээсээ энэ үйл ажиллагааны стандартыг нь боловсронгуй болгох асуудлыг мөн оруулж ирэх тухай бид  нар зөвшилцөж байсан.


Гуравдугаарт, Хөдөлмөрийн хөлсний доод хэмжээ, цагийн хөдөлмөрийн хэмжээс хоёрыг салгаж оруулах асуудлын томъёоллыг хэлэлцүүлгийн явцад гишүүд томъёолоод гаргаж ирж болно гэж би бодож байна.


Д.Дэмбэрэл: -Батбаяр тодруулаад Байнгын хорооны дарга хариулчих.


Н.Батбаяр: -Ганди сайд аа, нэг юм тодруулах гэсэн юм л даа. Хөдөлмөрийн тухай хуульд өөрчлөлт оруулаад, тэр гадаадын ажилтан оруулж ирэхэд тодорхой хэмжээгээр хөнгөлөлт үзүүлдэг асуудлыг өөрчлөхөөр асуудал орж ирэх гэж байгаа юм байна л даа. Тэгэхээр би ийм санал тавьж байхгүй юу даа. Монгол Улсын иргэн, иргэд энэ олон хүн ажилгүй байхад гаднаас ажиллах хүчнийг хөнгөлөлттэй нөхцөлөөр оруулж ирэхийг хаачихъя. Монгол Улсын иргэн болгон ажилтай болсны дараагаар ажиллах хүчний дутагдал гарсны дараа л гаднаас ажиллах хүч оруулж ирэхэд хөнгөлөлт үзүүлдэг болъё гэсэн хуулийг Засгийн газар оруулж болдоггүй юм уу? 


Та өөрөө сайд хүний хувьд, хувь хүнийхээ хувьд энэ байр суурийг юу гэж үзэж байна вэ гэж асуусан юм. Өөр юмгүй ээ, баярлалаа.


Т.Ганди: -Хөдөлмөр, халамж үйлчилгээний газарт үйл ажиллагаанд нь хяналт тавих хэрэгтэй. Энэ дээр ямар ажлын байран дээр, ямар мэргэжилтэн байна, яаж тодорхойлж байна вэ, энэ аргачлалыг жилээс жилд ямар байдлаар зохицуулж ирсэн бэ гэдэг дээр бид нар журмын хувьд нэлээн чамбай ажиллаж, яамтайгаа мэдээлэл солилцох, хяналт тавих ийм процедурыг чангатгана.


Ер нь яагаад энэ гадаадаас ажиллах хүч аваад байдаг юм бэ гэдэг асуудал маань ерөнхий үзэл баримтлалын хүрээнд нэлээн шүүмжлэлтэй ханддаг боловч, ажил олгогчдыг бид нар уриалсан. Барилга, дэд бүтэц чиглэлд эрдэс баялаг, эрчим хүч чиглэлд ажиллаж байгаа энэ аж ахуйн нэгж байгууллагууд ажил олгогчдыг хоёр, гурван удаагийн ярилцлага зохион байгуулж, болж өгвөл үндэснийхээ ажилчдыг аваач, мэргэжүүлээч, дадлагажуулаач, яагаад гаднаас хямд ийм ажиллах хүчин оруулж ирэх эрэлт хүсэлтийг байнга шахаж шаардаж тулгаад байдаг юм бэ гэдэг асуудлаар зөвшилцлийн 2-З удаагийн уулзалтуудыг хийсэн. Олон шалтаг, шалтгаан тоочдог. Тэгэхдээ энэ шалтаг шалтгаанаас илүүгээр хамгийн гол нь өнөөдөр нефть боловсруулах явцад байдаг юм уу, уурхайн гүн дэх барилга, байгууламжийг барих асуудал дээр ийм нарийн мэргэжилтэй ажилчин хэрэгтэй байна гэдэг асуудлаар салбарын яамдуудын хүсэлтүүд, саналууд ирж байгаа.


Энэ асуудал яваад ирсэн зүйл дээрээ дүгнэлт хийгээд, энэ хууль, журамд өөрчлөлт хийж, хяналтын механизмыг сайжруулах шаардлагатай гэж яамны зүгээс үзсэн учраас журмын өөрчлөлт, хуулийн өөрчлөлтийг дараагийн долоо хоногийн З дахь өдөр Засгийн газарт хэлэлцүүлэхээр бэлтгээд байна гэж хэлэх гэж байна.


Д.Дэмбэрэл: -Арвин больсон уу? хариулах гээд байна уу? За Арвин.


Д.Арвин: -Сая Батбаяр гишүүн Байнгын хороон дээр энэ ажиллах хүчний цалинг хөнгөлдөг талаар ярилцсан уу гэж ярьж байна. Уг хууль маань хөдөлмөрийн хөлсний доод хэмжээний тухай хууль учраас яг ийм заалт орж ирээгүй учраас Байнгын хороон дээр энэ асуудал яригдаагүй.


Одоо ингээд манай Их Хурлын чуулган дээр энэ асуудал яригдаж байгаатай холбогдуулаад бид нар Засгийн газраас энэ одоо орох гэж байгаа энэ хуулийг түргэвчлүүлэх, энэ асуудал дээр Байнгын хороо ямар ч гэсэн бодлого гаргаж ажиллахаар тогтъё гэж бодож байна.


Д.Дэмбэрэл: -Д.Батбаяр.


Д.Батбаяр: Баярлалаа. Хөдөлмөрийн хөлсний доод хэмжээ 108 гэдэг дээр их санаа зовоод байна.  642 цаг гээд ороод ирсэн. Энэ нь эргээд харин ч дээшээ биш, доош нь татчихсан юм шиг санагдаад байна л даа. Тооцоод үзэхээр 4 мянган төгрөг, 5 мянган төгрөг нэмэгдсэн юм шиг харагдаад байгаа мөртлөө, яг өнөөдөр Монголын хичнээн хүн нь, хэдэн хувь нь  108 мянган төгрөг буюу доод хэмжээний цалин авдаг билээ. Эд нар чинь бүгдээрээ ихэнх нь цагийн ажил хийж байгаа. Өнөөдөр тогтсон цагийн цалин бол 1000 төгрөг гэж яригдаад байдаг. Тэгэхээр нөгөө нуруун дээр нь байгаа ачаагий нь хөнгөлөх биш, улам хүндэрсэн юм шиг санагдаад дахиад еще тэр нь доошоогоо бүр татагдаад байгаа юм шиг санагдаад байх юм. Амьдрал дээр яг ороод ирэх юм бол энэ  642 чинь  108-аасаа доошлуулаад, ер нь хэцүү байдалд орох, энэ дээр тооцоо хийсэн юм байгаа  юм уу?  Амьдрал дээр тооцоо хийж үзсэн үү? Судалгаа авсан юм уу? хэдэн хүн энэ 108 мянган төгрөг аваад байгаа юм? Хичнээн хүн энэ  642 болчихвол эргээд амьдрал дээшлэхэд нь тэр  цалингийнх нь 108-аас дээшээ явагдана гэж тооцсон юм? Энэ дээр тооцоо авсан юм байна уу? нэгдүгээрт.


Хоёрдугаарт, гаднаас хөрөнгө оруулж байгаа компаниуд сүүлийн 3-4 жил маш олон компани нэмэгдсэн, хэдэн мянгаараа нэмэгдсэн. Энэ гадны хөрөнгө оруулалттай компаниудын ажилчдынх нь доод хэмжээ гэж бас тогтоож өгмөөр байна. Тэр тусмаа  Японоос, Америкаас том хөрөнгө оруулалттай компаниуд ороод ирдэг. Жишээлбэл, манай дээр нэг ийм юм харагдсан л даа. 50:50 хувийн компани орж ирээд л, Монгол ажилчдын доод хэмжээ нь  108 мянган төгрөг өгөөд, дундаж цалингий нь  300 мянган төгрөг өгчихдөг. Даргад нь  500 мянган төгрөг өгдөг.  Тэгээд Япон ажилчдынх нь доод хэмжээ нь гэсэн чинь 2500 доллар өгөөд, дундчаараа  5 мянган доллар өгөөд, дарга нь  8 мянган доллар аваад гараад явж байгаа юм. Ийм ялгаа гаргаад байгаа юм. Энэ дээр нь  51:49 гэдэг дээр нь жаахан ялгавартай харж үзмээр байна л даа.


49 хувийн компанитай, 51-ээс дээш хувийн компаний гадаадын хөрөнгө оруулалттай ажилчдынх нь доод хэмжээний цалин тэд гэсэн тооцоо гаргаад, яг тэр  тогтоож өгөхгүй бол Монголын ажиллах хүчнийг л хохироогоод байх шиг санагдаад байх юм. Тэгээд хүчтэй компаниуд ирээд гадааддаа биш монголдоо ирж ажиллах хүчинг ашиглаад, хямд зардлаар бүтээгдэхүүн үйлдвэрлэх, ажлаа хийх, орлогоо нэмэгдүүлээд эргээд банкаар дамжуулаад гадагшаа  татвар төлөхгүйгээр гарчихаад байгаа юм. Энэ дээр хэн хохирч байна вэ гэвэл яг л бидний яриад байгаа  108 буюу та нарын оруулж ирдэг энэ 642 гэдэг дээр л хохироод байгаа юм. Энэ дээр та нар ялгавартай хандах талаар тооцоо хийж үзсэн юм байна уу? энэ талаар хариулж өгнө үү.


Д.Дэмбэрэл: -Тооцоог яахав эдийн засгийн нийгмийн бодлогын байнгын хороон дээр хэлэлцэхдээ сайн хийг. За Ганди.


Т.Ганди: -Түрүүн би ярьсан. Батбаяр гишүүн ээ, одоо  108 мянган төгрөг гэдэг маань сарын, тэгээд одоо мөрдөж байгаа 2008 онд батлагдсан хуулийн заалт юм. Тийм учраас үүнийг хөдөлгөхийн тулд 642 төгрөг  28 мянган төгрөг гэдэг нэг цагийн хөдөлмөрийн хөлсний хуваагаад, 108-ыгаа  168 цагийн фонддоо хуваагаад гаргасан тоо шүү дээ. Энэ бол 2008 онд батлагдаад одоо тогтоогоод хэрэгжээд явж байгаа хэлбэр. Үүнийг таны одоо яриад байгаа зүйл рүү уян хатан зохицуулалт хийх байдлаар өөрчлөлт хийх гээд оруулж ирж байгаа юм. Дээрээс нь энэ аж ахуйн нэгж байгууллагуудын тухай тухай бүрт нь цалингийн систем тогтоно гэвэл тийм зүйл байх, тийм тооцоо, чадамж бол байхгүй. Аж ахуйн нэгж байгууллагууд ямар эдийн засгийн үр ашигтай ажиллана тэрийгээ яаж гүйцэтгэлээр нь, чадамжаар нь хуваарилалт хийнэ, энэ дотоод аж ахуйн нэгжийн байгууллагын өөрийнх нь хөрөнгө оруулалт, эдийн засгийнх бодлого, менежменттэй холбоотой асуудал. Төр энэ рүү шууд хутгалдаж орж болохгүй ээ.


Хамгийн гол нь салбаруудаар нь цалингийн, ер нь цагийн хөдөлмөрийн хэмжээ, тариф тогтоох асуудал л бид нарын бодлого байна. Хамгийн доод хязгаар бол ерөөсөө энэ шүү, цагийн хөдөлмөрийн чинь үнэлэмж энэ шүү гэдгийг. Энэ нь магадгүй, дээшээ өсөөд өсөөд явна гэж. Монгол ажилчдын эрх ашиг хохирдог, цалингийн болон хөдөлмөрийн аюулгүй байдлын үйл ажиллагаан дээр хяналт тавьж чаддаггүй гэсэн олон зүйлүүд байгаа нь үнэн. Энэ дээр бид нар та  санаж байгаа байх. Хөдөлмөрийн аюулгүйн үйл ажиллагаа, эрүүл ахуйн тухай хууль, бусад хуулиудаар бас иргэний нийгмийн байгууллагуудын төлөөллөөр, мэргэжлийн хяналтын байгууллагуудын төлөөллөөр, улсын байцаагчаар дотоод эрх ашиг нь зөрчигдөж байна уу? хөдөлмөр, цалин хөлс, эрүүл ахуйн дэглэм нь зөрчигдөж байна уу? ялгаатай байна уу гэдэг энэ зүйл дээр хяналт хийх механизмыг тогтоогоод өгчихсөн. Одоо хавар орж ирэх хөдөлмөрийн суурь харилцааны хуулиараа нэлээн асуудлаас өргөн хүрээтэй асуудлуудыг зохицуулна гэж ингэж үзэж байгаа.


Д.Дэмбэрэл: -Оюунхорол гишүүн, ажлын хэсэг.


Д.Оюунхорол: -Ер нь зүгээр Батбаяр гишүүний саяны ярьж байгаа, сая Ганди сайд бас хариулж байна. Ер нь энэ хууль  1998 онд батлагдсан учраас өнөөдөр  11 жилийн дотор өнөөдрийн зах зээлийн эдийн засгийн харилцаатайгаа уялдаж чадахгүй, шийдвэрлэх олон асуудлууд хуримтлагдсан байна гэж нэгдүгээрт үзэж байгаа.


Хоёрдугаарт, өнөөдөр энэ хууль, өмнөх 1998 оны хууль бол хөдөлмөрийн хөлсний доод хэмжээ нь зөвхөн хөдөлмөрийн гэрээгээр ажиллаж байгаа хүмүүст хамаарч байсан. Тэгэхээр гэрээгээр бус ажиллаж байгаа хүмүүст хамгийн одоо саяын Батбаяр гишүүний хэлдгээр хамгийн бага цалинг өгдөг. Тэгээд өөрөөр хэлбэл хөдөлмөрийг нь шулах тийм хэлбэр байгаа. Тийм учраас энийг нэгдүгээрт, уян хатан зохицуулах шаардлага байна гэж.


Одоогийн оруулж ирсэн хуулийн төслийн нэг их сайн үзүүлэлт нь, хөдөө аж ахуйн салбар, газар тариалангийн салбарт ажиллаж байгаа ажилчдын цалин хөлсийг улирлын шинж чанартай энэ ажлыг заавал хөдөлмөрийн хөлсний доод хэмжээгээр тогтооно гэж хатуу хуульчлах бол шаардлагагүй юм. Жишээлбэл малчин хүн өөрийнхөө малыг маллуулахын тул зудтай байна гэж үзээд, бас өөрийн туслах малчинг авч болно шүү дээ. Тэгээд энэ хүн хөдөлмөрийнхөө хөлсийг хэдээр тогтоох вэ гэдгийг тухайн малчинтайгаа яриад, өөрөө тогтоох бас тэр боломжийг бүрдүүлж өгөхгүй бол хатуу энэ уян хатан зохицуулалтгүй болчихоороо энэ хууль бас өөрөө эргээд амьдралд сөргөөр нөлөөлөх ийм боломж байгаа учраас саяны Ганди сайдын хэлдгээр энэ хуулиудыг ингэж зохицуулна. 


Тэгээд Нийгмийн бодлогын байнгын хороон дээр уг асуудлыг хэлэлцэх үед нэлээн дэлгэрэнгүй ярих ийм боломж бололцоо бүрдэнэ гэж үзэж байна.


Д.Дэмбэрэл: -За зүйтэй. Батсуурь.


Ж.Батсуурь: -Баярлалаа. Тэгэхээр хөдөлмөрийн хөлсний доод хэмжээ хэтэрхий тогтоосон жишиг бага байдаг л даа. Ихэнх нь бол энийг одоо тогтоосон жишиг гэж үзээд, энүүгээр цалин хөлс олгодог. Тийм учраас нэгмөсөн үүнийг яахав 2 жил тутамд, түүнээс ч богино хугацаанд энэ доод хэмжээний жишгийг өөрчилж болно гэж заалт орсон боловч, үүнийгээ одоо нэг мөр жаахан өсгөөд тогтоочих боломж байгаагүй юм уу? 


Хоёрдугаарт, энэ тодорхой ажил хөдөлмөр эрхлэх боломжтой хөгжлийн бэрхшээлтэй иргэд ажлын байраар хангагдахыг ихээхэн хүсдэг л дээ. Тэгэхээр хууль журмын дагуу бас хууль байгаа. Байгууллагууд тодорхой тооны хүнийг өөрсдийнхөө ажилчдын тооноос хамааруулаад авч ажиллуулах ёстой. Авч ажиллуулаагүй байгууллагуудаас хөдөлмөрийн хөлсний хэмжээгээр фонд хуримтлуулдаг. Энэ хөдөлмөрийн хөлсний доод жишгээр тооцож, тэр фондондоо хуримтлуулах уу? аль эсхүл өөр тариф мөрдөх үү гэсэн ийм хоёр үндсэн асуудал байна. 


Д.Дэмбэрэл: -Арвин хариулах уу?


Д.Арвин:  -Байнгын хороон дээр уг асуудлууд бол гишүүд хэлэлцэх хугацаанд яригдаагүй. Тэгээд би хэлсэн байгаа. Ер нь Байнгын хороон дээрээс одоо ажлын хэсэг гаргаад, саяны гишүүдийн яриад байгаа Батсуурь гишүүний асуугаад байгаа энэ асуултуудыг ажлын хэсэг дээр бид ярьж, энэ хуульд нь зохицуулж оруулах талыг бид арга хэмжээ авч ажиллая. Хүсвэл энэ асуудалд санаа тавьж байгаа манай гишүүд ажлын хэсэгт нь орж, энд ажиллаарай гэж ингэж хүсмээр байна.


Д.Дэмбэрэл: Баярлалаа. Ц.Баярсайхан үг хэлье.


Ц.Баярсайхан: Баярлалаа. Тэгэхээр энэ хөдөлмөрийн хөлсний доод хэмжээг энэ хуулийн шинэчилсэн найруулгыг зарчмын хувьд дэмжиж байна л даа. Энэ дээр нэг ийм л юм байна.  Сүүлийн үед бид нар ерөөсөө хөдөлмөрийн бүтээмж,  дундаж цалингийн харьцааны тухай ерөөсөө ярихаа больсон. Тэгэхээр хөдөлмөрийн хөлс гэдэг бол хөдөлмөрийн бүтээмжтэйгээ байнга холбогдож байх ёстой. Энэ зүйлийг хуулин дээр ямар нэгэн байдлаар харгалзаж үзэхгүй бол болохгүй байгаа юм. Тийм учраас анхны хэлэлцүүлгийн үед энийг зайлшгүй ярих ёстой байх гэж ингэж бодож байгаа. Дээр нь хөдөлмөрийн хөлсний доод хэмжээ гэдэг бол тэтгэврийн доод хэмжээ, халамжийн тэтгэвэртэй, тодорхой процентоор дандаа уягдаж явдаг. 


Тийм учраас хөдөлмөрийн хөлсний доод хэмжээг нэмсэн нөхцөлд тэтгэврийн доод хэмжээ нэмэгдэнэ. Тэтгэврийн доод хэмжээ нэмэгдэнгүүт халамжийн тэтгэврийн хэмжээ нэмэгдэнэ. Тэгээд энэ пропорцио бас тодорхой түвшиндээ барих шаардлагатай. Энийг бас бодолцох ёстой юм гэж бодож байна.


Дээр нь энэ статистикийн газраас зарладаг, амьжиргааны баталгаажих доод түвшинг бүсээр зарлаж байгаатай уялдуулсан ийм заалт энэ 4.1 дээр орж ирсэн байна. Уг нь хөдөлмөрийн хөлсний доод хэмжээ, амьжиргааны баталгаажих түвшингээс жаахан өндөр л байвал зүгээр байгаа юм. Багагүй байна гээд оруулсан байна. Үүнийгээ хэлэлцүүлгийн явцад анхаарах байхаа гэж бодож байгаа юм. 

Цаашдаа сая бас зарим гишүүд ч ярьж байна. Энэ ажиллагсдын тоо, цалингийн фондтой холбоотой асуудал үүсч байгаа. Тухайлбал бид хэд хэдэн хуульд Монгол ажилчдын тоо, нийт ажиллагсдын  90 хувь байна гээд ингээд оруулчихсан. Гэтэл зарим жишээлбэл, Оюутолгой дээр эхний ээлжинд 60 хувь байна гээд явж байгаа юм. Гэтэл ажиллагсдын тоо нь 90 хувь нь монголчууд,  10 хувь нь гадныхан байхад цалингийн фонд нь эсрэгээрээ, монголчуудад цалингийн фондын  10 хэсэг нь, гадаадын ажиллагсдад цалингийн фондын  90 хувь нь. Үүнээс юу гарч ирж байна вэ гэвэл, ер нь бид ажиллагсдынхаа тоо, өгч байгаа цалинг тэр цалингийн фондтой уясан юм байвал яасан юм бэ? Ингэхгүй бол болохгүй ээ. 


Хувь хүний орлогын албан татвар дээр бид 10,  20,  30 гэж шаталбараар ногдуулж байснаа болиод 10 хувь болгосон нь, гадны байгууллага, гадаадын хөрөнгө оруулалттай аж ахуйн нэгжид ажиллаж байгаа Монголчуудын цалинг өсгөхөд нөлөөлсөн. Тийм учраас цаашдаа ажиллагсдын тоо, цалингийн фондыг бас нэг уясан зүйлийг энэ дээр оруулж өгөх нь зүйтэй юм болов уу гэсэн ийм бодолтой байна.


Энэ хуулиар хөдөлмөрийн хөлсний доод хэмжээг Засгийн газар, ажил олгогч болон ажилчдын эрх, хууль ёсны ашиг сонирхлыг төлөөлсөн хөдөлмөр, нийгмийн зөвшилцлийн З талт байгууллага, түүний үндэсний хороогоор л тогтоох юм байна л даа. Энэ бол нэг талаасаа нэг байгууллага нь тухайн ажил олгогчийн эрх ашгийг хамгаалж ярина. Ажил олгогч мэдээж, бас л өөрсдийнхөө бизнес, ашиг орлого юмтайгаа уялдуулаад цалин хөлсийг бас тодорхой түвшинд барихыг оролдоно.


Үйлдвэрчин бол ажилчдын эрх ашгийг хамгаалах байгууллага. Уг нь хуучин хуулиараа Засгийн газар ерөнхий уялдаа юмнуудаа харж байгаад өөрөө л тогтоодог байсан л даа. Тэгэхээр энэ тогтоох байдал чинь жаахан төвөгтэй байдалд орчих юм биш биз дээ. Гурван талт хэлэлцээр гэдэг зарим үед амаргүй явдаг шүү дээ. Тийм учраас илүү төвөгтэй нөхцөл рүү, нөгөө хөдөлмөрийн хөлсний доод хэмжээ тогтоох юмаа оруулчихаж байгаа юм биш үү? Ер нь Засгийн газар бие дааж тогтоогоод, З талт хороон дээрээ бас нэг ярилцаад явдаг тэр хуучин байвал одоо болохгүй байсан юм болов уу? Энийг бас анхаарч үзээч ээ гэж байна. Хуулийн төслийг дэмжиж байна.


Д.Дэмбэрэл: -Баярлалаа. Гишүүдээс үг хэллээ. Одоо санал хураалтанд бэлтгэе. 


Гишүүдийг оруулъя. Суудлаа эзэлье гишүүд. Энэ асуудлыг хэлэлцэх нь зүйтэй байх. Тэгэхдээ үүнийг маш их сайн тооцоон дээр хийхгүй бол бид чинь малчдыг  ажил олгогч гээд саяхан бас нэг юманд гаргачихсан байхаа. Туслах малчиндаа цагийн  600 төгрөгийн цалин хөлс өгч чадах юм уу, үгүй юм уу гээд маш их олон тооцоонуудыг сайн хийе. Статистиктайгаа сайн ярья. Хуучин статистикийн тооцоон дээр явж байсан. Их тооцоон дээр Байнгын хороо асуудлыг авч үзэх юм гэж ойлголцож байна.


Ингээд Байнгын хорооны саналаар санал хураалт явуулъя.


Хөдөлмөрийн хөлсний доод хэмжээний тухай хуулийн шинэчилсэн найруулгын төсөл, Статистикийн тухай хуульд нэмэлт, өөрчлөлт оруулах тухай, Хөдөлмөрийн хөлсний доод хэмжээний тухай хуулийг хүчингүй болсонд тооцох тухай хуулийн төслүүдийг хэлэлцэх нь зүйтэй гэсэн  Нийгмийн бодлогын байнгын хорооны саналаар санал хураалт явуулъя.


49 гишүүн санал хураалтанд оролцож, 39 гишүүн зөвшөөрч, 79.6 хувийн саналаар гишүүд хэлэлцэх нь зүйтэй гэж үзлээ.


Нэгэнт хэлэлцэх нь зүйтэй гэж үзсэн учраас анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлье.

Баярлалаа, ажлын хэсгийнхэнд.

Дараагийн асуудлыг хэлэлцье. 

Улсын Их Хурлын 2010 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төслийг хэлэлцье.


Төрийн байгуулалтын байнгын хорооны санал, дүгнэлтийг сонсъё. Санал, дүгнэлтийг Улсын Их Хурлын гишүүн, Байнгын хорооны дарга Энхтүвшин танилцуулна. Энхтүвшин даргыг индэрт урьж байна.


Ө.Энхтүвшин:  -Улсын Их Хурлын дарга, эрхэм гишүүд ээ,


Монгол Улсын Их Хурлын тухай хуулийн 15 дугаар зүйлийн 15.2-т заасны дагуу Улсын Их Хурлын ээлжит чуулган завсарлахын өмнө дараагийн ээлжит чуулганаар хэлэлцэх асуудлын талаар урьдчилан хэлэлцэж, Улсын Их Хурал тогтоол баталдаг билээ. 


Өмнөх төлөвлөлтөөс үзэхэд, ээлжит чуулганаар хэлэлцэх асуудлын талаар төсөл санаачлагчдаас саналыг нь урьдчилан авч, Улсын Их Хурлаас гарах тогтоолын төсөлд тусган баталдаг боловч, тэдгээрийн нэлээд хэсэг нь тухайн чуулганы хугацаанд өргөн мэдүүлэгддэггүйн улмаас Улсын Их Хурлын ээлжит чуулганаар хэлэлцэх асуудлын төлөвлөлтөд сөргөөр нөлөөлж, улмаар биелэлт хангалтгүй гарах нэг нөхцөл болдог.


Тухайлбал, Улсын Их Хурлын 2009 оны намрын ээлжит чуулганаар хэлэлцэх асуудлын тухай, Улсын Их Хурлын 2009 оны 56 дугаар тогтоолд нийтдээ 64 асуудал тусган төлөвлөснөөс нэлээд асуудлыг нь өнөөг хүртэл өргөн мэдүүлж чадаагүйгээс хэлэлцэж амжаагүй байна. Тогтсон журмаараа Улсын Их Хурлын 2010 оны хаврын ээлжит чуулганаар хэлэлцэх асуудлын талаарх төсөл санаачлагчдаас саналыг нь урьдчилан авахад Монгол Улсын Ерөнхийлөгч  12, Засгийн газар  25, Байнгын хороод 80, Улсын Их Хурал дахь Ардчилсан намын бүлэг 102, МАХН-ын бүлэг  31 төсөл нийтдээ  250 төсөл тэдгээрээс давхардлыг тооцож үзэхэд  169 төсөл тусгуулахаар санал ирүүлсэн байна.


Санал болгосон төслүүдээс 10 нь өнөөдрийн байдлаар өргөн мэдүүлэгдсэн байна. 


Дээр дурдсан нөхцөл байдлыг харгалзан үзэж, дараахь зарчмыг баримтлан Улсын Их Хурлын  2010 оны хаврын ээлжит чуулганаар хэлэлцэх тухай тогтоолын төслийг боловсрууллаа. Үүнд:


1.Хуулиар хугацаа зааж хэлэлцэхээр тогтсон асуудлыг нэр заан тусгах.


2.Хууль тогтоомжийг  2012 он хүртэл боловсронгуй болгох, Үндсэн чиглэлд тусгагдсан бөгөөд Улсын Их Хуралд өргөн мэдүүлсэн, түүнчлэн өргөн мэдүүлээгүй боловч хууль санаачлагчаас нь санал болгосон бие даасан хуулийн төслийг төсөлд тусгах.


З.Улсын Их Хурлын даргын захирамж гарч, ажлын хэсэг байгуулагдан боловсруулагдаж буй бодлогын шинжтэй зарим асуудлыг мөн тусгах.


4.Улсын Их Хурлын хаврын ээлжит чуулганаар хэлэлцүүлэхээр санал болгосон уг тогтоолын төсөлд дурьдаагүй хууль, Улсын Их Хурлын бусад шийдвэрийн төслийг хууль санаачлагчдаас 2010 оны З дугаар сарын 20-ны өдрийн дотор өргөн мэдүүлбэл энэ хаврын ээлжит чуулганы хэлэлцэх асуудлын дараалалд оруулж хэлэлцэх нь зүйтэй гэсэн саналыг орууллаа.


Хаврын чуулганы явцад өргөн мэдүүлсэн хууль, Улсын Их Хурлын бусад шийдвэрийн төслийг чуулганаар хэлэлцүүлэх асуудлыг тухайн үед нь шийдвэрлэж байх боломжтой гэж үзсэн бөгөөд үүнтэй холбогдсон заалтыг бас төсөлд тусгалаа.


Улсын Их Хурлын эрхэм гишүүд ээ,


Улсын Их Хурлын хаврын 2010 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төслийг хэлэлцэж, шийдвэрлэж өгөхийг хүсч байна.


Анхаарал тавьсанд баярлалаа.


Д.Дэмбэрэл:  Энхтүвшин даргад баярлалаа.  Байнгын хорооны оруулж байгаа санал, дүгнэлтээс асуух асуулттай гишүүн байна уу?  Тлейхан гишүүнээр тасалж байна.


Чуулганы хуралдааны ажиллагаатай Чингэлтэй дүүргийн нэр бүхий иргэд, сонгогчид танилцаж байна. Г.Баярсайхан гишүүний урилгаар ирсэн байна. Иргэдэд ажлын амжилт, сайн сайхныг хүсэн ерөөж байна. /Алга ташив/.


Ганбямба гишүүн асуултаа асууя.


Н.Ганбямба:  Баярлалаа. Гол үндсэн функц маань хууль тогтоох л доо. 64 хууль хэлэлцэх төлөвлөгөөнөөс тэгээд 20-хон хуультай гэдэг чинь дэндүү хангалтгүй ажилласан дүн л дээ. Тэгэхдээ хамгийн гол нь бас дотор нь ингээд задлаад үзэхээр гол бодлогынхоо хуулийг хэлэлцэж байгаа юм байхгүй. Тохиолдлоор гишүүдийн санаачилсан ч гэдэг юм уу? ингээд бодлогогүй явсаар байгаад өнөөдөр жил хагасыгаа ардаа хийж байгаа юм шиг л миний хувийн бодол шүү.

Ер нь бол яг нарийндаа би өнөөдөр Эдийн засгийн байнгын хороог гайхаж байна л даа. Яагаад Шударга өрсөлдөөний хуулийг дарчихав аа? Шударга өрсөлдөөний хуулийг дарчихав. Энэ чинь олон нийтийн хүлээлт байгаа шүү дээ, дарсан шүү, дарсан шүү. Харин тэгж ярих юм бол еще ч татна гэж  байна шүү. Та  нар Шударга өрсөлдөөний хуулийг дарсныхаа төлөө хариуцлага хүлээх ёстой шүү дээ. Энэ чинь үгсэн хуйвалдах боломжийг гаргаад өгчихлөө шүү дээ.  2007 онд өргөн баригдсан, Баярын Засгийн газрын өргөн барьсан хууль, өнөөдрийг болтол хэд хэд өөрчлөгдөөд яваад байгаа. Тэгсэн чинь өнөөдөр Эдийн засгийн байнгын хороо оруулж ирээгүй байгаа дээр ямар хариуцлага тооцох юм бэ? Одоо өнөөдөр үүнийгээ баахан тайлбар өгнө.  Болоогүй гээд л тайлбар өгнө. Өнөөдөр үгсэн хуйвалдах боломжийг л хангаад өгчихсөн. Өнөөдөр үгсэн хуйвалдсан байхад 250 төгрөг өгчихөөд тэгээд  үгсэн хуйвалдаж бай гэсэн ийм л утга явж байгаа шүү дээ.


Тэгээд өнөөдөр дахиад  хуульчилж байна. Тэр битгий хэл сая энэ орж ирэхийн өмнөхөн Эдийн засгийн байнгын хорооноос бүр татчихвал яасан гэдэг санал давхар явж байгаа юм билээ. Яагаад энэ Шударга өрсөлдөөний хуулийг дараад байгаа юм бэ? Үүнийг оруулаагүйн төлөө хариуцлага тооцдог механизм байхгүй болохоор хаврын чуулганаар бас хэлэлцэгдэхгүй, Шударга өрсөлдөөний хууль дахиад үгсэн хуйвалдаан,  10 компани бензин оруулж ирдэг, 10-уулаа үгсэн хуйвалдаад нэг шөнийн дотор  бүх бензиний үнэ зэрэг нэмдэг. Өнөөдөр Улаанбаатар хотын зах зээл чинь… зах зээл болчихсон шүү дээ, хоёрхон компани байдаг юм. Талхны зах зээлийн 90 хувь, талх чихэр тэр юу билээ хоёр компани байдаг. Энэ хоёр чинь үгсэн хуйвалдаад талхны үнэ ерөөсөө хэдхэн монополиудын гарт л байж байна шүү дээ. 

Тэгэхээр энэ Шударга өрсөлдөөний хууль орж ирээгүйгээр бид нар завсарлах гээд л сууж байгаа шүү дээ. Гол хууль руугаа орохгүй. Одоо наана чинь  64 хууль хэлэлцэхээс  20-хон хууль хэлэлцээд байж байгаагийн дотор аваад үз дээ.  Гол хууль нь байхгүй. Бодлогогүй л яваад байгаа байхгүй юу. Зүгээр нэг тохиолдлоор орж ирсэн, санаачилсан гэсэн хуулиудыг хэлэлцэж, цагаа үрж байгаад, нөгөө эдийн засгийн бодлого чинь түв түүхийгээрээ, эдийн засгийн бүтэц маань хэв хэвээрээ л байж байгаа шүү дээ. Бид нар  2008 онд сонгогдоод энэ Их Хурлын танхимд орж ирээд тангараг өргөсөн, хагас жилийн дараа эдийн засгийн бүтцийг өөрчлөх талаар ямар ч алхам хийгдээгүй. Нөгөө л түүхий, гадныхан ч түүхий байлгах сонирхолтой, манай дотор бас тийм хүчин байна шүү дээ. Түв түүхий. Ерөөсөө уул уурхай, хөдөө аж ахуйн бүтээгдэхүүнийг түв түүхийгээр нь гаргадаг. Оюутолгой гэрээ чинь концентраци гэдэг чинь түв түүхий шүү дээ.  80 хувь нь шороогоор гарч байгаа л хэрэг байхгүй юу.


Тэгэхээр бид нар ер нь энэ бодлого гэдэг юмыг яавал дээр байдаг юм бэ? Бодлоготойгоор ерөөсөө энэ хуулиуд чинь дараалал нь ч гэсэн дандаа төрийн бодлоготой уялдаж, хуулийн дараалал нь орж ирж байх ёстой шүү дээ. Гэтэл өнөөдөр тун харамсалтай дүн сая сонслоо шүү дээ. Байнгын хорооны илтгэл дотор. Ийм одоо ер нь нэг бараг хэдэн хувь нь билээ, гуравны нэгдээ ч бараг хүрээгүй ийм л хууль хэлэлцсэн хэмжээнд. Тэгэхдээ гол хууль нь байхгүй.


Тийм учраас би хаврын чуулганаар хэлэлцэх хуулийн дараалалд бодлого шингэсэн тийм дараалал байх ёстой болов уу. Тэгээд ч одоо 32 гэсэн үү, хэд гэвээ, Засгийн газраас өргөн бариагүй хуулиуд өчнөөн байх юм. Бүр хүлээгдсэн, нийгмийн тулгамдсан харилцааг зохицуулах хуулиуд чинь өргөн баригдахгүй ингээд суугаад байвал бахь байдгаараа л бид нар хаврын чуулган наадмын өмнө бас ингээд өнөөдөр 64 хуулиас 20-той завсарлалаа. Тэгээд сайхан амраарай гээд ингээд завсарлаад л яваад байх юм байна л даа.


Тэгэхээр ерөөсөө бодлогыг хэн ч өөрчилж чадахгүй бодлоготой л болоод авмаар байна. Одоо тэр бодлогын баримт бичиг гэнэ үү бас Төмөр зам дээр их сонин юм тараад байна. Засгийн газрын гишүүдээр тараад л явж байна гэх юм. Энэ чинь Монгол Улсын төлөө гэсэн тийм бодлого л баймаар байна шүү дээ. Сонин сонин юмнууд дуулдаад л явж байна шүү дээ. Тэгээд энэ  32 хуулиа өргөн бариагүйг яаж хариуцлага тооцох юм? Тэр Шударга өрсөлдөөний хуулин дээр ямар хариуцлага тооцох юм… (минут дуусав)


Д.Дэмбэрэл: -Баярсайхан дарга, Өрсөлдөөний хуулийг, энэ хууль дээр ажиллаж байгаа ажлын хэсгийнхэн, хууль санаачилсан нөхдүүд хариулиад орхиё.  Өрсөлдөөний хууль яагаад явахгүй байна гэдэг талаар. Баярсайхан.


Ц.Баярсайхан: -Өрсөлдөөний хуулийг нэр бүхий Ганхуяг нарын гишүүд өргөн барьсан. Би өөрөө ч өргөн барилцсан гишүүний нэг. Энэ дээр концепцийн зөрүү гарсан, нэгдүгээрт.


Төслийг өргөн барьсан гишүүд бол энэ Шударга бус өрсөлдөөнийг зохион байгуулах газрыг Их Хурлын харъяа байлгах  нь зүйтэй гэж үзсэн. Засгийн газар бол Засгийн газартаа байлгах ёстой гэсэн. Үүнээс үүдэгдээд бас нэлээд удсан. 


Хоёрт, энэ ажлын хэсгийг Нямжавын Батбаяр гишүүнээр ахлуулж байгуулсан. Энэ хуулийн төсөл маань одоогийн байдлаар зарчмын зөрүүтэй 100 орчим, найруулгын чанартай  50, нийтдээ 150 санал хураагдахаар  болчихоод байгаа юм. Тийм учраас төслийг голлож санаачилсан Ганхуяг гишүүн энэ хуулиа татаж аваад, Засгийн газартай ерөнхий концепцио тохироод эргүүлээд өргөн барья гэсэн ийм л байдалтай явж байгаа. Тэрнээс бол одоо Байнгын хороон дээр энэ хуулийн төслийг хэлэлцэхгүй гээд хойшлуулсан ийм зүйл байхгүй шүү дээ.


Тэгээд одоо ер нь бол хуулиудыг бид нар бас бодлоготойгоо уялдуулахын тулд, мэдээж Засгийн газрын өгсөн саналыг тодорхой түвшинд тусгах зайлшгүй ийм шаардлага байгаа. Тийм учраас л ажиллаж байгаа. Зарим хуулиудыг хэлэлцэхэд бол их төвөгтэй байгаа шүү дээ. Сая зарим хууль дээр бид нар 110 орчим санал хураалгаж байгаа юм. Тэгэхээр хуулийн боловсруулалт нэг талаасаа муу байна. Хоёрт, бусад хуулиудтай нь уялдуулах шаардлага байна. Тийм учраас үүнийг гишүүд зөв ойлгох ёстой байх гэж бодож байна. Ганбямба гишүүн энэ өрсөлдөөний хуулийн талаар жаахан буруу л ойлголттой байх шиг байна. Ер нь Байнгын хороон дээр зориудаар барьж байгаа тийм юм бол байхгүй ээ. 

Одоо Байнгын хороон дээр  нэг шийдэгдээгүй хууль нь  Хадгаламж, зээлийн хоршооны тухай хуулийн бас нэг нэмэлт, өөрчлөлт байгаа юм. Энэ дээр бас л зарчмын их олон зөрүүтэй саналууд гараад байгаа юм. Дээр нь Хууль зүйн байнгын хороотой хамтарсан ажлын хэсэг байгаа. Энэ ажлын хэсэг бас хуралдаад асуудлуудаа шийдэж чадахгүй байгаа юм. Тийм учраас одоогийн байдлаар ийм З хууль дараагийн чуулганд шилжиж байгаа. Холбогдох ажлын хэсгүүд нь ажиллаж байгаа гэдгийг хэлэхийг хүсч байна.

Д.Дэмбэрэл: -За Ганхуяг гишүүн. Гишүүд танхимд орж ирье.


Д.Ганхуяг:  -Ерөнхийдөө бол Ганбямба гишүүний шүүмжлэлтэй хандаж байгаатай санал нэг байна. Тэгээд хэлэлцэх эсэхийг нь шийдээд, анхны хэлэлцүүлэгт бэлтгэхээр Эдийн засгийн байнгын хороонд шилжүүлсэн. Баярсайхан дарга сая голыг нь хэлчихлээ.  Ер нь өрсөлдөөний байгууллагын бие даасан, хараат бус байдал их чухал байдаг. Өнөөдөр ч гэсэн ажил нь олигтой явахгүй байгаа.  Тэгээд 2007 онд Улсын Их Хурлын гишүүд санаачлахдаа Улсын Их Хурлын харьяа гээд тийм байдлаар зохицуулаад хэлэлцүүлгийн явцад Засгийн газартаа байлгая, гэхдээ бие даасан хараат бус байдлыг нь мэргэжлийн холбоодын оролцоотойгоор бий болгоё гээд ингээд тохирсон юм. Улсын Их Хурлын харъяа тусгай статустай болгосон чинь баахан хасагдах санал гарсан. Нийт саналын  50 орчим хувийг нь эзэлж байгаа. Би хууль санаачлахад гол нь оролцсон, хоёр удаа санаачлаад ийм байдалтай байгаа.


Уг хуулийн төслийн боловсруулалтын тухайд Хууль зүйн яам, Засгийн газрын холбогдох байгууллагатай орсон, тийм муу боловсрогдсон төсөл бишээ. Эдийн засгийн байнгын хорооны ажлын хэсэг ерөнхийдөө ганц нэг цугласан. Дэд ажлын хэсэг болоод зарим гишүүд энэ хуулийн төслийг бэлэн болгосон. Энэ дашрамд хэлэхэд Азийн өрсөлдөөний хууль, Өрсөлдөөний бодлогын бага хурал Монгол Улсад болж, Монгол Улсын Өрсөлдөөний тухай хуульд дүгнэлт хийж, нэлээн сайн боловсрогдсон гэж ингэж хэлэх байна.


Энэ чуулганы хугацаанд чинь бид нар төсөв, Үндсэн чиглэл гэж хэлэлцсээр байгаад хамаг цагаа авчихлаа. Саяны хасагдах санал нь нийт 150 орчим саналын  50 орчим хувийг эзэлж байгаа юм. Нөгөө талаас Ганбямба гишүүн бас нийгмийн хандлагыг харж байсан байх. Хууль санаачилсан гишүүд Худалдаа аж үйлдвэрийн танхим гээд олон байгууллагуудтай очиж уулзаж, учир зүйгээ олох гэж, ойлголцох гэж нэлээн үзсэн. Тэгээд  нэгэнт Улсын Их Хурлын чуулган завсарлах гэж байна. Засгийн газартай ч тохирлоо. Энэ хуулийн төсөл бас хэрээрээ Засгийн газрын дэд ажлын хэсэгтэйгээ хангалттай боловсрогдсон гэж. Тэгээд яг өнөөдөр татаж аваад, өнөөдөр Засгийн газар санал авахаар 15 гишүүн гарын үсэг зуруулаад явж байна л даа. Энэ дээр Ганбямба гишүүн оролцсон ч болох юм байгаа юм шүү гэж ингэж хэлэх байна. Тэгээд ирэх хаврын чуулганаар хамгийн эхэнд хэлэлцэгдээд батлагдах ийм боломжтой болно.


Ер нь бол торгох, шийтгэх ийм юмнаас айгаад байгаа юм шиг байгаа юм. Хэрэв монополь үйл ажиллагаа, ноёлох үйл ажиллагаа, өрсөлдөгчөө янз янзаар зах зээлд орж ирэхийг нь боомилдог, эсхүл зах зээлээс шахаж гаргадаг, эсхүл хэрэглэгчийг хясан боомилдог ийм үзэгдэл газар авсан байгаа. Тэгээд хуулийн төслийг гишүүд, дэд ажлын хэсэг, Засгийн газрын оролцоотойгоор сайн боловсрогдсон, хурдан батлагдах байх, чухал хууль гэдэгтэй санал нэг байна гэж ингэж хэлэх байна.


Д.Дэмбэрэл: -Шударга өрсөлдөөний хуулиа ер нь гаргах талаасаа бас бодлого болгоод яваад байна гэдэг нь зөв л дөө. Нийгэмд эвгүй байдал, шударга бус өрсөлдөөн бий болчихоод байгааг хаах нь зүйтэй юм. Тэр 65 хуулиас 20 хууль гэдэг бол Улсын Их Хурлын түрүүчийн чуулган завсарлах үедээ гаргасан тогтоол үндэслэл их муутай хийсэн байгаа юм. Энийг би энэ намрын чуулганы эхэнд надад эрх өгсөн. Ийм асуудлууд байна гэж тогтоол гаргаад, надад ямар заалт өгсөн бэ гэхээр,  үүнийг намрын чуулган эхлэх үед Улсын Их Хурлын дарга өөрийнхөө бүрэн эрхийн хүрээнд захирамж гаргаж, дараалал тогтоох эрх надад өгсөн.  Би тэр өгсөн та бүхний эрхийн дагуу намрын чуулганы эхэнд  20 гаруйхан хуулийн жагсаалтыг л би оруулсан шүү. Бусад нь бол орох үндэслэлгүй, өргөн баригдаагүй, сураггүй хуулиуд тэр жагсаалтанд явж байсан.

 Ийм учраас намрын чуулганы ажиллагааг хий жагсаалтаар биш, миний гаргасан захирамжаар дараалал тогтоож энэ чуулганыг эхлүүлсэн тэр захирамжаар явна. Тэр захирамж бол Улсын Их Хурлын даргад Улсын Их Хурлын чуулганаас өгсөн чиглэлийн дагуу гарсан захирамж.  Тэр бол хангалттай биелэгдэнэ.


Дээр нь нэг анхааруулж хэлэх зүйл байна. Энэ Улсын Их Хурлын тогтоолд ийм ийм хуулийг оруулна гэж оруулснаас Засгийн газар 30 хуулийн төслийг оруулж ирээгүй байна. Нийтдээ  39 хууль өргөн баригдаагүй байна. Улсын Их Хурлын гишүүд 7 хуулийн төслөө оруулна гэж ингэж амлаж байсан тэр 7 хуулийн төсөл орж ирээгүй байна. Монгол Улсын Ерөнхийлөгч 2 хуулийн төсөл бас чуулганы хуралдаанд оруулах юм гэж санал өгч байсан, өгөөгүй байна. 

Одоо орж ирж байгаа саналыг та нар хар.  200 гаруй хуулийн төсөл Улсын Их Хурлын чуулганаар хэлэлцье гэж санал өгсөн байна. Энэ бол цөм худлаа. Нэг чуулган  200  хуулийн төсөл хэлэлцэх ч үгүй, бид тийм хууль баруун солгойгүй хууль батлаад шидээд байх тийм бодлого баримтлахгүй байна. Цөөн, чанартай хууль гаргана. Учиргүй олон хууль гаргадаг парламент гэж юу байдаг юм бэ. Манай ард түмний ойлголт ч буруу байна. Нэг л юм ороод ирвэл гаргаж байх ёстой гэж.  Муу орж ирсэн хуулийг Засгийн газарт нь үүнээс хойш буцааж өгнөө. Бид нар сая нэлээн зовж байж, их том том хуулиудыг бараг  40, 50 хувийг нь өөрчилж байж хууль гаргаж байна шүү дээ. 


Хууль санаачилж оруулж ирэх асуудал дээр ингэж их сайхан амладаг, хийдэггүй. Улсын Их Хурлын гишүүн хүн бол ийм хууль гаргасан байх ёстой гэж бие биендээ шаардаад байх биш, өөрөө хууль санаачлаад, тэр хууль дээр ажиллаад гаргуулах үүрэгтэй шүү дээ. Ард түмэн бид нар тийм эрх олгосон. Бие биен рүүгээ одоо чи энэ хуулийг гаргаагүй, би гаргаагүй гэж ярих нь их зохимжтой биш байна. Одоогийн энэ ирэх хаврын чуулганд хэлэлцэх асуудлыг сая Байнгын хорооны оруулж ирсэн зарчмаар явах уу, үгүй юу гэдгээ шийдэх хэрэгтэй. Сураггүй хууль, нэрлэсэн хуулийг Улсын Их Хурал үүнээс хойш тогтоолд оруулахгүй байх нь зүйтэй гэж бодож байна. Баярлалаа.


Асуултаа тавья.


С.Бямбацогт: -Баярлалаа. Сураггүй хууль, олон хууль оруулна, хэлэлцүүлнэ, батлуулна гэчихээд оруулж ирдэггүй асуудлууд байгаад байна л даа. Засгийн газар  39 хууль, Их Хурлын гишүүд 7 хууль гээд. Гэтэл энэ хуулиуд маань ерөөсөө л энэ хоёр намын сонгуулиар амласан амлалтууд, намын мөрийн хөтөлбөр, Засгийн газрын хөтөлбөрүүд дээр тулгуурлаж амласан амлалтууд дээр тулгуурлаж Засгийн газрын үйл ажиллагааны мөрийн хөтөлбөр гарсан. Засгийн газрынхаа үйл ажиллагааны мөрийн хөтөлбөрийг биелүүлэх хууль эрх зүйн орчныг нь бүрдүүлж өгөх зайлшгүй шаардлагатай хуулиудыг батлах, өөрчлөх, шинэчлэн найруулах үүрэг нь Их Хуралд байдаг байхаа. 


Тэгэхээр ингээд хийх ажлаа хийхгүй байгаад байхаар бидний маань ярьж байсан, хэлж байсан Засгийн газрын үйл ажиллагааны мөрийн хөтөлбөр биелэх боломж Засгийн газрын хэрэгжүүлэх ёстой үүрэгтэй. Тэрний орчныг нь бүрдүүлэх Улсын Их Хурлын маань хууль эрх зүйн орчныг бүрдүүлэх үүрэг маань яаж биелэх юм болоо гэж? Энэ дээр ер нь бас жил жилийн хавар, намрын чуулганаар хэлэлцэх асуудалтай бид нар аль болох сонгуулийнхаа амлалт, Засгийн газрын үйл ажиллагааны мөрийн хөтөлбөрийг биелүүлэх чиглэлд нь энэ хуулиудын хэлэлцэх асуудлын төлөвлөгөө гаргахдаа яаж уялдуулж байгаа юм бол? Энэ дээр нэг хариулт өгөөч ээ гэсэн нэг асуулт байна.


Нөгөө талаас орж ирж байгаа хуулийн чанар. Маш олон хуулийн төсөл Засгийн газраас орж ирдэг. Ерөөсөө л нэг сонин хууль орж ирдэг. Тэгээд тэрийг нь Улсын Их Хурал хэлэлцэх гэж аваад, нухаад ерөөсөө тэгээд нөгөө орж ирснээс бүр зүсийг нь таг хувиргаад тавьчихдаг. Одоо Банкны тухай хууль, Хөрөнгийн үнэлгээний тухай хууль, маш олон хуулиудыг хэлж болж байна. Ийм чанаргүй хууль орж ирээд байхад заавал Улсын Их Хурлаас  нухаад байх шаардлага байдаг юм уу, үгүй юм уу? маш их цаг авч байна, хөдөлмөр зарцуулж байна. Нөгөө хууль орж ирсэн үзэл баримтлал, концепци нь бүр өөрчлөгдөөд явчихдаг. Энэ тал дээр бас Улсын Их Хурал маань цаашид ямар бодлого баримтлах юм бол гэсэн хоёр дахь асуулт байна.


Гуравдугаарт нь, Улсын Их Хурлын гишүүн Батбаяр бид хоёр өнгөрсөн намар Ашигт малтмалын тухай хуулийн 30 жилийг 15 жил болгох хуулийн төсөл өргөн  бариад хэлэлцэгдэхгүй ингээд сураггүй алга боллоо л доо. Хаашаа алга болсныг мэдэхгүй. Энэ яагаад алга болчихов? Энэ үед бид нар ярьж байсан юм. Өсөн нэмэгдэх нөөцийн төлбөр, ашигт малтмалын зэс дээр, алтан дээр, нүүрсэн дээр өсөн нэмэгдэх  нөөцийн төлбөрийн тухай хууль санаачилъя гэж байхад яг Баярцогт сайд Засгийн газар бид нар санаачилж байгаа, гишүүд та нар хэрэггүй ээ. Бид нар удахгүй Засгийн газар өргөн барина гэж байсан юм. Тэр хууль маань өргөн барина гээд хэлсэн Баярцогт сайдын маань хууль бас байдаггүй ээ. Хүлээгээд бид нар өөрсдөө санаачилсан хуулиа зогсоочихсон байгаад байдаг. Энийг одоо юу болчихсон юм болоо?


Бидний бас амалсан Засгийн газрын үйл ажиллагааны мөрийн хөтөлбөрт бүсийн нэмэгдлийн тухай, алслагдсан болон говийн бүс нутагт бүсийн нэмэгдэл олгодог тогтолцоог бий болгоно гээд Засгийн газрын үйл ажиллагааны мөрийн хөтөлбөрт орчихсон байж байгаа, бэлчээрийн асуудал орчихсон байж байгаа, нэлээн олон юм орчихсон байж байгаа. Эд нар маань хэлэлцэх асуудлын жагсаалтанд харагдахгүй байна л даа, уг нь өргөн барьчихсан юм. Энэ дээр бас яагаад алга болчихсон юм болоо гэсэн асуултыг бас тавьмаар байна.


 Дараагийн нэг асуулт, Санхүү, эдийн засгийн хямралыг давах төлөвлөгөөг өнгөрсөн 4 сард бид нар ээлжит бус чуулганаа хийж байгаад, 2 сард шүү дээ. Ээлжит бус чуулганаа хийж байгаад баталсан. Энэ хүрээндээ яаралтай батлах хуулиудын жагсаалт гэж  16 хууль гаргасан юм. Түүнээс өнөөдөр  4-5 хууль нь батлагдсан байх, бусад нь алга болчихсон юм ерөөсөө. Нөгөө хямрал нь дуусчихаад хууль шаардлагагүй болсон юм уу гэхээр хямрал нь дуусаагүй хүнд байгаад байгаа юм шиг, хэрэгтэй гэдэг юм уу, одоо шаардлагатай гэж үзсэн дуртай юмаа хийдэг, эсхүл дургүй юмаа орхичихдог ч юм уу? ийм байдлаар нөгөө санхүү, эдийн засгийн хямралыг давах үед яаралтай, энэ маш чухал хууль, ингэх юм бол манай эдийн засгийн нөхцөл байдал тогтвортой болно, сайжрах юм байгаа гэж яриад байсан. Хуулиуд Засгийн газраас өргөн барьсангүй, орж ирсэнгүй, сураггүй алга болчихлоо. Хямрал дуусчихаад орж ирсэнгүй юу? эсхүл тэр хуулиуд яагаад алга болчихов? Энэ дээр бас нэг хариулт өгөөч ээ.


Д.Дэмбэрэл: -Энхтүвшин дарга хариулъя.


Ө.Энхтүвшин: -Хямралыг даван туулахтай холбоотойгоор оруулж ирнэ гэсэн хуулиуд Засгийн газраас өргөн баригдаагүй байгаа тухай, Ашигт малтмалын өсөн нэмэгдэхтэй холбоотой нөөц энэ хууль яагаад орж ирээгүй тухай энэ тэр бол Засгийн газар тайлбараа өгөх байхаа. Би бол оруулж ирсэн намын бүлгүүдээс, Байнгын хороодуудаас, Улсын Их Хурлын гишүүдээс, Засгийн газраас, Ерөнхийлөгчөөс өнөөдөр ийм асуудлуудыг хаврын ээлжит чуулганаар хэлэлцүүлье гэсэн санал болгосноос би та бүхэнд танилцуулсан 4 шалгуураар авч үзээд, аль болохоор өргөн мэдүүлэгдсэн  2012 он хүртэлх боловсронгуй болгох Үндсэн чиглэлд тусгагдсан, эсхүл Улсын Их Хурлын даргын захирамж гараад, ажлын хэсэг байгуулагдаад явж байгаа бие даасан томоохон бодлогын шинжтэй  гэсэн ийм шалгууруудаар оруулсан байгаа.


Чанаргүй хууль яагаад орж ирвэл энийг одоо яах ёстой вэ гэдэг дээр, үүнийг буцаах ёстой. Сая Улсын Их Хурлын дарга шууд хэлж байна. Үүнийг айхтар хууль болгож, заавал батлах гээд суугаад байх шаардлага байхгүй. Үнэхээр шаардлага хангахгүй байна гэж үзэж байгаа бол тэр Байнгын хороон дээр ажлын хэсэг гаргаад, үзээд ингээд хэлэлцэх шаардлагагүй гэдэг тэр хэлэлцэх эсэхээ шийдэх үедээ тэр шатан дээр нь л шууд буцаачих ёстой гэж бодож байгаа юм. Сая үнэхээр ганц жишээ бол Банкны хуулин дээр орж ирсэн төслийг бараг өөрчлөгдөхгүй болтол ажлын хэсэг бараг 10 гаруй хуудас ийм том нэмэлт, өөрчлөлт оруулж ирээд, ингээд баталж байна лээ л дээ. Тэгэхээр энэ бол угаасаа цаанаа шаардлага хангахгүй төсөл орж ирсэн байна гэсэн үг байгаа юм. Тийм учраас тэрийг шууд хууль санаачлагчид нь буцаах хэрэгтэй. Цаашдаа ийм бодлогыг барих болов уу гэж бодож байна.


Д.Дэмбэрэл: -Ганхуяг гишүүн. Тэр нэг сая Бямбацогт гишүүн асуулаа шүү дээ. Ашигт малтмалын хуульд орох өөрчлөлтийн асуудлаар нэг хугацаа өөрчлөхтэй холбогдсон хууль байсан. Тэр хууль хаашаа явчихаваа гээд байна шүү дээ.


Д.Ганхуяг: -Би ч гэсэн тийм адилхан хууль өргөн бариад байдаггүй, өнөөдөр. 30 жил гэснийг  30 хүртэл гээд, одоо хүрд эргүүлэх боломж олдсон дээр бас хэлье. Дэмбэрэл дарга ухаантай хүн учраас бас их адилхан юм байгаа гэдгийг мэдээд микрофон өгчих шиг боллоо. Тэр Ашигт малтмалын тухай хууль дээр өнөөдөр ийм л болчихоод байгаа шүү дээ. Хөрөнгө оруулалтын гэрээ байгуулаагүй байж байж ашиглалтын лицензээ өгчихдөг, тэгээд нөгөө дэх нь ашиглалтын лицензээр мөнгө босгоод ирдэг, тэрний  34 хувийг нь худалдаж авдаг, ийм нэг сонин хуультай байгаад байдаг. Үүнийг өөрчилье гэсэн Засгийн газар бол Үндсэн хууль гээд сонин санал өгсөн. Ашигт малтмалын хуульд өөрчлөлт оруулчихаар хэд хэдэн гишүүн өргөн бариад өнөөдрийг хүртэл байхгүй байгаа л даа. Би Бямбацогт гишүүнтэй, Даваасүрэн гишүүд энэ тэр гээд адилхан зовлонтой гишүүд байгаа. Тэрийг харин холбогдох Байнгын хороо хариулах юм уу? хэн хариулах юм хариулмаар байна.


Д.Дэмбэрэл: -Эдийн засгийн байнгын хороо, Ашигт малтмалын хуулийн өөрчлөлтийн талаар гишүүдийн оруулсан төсөл юун дээр явж байна? 


Ц.Баярсайхан: -Бид нар даргын зөвлөл дээрээс өгсөн хуулиудыг л хэлэлцээд явж байгаа шүү дээ. Ашигт малтмалын хуулиудтай холбоотойгоор түрүүн Засгийн газраас нэг хууль өргөн барих ёстой. Тэр нь Нөөцийн өсгөн нэмэгдүүлэлтийн татвартай. Энэ үед нь цогцоор нь шийднэ гэсэн тийм л зүйлийг бидэнд хэлсэн.  Байнгын хорооны дарга дарааллыг тогтоодоггүй шүү дээ.


Д.Дэмбэрэл: -Гол нь дараалалд байгаа юм биш л дээ. Яагаад энэ гишүүд нэг нэг хууль өргөн барьчихаад Байнгын хороон дээр бие биетэйгээ ойлголцохгүй ингээд яриад сууж байгаа билээ. Байнгын хороод дээр чинь энэ гишүүд ороод юмаа ярих, Байнгын хорооны даргатай солилцоод л, ойлгож ядаад нэг нэг хууль бие биенээсээ нэхээд суугаад байдаг. Энэ чинь зөв арга барил юм уу? Х.Жекей гишүүн.

                                                         
             
 (11.15-12.15 цагт Д.Цэндсүрэн)

 Х.Жекей: -Баярлалаа. УИХ-ын 2010 оны хаврын ээлжит чуулганаар хэлэлцэх асуудлын тухай энэ тогтоолыг харж байхад нийтдээ 27 багц асуудал орж ирж байна л даа. Тэгээд УИХ 50 хоног хуралдлаа гэхэд 2 хоногт нэг хууль үйлдвэрлэхээр тийм юм орж ирсэн байна. Тэгэхээр ачаалал ямар байх нь нэг талдаа харагдаж байгаа болов уу гэж бодож байна. Бид хууль тогтоомжийг 2012 он хүртэл боловсронгуй болгох тогтоол баталсан. Энэ үндсэн чиглэлд тусгагдсан асуудлуудын яг хэд нь биелэгдээд явж байгаа талаар Тамгын газраас нэг асуулт асуумаар байна. Өөрөөр хэлбэл, нийтдээ 4 жилийн дотор бид нарын хэлэлцэх асуудал тэнд орсон байгаа гэж бодож байгаа. Юу гэхээр энэ чинь …төрийн зайлшгүй бодлого шаардсан бодлогоор зайлшгүй тогтоох ёстой тийм асуудлууд Хууль тогтоомжийг 2012 он хүртэл боловсронгуй болгох үндсэн чиглэлд туссан асуудлуудаа гэж. 

Тэгэхээр энэ талаар нэг мэдээлэл өгөөч ээ. Нэг ёсондоо тэдэн хувьтай явж байна гэж. Яагаад энийг асууж байна гэхээр үндсэндээ 2010 онд хоёр жил өнгөрчихлөө. Одоо 2 жил хүрэх үү, үгүйтэй УИХ-ын бүрэн эрхийн хугацаа үлдэж байна. Энэ хугацаанд зайлшгүй шийдэх асуудлууд гээд бид жагсаалтаар баталсан хууль тогтоомжууд байгаа. Тэд нарын хэрэгжилтийн асуудлыг нэг мэдээлэл болгож сонсмоор байна нэгд. 

Хоёрдугаарт, мөн Засгийн газрын мөрийн хөтөлбөрийг бид баталж өгсөн. Засгийн газрын мөрийн хөтөлбөрт Засгийн газраас асууж байгаа асуудал шүү дээ. Одоо ерөнхийдөө сайдуудаас хүн байна уу? Ямар ч байсан Засгийн газраас би асууж байна гэж бодож байна. Засгийн газрын мөрийн хөтөлбөрт туссан, хууль тогтоомжоор зайлшгүй гаргаж ирэх ёстой хичнээн асуудал байсан юм бэ? Тэрний хэрэгжилтийн явц, өөрөөр хэлбэл, биелэлт ямар хувьтай явж байна гэдгийг бас мэдмээр байна. Юу гэхээр Засгийн газрын мөрийн хөтөлбөр сая С.Бямбацогт гишүүн бас ярилаа. Засгийн газрын мөрийн хөтөлбөр 4 жилийн дараа үндсэндээ одоогийн сууж байгаа УИХ-ын гишүүдэд дүн тавих том бодлогын шинжтэй асуудал шүү дээ. Тэгэхээр энэ Засгийн газрын мөрийн хөтөлбөрийн биелэлтийг гаргаж, зайлшгүй бид анхаарч байх ёстой. 

Засгийн газрын мөрийн хөтөлбөр дотор суусан асуудал дотор иргэдийн нэлээн анхаарлын төвд байгаа тэр стратегийн ордуудыг эргэлтэд оруулах асуудал байгаа юм. Энэтэй холбогдуулж стратегийн ордуудаас лав 2010 оны ирэх чуулганаар хэлэлцэх асуудал дотор орсон нэг ч асуудал алга. Жишээ нь, Таван толгойн орд, мэдээж баруун талын Асгатын орд, бусад стратегийн том ордуудаас аль ордыг ашиглалтанд оруулахаар гэрээ дараа чуулганаар орж ирэх юм бэ? Тэр талаар төлөвлөж байгаа юм байна уу, үгүй юу? Засгийн газарт. Энийг асуумаар байна. 

Юу гэхээр одоо энэ Цагаан сараас өмнө 1.5 сая төгрөгийн анхны алхам нь хийгдэх төлөв бүрдээд явж байна. Мэдээж энэ цаашаагаа үргэлжлэх ёстой гэж үзэж байгаа. Тэгэхээр энэ асуудал цаашаагаа үргэлжлэх боломж байгаа юу гэдгийг нь тэр ордуудын асуудал шийдэх гээд байгаа шүү дээ. Тийм учраас энэ талаар мэдээлэл өгөөч ээ. 

Д.Дэмбэрэл: -Ө.Энхтүвшин. Нийтээрээ байж байж асуудлаа ярья. Зарим нь баахан хууль өөрсдөө санаачилж оруулна гэчихээд тэгээд байдаггүй, бие биеэсээ юм нэхээд суугаад байдаг. Бид нар нийтдээ хууль, шийдвэрийн төсөл 95-ыг энэ 3 сарын хугацаанд баталсан. Тоо бол хангалттай. Асар их юм хийсэн байгаа. Гэтэл жагсаагаад төлөвлөөд байгаа юмны чинь 30 хуулийг нь Засгийн газар өргөн барихгүй. Нийтдээ бараг 40-өөд хууль байхгүй байгаад байна шүү дээ. Энийг л одоо ярих ёстой байгаа  юм л даа. Яагаад өргөн барихгүй байгаа юм бэ? 

Гишүүд орж ир. Бүгдээрээ сууж байж ярь. Худлаа төлөвлөдөг, худлаа жагсаалт гаргадаг. Би бол 25 хуулийн жагсаалт гаргасан. Тэрнээс зонхилох хэсэг нь биелсэн. Бусад нь дандаа төлөвлөгдөөгүй, асар их олон асуудал орж ирж байгааг юу гэж ойлгох вэ? Хийсэн юм байгаад байдаг, төлөвлөсөн нь шал өөр. Засгийн газрын гишүүдээс хэн байна? Засгийн газар УИХ-д 30 хууль оруулж ирээгүй байна. Энийг л асуух хэрэгтэй шүү дээ. Та нар надаас асуугаад яах юм? Өөрсдөө бид нар 76-уулаа суугаад явуулаад байгаа ажил шүү дээ энэ чинь. Засгийн газрын гишүүдээс хэн байна? 

Яагаад энэ хуулиуд, тэрнээс гадна УИХ-ын гаргаад өгсөн тогтоол бий. Өнгөрсөн оны 02 сард бид нар ээлжит бус чуулган хийгээд хямралыг давахтай холбогдсон Засгийн газар бид нар ийм хуулийг оруулж ирээд наад хямралыг чинь ёстой янзлаад өгнө гэж хэлсээр байгаад жагсаалт гаргаад авсан. Тэгээд одоо тэр чинь тактикийн юм байсан юм гэж хэлэх гэж байгаа юм уу? Тоглосон гэж арай л хэлэхгүй байх л даа. Хэн тэгж байгаа юм. Тэгж УИХ-аар шоудаж болохгүй шүү дээ. Энэ яах юм? Тэгэхээр одоо ингэе. Энийг ингээд яриад байхаар энэ. Тийм. 

Одоо нэг нь горимын санал гаргаад энэ ойлгомжтой болоод байгаа зүйл л дээ. Төрийн байгуулалтын байнгын хорооны зарчмаар санал хураагаад тэгээд асуудлаа шийдээд явъя. Байнгын хорооны дарга хариулъя. Бие биеэсээ чи тэгсэнгүй, би ингэсэнгүй гээд л суугаад байх юм. Ө.Энхтүвшин Байнгын хорооны дарга хариулъя. Төрийн байгуулалтын байнгын хороо тогтоол оруулж ирчихээд энэнийхээ биелэлтэд бат хяналт тавьж байя. Хууль зүйн байнгын хороо ч гэсэн шаардлага хангахгүй байгаа. Ер нь тэгээд энэ бидний ажил шүү дээ. Байнгын хороод бол. Ө.Энхтүвшин хариулъя. 

Ө.Энхтүвшин: -2012 он хүртэл хууль тогтоомжийг боловсронгуй болгох үндсэн чиглэлд тусгагдсан асуудлуудаас яг одоо өнөөдрийн байдлаар 2010 оны 01 сарын 29-ний байдлаар хичнээн хууль хэлэлцсэн. Хэд үлдээд байгаа гэдэг талаар Тамгын газраас сая асуулаа. Тамгын газар жаахан хугацаа хэрэгтэй байгаа. Яг тэр тоог гаргахад тэрийгээ хариулах биз ээ.

Би тэр С.Бямбацогт гишүүний нэг асуултад хариулахаа мартсан байна. Тэр нь Бүсийн нэмэгдлийн тухай хуулийг асууж байх шиг байна. Хөдөө аж ахуйн гаралтай бараа, түүхий эд, биржийн тухай, Худалдаа үйлдвэрийн танхимын тухай хуульд нэмэлт, өөрчлөлт оруулах, Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх арга хэмжээний тухай тогтоолын төсөл гэдэг нь одоо энэ жагсаалтанд орсон байгаа. Өргөн мэдүүлэгдсэн. Харин энэ бол сая өргөн мэдүүлэгдсэн гэж үзэж байгаа. Тийм учраас оруулсан байгаа. Бүсийн нэмэгдлийн тухайд дөнгөж сая хоёрхон хоногийн өмнө байна уу, 3 хоногийн өмнө болох нь уу УИХ-ын даргад УИХ-ын хэсэг гишүүд хууль санаачилсан гэж би сонссон. Тэгэхдээ энэ бол Төрийн албаны хуульд нэмэлт оруулах тухай хуулийн төсөл. Тэрийг асууж байх шиг байх. С.Бямбацогт гишүүн. Тэр нь яг УИХ-ын дарга дээр өргөн барьж байх тэр хугацаанаас өмнө энэ жагсаалт маань гарсан байсан учраас гараад Байнгын хороонд ирсэн байсан учраас тэр нь орж чадаагүй байгаа. УИХ-ын дарга тэрийг Байнгын хороо руу цохолт хийгээд явуулсан байх. Тэр бол нэмэгдээд орчихно. Нөгөө 3 сарын 20-ноос өмнө хэрвээ өргөн мэдүүлэх юм бол жагсаалт, дараалалд оруулна гэсэн дагуу орчихно. 

Засгийн газрын хувьд яагаад энэ 30 хуулийг өргөөгүй гэдэг тухайд би хариулж чадахгүй. Энийг Засгийн газрын Хэрэг эрхлэх газрын дарга энийг хариулна. Бид сая харин Засгийн газраас шаардсан зүйл 30 хуулиас одоо тэгвэл хэдийг нь энэ хаврын чуулганд оруулж ирэхээр байна вэ? Энэ 30 хуулийг чинь бүгдийг нь оруулах юм уу? Эсхүл эндээс та нар энэ энийг нь оруулна гэж хэлэх юм уу гэдэг дээр санал авахад Засгийн газар юу гэж өгсөн бэ гэхээр одоо та бүхэнд тараагаад байгаа энэ 28 хуулийн жагсаалт дотор байгаа Засгийн газраас өргөн мэдүүлсэн болон өргөн мэдүүлэхээр оруулсан байгаа тэр төслүүдийг санал болгож байгаа. Бид ийм зүйлийг оруулж ирнэ. 

Бусад өмнө нь заагдсан 30-ийн хувьд боломж зарим нь бага байгаа гэж хэлж байгаа учраас тэрийг нь гол үндэс болгоод оруулж ирж байгаа. Яагаад гэдэг тэр тайлбарыг Засгийн газар өгнө. Тэрийг бол Засгийн газар өгнө. Тэр Хямралын үед авч хэрэгжүүлэх хуулиудын жагсаалт, тэр яагаад орж ирээгүй юм гэдэг энэ тэр тухайд бол Засгийн газар хариулт өгнө. Энэ дээр харин 28 дотор юу орсон гэхээр Хөрөнгөөр баталгаажсан үнэт цаасны тухай хуулийн төсөл болон бусад холбогдох хуулиудад нэмэлт, өөрчлөлт оруулах гэдэг энэ зүйлийг нь энэ орсон. Энэ бол нэгдүгээр хэлэлцүүлэг одоо хийх байгаа. Бусад зүйлүүдийн тухайд бол Засгийн газраас энийг тодруулах хэрэгтэй.

 Ер нь энэ дээр бол цаашдаа манай нэг юм ойлгомжгүй байна л даа. Ингээд Засгийн газар 30 юм уу, 40 хуулийн төсөл өргөн барина гэдэг. Тэрийг бүгдийг нь Төрийн байгуулалтын байнгын хороо араас нь тэр эдийн засгийн асуудлуудыг, тэр нийгмийн бодлогын асуудлуудыг, тэр гадаад бодлогын асуудлууд эд нарыг бол шаардах юм уу, эсхүл чиглэл чиглэлийн Байнгын хороодууд энэ дээрээ хяналт тавьж шахаж шаардах юм уу гэдгийг бас энэ дээр тодорхой болгох хэрэгтэй. Би бодохдоо чиглэл чиглэлийн Байнгын хороодууд яам яамтай, сайд сайдтай ярьж тэр хуулиа оруулаа гэж ингэж шаардах ёстой байхаа гэж бодож байгаа. 

Д.Дэмбэрэл: -Тамгын газар. Ерөөсөө бид нар энэ маш том төлөвлөгөөнүүдтэй л дээ. Хууль, шийдвэрийн төслийг боловсронгуй болгохтой холбогдсон том 4 жилийн төлөвлөгөө байгаа. Тэр биелэлт ямар байна? Тэр юуны биелэлт ямар байгаа вэ? Тамгын газар энэ биелэлтийг бас хянаж байх үүрэгтэй. Тэгэхээр Хямралыг давах үеийн тогтоолын оруулна гэсэн хуулийн биелэлт ямар байна гэсэн хоёр юм хариулаад орхиё. 

С.Магнайсүрэн: -Х.Жекей гишүүний асуултад хариулъя. Хууль, тогтоомжийг боловсронгуй болгох үндсэн чиглэлд бид нар 4 жилээр нь авч үзээгүй. Энэ 2009 оны байдлаар авч үзэхэд нийтдээ 89 хууль, тогтоолын төсөл өргөн мэдүүлэхээр тусгагдсан байдаг. Үүнээс 63-ыг Засгийн газар, 4-ийг Ерөнхийлөгч, УИХ-ын гишүүд 22-ыг өргөн мэдүүлэхээр нийтдээ 89 асуудал тусгагдсан. Өнөөдрийн байдлаар 18 хууль тогтоомж батлагдсан. Өргөн мэдүүлээд байгаа 14 асуудал байна. Хэлэлцүүлгийн шатанд. Тэгээд 57 асуудал үндсэндээ өргөн мэдүүлэгдээгүй байгаа гэсэн ийм тоон дүн мэдээ байгаа юм. 

22 дугаар тогтоол буюу Санхүү, эдийн засгийн хямралыг даван туулах арга хэмжээний төлөвлөгөөнд хавсаргагдсан нэн яаралтай хэлэлцэн шийдвэрлэх хууль тогтоомжийн жагсаалтаас 21 асуудал жагсаагдсан. Энэний 9 нь өнөөдрийн байдлаар батлагдаад байгаа. 5-ыг өргөн мэдүүлсэн буюу хэлэлцүүлгийн шатанд байгаа. 7 асуудлыг өргөн мэдүүлээгүй байгаа гэсэн ийм тоон мэдээтэй байгаа. 

Д.Дэмбэрэл: -Гол нь төлөвлөсөн асуудлууд дотроос зарим асуудлууд орж ирэхгүй байгаад байгаа юм байна. Х.Жекей гишүүн.

Х.Жекей: -Дарга аа, ийм байна. Би Засгийн газраас тодорхой асуудал асуусан шүү дээ. Засгийн газрын мөрийн хөтөлбөр хэрэгжүүлэхэд хууль тогтоомжоор батлагдах ёстой хичнээн хууль тогтоомж байсан. Тэрний хичнээн хувь нь хэрэгжилттэй явж байна гэдгийг асуусан. Сая 2012 он хүртэл боловсронгуй болгох үндсэн чиглэлд тусгагдсан асуудлыг зөвхөн нэг жилээр гаргахад ийм байна. 89 асуудлаас дөнгөж 32 нь биелэгдээд, 57 асуудал ор тасгүй байж байна шүү дээ. Тэгэхээр чинь энэний хариуцлага цаад талд хэн бэ гэдгийг тогтоож, тэр асуудлаар тооцох хэрэгтэй байна шүү дээ. Үндсэндээ тэр 2012 он хүртэл хууль тогтоомжийг боловсронгуй болгох үндсэн чиглэл бол бидний УИХ-ын өөрийнх нь жинхэнэ төлөвлөгөө нь тэр гэж бодоод байгаа. Тэгэхээр тэр нь өөрөө…(минут дуусав)

Д.Дэмбэрэл: -Наадах чинь утоп юм баталж авсан л байна шүү дээ. Ерөөсөө энэ УИХ-ын төлөвлөж байгаа ажлууд тэр Засгийн газрын оруулж ирсэн юмнууд чинь нэг их сайхан юм бодож бодож, тэрнийгээ бүгдийг нь бичээд, одоо энийг бүгдийг нь хэрэгжүүлнэ гээд, яг амьдрал дээр очихоор харав уу? Ихэнхийг нь өргөн бариагүй суугаад байна. Ц.Мөнх-Оргил гишүүний горимын саналыг сонсчихъё. 

Ц.Мөнх-Оргил: -Нэгэнт бид нар энэ хаврын чуулганаар хэлэлцэх хэргийнхээ төлөвлөгөөг хэлэлцэж л таараа шүү дээ. Хэлэлцэхгүй гээд буцаачихгүй. Хэлэлцэхдээ юу оруулах вэ, нэмж хасах уу гэдэг чинь тэртээ тэргүй Байнгын хороод дээрээ яригдах зүйл учраас би биеэсээ асуугаад байхын оронд саналаа хураагаад Байнгын хороодод шилжүүлбэл яасан юм бэ гишүүд ээ, тийм горимын санал оруулж байна. Асуултаа таслаад. 

Д.Дэмбэрэл: -Наана чинь үг хэлээд байх юм байхгүй. Асуулт тавьж байгаа юм. Бие биеэсээ асуулт тавиад суугаад байгаа шүү дээ. Ц.Шинэбаяр асуултаа, дараа нь Батбаяр асуулт тавиад тэгээд горимын санал хураалгая. Шинэбаяр. Асуулт, асуултаа тавь. Үг хэлж байгаа юм биш, асуулт тавьж байгаа юм.

Ц.Шинэбаяр: -Би өмнө нь үг хэлсэн гишүүдийн саналтай адил саналтай байна. Ерөөсөө энэ хууль хэлэлцэх асуудлын дараалал, энэ хэлэлцэх асуудлын талаар тодорхой бодлогогүй ийм асуудлыг ярьж ирсэн гэдгийг нь шүмжилж байгаа гишүүдтэй ижил саналтай байна. Тэгээд одоо хууль боловсруулахдаа бодлого ер нь хаана яваад байна аа? УИХ-даа байна уу? Төрийн байгуулалтын байнгын хороонд байна уу? Эдийн засгийн байнгын хороонд байна уу? Эсхүл энэ намын бүлэг, Засгийн газартаа байна уу? Хаана байгаа нь ерөөсөө ойлгомжгүй. 

Тухайлбал, энэ Газрын тосны тухай хууль бол 1991 онд батлагдсан. БНМАУ-ын хууль гэдэг ийм хууль байгаа. Энэ хуулийг мөрдөөд бид нар яваад, түрүүчийн компани эрэл, хайгуулын ажлаа хийгээд дуусаад, боловсруулалтын шатандаа орохоор болоод байна. Гэтэл энэ Газрын тос олборлох тухай хууль, эрх зүйн зохицуулалт хийх бол амин чухал, хамгийн түрүүний зайлшгүй шаардлага болоод байгаа юм. Гэтэл Газрын тосны тухай хуульд өөрчлөлт оруулах тухай УИХ-ын нэр бүхий бидний 5 гишүүн санал гаргаад, Засгийн газраас санал авахаар хариу ирүүлээгүй. 

Тэгээд Засгийн газар өөрөө өргөн барина гэчихээд энэ хаврын чуулганаар хэлэлцэх асуудал дотор энэ Газрын тосны тухай хууль алга байна. Гэтэл одоо түрүүчийн компани хайгуулынхаа тайланг тушаагаад, одоо олборлох ажил руугаа орж байна. Бизнес төлөвлөгөөгөө хийсэн байна. Гэтэл хууль, эрх зүй нь байхгүй байна. Бид нар өнөөдөр Монгол Улсад өнөөдөр импортын шатахуунаас болоод манай эдийн засаг маш их хүнд байдалд байгаа гэж яриад байгаа хэрнээ олборлолт хийгээд, цаашид боловсруулалт хийх тухай энэ Газрын тосны хууль нь хаврын чуулганы жагсаалт дотор байхгүй байна. Тэгэхээр бид нар бодлогыг ер нь хаана, хэн бариад байгаа юм бэ? Энийгээ оруулахгүй юм уу? Энийг ярих гэхээр горимын санал хийгээд Байнгын хороон дээр ярина гээд байдаг. Энэ дээр бид нар сонсох ёстой шүү дээ. Тийм учраас энэ Газрын тосны тухай хууль бол зайлшгүй хаврын чуулганаар хэлэлцэх ёстой шүү. Энийг жагсаалтанд оруулж өгөөч ээ гэдгийг хэлж байна. 

Д.Дэмбэрэл: -Эдийн засгийн байнгын хороо Газрын тосны хууль хаана явж байна? Хэн хариулах вэ? Харин тэгээд л бие биенээсээ л асуугаад суугаад байна шүү дээ наана чинь. Шинэбаяр гишүүн байж байгаа биз дээ. Газрын тосны хууль. Д.Зоригт сайд, гишүүн асуулт тавьж байна. Газрын тосны хуулийг Засгийн газар бид нар оруулна гэж хэлээд авсан. Энэ яагаад орж ирэхгүй байна аа гэж байна. 

Д.Зоригт: -Газрын тосны тухай хуулийн төсөл бэлэн болсон байгаа. Шинэчилсэн найруулга нь бэлэн болсон байгаа. 

Д.Дэмбэрэл: -Яалаа гэнэ ээ? 

Д.Зоригт: -Газрын тосны тухай хуулийн шинэчилсэн найруулгын төсөл бол бэлэн болсон байгаа. Энийг бид нар газрын тосны салбарт үйл ажиллагаа явуулж байгаа байгууллагуудын мэргэжлийн холбоо, энэ салбарт ажиллаж байгаа эрдэмтэн, судлаачдаас санал авахаар хүргүүлсэн байгаа. Энэ санал авах иргэний нийгмийнхэнтэйгээ, холбоодуудтайгаа, бизнесийн байгууллагуудтайгаа зөвлөлдөх процесс дуусангуут бид нар Хууль зүйн яамнаас үзэл баримтлалаа батлуулаад, Засгийн газрын хуралдаанд оруулж ирэхэд бэлэн болно. Текст нь бэлэн болсон байгаа. Ийм л байна. 

Д.Дэмбэрэл: -Тийм. Орж ирэхгүй бол оруулахгүй шүү. Э.Мөнх-Очир. Цөмөөрөө асуултаа асууя. 

Э.Мөнх-Очир: -Асуултаа асуух юм байхгүй. УИХ-ын даргад нэг юм хэлмээр байна. Та гишүүдээ бага доромлооч. Дарааллаараа бичсэн байгаа нэрийг нь тэрнийг гэж дундаас нь сугалж асуугаад байдаг. Нөгөөдүүл нь юм асууж болдоггүй. Тийм байж болохгүй. Дээр нь та Засгийн газрын газрын бүх гишүүдээ энд оруулж ир. Нэг нэгнээсээ асуугаад гээд дотроо хоорондоо маргаж байхын оронд энэ горимын саналаар нь эсхүл хураагаад явах ёстой байсан байхгүй юу. Тэгэхгүй өдий хүртэл ийм юм хийлгээд суулгаад байх юм. 

Д.Дэмбэрэл: -Горимын саналаар санал хураая гэдгийг өөрөө эсэргүүцээд байсан биз дээ. 

Э.Мөнх-Очир: -Тэр чинь юмаа хэлэх гээд байхад чинь та нар өөрсдөө хэлүүлэхгүй байж яг хэлэх үед нь дотроос нь хүн сугалж асуугаад байх юм. 

Д.Дэмбэрэл: -Үгүй ээ, горимын саналыг хаанаас ч ярьдаг шүү дээ. 

Э.Мөнх-Очир: -Цаашид харин та энэ дээр анхаарч өгөөрэй. Багахан шиг гишүүдээ доромжлоорой. Нэг л юм асууя. Тэгээд асуухаар нөгөө хүмүүс нь байхгүй. Засгийн газар нь байхгүй. Тэгээд хэнээс асуух гээд байгаа юм? 

Д.Дэмбэрэл: -Үгүй ээ, дандаа сууж байх ёстой юм биш л дээ. Засгийн газрын гишүүд. 

Э.Мөнх-Очир: -Үгүй ээ, одоо ийм байгаа шүү дээ. Би яахав юмаа хэлье. Сонсох нь сонсоод дараа нь тэр юмаа ярьдаг юм байгаа биз. Ганц юм байна. Хууль санаачлаад, Засгийн газар руу санал авахуулах гээд оруулахаар тэр нь зарим яамдын сайд нарын сайн дурынх өөрсдийн тоглолтоор болоод хуулийн саналууд нь буцаж байдаг. Тэрнийг нь чинь УИХ зүгээр саналыг аваад энд хэлэлцэх ёстой байтал саналыг нь буцаагаад тэнд нь энэ хуулийг дунд нь гацаагаад, оруулж ирдэггүй ийм тохиолдлууд их байна. Энийг цаашид ярилцах хэрэгтэй байна. Энийг бид нар ярих хэрэгтэй. Төрийн байгуулалтын байнгын хороо энэ дээр, эсвэл Төрийн байгуулалтын байнгын хорооноос асууя. Энэ дээр бид нар цаашид яах вэ гэдгээ тодорхойлж явмаар байна. Энэ тогтоолын төсөл дунд нь юмаа оруулж байгаад ярилцах хэрэгтэй байна. 

Нөгөөтэйгүүр Ц.Шинэбаяр гишүүн ярилаа. Газрын тосны гээд ярьж байна. Бид нар одоо удахгүй энэ жилээс эхлээд том ордуудын ашиглалтын асуудлууд сөхөгдөж ирнэ. Том ордуудын ашиглалтын асуудал яваад эхлэхээр тэр том ордуудыг дагасан нөгөө Монгол иргэдийн бизнесийн асуудлыг би түрүүчийн чуулганы хуралдаанууд дээр асууж байсан. Хариулт одоо хүртэл аваагүй байгаа. Тодорхой тоо ч хэлдэггүй. Ямар үйлдвэрлэл дайвар бүтээгдэхүүн бэ? Ямар үйлдвэр бий болох гээд байгаа юм? Нийгмийн хамгаалал, хөдөлмөрийн яам, Эрдэс баялгийн яам эд нар бол энд хариулт өгөх ёстой. Энэний талаар хуулиуд гарах ёстой. Бид нар Тэсрэх бодисын тухай хууль өргөн барих гээд санал авах гээд Засгийн газар руу оруулсан. Одоо хүртэл гарч ирээгүй байгаа. Энэ бол их олон саяар үнэлэгдэх, Монгол Улсын аюулгүй байдалд заналхийх тийм нэлээн нухацтай авч үзэх тийм хууль байгаа. Өнөөдөр Монгол Улсын хилээр хэн дуртай нь тэсрэх бодис оруулж ирж байгаа. Монгол Улсын хилээр дуртай хүн нь тэсрэх бодис оруулж ирж байна. Энийг хяналт тавих бололцоо алга. Тийм болохоор Монгол Улсад энийг үйлдвэрлэх бололцоо байгаа юу? Байгаа. Энийгээ үйлдвэрлээд энэ бүх ордууд дээр ашиглаж байгаа. 

Ер нь Монгол Улсад ашиглаж байгаа бүх тэсрэх бодисын асуудлыг цэгцлэхгүй бол хяналтанд оруулахгүй бол болохоо байсан байгаа. Иймэрхүү хуулиудад энэ том ордуудын ашиглалттай холбоотойгоор урьдчилан гарах ёстой байтал өдий хүртэл санал авч байна гэсэн нэрийдлээр гацаад байна. Ийм хоёр асуулт байна. Тэсрэх бодис нь яахав. Зүгээр тэсрэх бодис гэж жишээ авч байгаа боловч еще энийг дагаад үүнтэй адил дагалдах хуулиуд зөндөө байх ёстой байна. Энийг манай Засгийн газар маань бодож байна уу? Энэ одоо хэзээ орж гарах юм бол? Энийг асуумаар байна. Тэгээд Төрийн байгуулалтын байнгын хорооноос түрүүний асуудал дээр саналыг нь сонсъё.

Д.Дэмбэрэл: -Ө.Энхтүвшин дарга.

Ө.Энхтүвшин: -Засгийн газраас яагаад санал өгөхгүй байгаа юм гэдгийг би юу гэж хариулах вэ? Миний үед ийм байсан гэж ярилтай биш. Тэгэхээр энэ ийм юм байгаа. Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хууль гээд байгаа. Энэ хуулийн 18.11-д нь хууль санаачлагч санал авахаар Засгийн газарт төслөө хүргүүлнэ. 30 хоногт багтааж хууль санаачлагчид нь Засгийн газар саналаа өгнө гэж байгаа юм. Энэ 30 хоногт нь багтаан саналаа өгөөгүй бол энэ 18.14-т байгаа. Засгийн газар тусгайлан өгөх саналгүй гэж үзнэ гэж заасан байгаа юм. Тэгэхээр тэр 30 хоногийн дотор хэрвээ Засгийн газар саналаа өгөөгүй байх юм бол хууль санаачлагч Засгийн газрыг энэ төсөл дээр тусгайлан өгөх саналгүй гэж үзсэн гэж үзээд өргөн барина. Ийм л хууль байгаа. Өнөөдрийн бид нарын дагаж мөрдөж байгаа хууль бол ийм байгаа. 

Тийм учраас саналаа зайлшгүй тавина. 30 хоногийг хүлээнэ. Өгөөгүй бол төслөө өргөн барина гэж байгаа юм. Харин 18.12-т нэг заалт бий. Тэр юу гэхээр УИХ-аас шийдвэр гаргахаар тогтсон болон УИХ-ын үйл ажиллагаа хуралдааны дотоод зохион байгуулалттай холбогдон гарах хууль УИХ-ын бусад шийдвэрийн төсөл, Засгийн газраас тусгайлан санал авахгүй байж болно гэсэн бас нэг заалт бий. Энэ бол Засгийн газраас ямар асуудал дээр санал авахгүй байж болох вэ гэдгийг энэ 18.12-оор нь заасан ийм хууль үйлчилж байгаа. 

Д.Дэмбэрэл: -Батсуурь гишүүн асуултаа тавья. 

Я.Батсуурь: -Монгол Улсын төр, Засгийн газар ойрын хугацаанд хэтийн зорилгоо ерөнхийдөө тодорхойлсон байгаа. Мянганы хөгжлийн зорилтууд гэж баримт бичиг байгаа. Хамтарсан Засгийн газрын мөрийн хөтөлбөр гэж байгаа. Жил жилийн үндсэн чиглэлүүд байна. Эдгээр баримт бичгүүдэд бүх тэргүүлэх чиглэлүүдээ заасан байгаа. Тэр тэргүүлэх чиглэлийн дагуу энэ УИХ-ын хэлэлцэх батлах хуулиуд харилцан уялдаж байх ёстой. Энэ уялдаа алга болжээ. Өнөөдөр Монгол Улсын Засгийн газрын улс орны эдийн засгийн хамгийн тулгуур гол зорилт бол яах аргагүй үйлдвэржүүлэлт байх ёстой. Үүнийг 2 нам сонгуулийн үеэр ч зөндөө амалсан. Засгийн газрын мөрийн хөтөлбөрийн гол цөм нь энэ болж байгаа. Энэ талаар нэг ч баримт бичиг, тодорхой юм тусгагдаагүй байна бараг. Засгийн газар өнөөдөр энэ жилийг бизнесийн таатай орчин бүрдүүлэх жил болгоно гэж зарласан мөртлөө тэр талаараа ямар баримт бичиг, эрх зүй, хууль зүйн өөрчлөлт оруулах нь орж ирээгүй байна. 

Өнөөдөр бид стратегийн ордуудаа ашиглалтанд оруулж, ашиг шимийг нь ард түмэндээ хүртээнэ түгээнэ гэж амлаад байгаа. Гэтэл нөгөө стратегийн ордууд, Таван толгойн асуудал хаана байна? Сайншандын аж үйлдвэрийн паркийн асуудал хаана байна? Хөндлөн төмөр замын асуудал хаана байна? Ерөөсөө зорилгоосоо зөрсөн ийм юмнууд, гишүүдийн эрээвэр хураавар цоохор юм бүрдүүлж хуулийн төслүүд орж ирсэн байна. Өнөөдөр Монголын нийгэм авилгыг арилгахын төлөө үнэхээр ард түмэн хүсч байна. Төр, Улсын Их Хурал ард түмнийхээ хүсч байгааг хүлээж байгаа асуудалд нь хариултыг нь өгч шийдвэрийг нь олж өгөх ёстой. Авилгыг шийдээд өгөөч. Хээл хахуулыг арилгаад өгөөч. Шударга ёсыг тогтоогоод өгөөч гэж ард түмэн үнэхээр цөхрөнгөө бартал харж байна. Энэ талаар өнөөдөр ямар бичиг баримт орж ирж байна? Юу ч алга. Нөгөө шүүхийн шинэтгэлийн асуудал хаана байна? Бид жаахан зорилготой, тэрэндээ тулгуурласан үйл ажиллагаа явуулдаг болмоор байна. Дарга аа, ийм дэмий эрээн цаас, ямар ч ашиггүй хэдэн хуулийн жагсаалт, 2, 3 дугаар зэргийн ач холбогдолтой юмнууд жагсаагаад тэрэндээ цагаа бараад сууж байдаг Их Хурал байж байна. Их Хурал бол Засгийн газар энэ холбогдох өөрчлөх шинэчлэх асуудлыг оруулж ирэхгүй байна. Салбар салбараараа оруулж ирэх ёстой шүү дээ. 

Энэ дотор одоо ингээд үзэхээр зөвхөн төсвийн тухай багц хуулиуд байж байна. Нийгмийн халамжийн тухай багц хуулиуд байна. Энэ бол яах аргагүй шийдэх ёстой асуудал мөн. Өөр бусад багцаараа, салбараараа тулгамдсан асуудлыг шийдэж байгаа асуудал ерөөсөө орж ирээгүй байна. Дээр нь нэг зүйлийг нэмж хэлэхэд хуулийг Их Хурлын гишүүд санаачилдаг. Ихэнхи нь санаачилж байна. Их Хурлын гишүүд хэдий мундаг ч гэсэн Засгийн газраас илүү хэмжээнд тэр хуулиудыг боловсруулж, санаачилж чадахгүй ээ. Гишүүдийн санаачилсан хуулийг Засгийн газар нэгтгээд, салбараар нь, цогцоор нь бөөнөөр нь оруулж ирэхгүй бол гишүүдийн санаачилсан салбарын нэг жижигхэн асуудлыг нэг бүрчлэн бүх Байнгын хороо процедураар дамжуулж хэлэлцээд хамаг цагаа бид бараад байна. Асуудлаа жаахан цогцоор нь салбараар нь иж бүрнээр нь шийдэж баймаар байна. УИХ-ын Тамгын газар, Засгийн газар энэ тал дээр онцгойлон анхаармаар байна. Хийж байгаа ажил нь хангалтгүй байна. 

Д.Дэмбэрэл: -Гишүүд ээ, Байнгын хороодод салбар салбарынхаа бодлогыг барьж байгаа шүү дээ. Ямар тэргүүлэх чиглэлийн хуулиудыг оруулах ёстой вэ? Ямрыг нь дарааллаар бол Байнгын хороод салбар салбарынхаа бодлогыг гаргахаар аяндаа наадах чинь бүх юм тодорхой болоод явчихна шүү дээ. Ер нь гарч байгаа бүх юмнуудаа бид нар шал хэрэггүй юм хийгээд байна гэж бас тэгж болохгүй л дээ. Ач холбогдолтой юмнууд. Бид нар одоо 95 хууль, шийдвэрийн төсөл батлаад байна. 100 болох гээд байна. Тэр бол цөм хэрэггүй ч юм хийгээгүй байх. Гэхдээ энд нэг юм ажиглагдаад байна. Гишүүдийн хэлээд байгаа. Бодлогын шинжтэй аваад шийдэх асуудлууд бол хойшоо тунараад, үлдээд байгаа явдлыг ер нь цаашид тэвчих аргагүй болоод байна. Цаг үеийн, цаг үеийн ч гэх нь юу юм. Ер нь шийдэж болох асуудлууд бол гарч л байна. Одоо ингэе. Саяын гишүүдийн хэлснээс Батбаяр гишүүн асуугаад, А.Тлейхан гишүүн асуугаад дуусгая. 

Засгийн газар. Ц.Нямдорж сайд, Ч.Хүрэлбаатар сайд орж ирсэн байна. Та бидний Засгийн газраас ийм ийм асуудал хэлэлцүүлнэ гэж оруулж ирсэн саналын дотроос 30 хуулийн төслийг өргөн бариагүй байна. Санхүү, эдийн засгийн хямралыг гэтлэн давахтай холбогдсон 21 хуулийн төслөөс 9 хуулийн төсөл алга байна. Эдгээр хуулийн төслүүдийг гишүүд юу гэж үзэж байна гэхээр бодлогын шинжтэй, глобал гэдэг юм уу тэргүүн ээлжинд шийдэх асуудлууд бол үлдчихжээ гэдэг утгаар яриад байх шиг байна. Тэрнээс та нарын оруулж ирсэн юм чинь зөндөө юм байна. Энэ яагаад бид буруу төлөвлөөд байна вэ? Та нар боломжгүй юм бидэнд өгөөд ингэж төлөвлүүлж байна уу? Аль эсхүл үнэхээр хийгээд ирэхийн үед энэ хуулийн төсөл босч ирэхгүй байна уу? Аль эсхүл санаачлагагүй ажиллаж байна уу гэдэг асуудлыг л өнөөдөр хариу өгөх гээд байна даа. 

За, 30 хуулийн төсөл яасан бэ? Ц.Нямдорж сайд, дараа нь Хэрэг эрхлэх газрын дарга хариулъя. 

Ц.Нямдорж: -Энэ гишүүдийн яриад байгаа асуудал байгаа юм. Саяхан манай яамнаас энэ хэрэгжилтийн байдлыг нэг судлаад, Засгийн газрын хуралдаан дээр ийм ийм хуулийн төслийн боловсруулалт хугацаанаасаа хожигдож байна. Ажлыг идэвхжүүлээчээ гэсэн танилцуулга хийгээд холбогдох яамдад нь бичиг явуулаад байж байна л даа. Боловсруулалтын шаардлага хангахгүй, дутуу боловсруулсан, дутуу бодсон юмнууд байгаа учраас дахин дахин төсөл дээрээ суух ийм шаардлага гарч байна гэж манай асуудал хариуцсан сайд нар яриад байгаа. Түүний дотор би энэ яриаг өрөөндөө бас өөр ажилтай байсан учраас сонсоод сууж байлаа л даа. Газрын тосны асуудал, хуулийн асуудлаар жишээ нь, энэ оны эхнээс эдний яаманд явуулсан бичиг болгондоо манай яам сануулж, төдий хугацаанд энэ асуудал чинь орох ёстой гэдэг юмаа яриад, Д.Зоригт сайдад амаараа ч гэсэн яриад яваад байгаа. 

Тэгээд мэргэжлийн хүмүүсийн саналыг авч байж шаардлага хангасан юм нэг мөсөн оруулмаар байна гэсэн зүйл яриад ийм байдалтай байгаа л даа. Хаврын чуулган хүртэл энэ нэхэгдээд байгаа хуулиудаас нэлээд нь орж ирэх байх гэж бодож байна. Энэ дээр Засгийн газрын гишүүд шүүмжлэлтэй хандаж байгаа явдлыг зүй ёсны гэж хүлээж авахаас аргагүй ээ гэдгийг тэмдэглэж хэлэх хэрэгтэй байх. 

Д.Дэмбэрэл: -Хэрэг эрхлэх газрын дарга. 

Ч.Хүрэлбаатар: -Би тодруулга хийе. Энэ ямар хуулиуд боловсруулалтын шатанд байгаа. Ямар хуулиуд нь өргөн баригдсан хэлэлцүүлгийн шатанд байгаа вэ гэдэг талаар Ц.Нямдорж сайд хариулж байна. Засгийн газрын хуралдаан дээр Хууль зүй, дотоод хэргийн яам танилцуулга хийсэн. Үүнийх дагуу холбогдох үүргүүд сайдуудад өгөгдсөн. Тэгээд тэд нар бас өргөн баригдаагүй байгаа энэ 30 орчим хуулийн талаар Засгийн газрын Хэрэг эрхлэх газраас УИХ-ын Тамгын газарт тодорхой цаг хугацаатай тайлбартайгаар тайлбарыг хүргүүлье гэсэн ийм бодолтой байна. Шүүмжлэлийг хүлээж авч байна. 

Д.Дэмбэрэл: -Засгийн газар тэгээд цаашид тэр юмнуудаа анхаарч түргэн засъя. Батсуурь гишүүн тодруулъя. Ц.Нямдорж хариулаад, Батсуурь тодруул. 

Ц.Нямдорж: -Шүүхийн шинэтгэлийн чиглэлээр Батсуурь гишүүн асуултандаа дурдаж байна. Энэ чиглэлийн ажил хийгдээд дууссан шүү дээ гишүүд ээ, 2002 оноос эхлээд Монгол Улсын одоо мөрдөж байгаа хуулийн байгууллагуудын өдөр тутмын талх тариа болж ашиглагддаг хэрэглэгддэг 10 хуулийн цогц шинэчлэл хийгээд 10-аад хуулийн цогц шинэчлэл хийгээд дууссан шүү дээ. Хамгийн сүүлд 2004 оны Их Хурал Авилгалтай тэмцэх хуулийг батлаад, байгууллагыг нь байгуулж өгөөд одоо хэрэв би андуураагүй бол бараг төсөв хөрөнгө нь 3.0 тэрбумд хүрч яваа байх. Ийм шинэтгэлийг нь хийгээд өгсөн. Одоо энэ ажиллаж байгаа хүмүүс хуулийн хүрээнд ажлаа хийх л асуудал байгаа. Өөр энд хуулийн муугаас болоод муудсан ажил байхгүй. Энэ Эрүүгийн хуулиас болоод бүх юм болохгүй байна гэсэн юм ярьдаг хүмүүс байдаг юм байна лээ. Нарийндаа хүрч ярих юм бол Монголын Эрүүгийн хууль дэлхийд байдаг 2 урсгалын нэгнийх нь чиглэлээр батлагдсан. Энэ хуулиас болоод нийгэмд болохгүй бүтэхгүй юм үүрэлчихсэн юм байхгүй шүү дээ. Хатуу, чанга ялтай гэж шүүмжилдэг юм байна лээ. Эрүүгийн нөхцөл байдал нь хүнд байгаа юм чинь хэрэг хийсэн бол оноох ялыг нь өгөхөөс өөр яах юм. Ийм л юм байгаа юм. 

Ерөнхийлөгчийн Тамгын газрын чиглэлд энэ чиглэлээр бас янз янзын ярианууд гараад төсөл боловсруулах ажил хийгдэж байх шиг байгаа юм. Засгийн газарт яг өнөөдрийн байдлаар ийм хуулийг ингэж өөрчлөөд, шударга ёсыг сайжруулъя гэсэн нэг ч хуулийн төсөл орж ирээгүй байгаа. Ороод ирсэн тохиолдолд мэргэжлийн хувьд сайн үзээд, Ерөнхийлөгчийн Тамгын газартай хамтарч ажиллахад бэлэн байгаа. Энэ санаагаа удирдлагад нь хэлсэн. Бэлэн болгосон төслөө өгөөч ээ. Тэрэн дээр чинь хамтарч ажиллая. Сайжруулах юм зохистой юм ороод ирэх юм бол дэмжинэ гэдгээ хэлсэн байгаа. 

Цагдаагийн хуулийн шинэчилсэн найруулгын төслийг Засгийн газрын хуралдаанаар хэлэлцээд, УИХ-д өргөн мэдүүлэх ажиллагаа удахгүй хийгдэнэ. Энэ хаврын чуулганаар Гадаадын иргэдийн эрх зүйн байдлын тухай хуулийн шинэчилсэн найруулга орж ирнэ гэх мэтээр зугуухан ажлууд хийгдэж байгаа. Шүүхийн шинжилгээний хуулийг та бүхэн нухацтай хэлэлцэж өгсөнд бас талархалтай байгаа гэдгээ хэлье. 

Д.Дэмбэрэл: -За Батсуурь тодруулъя.

Я.Батсуурь: -Засгийн газар энэ жилийг бизнесийн орчныг таатай болгох, сайжруулах жил болгон зарласан. Энэ тал дээр ямар ямар эрх зүйн өөрчлөлт, ямар хуулийн өөрчлөлт оруулах вэ? Энэ дээр юу ч ороогүй байна. Энэ дээр тодруулга хийж өгөөч ээ. 

Хоёрдугаарт, үйлдвэржилт гэдэг бол хамтарсан Засгийн газрын мөрийн хөтөлбөрийн гол цөм болж байгаа. Манай улс орны эдийн засгийн гол зорилт болж байгаа. Энэ талаар ямар ямар хуулийн төсөл, эрх зүйн өөрчлөлтүүд оруулах вэ? Ямар тодорхой асуудал гэж би түрүүнд тавьсан. Хариултаа авч чадсангүй. 

Гуравдугаарт, Ц.Нямдорж сайд хэлж байна. Үнэхээр одоо хийх ажил байхгүй. Бүгдийг хийсэн гэж. Гэтэл Монголд чинь тэр авлига, хээл хахуул чинь тасраагүй байгаа. Шударга ёс чинь тогтоогүй байгаа. Ард түмэн үүнийг цөхрөнгөө бартал өнөөдөр нүдээ бүлтийтэл харж байна. Тэгэхээр өөр ямар ажил хийх ёстой юм бэ? Засгийн газраас энийг зогсоохын тулд хаахын тулд ямар ажил, арга хэмжээ авах ёстой юм бэ? 

Д.Дэмбэрэл: -Нямдорж сайд.

Ц.Нямдорж: -Авлигалтай тэмцэх асуудлаар шаардлагатай бүх хууль нь байгаа гэдгийг л би хэлсэн. Хуулийн байгууллага энэ хуулийн хэрэгжилтийг хэр зэрэг сайн хангаж байна вэ гэдэг бол жичдээ асуудал. Шүүх шударга байж чадаж байна уу, үгүй юу? Прокурор ажлаа зөв хийж чадаж байна уу, үгүй юу? Цагдаа, Авлигалтай тэмцэх газар нь энэ төрлийн хэрэгтэй тэмцэж чадаж байна уу гэдэг нь жичдээ асуудал. Хуулийн орчин бүгдэд нь хангалттай байгаа. Би энийг л хэлсэн юм. Өнөөдөр жишээ нь, зовлонтой юм бол ер нь аливаа шүүх дээр яваа маргаан 2 хүнтэй байдаг. 2 талтай байдаг. Нэг нь хождог. Нэг нь хожигддог. Хожигдсон нь шударга биш шийдлээ гэдэг гомдлыг байнга гаргадаг. Ийм дэнсэн дээр хуулийн байгууллагын ажлыг үзээгүй байж, зөв, буруу шийдэж, сайн, муу ажиллаж гэж дүгнэх нь дэндүү болчимгүй үйлдэл шүү дээ. Шүүхийн ажил сайн, муу байгааг шүүх л ганцаараа мэднэ. Тэрнээс энд сууж байгаа Их Хурлын гишүүд бид нар  шүүхийн ажил муу, сайн байгааг мэдэхийн арга байхгүй шүү дээ. Хохирсон нь ингээд хохирлоо гээд гомдол мэдүүлээд байдаг. Ялагдсан нь намайг чанга шийдлээ гээд гомдол мэдүүлээд байдаг. Ийм л зүйл байдаг шүү дээ. 

Д.Дэмбэрэл: -Н.Батбаяр
Н.Батбаяр: -2, 3 асуудал байна. Нэгдүгээрт, Ө.Энхтүвшин даргаас асууя. Энэ хуулийн жагсаалтыг оруулж ирэхдээ өнөөдөр өргөн баригдсан хуулиудыг яагаад оруулаагүй юм бэ? Өнөөдөр өргөн баригдсан хуулиас та хэдийг нь үлдээсэн бэ? Ямар шалтгаанаар үлдээсэн бэ? Одоо тэр хуулийг батална, энэ хуулийг батална гэдэг цензур байдаг болсон юм биш биз дээ? Би гайхаж байна. Энэ Оюутолгойн гэрээ батлахад хөрөнгө оруулалтын гэрээний хугацаа 30 жил байх уу? 15 байх уу гээд маргаан гараад байсан. Тэгээд 30 жил нь урт байна гэж нийгэм үзсэн учраас хоёр намын бүлэг 2-лаа 30 байна гэж хэлсэн. 15 болгох зүйтэй гэж үзсэн. Тэрний дагуу хөрөнгө оруулалтын гэрээний хугацааг 30 жил биш, 15 жил болгоё гэсэн хуулийг хууль номын нь дагуу өргөн бариад, Засгийн газраас саналыг нь аваад, Их Хуралд өргөн бариад хагас жил болж байна. Хэлэлцдэггүй ээ. Энийг ямар шалтгаанаар хэлэлцэхгүй байгаа юм бэ? Энэнээс гадна энэтэй адилхан өнөөдөр өргөн баригдсан мөртлөө энэ жагсаалтанд ороогүй хэдэн хууль байгаа вэ? Тэд нарыгаа яагаад оруулахгүй байна гэсэн ийм асуулт байна. 

Хоёрт, хүмүүс бүгд хэлж байна. Бодлогын чанартай асуудал оруулахгүй байна гэсэн. Улаанбаатар хот дээр жишээ нь, түгжрэл, утаа, ус гээд проблемм байж байна. Баахан яриад байдаг. Тэрийгээ шийдэхийн тулд хууль гаргах зөв гэдэг. Тэр хуулиа Засгийн газар ч оруулж ирдэггүй. Аргаа бараад гишүүд нь энэ хуулийг нь оруулж ирье гээд жагсаалт өгөхөөр хасчих юм. Утааг шийдэх, усыг шийдэх, түгжрэлийг шийдэх ёстой биз дээ? Энэтэй хамт Улаанбаатар хотын энэ бодлогын асуудлыг шийдэхийн тулд 20 орчим хуулийн багц саналыг оруулсан юм. Хасаад хаячих юм. Дараа нь өнөөдөр бид одоо цас, зуд гээд ярьж байна. 

Малчдын асуудал. Малчдын асуудлыг чинь нэг удаагийн цуваа явуулснаар шийддэггүй юм. Тэр чинь байнгын үйл ажиллагаатай, малчид ажлаа хийж чадаж байна. Малаа өсгөж чадаж байна. Тэгсэн мөртлөө мал нь өссөн мөртлөө амьжиргааны түвшин дээшилж амжихгүй, орлого нь нэмэгдэхгүй байгаа. Яагаад гэвэл түүхий эдийн үнэ нь буураад байгаа байхгүй юу даа. Тэгвэл түүхий эдийг нь өсгөх, экспортонд гардаг болъё. Энэ тогтолцоог өөрчилъё гээд мах, сүү хоёр дээр улсаас үнийн урамшуулал өгдөг болгоё. Килограмм махан дээр 500 төгрөг, литр сүүн дээр 100 төгрөг өгдөг болгоё. Ингэвэл малчдаа дэмжсэн үйл ажиллагаа болно. Монголчууд монгол сүүгээ уудаг болно. Махаа гадагш нь гаргаад орлого олдог болно гэсэн хуулийн төслийг санаачлахад яагаад энийг оруулахгүй байгаа юм бэ?

Гуравдугаарт, зарчмын асуудал байна. Тэр нь өнөөдөр бид нар дараагийн чуулганы хэлэлцэх асуудлын жагсаалтыг баталдаг нь хуулийн дагуу явж байгаа л даа. Энэ нь буруу юм байна. Дараагийн чуулганаар хэлэлцэх асуудал бол дэс дараагаараа хэлэлцэгдээд явах ёстой. Харин бид нар чуулганаа хаах үедээ ямар асуудал ярих ёстой болохоос дараагийн чуулганд болох хүртэлх хугацаанд Засгийн газар ийм ийм бодлогын шинж чанартай асуудлыг шийдэж, тодорхой хуулийн төслийг боловсруулж өргөн барих шаардлагатай гэдэг жагсаалтыг баталж, Их Хурлаас Засгийн газартаа үүрэг өгдөг тогтолцоонд шилжих шаардлагатай байна. Тэгэхгүй бол үнэхээр тийм болж байна. Бодлого гэж бүгдээрээ ярьдаг мөртлөө хууль нь орж ирэхгүй байна. Ерөнхийдөө энэ төрийн шинэчлэл Монгол Улсын улсын дайтай улс болгоё гэвэл энэ бүгдийг мөнгөөр шийддэг юм биш ээ. Хуулиар шийддэг юм. Тэр хуулиуд нь хоорондоо уялдаатай холбоотой нийгэмд хөшүүрэг механизмтай болж чадвал тэр нь хэрэгждэг юм. Тэгэхгүйгээр хуульгүйгээр юу ч явахгүй. 

Одоо Хууль зүйн сайд сууж байна л даа. Хууль зүйн сайдууд Засгийн газар дотроо бол Их Хуралд барих бүх хуулийн асуудлыг хариуцдаг хүн. Яагаад гэвэл Хууль зүйн сайд бүх хуульд дээр хууль зүйн үндэслэл нь зөв байна гэдэг шийдвэрийг өгч байж, Засгийн газар Их Хуралд өргөн барьдаг. Тэгээд энэ асуудлаа хийгээч ээ. Ноёд оо, хийгээч ээ. Тэгэхгүй бол ер нь Их Хурлын хэлэлцэж байгаа хуулиудын 90 хувь нь Засгийн газраас орж ирсэн хуулиуд байх ёстой. Өнөөдөр Монголын амьдрал Засгийн газраас орж ирж байгаа нь 10 хувь, гишүүдээс санаачилсан 90 болоод хөл, толгой нь солигдоод байна шүү дээ. Засгийн газар минь ажиллаж үзээч. Та нар минь, Монголд зөндөө асуудал байна шүү дээ. 

Тэгээд ингээд хуулиа боловсруулахдаа та нар яамны ажилтанд үүрэг өгөөд байх юм. Яамны ажилчин чинь өдөр болгон энэ асуудалтай, өдөр тутмын ажилтай холбогдоод хуулиа боловсруулж чадахгүй байна. Концепцийг нь гаргаж өгөөд, тэр мэргэжлийн судлаачид, төрийн бус байгууллагынхан, хувийн хэвшлийнхэн дундаас бүрдүүлсэн баг бүрдүүлээд, тэр нь тодорхой хэмжээний хөлсийг нь төлөөд, хуулиа боловсруулдаг ийм болгооч ээ. Тэгвэл хууль чинь илүү амьдралтай бөгөөд бодитой гарч ирнэ. Ингэснээр хуулийн цоорхой багатай гарч ирнэ гэдэг асуудлыг юу гэж бодож байна? 

Д.Дэмбэрэл: -За зүйтэй. Ө.Энхтүвшин дарга эхлээд, дараа нь Ц.Нямдорж сайд хариулна. 

Ө.Энхтүвшин: -Энэ жагсаалтыг гаргахдаа үүнээс өмнө жишээ нь, бид нар 64 хууль, тогтоолын төслийн жагсаалт гаргаад, өнөөдөр биелэлтийн байдал маань гучин хэдэн хувьтай болоод байна. Энэ юу гэхээр энийг ч оруул. Энийг ч хэлэлцүүлнэ. Энийг би удахгүй өргөн барина. Энийг одоо ингээд санал авч байгаа гэсэн байдлаар энэ тэр тэгээд Засгийн газар ийм ийм төслүүдийг яаралтай оруулна гээд ингээд оруулж ирдэг. Тэрийг төлөвлөхөөр ингээд ийм бүтэл муутай болж байгаа юм. Тийм учраас одоо энэ 28-ыг гаргахдаа тэрүүгээр явахаа болъё. Би оруулна, тэрийгээ оруулчихна гэснийг болъё. Хамгийн гол нь энийг бодитой, яг авч хэлэлцэх боломжтой тийм нөхцөл нь бүрдсэн төслүүдийг л оруулъя гэдэг ийм зарчмыг барьсан байгаа юм. Тэгээд энэ яаж ажилласан бэ гэвэл энэ Байнгын хороодуудаас нь хамгийн гол нь саналыг авсан юм. 

Ийм төслүүд одоо байгаа юм байна. Энэнээс яг алийг нь оруулах вэ? Аль нь боломжтой вэ гэж ингэж саналыг нэг бүрчлэн авсан юм. Жишээ нь, таны асуугаад байгаа бол Баярсайхан гишүүн, ялангуяа их тодорхой хариулт өгөх байх. Гэтэл хэдийгээр өргөн барьсан байгаа ч гэсэн эсхүл хэлэлцэх эсэхээ шийдсэн байгаа ч гэсэн нэгдүгээр хэлэлцүүлгийг нь хийж чадахгүй байгаад байгаа төслүүд байна. Энийг нь Байнгын хороодууд юу гэж байна гэхээр энэ дээр бас эргээд ярих шаардлага гараад байгаа юм. Засгийн газар бас энэ дээр байр сууриа нэгтгэе гэсэн байгаа юм гэсэн байдлаар байр сууриа илэрхийлсэн учраас хамгийн гол нь тэр Байнгын хороодын мэргэжлийн Байнгын хороодуудын саналыг аваад, энэ жагсаалтыг оруулж ирсэн. Түүнээс биш мэргэжлийн Байнгын хороодуудаас энийг оруулъя гэсэн дээр бол бид нэгтгэхдээ нэг ч төсөл хасаагүй. Тийм хасах эрх байхгүй. Ийм л байдлаар энэ жагсаалтыг бүрдүүлсэн байгаа. 

Д.Дэмбэрэл: -Нямдорж сайд. Батбаяр гишүүний асуултад хариулъя.

Ц.Нямдорж: -Засгийн газрын түвшинд яамдууд хуулийнхаа боловсруулалтын чанарыг сайжруулах ёстой гэдэг дээр санал нэг байна. Одоо энэ сайд нар чинь томилогдоод жил гаруй хугацаа болж байна. Энэ хаврын чуулганы эхлэх хүртэл хугацаанд одоо энд нэхэгдээд байгаа хуулиудаас нэлээдийг нь наашаа явуулах болов уу гэж бодож байгаа юм. Чанар чансааны хувьд саяхан өнгөрсөн оны сүүлчээр энэ хуулийн төсөл боловсруулах, зааврыг нь дахин шинэчилж боловсруулаад бүх яамдад хүргэсэн байгаа л даа. Ингэж бичиж бай. Ингэж дугаарлаж бай. Үгээ ингэж сонгож бай. Хүүхдээр бол хүүхдээ ингэж өлгийддөг гэх маркийн бүх юмыг нь бичээд явуулсан байгаа. Яг одоо гишүүддээ үнэнээ хэлэхээс яах вэ. Энэ Монгол төрийн зовлон бол хуулийн тухай гоё ярьдаг хүн олон болоод суугаад бичгийн хэлбэрт оруулаад бодлогын түвшинд баримт бичиг боловсруулах чадавхийн талаас гараад ирэхээр төвөгтэй болоод байгаа юм.

 Одоо сая Банкны тухай хуулийн асуудал Их Хурал дээр дахин боловсруулагдах шахуу юм боллоо гэж ярьж байгаа нь үнэн шүү дээ. Энэ бол энэ удаагийн Их Хурал, энэ удаагийн Засгийн биш сүүлийн 20 жилийн Монгол төрийн зовлон энэ болоод байгаа юм. Цаашид энэ сайд нар, холбогдох яамдууд энэ ажлынхаа чанар чансаа дээр анхаарал хандуулах ёстой гэдэг дээр санал нэг. Ёстой төвөгтэй. Зарим юу байна дахин бичиж өгөөд явуулаад, заримыг нь бараг бичиг үсэг мэддэг үү, үгүй юу гэж асууж байж зарим юм болж байна. Их төвөгтэй байна. 

Тэгэхээр хамгийн гол юм бол энэ яамд энэ хуулийн шийдвэрийн төсөл дээр ажилладаг чадавхийг их сайжруулахгүй бол хэл ярианаас Монголын төр ойрдоо гарахгүй ээ. Нэг хуулийн алба маягийн юм байгуулаач ээ. Тэгээд тэр албаараа ажиллуулаач гэж сайд нарт, олон Засгийн газарт хэлээд болохгүй л байгаа юм даа. Ийм л юм болоод байгаа юм. 

Тэгээд энэ хаврын чуулганы эхэнд гэхэд манай яамдууд энэ нэхэгдээд байгаа хуулийн төслүүдийг гайгүй үзээд оруулаад ирэх байлгүй дээ. Жил гаруй хугацаа болж байгаа учраас бас ажилтайгаа танилцах, бодлогоо боловсруулах, гаргаж ирсэн бодлогоо хуулийн хувьд цэгцлэх гээд хугацааны тийм… үе байгаа юм. Одоо яг энэ 10, 11 онуудад гол ажлууд яамдууд оруулж ирж Их Хурал дээр шийдвэрээ гаргуулах ёстой. Энэ нэхэгдээд байгаа бодлогын баримт бичгүүд ийм байдлаар орж ирэх ёстой гэдэг дээр санал нэг байна. 

Д.Дэмбэрэл: -За зүйтэй. А.Тлейхан гишүүн асуултаа тавья. 

А.Тлейхан: -Баярлалаа. Их Хурлын гишүүд бидний үндсэн хийх ажлын талаар одоо яг ярьж байна л даа. Бид нар. Бид 4 жилийн хийх ажлын төлөвлөгөөгөө гаргаж, хуульчлаад баталсан. Хичнээн хууль шинээр боловсруулах вэ? Хичнээн хууль боловсронгуй болгох вэ гэж. Өнөөдөр энэ хуулиудын хэрэгжилт, тэр бүү хэл бид нар он оноороо тавьсан шүү дээ. Тэгэхээр 10 ондоо ямар ямар хууль гаргах ёстой юм бэ гэдгийг нь ингээд хуульчлаад баталсан байгаа. Гэтэл тэр хуулиуд маань энд алга. Сая 30 хуулийн тухай яригдлаа. Тэгэхээр ерөөсөө ажил маань үзэмжээр явж байна. Сонирхсон юм оруулдаг. Сонирхоогүй юмаа хаядаг ийм байдалтай явж байна. Тийм учраас бид ийм урсгалын байдалтай биш, нэгэнт 4 жилийн хугацаанд бий болгох, шинэчлэх, шинээр болгох хуулиудынхаа жагсаалтыг харж байгаад 10 ондоо гаргах ёстой хуулиудыг нь энд зайлшгүй оруулах ёстой гэсэн ийм тооцоо судалгаа Байнгын хороонд байсан уу? Энэ яригдсан уу, үгүй юу? 

Тухайлбал, өнөөдөр бид байнга ярьдаг. Түлш, эрчим гэж салбар маш хүнд байгаа. Дампуурч байгаа гэж ярьдаг. Тэгсэн мөртлөө энэ салбарын хууль, эрх зүйн орчинг боловсронгуй болгох талаар энд ямар нэг дурдсан юм алга. Бид 4 жилийн хөтөлбөр боловсруулах явцдаа бол эрчим хүчнийхээ хуульд нэмэлт оруулна. Нүүрс хөтөлбөр боловсруулна гэж ингэж оруулсан. 10 ондоо. Би санаж байна. Энийг оруулахгүй байж байгаа нь өнөөдөр харамсалтай байна. Тийм учраас тэр ч байтугай энэ хуульд нэмэлт оруулах асуудал яамны түвшинд боловсрогдоод санал авахаар аль хэдэн сарын өмнө явж байгаа. Чухам хаана яваад байгаа юм мэдэхгүй. Энийг анхаарч болохгүй юм уу, болохгүй байсан юм уу? Тийм учраас бид урсгалаар нь биш, түрүүний ярьсныг давтаж хэлээд бодлогоо хэрэгжүүлэх талаас нь анхаараач ээ гэж хэлмээр байна. 

Хоёрдугаарт, түрүүн Ө.Энхтүвшин дарга хэллээ. Зарчим зөв л дөө. Өргөн баригдаагүй хуулийг энэ жагсаалтанд оруулахгүй ээ гэсэн. Санал нэг байна. Гэхдээ энэ жагсаалтын 21-д та оруулсан байна. Энэ өргөн баригдаагүй  хууль гэж би ойлгож байгаа. Сонгуулийн тухай хууль байна л даа. УИХ-ын болон Орон нутгийн сонгуулийн тухай. Энэ яагаад ороод яваад байгаа юм бэ? Та аман дээрээ нэг юм яриад цаасан дээр яагаад ингээд өөр юм бичээд байгаа юм бэ? Энийг нэг тайлбарлаж өгөөч. Үнэхээрийн тэр өргөн бариад байгаа хуулиуд орох ёсгүй бол яагаад энийг оруулах гэж зүтгүүлээд байгаа учир нь юу юм бэ? 

Гуравдугаарт, түрүүн С.Бямбацогт гишүүн бас асуусан. Үнэхээр өнөөдөр ард түмний амьдрал хүнд байгаа. Ялангуяа төвөөс алслагдсан аймгуудын ард түмэн үнэхээр хүнд байна. Ядуурч байна. Зовж зүдэрч байна. Өнөөдөр Төв аймгаас Улаанбаатарт эмчлүүлэх гэж орж ирэх хүний зардал, тэр хол Баян-Өлгийгөөс орж ирэх зардал бол ямаа, тэмээ шиг л байна. Эдгээр хүмүүст бид нар туслах, дэмжих ёстой гэж 2010 оны үндсэн чиглэлд төвөөс алслагдсан болон говийн бүсийн аймгийн иргэдэд бүсийн нэмэгдэл олгох тухай асуудал орсон. Энэ хуулийн төслийг манай гишүүд бас өргөн барьсан. Гэтэл энэ хуулиуд орж ирэхгүй байна. Энийг өргөн барьсан тухай аль эрт зарлал, хэвлэл мэдээллээр зарласан шүү дээ. 

Иймэрхүү юмыг оруулахгүй мөртлөө өргөн баригдаагүй хуулийг оруулж байгаа асуудлыг юу гэж ойлгох вэ? Энэ дээр манай Байнгын хороо дутуу ажиллаад байгаа юм биш биз дээ? Эдгээр юмаа эргэн авч үзээд, 4 жилийн хөтөлбөртэйгээ уялдуулж, 2010 онд хийх ёстой ажилтайгаа уялдуулж, өнөөдөр нийгмийн тулгамдсан асуудалтай уялдуулж, энэ дараагийн чуулганаар хэлэлцэх хуулиудын дараалал тогтоож болдоггүй юм уу? Энд анхаарвал яасан юм бэ гэж бодож байна. Баярлалаа. 

Д.Дэмбэрэл: -Ө.Энхтүвшин дарга хариулъя. 

Ө.Энхтүвшин: -Нэгдүгээр асуудал бол санал байна. Би түүнтэй нэгдэж байна. Хууль тогтоомжийг 2012 он хүртэл боловсруулах үндсэн чиглэлд туссан зүйлүүд нь юу байна вэ? Тухайлбал, 2009 онд юуг нь батална гэсэн, 2010 онд ямар төслүүдийг хэлэлцэж батална гэсэн тэр юмаа харж байгаад нэгдүгээрт нь шахаж байя. Засгийн газрыг. 

Хоёрдугаарт, Засгийн газрын үйл ажиллагааны мөрийн хөтөлбөрт хийхээр туссан, шийдвэрлэхээр тусгагдсан бодлогын шинжтэй асуудлыг шийдвэрлэхэд зайлшгүй эрх зүйн талаасаа ийм ийм хууль орж ирэх ёстой гэсэн юм байгаа. Энийг барьж Засгийн газрыг шахаж бай гэдэг энэ бодлого зүйтэй гэж бодож байна. Цаашид. 

Хоёр дахь асуултын тухайд бол би сая танилцуулсан. Нэгдүгээрт, өргөн мэдүүлсэн төслийг авсан. Хоёрдугаарт, хуулиар хугацаа нь зааж, хэлэлцэхээр тогтсон асуудлыг тусгасан. Жишээ нь, төсвийн хүрээний мэдэгдэл гэдгийг чинь өргөн мэдүүлээгүй байхгүй юу. Одоо өргөн мэдүүлэх цаг болоогүй. Гэтэл хуулиараа энэ хаврын чуулганаар зайлшгүй хэлэлцэх ёстой гээд хуулиар хугацаа заасан. Энийг оруулсан.

Гуравдугаарт, А.Тлейхан гишүүний асуултанд бүр тодорхой хариулахад, УИХ-ын даргын захирамж гарч, ажлын хэсэг байгуулагдан боловсруулагдаж буй бодлогын шинжтэй зарим асуудлыг энэ төсөлд тусгасан гэж би хэлсэн. Энэ бол бүр бодлогоор энийг хийнэ шүү гэсэн хэд хэдэн зүйл байгаа. Энэ бол Сонгуулийн тухай хуулиа. УИХ-ын хууль, Орон нутгийн сонгуулийн хуулийг шинэчилсэн найруулга хийнэ гэдгийг бол хоёр намын бүлэг тогтож тохирсон. Ажлын хэсэг нь гарсан. Ажлын хэсгийн анхны дүгнэлт гарсан. Тийм учраас энийг хэдийгээр төсөл өргөн мэдүүлээгүй ч гэсэн энэ бодлогын том асуудал учраас зайлшгүй жагсаалтанд оруулаад энийг шахах нь зүйтэй гэж үзсэн байгаа юм. Ийм учраас би танилцуулсан 3 зарчмын 3 дахь зарчим дээр нь таны асуусан тэр зүйл бол тохирч байгаа юм. 

Д.Дэмбэрэл: -Тлейхан гишүүн тодруулаад асуучихъя.

А.Тлейхан: -Баярлалаа. Та хэллээ. УИХ-ын даргын захирамж гарсан, том бодлого гэж. Бодлого гэдэг чинь бодлого шүү дээ. Том бодлого байна, жижиг бодлого байна гэж байхгүй байх гэж бодож байна. Хууль болоод батлагдсан хуулиудын жагсаалтанд жижиг бодлого болдог. Захирамж гаргангуутаа том бодлого болдог ийм байж болохгүй ээ. Тийм учраас наад өргөн баригдаагүй нөхцөлд жагсаалтанд орохгүй ээ гэдэг зарчим барих нь зүйтэй. Тэр өргөн барьсан тохиолдолд хэлэлцдэг л юм байгаа биз. Ийм учраас ялгадаг гэдэг юм уу, аман дээрээ нэг яриад үйл ажиллагаа зөрдөгийг зогсоох нь зүйтэй гэдгийг хэлмээр байна. 

Д.Дэмбэрэл: -Ө.Энхтүвшин.

Ө.Энхтүвшин: -Юу байх л даа. Би таныг ойлгож байна. Сонгуулийн хуулийг өөрчлөхийг та эсэргүүцэж байгаа учраас тэгээд байгаа юм. Ер нь Сонгуулийнхаа хуулийг энэ систем тогтолцоог өөрчилнө гэдэг бол яах арга байхгүй их том бодлогын асуудал шүү. Өнөөдөр энэ төрийн байж байгаа байдал. Энэ мөнгөний сонгууль. Энэ амлалтын өрсөлдөөн. Энэ бүхэн чинь энэ л системээр явах юм бол бид нар юу ч хийж чадахгүй. Тийм учраас энийг өөрчилнө гэдэг бол бүр томын том бодлого гэж би нэрлэж байгаа юм. Тийм учраас энийг бүр зайлшгүй нэр зааж тавьсан юм.

 Нийгмийн халамжийн бодлого байна. Энийгээ цэгцлээд авъя. Энэ бол том бодлого. Төрийн албыг цэгцэлье энэ том бодлого. Энэ эд нарыг зориуд энэ дээр бүр бодож байгаад энэ жагсаалтанд оруулсан байгаа юм. Энэтэй маргах зүйл байхгүй байх. Тэгэх тусмаа энэ хамтарсан Засгийн газар байгаа үе дээр зайлшгүй шийдэх ёстой. Нэг намын Засгийн газар байх үед олон жил ярьдаг боловч шийдэж чаддаггүй асуудлууд бий. Энэ боломжийг ашиглаж хийх ёстой асуудлууд ч бас байгаа шүү. Энэний нэг нь тэр сонгуулийн тогтолцоогоо өөрчлөх асуудал байгаа. 

Д.Дэмбэрэл: -Баярлалаа. Гишүүд асуулт асууж, үгээ хэллээ. Хоёр зүйл дээр анхаараад орхьё. Гишүүдийн саяын бидний ярилцсан юм дотор нэгдүгээрт, энэ том том бодлогын хуулиуд бол боловсрогдож чадахгүй байгаа. Ийм байдалд хүрээд, хойшоо тунаж үлдээд тэгээд өргөн баригдахгүй байгаад байна. Тэгээд энэ дээр УИХ-ын гишүүд бид нар УИХ-ын төсөвтэй төсөл боловсруулахад мөнгө заръя гэж, энэ бас зөв байгаа юм. Ганц гишүүн боловсруулаад, туслахтайгаа хамт хуулийн төсөл өргөн мэдүүлнэ гэдэг чинь ер нь итгэл муутай ажил байгаа юм. 

Тэгэхээр энэ УИХ-ын Тамгын газар саяын нэг хэсэг суулгасан мөнгөө энэ бодлогын том асуудлууд дээр гишүүдтэйгээ ярьж байгаад эрдэмтэн, мэргэд, энэ чиглэлийн хүмүүсийг оролцуулаад, өөрөө оролцуулаад ингээд бодлогын төсөл дээр энэ мөнгийг заръя. Одоо ер нь тэгээд хүний оюуны хөдөлмөрийг мөнгө өгөхгүйгээр хийнэ гэсэн ойлголт байхгүй шүү дээ. Тийм учраас энэ ажлын хэсэг Байнгын хороод байгуул. Байнгын хороод бодлогын хуулиуд юу вэ гэдгээ гаргаж ир л дээ. Аль нь энэ салбарын бодлогын мөн чанарыг шийдэх ёстой хүлээгдэж байгаа вэ гэдэг энэ бодлогуудаа гаргая.                                                                (12.15-13.15 Б.Нарантуяа)

Хоёрдугаарт бас нэг анхаарах асуудал бол энэ бид их хууль гаргаж байна. Хууль шаардахаас гадна хуулийг ард түмэнд сурталчлах асуудал дээр бид нар анхаарал тавихгүй бол энэ хууль чинь хэрэгжихэд хүн ойлгохгүй байна. Энэнтэй холбогдуулаад Тамгын газар дээр бид бас мөнгө тавьж өгсөн. Энэ хэвлэл, мэдээллийн хэрэгслээр энэ хууль сурталчлах, сайн хэвлэл, мэдээллийн хэрэгслүүдтэй тамгын газар гэрээ хийж, энэ гишүүдээр яриулж, дугуй ширээний ярилцлага явуулж, тэгээд энэ хуулийг сайн сурталчлах хэвлэл, мэдээллийн хэрэгслийг бас ашиглаж, энэ мөнгөө бас заръя. Одоо бол хэн УИХ-ын гишүүд очоод 100 хүн цуглуулж ярьчихаад, бид нар хуулиа сурталчиллаа гэж яаж хэлэх юм бэ. 

Засгийн газар бас одоо том том хууль дээр, сая Засгийн газрын гишүүд яагаад гараад явчихав. Тэр танхим, аливаа яам бол бодлогын яам гэж УИХ хуульчилсан шүү дээ.  Бодлогын яам чинь бодлого боловсруулах, хууль боловсруулах л ажилтай байх ёстой үндсэн үүрэг нь. Гэтэл энэ яамдаас энэ хуулийн төсөл орж ирэхгүй байгаа явдлыг бид энэ яамд бодлогын чиглэлээр ажиллахаа болиод, энэ баахан түр зуурын, цаг зуурын юмтай энэ яамд зууралддаг, нөгөө үндсэн яамны ажиллах чиглэл хаашаа явж байна вэ, яагаад хууль орж ирэхгүй байна гэдэг чинь маш их сонин болж эхэлж байна шүү. Бодлогын яамд бодлого дээрээ ажилла л даа. Хуулийнхаа төслийг оруулж ир л дээ. Ингэж ажиллацгаая. 

Ингээд Байнгын хорооноос оруулсан саналаар гишүүдээ саналаа хураачихъя. Хэлэлцэх эсэх тухай л асуудал шүү дээ. Зөндөө их олон асуудлууд байгаа юм байна. Тэрнийгээ анхны хэлэлцүүлгийн үед ярилцъя. 

УИХ-ын 2010 оны хаврын ээлжит чуулганаар хэлэлцэх асуудлын тухай УИХ-ын тогтоолыг хэлэлцэх нь зүйтэй гэсэн саналаар санал хураалт явуулж байна. Гишүүд саналаа тэр Байнгын хороод дээр сайн ярь. 

52 гишүүн санал хураалтанд оролцож, 45 гишүүн зөвшөөрч, 86.5 хувийн саналаар гишүүд хэлэлцэх нь зүйтэй гэж үзлээ. 

Анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.

Байнгын хороодын дарга нар энэ бодлогоо Төрийн байгуулалтын байнгын хорооны хурал дээр орж сайн яриарай. Хоосон жагсаалт гаргаж болохгүй. 

Үдийн цаг болчихоод байна, ингээд завсарлая. Үдээс хойш чуулган хуралдана. Гишүүдийн асуулгын хариуг ч авахаар ажиллахгүй бол ер нь цаг их шахагдаад байна. Үдийн завсарлага.

Ер нь чуулган хуралдаж магадгүй нь, бүлгүүд хоорондоо зарим нэг шийдэх асуудал дээр бас ярилцаад орхиорой.

Үдээс өмнөх хуралдаан 13 цаг 10 минутад завсарлаж, үдээс хойшхи хуралдаан 15 цаг 10 минутад үргэлжлэв.

Н.Энхболд: -Энхболд асуулга тавьсан гишүүдийг бас танхимд урьж байна. Хүрэлбаатар сайд байж байгаарай. Одоо ингээд сонсгол. Гишүүдийн асуулгын хариулт. Ямар, яваагүй байгаа. Дээр даргын зөвлөл хуралдаж байна. Дуусчихав уу. Үдээс хойш чинь сонсголын цаг шүү дээ дандаа. Одоо гишүүд хангалттай ирц ирвэл бас нэг бололцоотой асуудлуудаа явуулж байвал болох байх л даа. Дэмбэрэл даргатай нэг яриадахъя. Ямар ч байсан сонсголоо бас сонсголынхоо хариуг аваадахъя. 

Хуралдаанаар УИХ-ын гишүүн П.Алтангэрэл, С.Бямбацогт, Д.Ганхуяг, Г.Занданшатар нараас Таван толгойн нүүрсний ордыг улсын төсвийн хөрөнгөөр хайгуул хийж, ордын нөөцийг тооцож, Эрдэс баялгийн  нөөцийн санд бүртгүүлсэн мэдээлэлтэй холбогдуулан Монгол Улсын Ерөнхий сайдад хандаж тавьсан асуулга, УИХ-ын гишүүн Д.Ганхуяг, Батбаяр нараас Хот байгуулалтын тухай, Барилгын тухай, Монгол Улсын иргэнд газар өмчлүүлэх тухай хуулийн хэрэгжилтийн талаар Монгол Улсын Ерөнхий сайдад тавьсан асуулга, УИХ-ын гишүүн З.Энхболдоос Ховд аймгийн Дарви сумын нутагт орших МОНЭНКО компаний Хөшөөтийн нүүрсний ордын талаар Эрдэс баялаг, эрчим хүчний сайдад тавьсан асуулгын хариунуудыг сонсоно.

Эхний асуудалдаа оръё. Таван толгойн нүүрсний ордыг улсын төсвийн хөрөнгөөр хайгуул судалгаа хийж, ордын нөөцийг тооцож, улсын эрдэс баялгийн нөөцийн санд бүртгүүлсэн мэдээлэлтэй холбогдуулсан асуулгын хариуг сонсъё. Засгийн газрын Хэрэг эрхлэх газрын дарга, сайд Хүрэлбаатарыг урьж байна.

 Ч.Хүрэлбаатар: -УИХ-ын дэд дарга, УИХ-ын эрхэм гишүүд ээ,

УИХ-ын гишүүн П.Алтангэрэл, С.Бямбацогт, Д.Ганхуяг, Г.Занданшатар нарын асуултанд хариулъя. Эхний асуулт. Таван толгой дээр 9 ашиглалтын лиценз байгаа. Үүнээс Эрдэнэс Монголд 11953А, 11954А, 11955А, 11956А, 11943А гэсэн ийм лицензүүд эзэмшиж байна. Үүнээс гадна Таван толгой хувьцаат компани 2 лиценз эзэмшиж байгаа. Нэг нь 287-гийн А, нөгөөх нь 11947-гийн А, 8 дахь лицензийг Дайцүки ХХК эзэмшиж байна. Лицензийн дугаар нь 11977-гийн А, 9-д нь Энержи ресурс ХХК 11952А гэсэн ийм лицензүүдийг тус тус эзэмшиж байна.

Таван толгойн ордыг ашиглах урьдчилсан ТЭЗҮ-г ОХУ-ын ГИПРОШАХТ институт 1990 онд боловсруулсан ба нийтдээ 6.4 тэрбум тонн нүүрсний нөөцтэй гэж тооцсон. Үүнээс коксжих нүүрс нь 1.8 тэрбум буюу 28 хувь, үлдэх 4.6 тэрбум буюу  72 хувь нь эрчим хүчний нүүрс байна.

2 дугаар асуултын хариу. Таван толгойн ордод нийт 9 ашиглалтын тусгай зөвшөөрөл олгогдсон ба нийт талбайн хэмжээ нь 71754 га байна. Харин хайгуулын 5 тусгай зөвшөөрлийг Энержи ресурс ХХК эзэмшиж байгаа бөгөөд нийт 70569 га газрыг хамаарч байна. 

Таван толгой ХХК нь 1967 оноос олборлолт хийж эхэлсэн бөгөөд 2009 оны 9 дүгээр сарын байдлаар нийт 9.8 сая тонн нүүрс олборложээ. Тус уурхай 1967-2004 онуудад нийт 2.4 сая тонн, жилд дунджаар 40-60 мянган тонн нүүрс олборлож, аймаг, орон нутгийн хэрэгцээг хангаж, 2005 оноос  эхлэн нүүрс экспортолж, 2005-2009 онуудад 7.3 сая тонн орчим нүүрс олборлосон байна. Энержи ресурс ХХК нь 2009 оны 4 дүгээр сараас үйл ажиллагаагаа эхэлж, 2009 оны байдлаар 1.8 сая тонн нүүрс олборлох уулын ажлын төлөвлөгөө батлуулан ажиллаж байна. Таван толгой нь орд газар тусгай зөвшөөрөл эзэмшигч Эрдэнэс МГЛ, Дайцүкү компаниуд одоогоор олборлолтын үйл ажиллагаа явуулаагүй байна.

Таван толгой компани бол 2008 онд 2.1 сая тонн нүүрс олборлож, борлуулалтын орлого нь 47.7 тэрбум төгрөг байна. Улсын төсөвт 2008 онд 16.5 тэрбум төгрөгийг тус тус төвлөрүүлээд байна.

БНХАУ-ын Шанси мужийн нүүрсний дундаж үнийг аваад үзэх юм бол 2004 онд эрчим хүчний нүүрс 1 тонн нь 30.23 ам.доллар, коксжих нүүрс нь 78.6 ам.доллар байсан бол 2008 оны байдлаар эрчим хүчний нүүрс нь 63.29 ам.доллар, коксжих нүүрсний хувьд 1 тонн нь 153.2 тонн ам.доллар байгаа юм байна. 

Гурав дахь асуултын хариулт. Энержи ресурс компани 1100Х, 1100Х, 5188Х, 5189Х, 5190Х гэсэн 5 хайгуулын тусгай зөвшөөрлийг эзэмшиж байна. Одоогоор улсын төсөвт 119, 120 мянган долларыг төлөөд байна. 

Ашиглалтын тусгай зөвшөөрлөөр Таван толгойд үйл ажиллагаа явуулж байгаа 9 компани нийтдээ 1 тэрбум орчим, 1 сая орчим долларын төлбөр төлөөд байна.  

Дөрөв дэх асуултын хариу. Таван толгойн ордод хийгдсэн хайгуулын бүх шатны ажилд улсын төсвөөс зарцуулсан нийт зардлыг 93 сая 535 мянга 593 төгрөг гэж 1990 оны үнээр үзээд Засгийн газраас 2007 оны 3 дугаар сарын 28-ны өдрийн хуралдаанаар батлагдсан 81 дүгээр тогтоолд заасан аргачлалын дагуу тооцоход 37 тэрбум 162 сая 538 мянга 765 төгрөг гарч байна. Энэ сүүлчийн үнэлгээ бол 2008 оны үнэлгээ байна. 

Тав дахь хариулт. Эрдэнэс МГЛ ХХК нь 2009 оны 9 дүгээр сард зөвлөх үйлчилгээ үзүүлэх тухай гэрээнд Норвест компанитай байгуулсан бөгөөд Норвест компаниас Таван толгойн ордыг хамгийн оновчтой ашиглах талаар доорхи дүгнэлтийг өгөөд байна. 

1.Таван толгойн ордын нүүрсний нөөц нь нэгээс илүү уурхайн үйл ажиллагаа явуулах боломжтой.


2.Таван толгойн ордын ханхын талбайн хамгийн үнэ цэнэтэй хэсэг юм.


3.Норвест компани Таван толгойн ордын Цанхийн талбайг бие даасан блокуудад хуваан ашиглах боломжтой гэж үзэж байгаа бөгөөд санал болгож буй бие даасан блокууд нь уул уурхайн үйл ажиллагаанд хэрэгтэй дэд бүтцийг байршуулах бүрэн боломжтой юм. Үүнд:


Таван толгойн ордыг Норвест компани өөрсдийн өмнө хийгдсэн геологийн модель дээр үндэслэн 4 блокт хуваах хувилбар боловсруулсан. Ханхын хэсгийн нөөц нь 1-ээс дээш уурхайн үйл ажиллагаа явуулах боломжтой бөгөөд уг хэсгийг 3 хэсэгт хуваасан ба 1, 2 дугаар блокийг эхний ээлжинд хөрөнгө оруулагчдад санал болгох нь зүйтэй. Харин үлдсэн 4 дүгээр блокт хамаарах нүүрсний дийлэнх нь боломжит зэргээр үнэлэгдсэн нөөц эзэлж байгаа тул 1, 2 дугаар блокт олдворлолт явуулах компаниудын олборлох нөөц дуусах үед нэмж өгөх нь зүйтэй гэж үзсэн юм байна.


Таван толгойн ордын зүүн нүүрсний талбай буюу 3 дугаар блок нь одоогоор сайн судлагдаагүй тул ирээдүйд шинэ төсөл хэрэгжүүлэх боломжтой гэж үнэлж байна. 


4.Байгаль орчинд үзүүлэх нөлөөллийн хувьд ордыг бие даасан блокуудад хуваан ашиглах үед үзүүлэх сөрөг нөлөөлөл нь өндөр хүчин чадалтай, нэг уурхайн үйл ажиллагаатай харьцуулахад их биш гэж үзсэн юм байна.


5.Таван толгойн ордоос коксжих нүүрснээс гадна нүүрс угаах явцад их хэмжээний эрчим хүчний нүүрс болон завсрын бүтээгдэхүүн гарах тул олборлолт явуулах компани нь энэхүү эрчим хүчний нүүрсийг ашиглах талаар тодорхой шийдвэр гаргах хэрэгтэй юм. Таван толгойн ордоос гарах эрчим хүчний нүүрс 6 мянган килкалори бүхий өндөр илчлэгтэй юм.


6.Таван толгойн ордыг ашиглахад нүүрс баяжуулахад найдвартай усны эх үүсвэр байх шаардлагатай ба энэхүү усыг Балгасын улаан нуурын гүний усны ордоос хангах нь зохистой юм. 


7.Норвест компани нь Таван толгойн ордоос гарах бүтээгдэхүүний гол зах зээл нь Хятад ба Өмнөд Солонгос болон Японы зах зээлд Хятадын далайн боомтоор дамжин гарах бололцоотой гэж үзэж байна. Иймд Таван толгойн ордоос гарах бүтээгдэхүүнийг тээвэрлэх төмөр замын асуудлыг шийдвэрлэх нь чухал юм.


Таван толгой, Зүүнбаян чиглэлээр МТЗ-тэй холбогдон Оросын зүүн хойд боомтоор зах зээлд гарах тээврийн зай, зардлын хувьд Хятадаар дамжин гарахтай харьцуулахад өндөр бөгөөд одоогоор МТЗ-гийн хүчин чадал хүрэлцэхгүй байна гэж.


Зургадугаар асуултын хариу. Ашигт малтмалын газрын 2009 оны 9 дүгээр сарын 1-ний өдрийн 384 дүгээр тоот тушаалаар стратегийн ач холбогдол бүхий ашигт малтмалын ордуудад хийгдэж байгаа үйл ажиллагааны өнөөгийн байдал, тулгамдаж буй асуудлуудын талаар судалгаа хийж, санал дүгнэлт боловсруулах ажлын хэсэг байгуулагдаж, холбогдох судалгааны ажлыг эхлүүлсэн. Эхний ээлжинд 2007 оны УИХ-ын 27 дугаар тогтоолоор баталсан стратегийн ач холбогдол бүхий ашигт малтмалын 15 ордуудыг хэрхэн ашиглах талаар санал боловсруулж байна.


Ордын хил хязгаарыг шинэчлэн тогтоох, зарим ордын хувьд улсын төсвийн хөрөнгөөр эрэл хайгуулын ажил хийж, нөөц нь тогтоогдсон талбай нь тусгай зөвшөөрлийн талбайгаар хуваагдсан нь уг ордыг ашиглахад хүндрэл учруулж байгаа зэргийг арилгахад анхаарал тавина. 


Шивээ-Овоогийн ордыг эхний ээлжинд бүрэн судалж, ирээдүйд хэрхэн ашиглах талаар Засгийн газрын бодлогын хүрээнд санал боловсруулахаар ажиллаж байна.


Дараа нь УИХ-ын гишүүн З.Энхболдоос Хөшөөтийн нүүрсний ордын талаар ирсэн асуулгын талаархи танилцуулгыг. Тэгье тэгье. Анхаарал тавьсанд баярлалаа.


Н.Энхболд: -Хүрэлбаатар сайдад баярлалаа. Энэ хуралдаанд асуулганд оролцож байгаа ажлын хэсгийг танилцуулъя.


Эрдэс баялаг, эрчим хүчний дэд сайд Ариунсан, Эрдэс баялаг, эрчим хүчний яамны Түлшний бодлогын газрын дарга Эрдэнэпүрэв, мөн яамны уул уурхай, хүнд үйлдвэрийн бодлогын газрын дарга Батхүү, Ашигт малтмалын газрын дарга Батхуяг, Ашигт малтмалын газрын нүүрс судалгааны хэлтсийн дарга Мэндбаяр, Ашигт малтмалын газрын кадастрын хэлтсийн дарга Даваацогт, Эрдэнэс МГЛ компаний гүйцэтгэх захирал Энэбиш ийм улс оролцож байна.


Одоо асуулгын хариутай холбогдуулаад асуух гишүүд нэрсээ өгье. З.Энхболд гишүүнээр нэрсийн жагсаалтыг хаалаа. Дэг сануулчихъя. Гишүүд асуултаа 3 минутанд багтааж тавина. Хариулж байгаа хүмүүс 5 минутанд багтааж хариулна. Нэмэлт тодруулга гэж Дэгд тусгайлан заасан юм байхгүй байгаа. Асуултаа тавьж эхэлье. Ганбямба гишүүн асууя.


Н.Ганбямба: -Баярлалаа, манай гишүүд их чухал асуулга тавьсан байгаа юм. Энэний мөрөөр хариултыг сонслоо. Ер нь тэгээд эрдэс баялагтай холбоотой мэдээлэл чухал чухал мэдээллүүд байна л даа өнөөдрийнх. Явж явж эцсийн эцэст бид нар нэг юмыг л орхигдуулаад өнөөдрийг явж ирсэн юм. 


Одоо өөрөөр хэлэх юм бол төрийн өмч маань нийтийн өмч, өөрийн өмч гээд 2 ангилалтай, нийтийн өмч гэдэг маань эрдэс, газар дорхи эрдэс баялаг, энэ ой мод, ус агаар гээд ингээд төрийн нийтийн өмч байдаг. Энэ байшин төрийн ордон бол төрийн өөрийн өмч байдаг. Тэгэхээр энэ төрийн өмчийг эзэмших ашиглах энэ харилцаа одоогоор бид нар сайн зохицуулж чадаагүй явж ирснээс болоод бид нарын өмчийг өөр улсууд захиран зарцуулаад яваад байдаг. Тэгэхээр энэнтэй холбогдуулаад энэ мэдээлэл дотор уг нь их л чухал юмнууд байна л даа. Хамгийн гол нь төрийн өмчийг эзэмших, ашиглах энэ харилцааг ер нь яая гэж байгаа юм болоо. Одоо өнөөдрийнх шиг ингээд яваад байвал хөрөнгийн зах зээлийг хичнээн ч сайхан төрийн бодлого болгоод болгоод нэмэргүй гадаадын нөхдүүд тэр Фрийдлэнд нөхөр чинь чинь бол 5 тэрбум долларыг бид нарын өмчөөр интернетэд зарлаад олчихоод байж байдаг. Нийтдээ 16 тэрбум төгрөгийг гадны газар дорхи эрдэс баялгаар нь Монгол Улсын төрийн өмчөөр ингээд мөнгө хийгээд яваад байдаг. Еще дээрээс нь манай Монголд ч гэсэн дээ албан тушаалтнууд чинь лицензийг ингээд цаасыг зараад ирсэн шүү дээ худалдаад, зүгээр лиценз гэдгээр. 


Тэгэхээр энэ лицензийг авсан хүн бол ашиглах, хайгуулын лиценз аль аль нь авсан хүн газар дорхи эрдэс баялгийг яг өөрийн болгоод авчихдаг өмч шиг. Одоо өөрөөр хэлбэл Бороо гоулд чинь 40 хэдэн тэрбум, 40 гаруй тонн алтыг маань үнэгүй аваад явчихлаа шүү дээ. Монгол Улсын Үндсэн хууль зөрчөөд аваад гараад явчихаж байгаа юм. Тэгэхээр одоо болтол бид нар энэ төрийн өмчийн, бид нар эзэмшигч нь Монгол Улсын төр байгаа мөртлөө эзэмших, ашиглах энэ захиран зарцуулах дээр ер нь энэ чигээрээ яваад байх юм уу, эсвэл энийгээ эзэн болж, Монгол Улс өөрийнхөө өмчийг баталгаажуулсан нэг ийм хууль эрх зүйн зохицуулалтууд хийх юм уу?


Одоо бол өнөөдрийн хууль эрхээр хууль зүйн зохицуулалтаар бол дахиад тэр Хөшөөт, энэ олон газрууд чинь ер нь тэр чигээрээ гадныхан чинь Хонконгийн зах зээл дээр хөрөнгийн бирж дээр асар том мөнгө эргэлдэж байдаг юм байна. Бид нар эзэн нь өөрснөө мэдэхгүй байж байдаг. Хүнээр жишээлэх юм бол миний өмчөөр өөр хүн аваачиж мөнгө хийгээд байгаа байхгүй юу. Тэгээд би өөрийнхөө өмчийг яаж ч хянах зохицуулах тийм боломж байхгүй суугаад байдаг. Тэгээд Монгол Улсын эрдэс баялаг бол чөлөөтэй явж байна шүү дээ. Ядаж байхад дотооддоо нөгөө лиценз гэдгээ зараад байдаг, төрөөс төрсөн тэрбумтангууд гараад байдаг. Тэгэхээр одоо энэ төрийн өмчийг энэ чигээрээ сул чөлөөтэй байгаад, тэгээд одоо энэ Засгийн газрын зарлаж байгаа шиг ингээд л хөрөнгийн зах зээл энэ тэрээ зарлаад, ийм эрх зүйн орчин түүхийн нөхцөл дотор цаашдаа яаж явах юм бол? Тэгээд энэ дээр бодож байгаа юм байна уу гэж?


Төмөр замыг түрүүн хөндөөд орхилоо. Энэ ч яахав дараа нь яах юм шиг.


Н.Энхболд: -Хүрэлбаатар сайд хариулъя даа, ажлын хэсгээс нэмэх зүйлүүд байвал нэмээрэй. Уг нь яг Таван толгойн нүүрсний ордын асуудалтай холбоотой асуулга шүү. Хүрэлбаатар сайд хариулъя.


Ч.Хүрэлбаатар: -Төр өөрийнхөө өмчийг яах ёстой вэ? Таван толгойн асуудлаар Засгийн газар тусад нь бодлого боловсруулж оруулж ирж та бүгдэд танилцуулж, холбогдох шийдвэрийг УИХ-аараа гаргуулна гэдгийг хэлье. Бусад ашигт малтмалын баялгийг яаж эдийн засгийн эргэлтэнд оруулах вэ, бусад улс орнуудын хөгжлийн загварыг харж байгаад, яаж цаашдаа төрийн бодлогыг гаргах вэ гэдгийг сая өмч хувьчлалын үндсэн чиглэлийг оруулахдаа та бүгдэд оролцуулсан, хэлэлцүүлгэн дээр явагдаж байгаа гэдгийг хэлье. Нэмж хариулах зүйл байвал энэ асуудал хариуцаж байгаа яамдын хүмүүсүүд хариулъя.


Н.Энхболд: -Дэд сайд Ариунсан нэмэх, тодотгох зүйл байна уу? Баделхан гишүүн асууя.


Х.Баделхан: -Баярлалаа. Би ийм асуулт асуумаар байна л даа. Тэр Таван толгойн экспортод гарч байгаа нүүрсний үнэ дээр ямар нэг хяналт байна уу? Төрийн хяналт байна уу? Ер нь шалгаж байсан уу? Яг ийм сая одоо 2 үнэ хэллээ л дээ. 2 удаа үнийн шинэчлэлт тогтоосон байна. Яг одоогийн мөрдөж байгаа үнэ нь ер нь одоо зах зээлийн шаардлагын хэмжээнд хүрч байна уу, үгүй юу гэсэн асуулт байна. Баярлалаа.


Н.Энхболд: -Ариунсан сайд хариулъя. Нэмэх зүйл байвал Эрдэнэпүрэв дарга Түлшний бодлого, нүүрсний хүмүүс нэмээрэй.  Эрдэс баялаг, эрчим хүчний яамны уул уурхай, хүнд үйлдвэрийн бодлогын газрын дарга Батхүү хариулж байна. Нэрээ микрофондоо хэлээд яваарай.


Б.Батхүү: -Эрдэс баялгийн нөөцийг хилээр гаргахдаа нөөц ашигласны татварыг тогтоохдоо жишиг үнэ барьж байгаа. Энэ дээр нүүрсний хувьд жишиг үнийг манай газраас Өвөр Монголын нүүрсний жишиг үнийг баримталдаг. Энэ жишиг үнээрээ тооцож нүүрсний нөөцийн татварыг авдаг. 


Н.Энхболд: -Ямар үнээр гарч байна гэсэн бэ?


Б.Батхүү: -Өнөөдрийн байдлаар нүүрсний жишиг үнэ 50 орчим долларт 1 тонныг тооцсон ийм дүн гарч байгаа. Энэ бол тухайн тухайн сардаа шинэчлэгдэж байдаг жишиг үнийн тухайд.


Н.Энхболд: -Ганхуяг гишүүн асууя.


Д.Ганхуяг: -Баярлалаа. Ерөнхийдөө бол УИХ Засгийн газрыг томилдог. Ийм чухал асуудал ярилцаж байхад өглөө ирсэн Эрчим хүч, эрдэс баялгийн сайд байхгүй байна, асуудалд ийм хариуцлагагүй хандаж байгаа бидний үе, хойч ирээдүйд ийм яаж байгаа улсуудыг яах ёстой юм бэ гэдгийг бас УИХ-ын удирдлагаас асуумаар байна.  


Ашигт малтмалын тухай хуульд зааснаар стратегийн ордыг ашиглах асуудал, хөрөнгө оруулалтын гэрээг УИХ-ын тухай хуульд оруулж ирэх ёстой. Гэтэл Таван толгойг 4 хуваагаад, Энержи ресурс компанид тухайн худгийн хамгийн олборлолтын зардал багатай, хамгийн илчлэгтэй 252 сая тонны нөөцтэй ордыг өгчихсөн байгаа. За яахав энэ бол лиценз эзэмшүүлж байсан гэдэг асуудал байгаа байх. Гэхдээ энэ асуудал УИХ-аар орж ирэх ёстой. Өмнөх Засгийн газрын үед шийдэгдсэн ч гэсэн энэ хууль зөрчсөн юмаа Засгийн газар энэ чигээр нь явуулаад байх юм уу нэгдүгээр асуудал.


Хоёрт нь, Таван толгойн нүүрсний ордны коксжих нүүрс 1.8 тэрбум байгаа юм байна. Өнөөдрийн гаргаж байгаа ханшаар нь үржүүлэх юм бол 360 тэрбум доллар, дэлхийн зах зээлийн 3-ны 1-ээр гаргаж байгаа. Тэгэх юм бол 720, боловсруулаад гаргах юм бол өчнөөн төчнөөн ийм хөрөнгө байгаа. Яг Энержи ресурс компанид өгсөн нийт коксжих нүүрсний хэмжээ бол 252 сая тонн буюу 15 хувь, энэ 250 сая тонноос 10 долларын ашиг дунджаар олно гэх юм бол 2.5 тэрбум доллар ийм байдалтай байгаа. Энийг одоо яагаад тэндээ шийдчихдэг юм бэ, энэ хуульд нийцэж байгаа юм уу гэж нэгдүгээрт асуумаар байна.


Хоёрт нь, Таван толгойн нүүрсний ордыг улсын төсвийн хөрөнгөөр, бидний аав ээжийн олж, хөдөлмөрлөж зүтгэж олсон хөрөнгөөр хайгуул социализмын үед хийсэн байгаа. Тэгээд өнөөдрийн ханшаар тооцохоор 37 тэрбум төгрөг буюу 24-хөн сая доллар болчихоод байдаг. Оюу толгойг болохоор 400 сая доллар байж байгаад Засгийн газар маань 1 тэрбум доллар хайгуулд зарцуулсан гээд байсан. Яахаараа монголчуудын хийсэн хайгуулын зардал ийм бага байдаг, гадныхан болохоор ийм өндөр байдаг юм бэ? Энэ тооцоог ядахдаа нэг монгол зүрх сэтгэлээр ингээд хийгээд ирүүлчихэж болсонгүй юу? Яагаад тэр 840-ийн зардлыг ингээд өдий хүртэл хийхгүй байгаа юм бэ? Ер нь чононд хонь мануулсантай адилхан болчихоод байна шүү дээ. 


Дараа нь лицензийн асуудал. Ашиглалтын лицензийг дэлхийн бүх орнууд ашигт малтмал ашиглаад хөгжиж байгаа бүх орнууд хөрөнгө оруулалтын гэрээ байгуулсны дараа өгч байгаа. Тэгээд та нар үргэлжлүүлээд өгөөд яваад байна. Тэгээд...(минут дуусав)


Н.Энхболд: -Дөнгөж сая дэг танилцуулсан. Та түргэн гүйцээгээд асуучих. Дэг байхгүй гээд би дөнгөж сая хурал эхлэхийн өмнө танилцуулсан. Яг 3 минутандаа багтаагаад асуучихвал сайн байна гишүүд ээ. Сайдыг дуудсан юм, яаралтай гачигдал гараад явсан байна. Тэгээд ... оролцож байгаа юм байна шүү.


Д.Ганхуяг: -Тэгээд өмнө нь аваад хөрөнгө босгочихоод тэрний 34 хувийг нь худалдаж авдаг, тэгээд ийм байдалтай бид нар суугаад байж болж байна уу? Үлдсэн хэсэгтэйгээ 14 орд маань бол бүгдээрээ улсын төсвийн хөрөнгөөр хайгуул хийсэн байгаа. Энержи ресурс компани 2006 оны сүүлчийн байдлаар 714-хөн мянган доллар төлсөн байгаа. 2 аравны тэрбум доллар, өөрөөр хэлбэл сая таван зуун мянган төгрөг, яахав би энэ компаний буруу биш төрийн байж байгаа царай нь. 4 хувийг авлаа, хураалаа гээд байсан, ингэж ажил ам хоёр зөрж болдог юм уу? 

Төмөр замын асуудал байна. Төмөр замын асуудлыг УИХ энд бас асуултанд орсон байгаа.  УИХ тодорхойлох ёстой. Тэр төмөр замын лицензийг бас зүгээр өгчихсөн. Өнөөдөр энийг булаацалдаад, Азийн хөгжлийн банк, Европын сэргээн босголтын банк хөрөнгө оруулалт хийж байна. Лицензээ дуудлагын худалдаагаар яаснаас Монголын төрд ашиг орох ёстой байсан. 500 сая тонн коксжих нүүрсийг зөөлөө гэхэд дунджаар 1 тонн нүүрс...(минут дуусав)


Н.Энхболд: -Ариунсан сайд хариулъя.


Б.Ариунсан: -Бид нар Ганхуяг гишүүний асуултанд хариулъя. Ашиглалтын лиценз өгөөд байна гэж байна. Бид нар өнөөдрийн байж байгаа хууль, эрх зүйн орчныхоо хэмжээгээр заагдсан хэмжээнд л лиценз олгох ёстой тэр зарчмаараа явж байгаа. Түүнээс бол бид нар одоо өнөөдрийн хуулиа мөрдөхгүйгээр лиценз олгохгүй гэх тийм боломж байхгүй ээ. Цаашдаа бид нар бас ашигт малтмалынхаа тухай хуулинд бас энэ лиценз олголтын асуудлыг цэгцлэх асуудал байна уу гэвэл байгаа, тэрэн дээр бид нар бас нэлээн ажил зохион байгуулаад явж байна.


Төмөр замын асуудлын хувьд бол энэ бас яг гол шийдэж байгаа газрууд нь бол манай талаас тэгж шийдээд байгаа зүйл бол байхгүй байгаа шүү дээ. Дэд бүтцийн. Зам тавихын хувьд бол олон янзын саналууд явж байгаа. Бид нарын хувьд бол өнөөдрийн хийж байгаа судалгааны байдлаар өнөөдрийн ашигт малтмалын маань ашиглалтын лицензтэй явж байгаа ашиглаж байгаа, олборлож байгаа гол бүтээгдэхүүн явж байгаа тэр төмөр замын ачаалал өнөөдөр яах аргагүй бид нарын хувьд маш хүндрэл, чирэгдэл учруулж байгаа. Маш их хүлээцийг бий болгож байгаа. Тийм учраас бид нар аль ч байсан төмөр замын асуудлыг эхний ээлжинд шийдэхээр аль аль тал дээр нь бас санал солилцох тийм хэмжээнд явж байгаа.


Н.Энхболд: -Өнөөдрийн хуралдаанд Архангай аймгийн Батцэнгэл сумын иргэдийн хурлын төлөөлөгчид Батбаяр гишүүний урилгаар ирж оролцож байна. Төлөөлөгчиддөө УИХ-ын гишүүдийн нэрийн өмнөөс ажлын амжилт, амьдралын хамгийн сайн сайхан бүхнийг хүсэн ерөөе. (алга тавшив)


Гүндалай гишүүн асуултаа тавья.


Л.Гүндалай: -Баярлалаа. Тэгэхээр Таван толгойн орд газар бол манай Монголын байтугай дэлхийн хэмжээнд хамгийн том орд газруудын нэгд орж байгаа. Стратегийн ач холбогдол бүхий энэ орд газрыг яахаараа одоо ингээд хувийн компаниудад өгчихдөг юм бэ? Энэ ер нь хууль номонд хэр зэрэг нийцэж байгаа юм. Төр одоо эргүүлээд энийгээ өөрсдөө авч болохгүй юм уу? Ер нь Ураны лицензүүдийг хувийн хүмүүс авчихсан байгаа шүү дээ, гадна, дотны хүмүүс. Энийгээ ер нь яагаад авч болдоггүй юм бэ. Энэ ашигт малтмалын энэ лиценз тойрсон бүх юмнуудаа өнөөдрийг болтол яагаад цэгцлэхгүй байгаа юм бэ? Бүгдээрээ хэрвээ ингээд авдаг, дандаа дарга нар нь авдаг, чаддаг нь авдаг бол энэ ард түмэндээ хуваагаад өгчих, бүр нэг нэгээр нь. Тэгээд тэд нар очоод тэнд нь сайхан хүрзээ бариад ухаад аваад, 2 сая хүн маань тэнд бүгдээрээ нинжа болог тэгвэл. 


Гэтэл хэдхэн цөөн тооны нөхдүүд цаагуураа хуйвалдаад авдаг ийм байдлыгаа хэзээ зогсоох юм бэ? Нэг бол та нар бүгдэд нь өг, үгүй бол одоо ард түмэнд тарааж өгөхгүй бол тэр өмнө нь авсан нөхдүүдийнхээ юмыг бүгдийг нь буцааж өг. Ингэж ер нь болох уу, болохгүй юу? Монголын ашигт малтмал бүх ард түмний өмч гэж байгаа шүү дээ. Гэтэл цөөхөн тооны хэдэн нөхдүүд яагаад авчихсан байдаг юм? Яахаараа энд тэр Таван толгойгий нь одоо тэр хувийн компаниуд ухаад, аваад гаргаад зараад байдаг, төрийн компани тэнд ерөөсөө ажилладаггүй, ард түмэнд ерөөсөө ашиг нь ордоггүй ийм байж таарахгүй ээ. Нөгөө бодлого юм та нарт байна уу? Удирдлага, ер нь юу байна? Юу хийж тэнд сууж байгаа хүмүүс вэ та нар ер нь? Сайд нь байна уу, яахаараа сайд нь энд ирдэггүй юм, хэзээ ирэх юм тэгээд? Иймэрхүү байдлаар Монголын өмч хөрөнгөтэй ингэж хандаж байгаа хүмүүстэй ер нь хариуцлага тооцох шаардлагатай гэж би хувьдаа бодож байна.


Сая Эрчим хүчний сайд манай Хөвсгөл аймагт 110 сая долларын гэрээ хийсэн байна лээ. УИХ-ын зөвшөөрөлгүйгээр Монгол Улсын төсвийн тухай хуулийг уландаа гишгээд, стратегийн ач холбогдолтой зүйлд гарын үсэг зурсан байна лээ. Ийм гэрээ байгуулсан байна лээ. Энэ асуудлыг Их Хурал дээр яагаад ярьдаггүй юм. Ер нь ийм асуудлуудыг огцруулах асуудлуудыг Их Хурал дээр тавих хэрэгтэй шүү дээ. Яахаараа ингэж дур мэдэн монголын бүх юмыг гадны нөхдүүдэд өгч байдаг юм, энэ хээл хахууль, авлигал гэдэг юм тэнд л байгаа шүү дээ. Бүх юмыг ингэж одоо луйврын аргаар, бүх юмыг тэр дээгүүр томчууд хувааж авдаг явдлыгаа хэзээ зогсоох гээд байгаа юм. Энэ Таван толгойг хувьдаа, хувь компаниуд эзэмшиж болохгүй. Би тийм бодолтой байна. Энэ Монголын ард түмний өмч, энэнээс монголын ард түмэн бүгдээрээ хөрөнгө мөнгө, өмч хөрөнгө, тэр хувь хишиг юмнуудаа хүртэх ёстой. Хувь хүмүүс нь хувийнх нь түрүүлээд бүх юмыг нь аваад, ачаад явчихдаг, бүх зах зээлийг нь хаачихдаг, боочихдог ийм байж хэзээ ч таарахгүй.


Дайцүки компанид газар өглөө гэж Жаргалсайхан сайдыг би огцруулах асуудлыг санаачилж байсан. Тэгээд Жаргалсайханыг огцруулангуут нөгөө Дайчүкийнх нь газрыг хурааж аваагүй эндээ байж байна шүү дээ. Юу болж байгаа юм. Жаргалсайханы буруу байсан юм бол яагаад огцруулах...(минут дуусав)


Н.Энхболд: -1 минут байхгүй ээ Гүндалай гишүүн ээ, одоо дэгээрээ явъя, бүгдээрээ тэгвэл хэцүү болно шүү дээ. 3 минутандаа л багтаая. Ариунсан сайд хариулъя. Энэ хууль зөрчигдөж олгогдсон уу энэ лицензүүд. Хувийн өмчийг нь буцааж төрд авах тухай асуудлууд тавихгүй юм уу? Хуулийн дагуу олгогдсон лицензүүдийг нь.


Д.Батхуяг: -Стратегийн ордуудыг яагаад хувийн компаниудад олгоод байна вэ гэсэн асуулт эхний асуултанд хөндөгдөж байна. Таван толгойн орд дээр бол орон нутагт дахь жижиг Таван толгой гэж нэрлэдэг Өмнөговь аймгийн орон нутгийн нэг лиценз байгаа. Дайцүки компани байж байгаа. Энержи ресурс байна. Одоо үлдсэн лицензүүд нь стратегийн ордын чиглэлээр үйл ажиллагаа явуулах Эрдэнэс MGL компани дээр лицензүүд байж байгаа. Энэний дагуу яагаад тэр бусад лицензүүдийг буцааж авахгүй байна гэдэг асуудал хөндөгдөж байна. Энэ бол Монгол Улсын өнөөдрийн мөрдөгдөж байгаа хуулийн хүрээнд үйл ажиллагаа явуулж байгаа. Энийг Дайцүки дээр бол бид нарын хувьд ажлын хэсэг гаргаад шалгаж, нягталж байгаа юм бий. Шүүх дээр энэ асуудал явж байгаа гэсэн ийм юм байгаа. Шүүх дээр явж байгаа. Энэ асуудал шийдэгдээд ирвэл Дайчүки бол хаашаа шийдэгдэх нь мэдэхгүй, бусад нь бол яг хуулийн хүрээнд явж байгаа гэж ойлгож байгаа.


Ураны компаниуд хувийн компаниудад ураныг олгосон гэж. 162 лицензийг өнгөрсөн зун Цөмийн энергийн хууль гараад цөмийн энергийн газар руу 162 лиценз одоо шилжигдээд үндсэндээ дуусч байгаа. Ашигт малтмалын газраас. Ер нь бол одоо Монгол Улсад байгаа нийт лицензийн тоо бол 4744 байгаа. Энэний 23.2 хувь нь дотоодын аж ахуйн нэгж, гадаадын 100 хувийн хөрөнгө оруулалттай аж ахуйн нэгжид нь 13.1 хувь бий. Хамтарсан аж ахуйн нэгжид нь 3.1 хувь нь байгаа өнөөдрийн байдлаар.


Нийт 4700 ашиглалтын лицензийн лиценз маань нийтдээ 39 сая 454 мянган га газар эзэлж байгаа. Энэний ашиглалтын зөвшөөрөл нь нэг 1085 байгаа. Энэ бол 457 орчим га газар. Хайгуулын тусгай зөвшөөрөл бол 3659, нийтдээ 38 сая га газар байгаа юм. 2008 оны 12 сарын 31-ний байдлаар 5202 лиценз Монгол Улсын хүчин төгөлдөр байсан бол одоо 2009 оны 12 сарын 31-ний байдлаар 4744 лиценз байгаа одоо. Лицензийн хувьд бол хууль зөрчиж, ямарваа нэгэн байдлаар тэгж дээр доогуур ингэж олгогдоод байгаа юм байхгүй байгаа. Өнөөдөр Ашигт малтмалын тухай хуулиар Монгол Улсад мөрдөгдөж байгаа хууль дүрмийн дагуу энэ лиценз олгогдоод явж байгаа.  Ер нь бол харьцангуй сүүлийн үед лицензийн олголт эрс багасч байгаа.


Улсын төсвийн хөрөнгөөр хайгуул хийсэн газар дээр манайх бол нэмж лиценз олгогдоогүй ээ. Тэрийг бол хайгуулын...


Н.Энхболд: -Шинэбаяр гишүүн асуултаа асууя.


Ц.Шинэбаяр: -Баярлалаа. Тэгэхээр Дэмбэрэл дарга Таван толгой, Оюу толгойн ажиллагаатай танилцахаар УИХ-ын гишүүдийн зарим гишүүдийг томилолтоор явуулж үзүүлсэн. Тэгээд Таван толгой дээр очоод их гайхсан. Таван толгой дээр ер нь бараг дэлхийд битгий хэл Монголын түүхэнд байхгүй уул уурхайн практикт бараг ашиглагддаггүй барилгын энэ жижиг техникүүдээр үйлдвэрлэл явуулаад, шоргоолж шиг олон ийм жижиг техник орчихсон ашиглаж байгаа юм. Тэгээд нөгөө манай уул уурхайн техник эдийн засгийн үндэслэлийг, үндэслэж одоо компаниудаас гаргасан техник, эдийн засгийн үндэслэлийг хянаад, энэ уул уурхайн ашиглалтын зөвшөөрлийг хянадаг байгууллагууд энэ дээр юу хийж байна. Эндээс харахад бол ийм одоо хүчин чадал багатай техникээр ашиглахаар мэдээж хэрэг энэ дээр өртөг зардал хамгийн өндөр байж таарна. Тэгэхээр энэ өртөг зардлыг ерөөсөө тоохгүйгээр, тооцохгүйгээр ийм үйл ажиллагаа явуулж байна гэдэг бол энд ерөөсөө хилээр гарч байгаа эцсийн бүтээгдэхүүн хяналтгүй байнаа л гэж ойлгохоос өөр ямар ч аргагүй юм байна лээ.


Тэгэхээр энэ одоо ер нь манай энэ Эрдэнэс MGL, мэргэжлийн хяналтын байгууллага, Ашигт малтмалын газар, манай яамны нөхдүүд маань энэ Таван толгойгоос одоо яг ашигласан түүхэн хугацаанд өнөөдрийг хүртэл хэдэн тонн нүүрс олзворлосон юм, цаашид олзворлочихоод байгаа юм, одоо ер нь яг балансын нөөцийн үлдэгдэл нь яг хэд байгаа юм бэ? Энийг хянаж шалгасан юм байна уу? Энэ мэргэжлийн хяналтын маркшейдаараа хэмжүүлээд, шалгах ийм төлөвлөгөө байна уу? Энэ дээр нэгдүгээрт асуулт авмаар байна.


Хоёрдугаарт, сая Таван толгойн лицензийн тухай ярьж байна. Уул нь анх Ашигт малтмалын хууль мөрдөж эхлэхдээ нэг орд, нэг лиценз гэж явж байгаад сүүлдээ энийгээ бүр замхруулаад, нэг ордос сая яалаа гэнэ үү, гадаадын компаниар шалгасан чинь 1-ээс дээш компани ашиглаж болно гэсэн ийм юм яриад байх юм. Тэгээд одоо сүүлдээ Таван толгой дээр бол өчнөөн олон компани, яг энэ бол ерөөсөө яг л нэг үлийн цагаан оготны, үлийн шиг л юм болгоод хаячихсан байна лээ шүү дээ. Тэгээд тэр жижиг Таван толгойг 2 талд нь жижиг Таван толгойн уурхай явж байгаа юм. Тэг гол дунд нь Дайцүки компаний лицензтэй, тэгээд Дайцүки компаний лицензийн талбайд орж болохгүй гээд уул уурхайн хамгийн одоо ашиггүй ийм нөхцөлөөр ашиглалт явуулж байна шүү дээ. Энийг яагаад шийдэхгүй байгаа юм бэ? Энэ чинь эдийн засгийн Монгол Улсын хувьд ашиггүй үйлдвэрлэл явагдаж байна шүү дээ. Тэгэхээр энэ тал дээр бол ерөөсөө Ашигт малтмалын хяналтын газрын зүгээс ерөөсөө огт анхаарахгүй байна.


Дараагийн нэг зүйл нь бол 4700 лицензийг та нар хэн ч чадахгүй, хүн хүч, техникийн хувьд. Тэгээд одоо нэмээд лиценз олгодогоо зогсоогоод, дараагийнхаа асуудлыг тавихгүй бол ерөөсөө олгоод л байдаг, хянаж чаддаггүй, ингээд яваад байдаг энэ асуудлаа хэзээ оруулж ирэх вэ?


Н.Энхболд: -Ариунсан сайд хариулъя.


Б.Ариунсан: -Би төгсгөлийн асуултанд нь хариулаад, тэгээд манай Таван толгойн талаар Эрдэнэс MGL-ийн захирал Энэбиш хариулна.  


Ер нь бол бид нар өнгөрсөн жилээс эхлээд лиценз олголт бол нэлээн багасчихсан байгаа. Ялангуяа 7 сарын 15-нд гарсан Цөмийн энергийн тухай хууль, голын эх, ойн сав газартай холбогдсон хууль, энэ хуулийг хэрэгжүүлэх үндсэн дээр бид нар бол ер нь лиценз олголт бол нэлээн багассан. Энэ хэмжээгээр бол одоо өнөөдрийн байдлаар Голын эх, ойн сав газруудад байрлаж байгаа хайгуулын болон ашиглалтын зөвшөөрөлтэй лицензтэй 1105 зөвшөөрлийг бид нар өнөөдрийн байдлаар тогтоож, ялгаад байж байна. Цаашид энэ бас зарим талаараа нэмэгдэх хандлагатай байгаа. Энийг бид нар бүрэн тогтоогоод, хууль хэрэгжих ажиллагаанд шийдвэртэй орно гэж ингэж үзэж байгаа.


Таван толгойн асуудлын хувьд бол өнөөдөр бүр эцэслэж шийдээгүй байгаа. Зөвлөгөө өгөх компани соногочихсон. Энэ зөвлөгөө өгөх компаниудын эхний дүгнэлтүүд гарч ирж байгаа. Тэр дотор бол аль аль блокийг нь ямар ямар боломжоор ашиглах тухай яригдаж байгаа. Энэ талаар манай Энэбиш захирал ярина.


Н.Энхболд: -Ер нь бол асуулганд хариулахад сайд нь хариулах ёстой юм шүү, тэгээд лавлагаагаа холбогдох хүмүүсээсээ аваад сайд хариулаад явсан нь дээр байх. Энэбиш нэг товчхон тайлбар хэлчих.


Б.Энэбиш: -Таван толгой төслийн ажлын хэсгийн техникийн зөвлөх Канадын Норвест компаниас ер нь Таван толгойн ордыг бүхлээр нь ашиглах боломжтой юу, хэсэгт ингэж хувааж ашиглавал бас боломжтой юу гэсэн тийм асуулт тавьсан юм. Тэгээд тэрний үр дүнд судалгаа хийгээд, зөвлөмж ирүүлсэн байгаа. Тэр талаар Хүрэлбаатар сайд хариулсан. Ер нь бол бүхлээр нь ашиглаж болно, тэгэхдээ хоёр, гурвын зэрэг хэсгүүдэд бол Цанхийн хэсгийг хуваагаад ашиглах боломжтой. Энэнээс илүү их хэмжээгээр хуваах юм бол дэд бүтцийн хүндрэлд орно. Бас зах зээл борлуулалтын хүндрэлд орно гэсэн тийм зөвлөгөө л ирүүлсэн юм шүү. Албан ёсны шийдвэр бол Их Хурал, Засгийн газрын асуудлаа.


Н.Энхболд: -Технологийн талаар бас Шинэбаяр гишүүн асуугаад байсан. Одоо жаахан жаахан юм хулгана шиг бага багаар нь ухаад сэндчилж хаяад байна гээд, тэрэн дээр. Шаардлага тавьж болдоггүй юм уу?


Б.Ариунсан: -Техник технологийн хувьд бол өнөөдрийн түвшинд одоо нэг өнөөдрөөс өмнөх нэг 4 жилийн түвшингээс бол уул уурхайд ашиглаж байгаа техник, технологи нэлээд өсч байна. Энэ хэмжээгээр бас техник технологи сайжирч, том оврын техник технологи орж ирж байна. Өмнө талд ашиглаж байсан техник технологиуд дотор жижиг оврын, бага оврын хэмжээний техникүүд нэлээн өөрийн дотоодын компаниудын хөрөнгөөр орж ирсэн техникүүд ажиллаж байсан. Сүүлийн 2 жилийн байдлаар бол гадаадын томоохон хөрөнгө оруулалтууд нэлээн орж ирж байгаа. Энэ байдлаар уул уурхай маань үйл ажиллагаа нь нэлээн өргөжиж байгаагийн хувьд том оврын техник тоног төхөөрөмж нэлээн уул уурхайн үйлдвэрлэлд ашиглах нь элбэгшиж байна. Энэ хэмжээгээр бас засвар үйлчилгээний сервес компаниуд нь байгуулагдаад ирэхээр аяндаа энэ бол ойрын хэдэн жилд нэлээн том оврын техник ашиглах тал руугаа явж эхэлж байна.


Таван толгойн нүүрсний ордыг тойрсон өнөөдөр ашиглаж байгаа хэсэг дээр гарч байгаа уул уурхайн хяналтын албанаас тавьж байгаа шаардлагуудыг хангаж чадахгүй тийм зүйлүүд бол нэлээд их байна. Бид нар энийг бас хамтарч шийдэх талаар мэргэжлийн хяналтын байгууллагын уул уурхайн албаныхантай бас ярьж, тодорхой хэмжээний шалгалтуудыг хийж, үүрэг өгч байгаа.


Н.Энхболд: -Хэдийг авав, хэд үлдээд байна?


Б.Ариунсан: -Таван толгойн нүүрсний ордын маань нөөц бол өнөөдрийн хэмжээгээр 6.4 тэрбум нөөцтэй байгаа. 67 оноос хойш ашиглаж эхэлснээр бол өнөөдрийн байдлаар 2009 оны 9 сарын байдлаар 9.8 сая тонныг нь бол ашигласан байна. Энэ хянасан тоо.


Н.Энхболд: -Хянасан тоо гэж байна. Баярсайхан гишүүн асуултаа асууя.


Г.Баярсайхан: -Баярлалаа. 2 асуулт байна. Орон нутгийн Таван толгойн уурхайн үнийг тооцохдоо Хядадын Шянси мужийн нүүрсний дундаж үнэ гэсэн хүснэгт энд авчирсан байна л даа. Миний бодож байгаагаар энд бол хоёр улсын хоорондох арилжаа явагдаж байгаа гэж ойлгож байгаа. Гэтэл одоо энд орж ирж байгаа нь Хятадын дотоодын нийлүүлэгч юм шиг хятадын үнийг бариад ороод ирсэн байна л даа. 

Тэгэхээр энэ үнийг дэлхийн зах зээлд ойртуулах тал дээр ямар ажил хийж байнаа, яахав ерөнхийдөө түрүүн бас нэг гишүүн асууж байсан. Үүнийг би бүр тодорхой авмаар байна. Одоо бол ерөөсөө Таван толгой дээр нүүрсний салбар дээр юу харагдаж байна вэ гэвэл монголын баялгийг үнэгүйдүүлэх, хэн хямд зарж байна, тэр нь хожиж байна. Ерөөсөө ийм уралдаан явагдаад байна л даа. Тэгэхээр ерөөсөө дэлхийн зах зээлийн үнэд хүргэх ямар ажил хийгдэж байна гэж нэгдүгээрт асуумаар байна.

Хоёрдугаарт, төмөр замын асуудал байна. 12 сард Их Хуралд төмөр замын бодлогыг боловсруулаад оруулж ирнэ гэж байсан. Ямар учраас ингээд энэ асуудал гацаад байна. Төмөр зам дээр одоо монголын нийгэмд маш их том хагарал асуудал үүсгээд байгаа шүү дээ. Тэгэхээр энэ асуудлыг нэг тийш болгох зайлшгүй шаардлагатай байна. Энэ бодлогыг маш яаралтай Их Хуралд оруулж ирж, хэлэлцүүлж, нэг бодлоготой төмөр замынхаа бодлого дээр бодлогоо тодорхойлох зайлшгүй шаардлагатай байна л даа. 

Би түрүүн асуусан. Үнийн асуудал дээр бол хэрвээ бид энэ Хятадын дотоодын үнээр ингэж удаан яваад байх юм бол удаан явна гэдэг чинь цаашаа нөхдүүд маш их хэмжээний ашиг орлогоо нуух ийм үүд хаалга нээлттэй байгаа шүү дээ. Асар их авлигалын сүлжээ үүсгэж байгаа. Тэгэхээр энэ асуудал дээр ямар бодлого баримталж байна гэж асууж байна. Баярлалаа.

Н.Энхболд: -Ариунсан сайд хариулъя. Төмөр замын асуудлаар Хүрэлбаатар сайд бэлтгэж байгаарай.

Б.Батхүү: -Үнийн асуудлаар би түрүүн хариулт өгсөн. Энэ жишиг үнийг бол хуучин Үйлдвэр худалдааны яам байх үед энэ үнээр тогтоё гэдэг энэ жишгээрээ явж байгаа. Ер нь бол хэд хэдэн металл дээр дэлхийн жишиг үнэ гээд Лондонгийн бирж дээр жишээлбэл зэсийн үнэ, цайрын үнэ гэх мэтчилэн ингээд жишиг үнэ бол байдаг. Гэтэл нүүрсэн дээр бол энэ жишиг үнийг авахад нэлээд хүндрэлтэй байсан. Тэгээд энэ асуудлыг саяны түрүүний хариулсан жишиг үнээрээ авч байгаа. Цаашдаа бол энэ чиглэлээр бас судалгаа явж байгаа. 

Ер нь нүүрс ашиглаж байгаа компаниудын зүгээс бол энэ үнийг одоо маш их өндөр үнэтэй байна. Тийм учраас нөөцийн татвар их өндөр тавигдаж байна гэсэн байдлаар гомдлууд ирдэг. Тэгээд одоо өөр үнээр жишиг үнэ авахад судалгаа бол Ашигт малтмалын газар дээр хийгдэж байгаа. Манай яамны зүгээс ч гэсэн энэ жишиг үнийн хувь дээр бол бусад Австрали болон бусад орнуудын жишиг үнийг судалж байгаа. Баяжуулсан угаасан нүүрсний жишиг үнэтэй барихад бол өнөөдөр манай гарч байгаа нүүрс маань ийм байдлаар гарахгүй байгаа учраас харьцуулахад их хүндрэлтэй байгаа. Гэхдээ энэ талаар судалгаанууд Ашигт малтмалын газар дээр байнга хийгдэж байгаа.

Н.Энхболд: -Хүрэлбаатар, төмөр замын бодлогын асуудал яагаад саатаад, удаашраад байна вэ?

Ч.Хүрэлбаатар: -Төмөр замын асуудлаар Засгийн газар санал боловсруулах үүрэг бүхий ажлын хэсгийг байгуулсан. Ажлын хэсэг дээр нэлээд олон талаас нь, олон асуудлуудыг судалж үзээд, зарчмын тийм шийдлүүдийг гаргаж байгаа. Тун удахгүй Засгийн газрын хуралдаанаар орж энэ хэлэлцэгдэж, нэг талдаа шийдвэр гаргаж, УИХ-д бодлогын бичиг баримт өргөгдөнө гэж итгэж байгаа.

Н.Энхболд: -Батбаяр гишүүн асууя.

Ц.Батбаяр: -Баярлалаа. Тэгэхээр өнөөдөр уг нь энэ Таван толгойн нүүрсний одоо энэ асуулга бол маш чухал асуулга байсан юм л даа. Харамсалтай нь одоо энэ дээр үндсэндээ үндсэн мэдээлэл хийх Ерөнхий сайд нь байдаггүй, яг энэ ажлыг хариуцаж байгаа сайд нь байдаггүй, тэгээд нэг л асуусан болж, нөгөөдөх нь хариулсан ухаантай л өнөөдөр энэ асуудал дуусах нь л дээ. 

Өнөөдөр уг нь Оюу толгойн дараа яригдах Монголын эдийн засагт хамгийн одоо гол газар л энэ Таван толгойн нүүрсний газар шүү дээ. Орд шүү дээ. Тэгэхээр бид энд ийм ач холбогдол өгч байгаа юм чинь монголын эдийн засаг сэргэхгүй, сэргэхгүй дээ. Бидний байгаа царай энэ шүү дээ. Уг нь бол энэ дээр нэлээн тодорхой бодлого Монгол Улсын Засгийн газар, Их Хурал боловсруулаад, энэ дээр тодорхой асуудлууд хэрэгжүүлээд яривал бидний нөгөө яриад байгаа амлалтууд биелэгдэх уг нь бүрэн бололцоотой юм. Тэгээд одоо яая гэхэв одоо бас асуусан л болохоос доо.

Нэгдүгээрт, ер нь Монгол Улсад ер нь нүүрсний бодлого гэж байна уу? Энийг гадагшаа экспортлох, ямар чиглэлийн, ямар бодлого барьдаг юм, зүгээр хэдэн хувийн компаниуд л одоо өөрийнхөө санаагаар гэрээ хийгээд, тэгээд л бүх нүүрсээ урагшаагаа Хятад руу гаргаад, хил давуулаад байдаг энэ бодлого одоо зогсох уу? Монгол төр өнөөдөр нүүрсэндээ бодлого барихгүй бол үндсэндээ дампуурлын ирмэгт л очиж, хүний идэш л болж дуусах гээд байх шиг байгаа юм л даа. Энэ дээр нэгдүгээрт нь  хэлж өгөөч ээ?

Хоёрдугаарт нь одоо бид сая яриад байна л даа. Энэ манай хоёр, гурван компаниуд одоо энэ нийт миний өөрийн барьж байгаа бодлого, миний өөрийн санадаг санал бодол байдаг юм л даа. Үндсэндээ энэ одоо монголчууд юмны нэг толгой баймаар байна гэж. Дандаа бид нар бөгс байгаад байна шүү дээ. Тэгээд энийг би бас хурал дээр хэлээд байгаа юм л даа. Яагаад бид толгой байж болдоггүй юм бэ, толгой яагаад бусдыгаа удирдаж болдоггүй юм бэ гэдэг асуудлыг л яриад байгаа юм л даа. Тэгэхээр энэ чиглэл дээр одоо ер нь ялангуяа ашигт малтмалын чиглэлээр одоо ер нь гадаад бодлогынх дээр тиймээ маш олон лицензүүд гадны иргэдэд байгаа. Тэгэхээр энийг одоо монголчууддаа эзэмшүүлэх, ашиглуулах талаар ер нь Эрдэс баялаг, эрчим хүчний яам ер нь ямар бодлого барьж байна вэ?

Бид дандаа л хятадуудаас лицензийг нь хараад сууж байдаг, хятадтай л одоо байдал нөхцөл иймэрхүү байдалтай болох гээд байгаа юм уу, энэ дээр ер нь төрийн бодлогын түвшинд нэг шийдэх юм байна уу? Одоо үндсэндээ нэг бол одоо дэлхийн улс орнууд янз бүрийн юу байдаг л юм байна лээ шүү дээ. Одоо зогсоогоод, тодорхой хугацаанд лицензийг нь хааж, хайгуулын ч бай, ашиглалтын лицензийг нь зогсоож байгаад бүр энийг эхнээс нь цэгцлээд ингээд яваад, эцсийн шийдвэр гаргадаг энэ бол үндсэндээ улс орны эдийн засагтай л холбоотой асуудал шүү дээ. Энэ дээр одоо Эрчим хүчний яам ямар бодлого бариад байна вэ гэдэг дээр хариулт өгөөч ээ?

Н.Энхболд: -Ариунсан сайд хариулъя.

Б.Ариунсан: -Манайд Ашигт малтмалын хууль маань үйлчлээд бас тодорхой их олон жил болоогүй учраас эхний гарсан Ашигт малтмалын хуулин дээр маань нэлээн алдаатай, нэлээн тийм, одоогийн, өнөөдрийн байдлыг үүсгэсэн тийм заалтууд бол их байна. Энэ үндсэн дээр бол манай лицензүүдийг бид нар зөвхөн монгол хүнд олгоно, тэгнэ, гадаадын хүнд олгохгүй гэсэн тийм боломж бол энэ дээр байхгүй нэгд. Хоёрт гэх юм бол өнөөдөр авч байгаа бид нарын лиценз авч байгаа компани, аж ахуйн нэгжийн хувь хүний ихэнх нь манай монгол хүмүүс байгаа. Бүгд монгол хүмүүс байгаа. Цааш үйлдэж байгаа үйлдэл нь болохоор зэрэг л хөрөнгөтэй хүн дагаад явчихаад байгаа нь бид нарын өнөөдрийн бас нэг энэ хуулийн бас нэг эргэж харах тал бий болчихоод байна л даа.

Түүнээс өнөөдөр бид нар хүн болгон монголчууд болгон лицензээ аваад, монголчууд болгон хөрөнгөтэй байгаад ашиглах тийм боломжийг бид нар олгох дээр бас энэ хуулин дээр эргэж харах юмнууд байна. Тэрийг бол бид нар үгүйсгэхгүй байна. Ер нь Ашигт малтмалын хуульд эргэж өөрчлөлт оруулах асуудлаар бид нар нэлээн заалтууд дээрээ бас ажиллаж байна. Ойрын үед орох байх. Нүүрсний бодлого бол байгаа Монголд, нүүрс хөтөлбөр гээд ойрын 2, 3 жил яриад, нэлээн хэрэгжээд эхэлж байна. Өмнө нь бас бид нар нэг одоогоос 3 жилийн өмнөөс нүүрсний асуудал ийм өндөр хэмжээнд тавигдаж байгаагүй учраас тэр хүртэл бас тийм тодорхой бодлого байхгүй, зөвхөн хэдэн улсын уурхайгаа түшиглэсэн л бодлого байсан. 

Өнөөдөр хувийн чиглэлийн, хэвшлийн аж ахуйн нэгж болон төрийн аж ахуйн нэгжийн хоорондын харьцааг харахад хувийн хэвшил давамгайлж байгаа нь бол нүүрсний талд нэлээн өндөр орж ирж байна. Ийм учраас бид нар бодлоготой байх ёстой гэж үзээд нүүрс хөтөлбөрийг хэрэгжүүлээд, ажиллаж эхлээд явж байна. 

Цаашид ч гэсэн бид нар лицензийг нэг өдөр зогсоочихоод, энэ одоогийн үйлчилж байгаа хуулиар өнөөдөр зогсоочихоод, маргааш лиценз олгохгүй ээ гээд цаашид явахад бас хүндрэлтэй. Хууль угаасаа өнөөдөр өөрчилж байгаа учраас хүн болгон өргөдөл өгөх хугацаатай, өргөдөл шийдэх хугацаатай. Өнөөдөр бид нар юу ярьж байна вэ гэвэл шинээр мөрдөгдөж эхэлсэн Цөмийн энергийн тухай хууль дээр заагдсан тэр лицензийн асуудал, Голын эх, ойн сав газруудад нэмж олгохгүй, тэр  кординат нь тогтоогдсон цэгүүд дээрээ нэмж олгохгүйгээр, бусад одоо хуулиар хэрэгжих нөхцөлтэй байгаа дээр нь олгоод л явж байгаа ийм зарчмаар ажиллаж байгаа.

Н.Энхболд: -Ж.Батсуурь гишүүн асууя.

Ж.Батсуурь: -Баярлалаа. Тэгэхээр сая илтгэгч дурдсан зарим асуудалдаа бол кокс үйлдвэрлэнэ, нүүрсийг баяжуулж, тэгээд энэ явцад их хэмжээний эрчим хүчний нүүрс ялгарна гэж дурдагдсан. Тэгэхээр ер нь энэ газар дээр нь энэ эрчим хүчний нүүрсийг ашиглаад, цахилгаан станц барьж байгуулах төсөл тооцоо судалгаа хийгдэж байгаа юм бий юу? Ер нь ийм ирээдүй байна уу? Коксжих нүүрсээс гадна эрчим хүчний нүүрс их хэмжээгээр Таван толгойн орд газарт байгаа шүү дээ. Үүнийг одоо ер нь цаашдаа яаж ашиглах юм, экспортонд бас сонирхогч талууд гадагш нь гарч байна уу, тэр коксжих нүүрсээс гадна. 

Хоёрдугаар асуудал нь татвараа олж авч чадаж байгаа юм уу, энэ экспортолж байгаа, мөн одоо ашиглаж байгаа дотооддоо хэрэгцээнд ашиглаж байгаа, олборлож байгаа нүүрснийхээ хэмжээг зөв тогтоож, энд оногдох татвараа бүрэн хэмжээгээр нь авч, өөрөөр хэлбэл монголын төсвийн орлогыг бүрдүүлж, ард түмэнд бас энэ төсвөөр дамжуулж, тодорхой хэмжээний хувь хүртээгч асуудал, түүнээс гадна одоо бас монголын төсвийн орлогыг бүрдүүлж, энэ төрийн үйлчилгээнд хөрөнгө мөнгө зарцуулах, хөрөнгө мөнгийг нэмэгдүүлэх ёстой шүү дээ. Тэгэхээр энэ дээрээ одоо бүрэн авч чадаж байна уу, хувийн компаниуд тэр экспортолж байгаа нүүрснийхээ хэмжээг үнэн зөв мэдүүлж, нөөцийн болон бусад татвараа бүрэн авч чадаж байгаа юу? гэсэн ийм бас нэг асуулт байна.

Түүнээс гадна кокс үйлдвэрлээд, үүнийг бас яг одоо тодорхой стандартын дагуу үйлдвэрлэж, металл хайлуулах үйлдвэрт нийлүүлэхүйц тийм хэмжээний технологиор нь үйлдвэрлэж, өөрөөр хэлбэл газар дээр нь баяжуулж, бас нэмүү өртөг шингээх гээд байна шүү дээ. Тэгээд ийм ирээдүй, боломж яг одоо тооцоо судалгаа байгаа юу гэсэн ийм асуудлууд байна. Түүнээс гадна энэ 37 тэрбум 162 сая төгрөг одоо ойролцоогоор хайгуулын монголын төсвөөс зарцуулсан хайгуулын нийт зардал гэж тодорхойллоо шүү дээ. Тэгэхээр одоо энэ хайгуул хийчихсэн газар дээр лицензийг нь олгоод, энэнээс баялаг ашиглаж байгаа 9 ч компани байна гэж ярилаа. Тэгэхээр энэ компаниудаас энэ хайгуул хийсэн, улсын төсвөөс гарсан өртгийг нөхөн төлүүлэх тийм үйл ажиллагаа, ер нь бодлого явагдаж байна уу гэсэн ийм үндсэн хэдэн асуулт байна. Баярлалаа.

Н.Энхболд: -Ариунсан сайд хариулъя.

Б.Ариунсан: -Төсөв бүрдүүлэхийн хувьд бол нүүрс экспортолж байгаа, уурхай ашиглаж байгаа байгууллагуудын хувьд бас улсын төсөвт нэлээд хэмжээний жин эзэлдэг учраас, хоёрт нь гэвэл орон нутгийн бас татварын байгууллага, орон нутгийн төрийн захиргааны байгууллага нэлээн хамтарч ажилладаг учраас төсөвт бол ямар ч байсан нүүрснээс орж байгаа татварынхаа орлогыг ер нь бараг бүрэн оруулчихаж байгаа. Орж байгаа. Ер нь уул уурхайн бүтээгдэхүүний татвар орох нь алтнаас бусад нь нэлээн сайн байгаа. 

Б.Энэбиш: -Коксийн үйлдвэрийн талаар хариулъя. Ер нь Таван толгойн ордыг ашиглах төслийн нэг үндсэн бүрэлдэхүүн хэсэг бол нэмүү өртөг шингэсэн бүтээгдэхүүн хийх, тэрэн дотроо бол коксийн үйлдвэр байгуулах асуудал байгаа юм. Ер нь бол одоо хувийн хэвшлийн компаниуд ингээд судалгаа хийгээд, техник, эдийн засгийн үндэслэл хийгээд явуулж байгаа юм байгаа юм. Мөн төрийн өмчийн Эрдэнэс МГЛ компаниас ХБНГУ-ын Тешн групп компанитай бас яриа хэлэлцээ хийгээд, судалгаа хийгээд явж байгаа зүйл байгаа. Ер нь бол энэ Таван толгой төслийн нэг үндсэн бүрэлдэхүүн хэсэг бол яах аргагүй л коксийн үйлдвэр байгуулах асуудал. Одоо байгуулаад ажиллаж эхэлж байгаа нэг тийм үйлдвэр бий. Бас хамтарсан хөрөнгө оруулалттай, хувийн хэвшлийн. Таван толгой төслийг цогцоор нь шийдэхэд 2-3-ын зэрэг коксийн үйлдвэр байгуулах боломжтой гэсэн тийм тооцоотой байгаа.

Цахилгаан станцын тухайд гэвэл мөн Таван толгой төслийг хөгжүүлэх үндсэн асуудлын нэг нь эрчим хүчний хангамжийн асуудал. Яг Таван толгойн ордыг, уурхайг одоо энэ хавийг хангах эрчим хүчний нийт хангамжийн хэмжээ бол 100 орчим миговаттын хүчин чадалтай цахилгаан станц байхад болно. Хэрвээ энэнээс дээшээгээ буюу ойр хавийн ордууд, суурин газруудыг хангахаар хийх юм бол усны асуудлаа их нарийвчлан судлах ёстой юм байна лээ. Тэгээд цахилгаан станцынхаа эрчим хүчний хангамжийг хөрөнгө оруулалтаа бол том уурхайн бодлоготойгоо нэг хийх үү, нэг бол хөрөнгө оруулалтыг нь тусад нь байх уу гэдэг асуудлаа бол хамгийн түрүүн шийдэх шаардлагатай юм билээ.

Ц.Даваацэрэн: -Улсын төсвийн хөрөнгөөрөө хайгуул хийж, нөөц нь тогтоогдсон ордуудын зөвхөн төлбөрийн асуудал бол гэрээ хийгдээд, компаниуд төлж байгаа юм графикаар. 5 жилийн хугацаан дотор хуулийнхаа дагуу 5 жилийн хугацаан дотор нөхөн төлөх ёстой. Тэгээд энэ журмынхаа дагуу бол 2007 онд батлагдсан журмын дагуу индексээр үржүүлээд ингээд төлбөр хийж байгаа. Орон нутгийн Таван толгойн хувьд бол 2009 онд 1.1 тэрбум төгрөг геологи, хайгуулын ажлын нөхөн төлбөрт төлсөн байж байгаа.

Н.Энхболд: -Хариулсан хүн нэр, албан тушаалаа хэлчихээ. Протоколд оруулъя.

Ц.Даваацэрэн: -Ашигт малтмалын газрын уул уурхайн судалгааны хэлтсийн дарга Даваацэрэн.

Н.Энхболд: -Алтай гишүүн алга байна уу? Д.Батбаяр гишүүн асууя.

Д.Кёкүшюзан Батбаяр: -Ер нь бол сая бас гишүүд асуучихлаа л даа. Таван толгойн асуудал дээр, тэр лицензийг будлиулсан гээд, тэр шүүх дээр оччихсон байгаа юм, тэрийг бол асуух шаардлагагүй ойлголоо. Тэгээд миний бас нэг товчхон асуух гэж байгаа юм нь Голын эх, ойн савтай холбоотой хууль баталсан. Тэрэн дээр би өөрөө ажлын хэсэгт нь оролцож ажиллаж байсан. Тэгээд энэ тал дээр нэлээн бас санаа зовоочихдог зовоож байсан асуудлууд байна л даа. Жишээлбэл энэ лицензийг нь буцааж өгөх, яг одоо энэ ямар шатан дээрээ байгаа юм бэ. Мэдээж хуулийн дагуу буцааж өгнө. Буцааж өгсөн хичнээн газар байна, буцааж өгсөн үү. Ажилтай болсон уу та нар? Эргээд мэдээж энэ хуулийн дагуу авсан газраа, лицензээ мэдээж эргээд эсрэгээр буцаагаад хуулийн дагуу хураалгаж байгаа улсууд маань хайгуул хийж байгаа, маш их зардал гаргаж байгаа. Энэний нөхөн төлбөр дээр яг юу бодож байна, яг ямар шатандаа байгаа юм хариулж өгнө үү?

Хоёрдугаар асуудал, бас Таван толгой дээр би яваад, өөрөө очоод ирсэн л дээ. Очоод ер нь танилцаад, нэлээн олон асуудлууд байсан. Ихэнх асуудлыг нь бас гишүүд асуучихлаа. Тэгээд энэ байгаль орчин бохирдуулах, энэ 100 гаруй тонны энэ том том машинууд одоо ерөөсөө минут тутамд сүлжээтэй, тэнд юун мал мал, малчид бол бухимдсан, агаар бохирдуулсан, яг ийм явц л явагдаад байна л даа. Энэ өөр газрууд бол ерөөсөө машинаар ингэж том том нүүрс орон нутагтаа зөөхийг хориглочихсон юм байна лээ шүү дээ. Энэ манай улсад байгаа байна. Энийг зохицуулж болдоггүй юм уу. Зогсоовол ер нь өөр шинэ шинэ бас шийдлүүд байна шүү дээ. Сүүлийн орнуудад бол сая гараад ирчихсэн. Тэр нөгөө туузан дамжуулагч конвейер гээд, газар доогуур, газар дээгүүр, тунель доогуур гээд ямар ч юм бохирдуулахгүйгээр хоёр талдаа хил дамжсан камертай. Энэ тал дээр ер нь бодсон, та нар судалсан юмнууд, туршсан юмнууд байна уу? гэсэн 2 асуулт асуух гэсэн юм.

Н.Энхболд: -За хариулъя. Ариунсан сайд.

Б.Ариунсан: -Өнөөдөр Голын эх, ойн сав газар гээд ингээд энэ холбоотойгоор энэ мөрдөгдөж байгаа хуулийн дагуу бид нар 1105 лицензийг үндсэндээ бүртгээд, тогтоогоод, гаргаад ирчихсэн байна. Энийг гаргаж ирээд бид нар зарим газар руу нь мэдэгдэл явуулж эхэлж байна. Одоо ингээд хуулийн дагуу энэ асуудлыг шийднэ гээд. Ингэхэд бид нар нэг талаас хууль хэрэгжүүлж байгаа, нөгөө талаас бол үнэхээр Батбаяр гишүүний хэлж байгаатай холбоотой бас 2 том хүндрэл бас бид нарын харж байгаа байдлаар гарч байгаа. Нэгд нь тэр компаниудын олон жил ажилласан тэр хайгуул болон ашиглалтын зардлыг нөхөн олговор олгох асуудал нэг хүнд асуудал байгаа.

Дараачийн асуудал нь гэвэл ингээд энэ лицензийг цуцална гээд ингээд үзэхэд манай Эрдэнэт үйлдвэрээс эхлүүлээд ер нь алтны чиглэлийн, манай улсын төсөвт энэ жилд тусгагдсан төсөв дээр уул уурхайн салбараас орох орлогонд төсөв дээр суугдчихсан, төсөвлөгдчихсөн татвараа өгдөг тэр компаний бас нэлээд их хэсэг нь бас энд хамарчихсан байгаа. Тэгэхээр бид нар энэ хоёрыг бас яаж зохицуулах вэ гэдэг дээр бид нар судалгаа гаргаад, тэр компаниудаас нь өөрийнх нь хийсэн зарцуулсан хөрөнгө оруулалт, төлдөг татварынх нь хэмжээнүүдийг өөрсдөөр нь тодорхойлуулж, татвараар тодорхойлуулж, гаргаж авч байна. Энэ хоёрын дүн гарахаар бас ямар хэмжээний нөхөн олговор гарах нь вэ, ямар хэмжээний төсөвт төлөх ёстой татвар төлөгдөхгүй болох нь вэ гэдэг нь бас их тодорхой болох юм байна лээ. Тэгээд бид нар ойрын үед энийг шийднэ гэж ингэж тооцож байгаа.

Байгаль орчин бохирдуулах дээр үнэхээр бид нарт байна. Зөвхөн Өмнөговийн тэр Таван толгойгоос заавал зөөж байгаа нүүрс биш нүүрс гадагшаа уул уурхайн бүтээгдэхүүн экспортолж байгаа өнөөдрийн компаниудын гол хийж байгаа тээвэр бол том оврын хүнд даацын машинууд байгаа өнөөдөр. Өөр газар бол төмөр зам байхгүй, өнөөдрийн яриад байгаа конвейерын систем байхгүй. Тийм учраас Дорнодын талд бол үндсэндээ нефтийнхээ түүхий эдийг том оврын машинаар явуулж байна. Өмнө зүгт бол бид нар бүх тээврээ тодорхой өндөр даацын машинаар явуулж байна. 

Ийм учраас бид нар гарцаагүй өнөөдөр эргэж шийдэх гол асуудал бол бид нар замын асуудлыг бид нар шийдэж байж, дараа нь энэ лиценз, ашиглалтын лиценз олгодог тал руугаа орохгүй бол өнөөдрийн байж байгаа энэ ашиглаж байгаа, байгаль орчин бохирдуулж байгаа, зам эвдэж байгаа сөрөг нөлөө үзүүлж байгаа энийг өмнө талыг нь шийдэхгүйгээр дараа нь ашиглалтын лиценз ийм газруудад олгоод байвал үнэхээр бас маш хүндрэлтэй байна. Конвейерын систем гэдэг дээр Өмнөговийн хилээр гарч байгаа, хоёр, гурван боомтоор гарч байгаа нүүрс, уул уурхайн бүтээгдэхүүн гаргаж байгаа компаниуд бол түрүүлж бас ганц нэг газар нь конвейерын системийг нэвтрүүлэх, тэрийг судлах ажлуудыг хийж байна өнөөдөр.

Н.Энхболд: -Баярлалаа. Батбаяр гишүүн асуучихаад, Алтангэрэл гишүүн та хоёр тохирсон гэсэн тиймээ. Дараа нь Алтангэрэл гишүүн асуугаарай.

Н.Батбаяр: -Хоёр, гурван асуудал байна л даа. Таван толгойн орд газар бол стратегийн орд газраа гээд тогтоол, шийдвэр гарчихсан байгаа. Тэгээд Таван толгойн орд газар нь нэлээн олон орд газраас бүрддэг юм байна л даа. Тэгвэл стратегийн орд газрын тодорхойлолтонд орчихсон байгаа бол стратегийн орд газар дээр төрийн өмчийн оролцоо байх ёстой гэж үзэж байгаа. Хувийн компани хайгуул хийсэн бол 34 хувь хүртэл, төрийн өмчийн хайгуул хийсэн бол 51 хүртэлх хувь нь төрд байна гээд хэлчихсэн байгаа. Таван толгой бол төрийн өмчийн хайгуулаар нөөц нь тогтоогдсон орд газар. Социализмын үед шүү дээ. Тэгвэл Таван толгойн орд газрыг одоо чинь 2 уурхай ажиллаж байна гэж хэлж байна. Нэг нь тэр жижиг Таван толгой. Тэнд бол төрийн өмчийн оролцоо байна. Орон нутгийн өмч 51 хувьтай. Нөгөөдөх нь одоо Ухаа худгийн Энержи ресурс. Тэр одоо ажиллаж байгаа. Тэнд төрийн өмчийн оролцоо байхгүй. Тэгвэл Монгол Улсын Ашигт малтмалын тухай хуулийн төрийн өмчийн оролцоотой байх ёстой гэдэг стратегийн орд газар төрийн өмчийн оролцоотой байх ёстой гэдэг тэр хууль яагаад зөрчигдөж байгаа юм бэ?

Энийг Засгийн газар мэдэхгүй будлиад байна уу? Мэдэн будлиад байна уу? Энийгээ тайлбарлаж өгөөч ээ. Үгүй бол зарчихсан юм уу, зарчихсан юм бол ямар хэмжээний мөнгө төрд орж ирсэн юм бэ? Нэгдүгээрт ийм асуудал байна.

Хоёрдугаарт, Эрдэнэс Монгол байх аа, Энэбишийн компани чинь. Танайх өнөөдөр ямар эх үүсвэрээр амьдарч байгаа вэ? Одоо танай компанийг чинь байгуулахдаа одоо Монголын хамгийн сор болсон орд газруудын лицензийг танайд өгөөд, энийгээ чулуу болгоод яваа гэсэн. Чулуу болгох процесс яаж явж байна, өнөөдөр та нар яаж амьдарч байна гэдэг асуудал байна. 

Гуравдугаарт гэх юм бол одоо урагшаа нүүрс зөөж байгаа. Нүүрсний зөөж байгаа тэр сая тээврийн асуудал хүмүүс хөндөж ярьж байна л даа. Тэр тээвэр дээр одоо тохиолдож байгаа нь саяхан хүртэл аваарь гарлаа. Хөдөө Өмнөговь тиймээ. Гурвантэс, хаана гэсэн. Хүний амины асуудал гарч байна л даа. Хятад жолоочтой явж байгаа гээд. Тэгвэл Монголын нутаг дэвсгэр дээр гадаадын машин оруулж ирэх нь ямар хуулиар, яаж зохицуулагдсан байгаа юм бэ? Монголын машин нөгөө талдаа бас манай машин цааш нь оруулж байгаа билүү, үгүй билүү. Энэ дээр яам ямаршуухан бодлого, байр суурьтай байгаа юм бэ гэдэг асуудал байна. 

Тэгээд хэзээ манай Таван толгойн том орд газар чулуу болох юм бэ? Энэ талаар Засгийн газар хэзээ, ямар байдлаар асуудал орж ирэх гэж бэлтгэл хангаж байгаа вэ гэдэг асуудал байна. Энэний дараагаар би нэмэлт асуултаа авъя. Баярлалаа.

Н.Энхболд: -Энэбиш дараа нь Ариунсан сайд бэлтгэж байгаарай.

Б.Энэбиш: -Эрдэнэс МГЛ компаний гүйцэтгэх захирал. Эрдэнэс МГЛ компани одоогийн байдлаар дараахь хүчин зүйлээр санхүүжиж, амьдарч байгаа. Нэгдүгээрт мэдээлэл борлуулсны орлого гээд бага хэмжээний орлоготой. Хоёрдугаарт, Шивээ-Овоогийн хүрэн нүүрсний ордын тусгай зөвшөөрлийг эзэмшигч, үүн дээр бол Шивээ-Овоо хувьцаат компани олборлолт явуулдаг, харилцан гэрээ байгуулсны үндсэн дээр тодорхой хэмжээний мөнгө авдаг. 

Гуравдугаарт нь, банкны тодорхой хэмжээний зээлтэй. Яагаад гэвэл 2008 оны 12 сарын 31 хүртэл төсвөөс санхүүжсэн. 2009 оны 1 сарын 1-нээс эхлээд төсвөөс санхүүжихгүй байгаа. Санхүүжилтээ шийдэхийн тулд холбогдох байгууллагуудад асуудал тавиад, бага хэмжээний олборлолтыг том төсөл эхэлтэл хийе гэдэг хүсэлт тавиад, тэгээд тодорхой хэмжээний нүүрсийг 66 га хүртэл талбай дээр олборлохоор, өөрөөр хэлэх юм бол 1 сая хүртэл тонн нүүрсийг олборлож, экспортонд гаргах чиглэлээр техник, эдийн засгийн үндэслэл батлуулаад, холбогдох бүх зөвшөөрлийг авсан байгаа. 2 сардаа багтааж хөрс хуулалтын ажлаа эхлүүлнэ. Энэ төсөл эхлэх юм бол манай компаний санхүүжилт шийдэгдэнэ.

Ер нь манай компаний үйл ажиллагаа бол том төслийг одоо хэрхэн эхлүүлэх тэр бодлоготой шууд уялдаж байгаа.

Б.Ариунсан: -Стратегийн ач холбогдолтой ордуудад төрийн өмчийг аль болохоор оролцуулах тал дээр яам бодлого барьж эхэлж байгаа ер нь бол төрийн өмчийг. Том Таван толгойн хувьд одоогийн байдлаар зөвлөх компани авчихсан, дүгнэлтүүд нь түрүүч нь гарч ирж байх шиг байна. Тэгээд дэд бүтцийн асуудал шийдэх комисс бас дүгнэлтээ гаргасны дараа бол Таван толгойн асуудал нэлээн эрчтэй яригдах байхаа. Тэгээд орох байхаа гэж би бодож байна.

Нүүрсний хувьд байгаа тэр том оврын техникийн дотоодод нэвтэрч байгаа байдал ямар байна вэ гэж. Өнөөдрийн манайд үйлчилж байгаа их олон хоёр талын заавар, журам байдаг юм байна лээ. Тэдний дотор нь болохоор зэрэг нэг сөрөг журам байдаг, заавар байдаг. Бид нар тэрийг цуцлуулах гэж Засгийн газарт судалгаа гаргаад, асуудал дэвшүүлчихсэн байна. Өөрөөр хэлбэл Монголын талд ороод ирэхээрээ 70 хүртэл км газар хятадын техник явж болдог. Хятад руу монголын техник орохоороо хилээс нь цааш алхаж болдоггүй их сонин сонин журмууд их байдаг юм байна. Тийм учраас одоо манайхны тавьж байгаа шаардлагаар бид нар нэг нүүрс болон уул уурхайн бүтээгдэхүүн экспортолж байгаа компаниудынхаа бас хүсэлт шаардлагын үндсэн дээр бид нар бас өөрийнхөө дотоодын тээврийг бас нөгөө талын газар нутаг дээгүүр явуулдаг болох, хоёр талын хамтын ажиллагааг хангасан тийм зарчмыг бий болгохоор бид нар Хил хамгаалах ерөнхий газар, Гадаад харилцааны яам, Гааль бид нар бүгд нийлээд, тавиад асуудал шийдэх гээд Засгийн газарт 5 зүйлтэй асуудал өгчихсөн байгаа.

Энэ ойрын үед бас шийдэгдвэл манай уул уурхайн бүтээгдэхүүн экспортолдог газруудад бас нэлээн түлхэц болсон тийм зүйл болох байхаа гэж бодож байна.

Н.Энхболд: -Оролцоо яагаад байхгүй байна вэ? Төрийн оролцоо.

Б.Ариунсан: -Стратегийн, Таван толгойн хувьд бол бага Таван толгойд бол орон нутгийнх байгаа шүү дээ. Том Таван толгойд бол одоо ингээд 100 хувь төрийн өмчит байгаа шүү дээ. Тэгэхээр зэрэг энэ чинь өөрөө. Тэр нь бол Засгийн газар өөрөө гэрээтэй юм байна лээ.

Н.Энхболд: -Алтангэрэл асуугаадахъя. Би тэгээд дараа нь бололцоо олгоё.

Н.Батбаяр: -Хариултаа авъя.

П.Алтангэрэл: -Би нэг ерөөсөө тодорхой ганц нэгхэн асуулт асуучихъя. Энэ стратегийн ордууд дээр төр ер нь ойрын хугацаанд явуулах бодлогоо их тодорхой болгохгүй бол ерөөсөө төрийн бодлого тодорхой биш байгаагаас болоод их хачин байдал үүсэх гээд байгаа юм. Оюу толгой дээр бид нар хичнээн их гацлаа, ямар байдал үүслээ, одоо Таван толгой дээр ч гэсэн ийм байдал үүсэхийг үгүйсгэхгүй. Тэгэхээр зэрэг ер нь миний бодол бол одоо бушуухан нэг хөдөлгөөнд оруулаад, эргэлтэнд оруулаад авах ажил бол гол нь байна шүү дээ. Тэгэхэд яг явуулж байгаа бодлого нь тодорхой биш. Одоо миний асуух гэж байгаа асуулт бол Батбаяр гишүүнийхтэй давхцаж байна. Одоо яг яах гээд байгаа юм энэ Таван толгой дээр яг яах гээд байгаа юм? Хувийнхийг нь яах гээд байгаа юм, төрийнхийг нь яах гээд байгаа юм? Энэ талаараа Их Хурал дээр та нар нэг тодорхой хариу өгөөч ээ, Таван толгойг бид цаашдаа одоо яг ингэж ингэж ингэх гэж байна, тэгэхгүй бол ерөөсөө тодорхой юм байхгүй байна шүү дээ, яах гээд байгаа нь мэдэгдэхгүй. 

Тэгэхээр дараа нь Уран дээр яах гээд байгаа юм, Газрын тос дээр яах гээд байгаа юм, ийм юмнуудаа хурдан хурдан оруулж ирээд, бодлогоо тодорхой болгохгүй, тэгээд нэг нэг л учир нь олдохгүй байгаа юм шиг аль аль талдаа учир нь олдохгүй байгаа юм шиг ийм л юм яриад, асуулт нэг тодорхой биш. Тэгэхээр Таван толгойг одоо яг яах гээд байгаа юм? Хөдөлгөөнд оруулах юм уу, оруулахгүй юм уу? Хувийнхийг нь яах юм, хувьсгалынхыг нь яах юм нэгд.

Хоёрт, нэг юман дээр нэг тодорхой нэгдсэн нэг тоотой болмоор байна. Би өөр өөр тоо яваад байна уу гэж бодоод байгаа юм. Яг одоо хичнээн хэмжээний талбай дээр хайгуул хийгдээд, хичнээн хэмжээний талбай нь хувийн эзэмшилд, хичнээн юмынх нь төрийн мэдэлд байгаад байгаа юм бэ? Энэ дээр нэг нэгдсэн тоотой л болмоор байх юм. Надад байгаа нэг тоо өөр, та нарын яриад байгаа нэг тоо өөр байгаад байгаа юм шиг санагдаад байх юм. Ийм хоёр асуултанд хариу өгөөдөхөөч?

Н.Энхболд: -Ариунсан сайд. Тэр түрүүчийн гишүүдийн хариу авч чадахгүй байна гээд байгаа зүйлд бас нэмж хариултыг нь өгөөрэй.

Б.Ариунсан: -Өнөөдрийн байдлаар Оюу толгой дээр л төрийн өмчийн оролцооны юмыг тодорхойлсон, цаашдаа стратегийн ач холбогдолтой ордууд дээр бүгдээрэн дээр нь ингээд тодорхойлоод л явна. Ухаа худгийн хувьд бол бусад юугий нь авахдаа тодорхой хэмжээний гэрээгээр яг тэр Ухаа худгийн гэдгийг үлдээгээд ингэж л тохиролцсон юм билээ. 

Н.Энхболд: -Энэ түрүүчийн юмны дутуу явж байна шүү. Хүрэлбаатар сайд.

Ч.Хүрэлбаатар: -Батбаяр гишүүний асуултанд хариулъя. Анх бол энэ Таван толгойн лиценз олгох хувийн компаниуд дээр байсан. Ашигт малтмалын тухай хууль шинэчлэн батлагдсаны дараагаар Засгийн газар болон тэр хувьцаа эзэмшигчдийн хооронд гэрээ хэлцэл явагдаж байсан. Анхны гэрээ хэлцлийг бол би өөрөө ахалж байсан, тухайн үед Энержи ресурс компанид 14 хувийг үлдээгээд, 86 хувийг төр авах хэмжээгээр гэрээ хэлцэл хийгдсэн. Үүний дараа Засгийн газар өөрчлөгдөж, хэлэлцээр хийдэг хүмүүс нь өөрчлөгдсөн. Тэгээд энэ Энержи ресурс болон одоо тэр төрийн Эрдэнэс МГЛ компани дээр байгаа лицензүүдийг хувааж авахдаа тухайн үеийнх нь Ашигт малтмалын хуульд төр хэдэн хувийг эзэмших юм, хувийн хэвшлийнхэн хэдэн хувь эзэмших вэ гэдэг энэ тохиролцоонд хүрч, ингэж хувааж авсан л юм байгаа юм.

Тийм учраас тухайн үеийн хуульд нийцүүлээд, хэсгийг нь төр авчихаад, дахиад үлдсэн хувь дотор нь дахиад манайх төдөн хувь байх ёстой гээд ингээд дайрах бол арай ёс зүйгүй асуудал байхаа.

Н.Энхболд: -Ариунсан хариултаа өгье. Батбаяр гишүүнээ, Тэр юмаа тусгайлан тавиа, тэр асуултыг бол тусгайлан тавь, ярилцлага болгоод яахав. Ариунсан сайд хариулъя. Алтангэрэл гишүүний 2 асуултанд хариу өгье. Таван толгойг ер нь яах гээд байна вэ, хэзээ бодлого орж ирэх гэж байна вэ? Хувийнхийг нь яах гэж байна, төрийнхийг нь яах гэж байна. Хүрлээ дарга хариулах уу? За Хүрэлбаатар сайд.

Ч.Хүрэлбаатар: -Сая Засгийн газраас өмч хувьчлалыг 2010-2012 онд хийх үндсэн чиглэлийг оруулж ирсэн. Ингэхдээ нүүрсний асуудлыг бол орхиж оруулж ирсэн юм. Яагаад вэ гэхээр энэ Таван толгойн асуудлаар Засгийн газар бодлогоо боловсруулъя, тэнд байгаа олон асуудлуудыг бас нэг цэгцэлье, дэлхий нийтийн зуншлага ямар байна вэ? Тэрийг харъя. Эдийн засгийн үр ашиг, тооцоогий нь бас харъя гэж үзсэний үндсэн дээр. Мөн одоо геополитикийнхоо бодлогыг бас харгалзъя гэсэн үндсэн зарчмуудаар ажлын хэсгүүд гараад ажиллаж байгаа. Яг Засгийн газрын хуралдаан дээр хуралдаж, хэлэлцэгдэж гарахаас өмнө хэд хэдэн газар бас хэлэлцүүлгүүдийг зохион байгуулъя гэж үзсэн. Эрдэмтэн мэргэд, энэ чиглэлээр үйл ажиллагаа явуулж байгаа хүмүүсүүдтэй энэ чиглэлээр хэлэлцүүлэг явуулж, санаа солилцож хийе. Эрдэмтэн мэргэдийн судлаачдын үзэл бодол, санааг сонсъё гэсэн ийм ажил дээр явж байгаа.

Тэгээд энэ ажил дуусангуут нь Засгийн газрын хуралдаан дээрээ олон талаас нь тэр үзэл баримтлалуудаа хэлэлцүүлгийн үр дүн, ер нь цаашдаа яаж хийгдвэл зөв вэ гэдгийг Засгийн газар дээрээ олон талаас нь нэлээд нухацтай авч хэлэлцсэний үндсэн дээр оруулж ирье гэж байгаа. Харамсалтай нь энэ намрын чуулган завсарлахаас өмнө үүнийг УИХ-д оруулж ирээгүй ээ. Гэхдээ Засгийн газар энэ дээр асуудлыг нэлээд нухацтай олон талаас нь үзэж байгаа. Олон нийтийн үзэл бодлыг бас тусгахыг хичээж, чармайж ажиллаж байгаа. Зүгээр ерөнхий тойм багцаагий нь аваад үзэх юм бол энэ лицензийг бол төр 100 хувь эзэмшье, нэлээн хэдэн оператор компаниуд тэрэн дээр нь ажиллаж явах нь зүйтэй байлгүй гэсэн ийм зарчмын байр суурийг голлож байгаа болов уу гэж би бодож байгаа. Гэхдээ Засгийн газрын хуралдаанаар эцэслэгдээгүй байгаа зүйлийг би бас энэ дээр хэлэх боломжгүй байна. Эцэслээд тал талаас нь яриад шийд гарсны дараагаар та бүгд эцсийн хувилбарыг боловсруулж УИХ-д өргөнө.

Н.Энхболд: -Энхболд гишүүн асуултаа асууя. Юу гэлээ Алтангэрэл гишүүн ээ? За тэрэнд Ариунсан хариул.

Б.Ариунсан: -Нийт хэмжээ бол 71 мянган га. Энэ 71 мянга га талбай байгаа. Үүнээс 68 мянга нь бол Эрдэнэс MGL дээр, 3 мянга нь бол Ухаа худаг болон бусад жижиг лицензтэй талбай дээр байгаа.

Н.Энхболд: -Баярлалаа. За Энхболд гишүүн.

З.Энхболд: -Таван толгойн ордыг хөгжүүлнэ, ашиглана гэдэг бол комплексны асуудал л даа. Зүгээр одоогийнх шиг эксковаторын шанагаар ухаад, самосваланд ачаад, хятад жолоочтой самосвалаар хил рүү давхиад байдаг бол одоо ашиглалт биш юм байгаа шүү дээ. Лиценз гэдэг бол юу дуртайгаа хийгээд өгчихсөн эрхийн бичгүүд бас тэр биш. Ямар жолоочтой машинаар хил рүү явуулах хүртэл төр оролцож болно шүү дээ. Чи нэгэнт лиценз ашиглаж, уурхай ашиглаж байгаа бол ийм ийм нөхцөлийг биелүүлнэ, биелүүлэхгүй бол уурхай чинь минийх болно гэдэг ийм нөхцөл заах эрх нь хуулиар байж байгаа шүү дээ. Тэр хүний өмч бол яагаад ч биш. Тэр бол зүгээр тодорхой нөхцөл хангасан нөхцөлд тэрийг зараад, татвараа төлөөд, роялтыгаа төлөөд явах ийм л бизнесийн зөвшөөрөл юм байгаа юм шүү дээ. Архины зөвшөөрөл гэдэг шиг. 

Тэгээд та нарын яриаг хараад байхад монголын нутаг дээгүүр хятад жолоочтой машин явж болдог, монгол жолоочтой машин хятад руу орж болдоггүй журмын тухай яриад байх юм. Та нар зүгээр лиценз эзэмшигчидтэй ярь л даа. Манай улсад олон ажилгүй хүн байна, эд нар бас машин бариад, тээврийн машин бариад, нэг нүүрсээ хил хүргээд өгчих чадвартай юмаа гээд. Тэгэхгүй бол мэдээж хямд жолооч хятадыг л сонгоно шүү дээ. Тэгээд тийм зэргийн юмаа энэ Засгийн газар хийхгүй бол УИХ дээр ийм байж цаг үрэх хэрэг байна уу л гэж бодоод байгаа юм. Жоохон ажил шүү дээ, зүгээр сэтгэл хэрэгтэй. Арзайтлаа ингээд суучихсан. Тэгээд энэ хятад жолоочийн асуудал одоо сүүлийн 10 жил яригдаж байна шүү дээ. Хүн дайрч байдаг тэгээд л. Өөрийнхөө нутаг дээр, өөрийнхөө дүрмээр амьдаръя л даа. Яагаад хүний дүрмээр амьдраад байгаа юм бид нар. Асуулт ийм байна.

Стратегийн ордоос зах зээл рүү хүрэх зам бол төмөр зам, ялангуяа туйлын ашигтай зам байгаа. Таван толгойгоос бид нар хамгийн бага тооцоогоор 20 сая тонн гарна гэж байгаа бол 20 сая тонныг үржих нь ядаж 10 доллар авъя. 20 саяыг 10-аар үржүүлэхээр 200 сая долларын ашигтай зам байх нь байна шүү дээ жилийн. Төмөр зам. 100 хэдэн км-ийн төмөр замын тухай яриад байна шүү дээ. Тэгээд энийг танай Ерөнхий сайд Баяр чинь үнэгүй өгчихөж л дээ. Ашиг олох нь тодорхой. Олон хүн өрсөлдөж байгаа юмыг, үнэтэй өгдөг хуультай шүү дээ манайх. Тэгээд үнэгүй өгчихсөнийг одоо Хүрэлбаатар сайд юу гэж үзэж байна вэ?

Н.Энхболд: -Хүрэлбаатар сайд хариулъя.

Ч.Хүрэлбаатар: -Уг нь ч миний эрхэлсэн асуудал биш, тэгэхдээ яах вэ хариулъя. Төмөр замын талаар Засгийн газар бодлогоо боловсруулаад, УИХ-д өргөнө. 

Н.Энхболд: -Чуулган тарахаас өмнө амжих уу гэж байна?

Ч.Хүрэлбаатар: -Чуулган завсарлахаас өмнө арай л амжихгүй болов уу гэж бодож байна. За ойлголоо. Би одоо намуудын бүлэг дээр яригдсан зүйлүүдийг бас зарим дээр нь бүгдэнгий нь 2 бүлэг дээр зэрэг суудаггүй учраас бас мэдээлэл байхгүй байгаа шүү уучлаарай.

Төрөөс төмөр замын талаар баримтлах бодлогыг Засгийн газар боловсруулж, ажлын хэсэг гаргаад ажиллаж байгаа. Тэгээд тэрийгээ өргөнө гэж бодож байгаа. Тэр үед урд өмнө гарсан нэгдсэн бодлогогүй байх үед гарсан зүйлүүдийг Их Хурал цэгцэлж, нэг талд нь гаргаж шийдэж өгнөө л гэж бодож байна. Миний байр суурь бол тийм байгаа. Ер нь төмөр зам дээр аваад үзэхэд, би энэ Австралийн Hunter valley гээд газар манай Таван толгойгоос бага нөөцтэй. 5 тэрбум нөөцтэй энэ газар 30 аж ахуйн нэгж үйл ажиллагаа явуулж байгааг харсан. 10 хэдэн далд уурхай, 20 орчим нь ил уурхай. Таван толгойгоос бага нөөцтэй газар. Төмөр замыг бол дундуур нь ганцхан төмөр зам татсан. Төмөр замын суурь төмөр зам нь бол төрийнх байгаад, дээгүүр нь тэр үйлчилгээ хийж, тээвэрлэлт хийж явж байгаа компани бол тэр 30-аад компаниудын дундын эзэмшлийн компани байсан. 

Дараа нь төрөөс тэр суурь төмөр зам дээр хөрөнгө оруулалт хийж чадахгүй байсан учраас тэрүүгээр тэр эзэмшиж байгаа компаниудад нь хувьчилсан юм байна лээ .Одоо энэ Батсуурь гишүүн, Ганбямба гишүүн, бид 3 явж танилцаж байхад тийм л юм байна лээ. Иймэрхүү загвар яагаад Монголд байж болохгүй гэж бодож байгаа юм. Төмөр зам, суурь төмөр зам төртэй байг, дээгүүр нь явж байгаа компаниуд нь одоохондоо тэр тэндээс нүүрс ухаж байгаа компаниуд нь хувь хэмжээгээрээ хувиа эзэмшээд явна биз. Гарах нүүрснийхээ хэмжээгээр. Тийм байр суурь бол байж болно гэж үзэж байгаа юм.

Тэгэхээр юу ч гэсэн Засгийн газраас байгуулагдсан ажлын хэсгүүд саналаа гаргаад ирэх үед олон талаас нь ярилцах ийм боломж бол бүрдэнэ гэж үзэж байгаа. Мөн Их Хурал дээр ч гэсэн олон талаас нь харж байгаад эдийн засгийн хувьд хамгийн үр оновчтой, тэнд өрсөлдөөнийг бий болгодог, Монголоос ихээхэн хэмжээний нүүрс байгаль орчинд хохиролгүйгээр гардаг, энэ нь эргээд улсын төсөв болон ард түмний амьдралдаа хэрэгтэй ийм загваруудыг бид нар сонгож авах ёстой болов уу л гэж хувь хүнийхээ бодлыг хэлье. Засгийн газрын ажлын хэсэг хэлэлцээд, ажлын хэсэг Их Хурал шийдэхдээ Засгийн газар шийдвэр гарсны дараа би Засгийн газрын байр суурийг илэрхийлье гэж бодож байна.

Н.Энхболд: -Баярлалаа. Асуулгатай холбогдуулаад гишүүд тодруулж, нэмж асуулт тавьж, хариулт авлаа. Одоо дэгийн дагуу асуулга тавьсан гишүүдээс нэг удаа 5 хүртэл минут үг хэлж болно. Ганхуяг гишүүнийг. 1 удаа гишүүдээс. Тийм дэг байхгүй юм байна лээ. Ер нь 1 удаа, анх яахдаа нэг л гишүүн асууж байна гэж бодож энэ дэг гарсан юм болов уу, ер нь нэг удаа 5 минут л гэсэн юм байна лээ. Урд нь тэгээд ийм жишгээр яваад ирж байгаа. Гишүүд хоорондоо ярьж байгаад нэг нь үг хэлье гээд Ганхуяг гишүүн үг хэлье гэж нэрээ өгсөн. Тэрний дагуу би үгийг нь өгч байна. Ганхуяг гишүүнийг урья.

Д.Ганхуяг: -Асуулгын хариултанд хариулсан төрийн захиргааны төв байгууллага, Засгийн газрын Хэрэг эрхлэх газрын дарга, сайд Хүрэлбаатар та бүхэнд баярлалаа. Төр төмбөгөр, ёс ёмбогор байх ёстой болов уу. УИХ-ын тухай хуулинд ямар сайд хариулахыг уг нь бидэнд урьдчилж мэдэгдэх ёстой. Сайд нар ирсэнгүй, энэ жаахан харамсалтай байлаа. Энд бол бас үр дүнтэй цаг байх ёстой байсан. Энэ талаасаа жаахан утга төгөлдөр бус байна гэж. Тэгээд бид бүхэн энд байгаа бүх улсууд Монгол Улсын нийтлэг эрх ашгийн төлөө хамтарч ажиллана гэдэгт итгэж байна. Би хуулийн хүрээнд шийдчихээр нэг хэдэн асуудал, хуульд өөрчлөлт оруулаад шийдэхээр асуудал байна гээд энэ 2 чиглэлд саналаа хэлэхийг хүсч байна. 

Өнөөдөр Монгол Улсын Ашигт малтмалын тухай хуулиар улсын төсвийн хөрөнгөөр хайгуул хийсэн тохиолдол бол 50 хүртэл хувийг эзэмших, хувийн хэвшлээр хийсэн тохиолдолд 34 хувийг эзэмших ийм заалттай. Стратегийн орд байх юм бол хөрөнгө оруулалтын гэрээг УИХ-аар батлах ийм ёстой байгаа. Энэ зөрчигдсөн байна гэдэгтэй санал нэг байгаа байх. Дундын хувилбар байгаа. Өөрөөр хэлбэл эрэл хайгуул хийгээд, нөөцийг нь тогтоочихсон лицензийг өөр компани авсан байх юм бол эдийн засгийн тооцоон дээр суурилж, шийдэх ёстой гээд. Одоо яана гэх вэ Энержи ресурс компаний нэр л гарах болох юм. Би энэ компанид дургүй биш. Энэ монгол залуучууд, монгол бизнесүүд байгаа. Гэхдээ та бүхэн нэг юм бодооч. Таван толгойн хайгуул хийгээд нөөц тогтоосон нийт зардлыг 24-хон сая доллар гэж байгаа юм. Оюу толгойг бид нар 400 сая доллар байсныг нэг тэрбумаар үнэлээд гарсан. Доод тал нь 240 сая доллар байх ёстой. 

Энэ компаний 2006 оны байдлаар лицензийн төлбөр төлсөн мөнгө бол үсрээд 800 мянган доллар байгаа. Энийг ойлгооч ээ гэж нэгдүгээрт хэлмээр байна. 

Хоёрт нь, 252 сая коксжих нүүрсний нөөц гэсэн байна. 10 долларын ашиг гэхэд 25 тэрбум долларын ашиг ийшээ очихоор байна. 2.5 тэрбум долларын. 700 мянган долларын төлөөнөөс ийм юм өгчихөөд байна. Хуулийн хүрээнд энийг шийдэж өгөх асуудал. Энийг шийдэхгүй бол хэн нэгний гар хөл болсон улсууд байна гэж ойлгоно. Энэ хавар нийгмийн хэлэлцүүлэг явуулах болно гэдгийг хэлье.

Гуравдугаарт нь, дэлхийн зах зээлийн ханш гэхээр юу гэнэ вэ, эндээс баталдаг ч, ингэдэг ч гэсэн ийм юм яриад байна. Та нарын ирсэн материал дээр Шанси мужийн ханшаар 2006 онд 95 доллар, 2008 онд 153 доллар байгаа. Тэгэхдээ энэ угаасан нүүрс. Тэгэхэд та нар өнөөдөр 50 доллараар гаргуулж байгаа. Гэхдээ энэ дээр ганцхан сэтгэл дутаад байна шүү дээ. Угаагаад гаргая гэдэг шийдвэрийг л Засгийн газраас оруулаад ир л дээ. Сэтгэл байх хэрэгтэй шүү дээ. Хэн нэгэн хүний гар хөл болж очсон бол ажлаа өгөөрэй гэдгийг би нэгдүгээрт хэлье.

Дараа нь өнөөдөр ашиглалтын лицензийг стратегийн ордууд дээр хөрөнгө оруулалтын гэрээ байгуулаагүй байхдаа өгдөг нь маш тэнэг асуудал болчихоод байна. Нэг л орд шүү дээ. Хувийн хэвшлээр хайгуул хийсэн байсан төрийн, улсын төсвөөр хийсэн байсан. Гэтэл одоо өөрөөр хэлбэл 2 хувилбар яваад байна. Нэг хувийн хэвшлээр хийгээд, ганцаараа хөрөнгийн зах зээл дээрээс нөгөө ордоор чинь хөрөнгө босгоод явчихдаг. Нөгөөдөх нь улсын төсвөөр хийснийг нь ямар нэгэн аргаар авчихаад дахиад хөрөнгө босгоод явчихдаг. Тэгэхээр хөрөнгө оруулалтын гэрээ байгуулаагүй байхад ашиглалтын лиценз өгдөг энэ асуудлаа зогсоогооч ээ. Энийг хуулийн талаас нь үзээч ээ. Тэртэй тэргүй бид нар бол хөрөнгө оруулагчид баталгаа өгчихсөн байгаа. Та өөрийнхөө хөрөнгөөр хайгуул хийсэн байх юм бол 34 хувь  хүртэл, 50 хүртэл, тийм 66 хувийг нь авч болно гээд тиймээ. 100 долларын 66-хан хувийн ашгийг авч болно гээд ингээд хийчихсэн байгаа шүү дээ. Тийм учраас энэ дээр ийм асуудал яримаар байна.

Сая Хүрэлбаатар сайд төмөр замын асуудлыг ярьж байна лээ. Манай урд хөршийн коксжих нүүрсний ашиг өдрөөс өдөрт өсч байгаа. Одоо жилд 40 сая тонн болсон байгаа хэрэглээ нь. Еще өснө, төмөр, төмрийг коксжих нүүрс, төмрийн хүдэр хоёроор хийнээ дээ. Тэгэхээр энийгээ бид нар түүхий хямдхан өгчихөөд, эргээд үнэтэй төмрөө авдаг ийм тэнэг байж болохгүй биз дээ. Энэ төмөр замаар доод тал нь 500 сая тонн коксжих нүүрс зөөхөд нэг тоннд 10 долларын ашиг доод тал нь байгаа. 5 тэрбум доллар. Ийм юмыг зүгээр лиценз гэж цаасаар өгчихөөд байж байна шүү дээ. Мөнгө төгрөг улсын төсөвт оруулчихсан бол одоо тэрийгээ буцааж өгөөд яадаг юм. Яамаар юм бэ тиймээ. Өөрөөр хэлбэл зах зээл нь бэлэн байна, коксжих ...(минут дуусав)

Н.Энхболд: -Баярлалаа. Их Хурлын гишүүн П.Алтангэрэл, С.Бямбацогт, Д.Ганхуяг, Г.Занданшатар нараас Монгол Улсын Ерөнхий сайдад тавьсан асуулгын хариуг чуулганы нэгдсэн хуралдаан дээр сонслоо. 

Дараагийн асуудлаа хэлэлцье.

Мөн Д.Ганхуяг гишүүн, Б.Батбаяр гишүүн нараас Хот байгуулалтын тухай, Барилгын тухай Монгол Улсын иргэнд газар өмчлүүлэх тухай хуулийн хэрэгжилтийн талаар Ерөнхий сайдад тавьсан асуулгын хариуг сонсъё. Баттулга сайд гадаадад яваа юм байна. Гачигдал гарсан бололтой юм. Хэрэг эрхлэх газрын дарга, Монгол Улсын сайд Хүрэлбаатар асуулгын хариуг өгнө. Холбогдох ажлын хэсгийн хүмүүсийг бас урьчихъя танхимд.  Хүрэлбаатар сайдыг индэрт урьж байна.

Ч.Хүрэлбаатар: -УИХ-ын дэд дарга, эрхэм гишүүд ээ,

УИХ-ын гишүүн Д.Ганхуяг, Б.Батбаяр нараас Барилга хот байгуулалт, газрын харилцааны асуудлаар хийж буй ажлын явц, цаашид эрх зүйн орчныг сайжруулан шинэчлэх талаар асуулга ирүүлсэн юм. Асуулгын хариуг дэлгэрэнгүйгээр та бүхэнд тараасан тул асуулга тус бүрээр товч мэдээлэл хийе.

Нэгдүгээр асуулгын хувьд. Барилгын тухай хуулийг 2008 оны 2 дугаар сарын 5-ны өдөр шинэчилсэн найруулгаар батлан гаргасан. Энэхүү шинэчлэн найруулгад заасны дагуу барилгын салбарт дагаж мөрдөх холбогдох журам дүрмүүдийг Засгийн газар болон Зам тээвэр, барилга, хот байгуулалтын яам батлан гаргах ёстой. Барилгын тухай хууль шинэчлэгдэн батлагдсантай холбогдуулан тус яамнаас шинэчлэн боловсруулсан барилга захиалагчийн дүрэм, барилга байгууламж, норм, нормативын баримт бичгийн ерөнхий тогтолцоо, барилга ашиглалтын дүрэм, барилга байгууламжийг ашиглалтанд оруулах дүрэм, барилга байгууламжийн зураг төсөл боловсруулах зөвшилцөх магадлал хийх дүрэм зэрэг бичиг баримтуудыг Засгийн газрын тогтоолоор, Барилга байгууламжийн нэгж хүчин чадлын төсөвт өртөгт тооцох журам, Орон сууцны барилгын техник ашиглалтын дүрэм, Инженерийн мэргэжлийн төрөл бүрийн төрлөөр орон тооны бус мэргэжлийн зөвлөл ажиллуулах дүрэм, Барилга байгууламжийн ашиглалт, өргөтгөл, шинэчлэл, их засварын хувийн хэрэг хөтлөх журам, Барилгын норм, норматив боловсруулах санг бүрдүүлэх, зарцуулах журам, Барилгын салбарын бүртгэл мэдээний маягт батлах, Барилгын салбарын мэдээллийн сан бүрдүүлэн, сүлжээ байгуулан ажиллуулах журам зэрэг бичиг баримтуудыг салбарын асуудал эрхэлсэн сайдын тушаалаар тус тус батлан хэрэгжүүлж байна.

Газрын зөвшөөрөл, техникийн нөхцөл олгох, зураг төсөл боловсруулж магадлал хийлгэх, барилга байгууламжийг байнгын ашиглалтанд оруулах үйл ажиллагааны шат дамжлага, чирэгдлийг багасгах зорилгоор Барилгын тухай хуулийн 6.2.6 дахь заалтын дагуу барилга байгууламжийн зураг төсөл боловсруулах, барилгын ажил гүйцэтгэх, барилгын материалын үйлдвэрлэл, өргөх байгууламж, түүний эд ангийн үйлдвэрлэл, угсралт, засвар үйлчилгээ эрхлэх хуулийн этгээдэд тусгай зөвшөөрөл олгох ажлыг Газрын харилцаа, барилга, геодези, зураг зүйн газарт нэг цэгийн үйлчилгээгээр зохион байгуулж байна.

Мөн Барилгын тухай хуулийн 7.2.3 дахь заалтыг аймаг, нийслэлд хэрэгжүүлэх зорилгоор Газрын зөвшөөрөл, техникийн нөхцөл олгоход нэг цэгийн үйлчилгээг зохион байгуулан ажиллуулах чиглэлийг Зам тээвэр, барилга, хот байгуулалтын сайдаас орон нутгийн удирдлагад өгөөд байна. 

Хоёрдугаар асуулгын хувьд. Хот байгуулалт, төлөвлөлтийн бодлого, үйл ажиллагааг хууль дүрмийн хүрээнд тууштай хэрэгжүүлэхийг Засгийн газраас онцгой анхаарал хандуулан ажиллаж байна. Тухайлбал, Монгол Улсын Засгийн газар, Япон Улсын Жайка байгууллага, Нийслэлийн Засаг даргын тамгын газрын хооронд 2006 оны 11 дүгээр сарын 9-ний өдөр байгуулсан Гурван талт гэрээний дагуу Япон Улсын Засгийн газрын техникийн туслалцааны хүрээнд Улаанбаатар хотын ерөнхий төлөвлөгөө, Хот байгуулалтын хөтөлбөрийн судалгааны ажлыг эхлүүлэн гүйцэтгэж, Нийслэлийн засаг даргын зөвлөл, Нийслэлийн иргэдийн төлөөлөгчдийн хурал, яамны шинжлэх ухаан технологийн зөвлөл, Сайдын зөвлөл зэрэг холбогдох шатны хурлуудаар хэлэлцүүлэн, яам, газруудаас санал авч, Засгийн газрын хуралдаанд танилцуулж шийдвэрлүүлэхээр хүргүүлээд байна.

Азийн хөгжлийн банк, Японы Засгийн газраас олгох нийт 110 сая ам.долларын хөнгөлөлттэй зээл, буцалтгүй тусламжийн хүрээнд хэрэгжих нийгмийн салбарыг дэмжих хөтөлбөрт дээрх судалгаанд үндэслэн нийслэл Улаанбаатар хотыг 2020 он хүртэл хөгжүүлэх ерөнхий төлөвлөгөөнд тодотгол хийж, нийслэл хотын хөгжлийн ерөнхий төлөвлөгөөг боловсруулах бодлогын шинэчлэлийг хэрэгжүүлэх бэлтгэл ажлыг хангаж, 2010 оноос тодотголын зураг төслийг боловсруулж эхлэх юм. 

Монгол Улсын Мянганы хөгжлийн зорилтот суурилсан үндэсний хөгжлийн цогц бодлогын баримт бичигт тэргүүлэх чиглэлд бүс нутаг, дэд бүтцийг эрчимтэй хөгжүүлж, хот, хөдөөгийн хөгжлийн түвшний ялгааг багасгахаар тусгагдсан. Үүнтэй холбогдуулан эхний ээлжинд Монгол Улсын хүн амыг эрүүл, аюулгүй, тохилог орчинд суурьших, амьдрах нөхцөл бололцоог хангах, тэдгээрийн эрэлт хэрэгцээнд нь зохицсон орчин үеийн хот, суурины тогтолцоог бүрдүүлэх, хотуудыг улсын болон бүс уялдаатайгаар оролцуулж, хөгжүүлэх зэрэг асуудлыг багтаасан нутгийн эдийн засаг, нийгмийн хөгжилд тодорхой үүрэг, харилцан хотууд үндэсний хөтөлбөр болон нийслэл хотыг олон улсын жишигт хүргэх, эрүүл аюулгүй тохилог орчин, найдвартай дэд бүтэц бүхий томоохон хот болгон хөгжүүлэх, нийслэлийг шинэчлэн хөгжүүлэх шинэ Улаанбаатар, ногоон нийслэл хөтөлбөрийг тус тус боловсруулж байна.

Хот байгуулалтын тухай хуулийг шинэчлэн боловсруулж, 2008 оны 5 дугаар сарын 29-ний өдөр УИХ-аар батлуулсан бөгөөд энэхүү хуульд хот суурины төлөвлөгөөнд хамааруулсан нийт газар нутгийн 30-аас доошгүй хувь нь цэцэрлэг, ногоон байгууламж, авто машины зогсоол байхаар тусгасан билээ. Хуулийн энэ заалтыг хэрэгжүүлэх зорилгоор шинээр боловсруулж буй хот суурины ерөнхий төлөвлөгөө болон орон сууц, гэр хорооллын хэсэгчилсэн ерөнхий төлөвлөгөө, барилга байгууламжийн зураг төсөл боловсруулах зургийн даалгавар, архитектор, төлөвлөлтийн даалгавар тусгах болон тэдгээрийн хэрэгжилтийг улсын экспертизээр дамжуулан хянан зохицуулж байна.

Агаарын бохирдлыг бууруулах чиглэлээр хэрэгжүүлэх арга хэмжээний төлөвлөгөөг боловсруулж, хэрэгжилтийг хангаж ажиллаж байна. Энэ арга хэмжээний хүрээнд Улаанбаатар хотын гэр хорооллыг орон сууцны хороолол болгон хөгжүүлэх хөтөлбөрийг боловсруулж, Засгийн газрын 2008 оны 303 дугаар тогтоолоор батлуулсан. Тус хөтөлбөрийн 1 дүгээр үе шатанд баригдах инженерийн дэд бүтэц, барилгажилтын ажлыг эрчимжүүлэх зорилгоор БНХАУ-аас авах 300 сая ам.долларын хөнгөлөлттэй зээлээс орон сууцны 7 дугаар хороолол, Монголын Үндэсний олон нийтийн радио телевиз орчмын хорооллын инженерийн шугам сүлжээнд 40 сая ам.долларыг орон сууцны 19 дүгээр хороолол, орон сууцны 7 дугаар хороололд орон сууц барих ажилд 60 сая ам.долларыг тус тус зарцуулахаар шийдвэрлүүлэн, үүний дагуу холбогдох арга хэмжээг зохион байгуулж байна.

Нийслэлийн засаг дарга бөгөөд Улаанбаатар хотын захирагчтай 2008-2012 онд хамтран ажиллах тухай санамж бичиг байгуулан, уг санамж бичгийн дагуу 2009 онд хэрэгжүүлэх ажлын төлөвлөгөөг баталж, хамтран ажиллаж байна. 

Манай улсад хот төлөвлөлт, зураг төслийн ажилд хуваарилагдах хөрөнгө маш хангалтгүй байгаагаас хот төлөвлөлт нь хотын хөгжлөөсөө хоцорч байгаад дүгнэлт хийж, цаашид энэ асуудалд онцгой анхаарах шаардлагатайг энд онцлон  хэлэхийг хүсч байна.

Гуравдугаар асуулгын хувьд. Монгол Улсын иргэнд газар өмчлүүлэх тухай хуульд нэмэлт, өөрчлөлт орсноор Монгол улсын иргэн бүр Гэр бүлийн хэрэгцээний зориулалтаар газрыг нэг удаа 2013 оны 5 дугаар сарын 1-ний өдрийг хүртэлх 5 жилийн хугацаанд үнэ төлбөргүй урьдчилж авах эрхтэй болсон. Аймаг, нийслэл, сум, орон нутагт иргэдэд өмчлүүлэх газрын байршил, зориулалт, хэмжээг Иргэдийн төлөөлөгчдийн хурлаараа хэлэлцүүлэн батлуулж, ирүүлсэн саналыг нэгтгэн Засгийн газрын хуралдаанаараа оруулж, 2009 онд иргэнд өмчлүүлэх газрын хэмжээ, байршил, зориулалтыг тогтоох тухай Засгийн газрын 142 дугаар тогтоол гарч, тогтоолд заасны дагуу улсын хэмжээнд иргэнд аж ахуйн болон гэр бүлийн хэрэгцээний зориулалтаар газар өмчлүүлэх үйл ажиллагаа хуулийн хүрээнд явагдаж байна.

Хууль хэрэгжиж эхэлснээс хойш буюу 2009 оны 12 дугаар сарын 31-ний байдлаар өссөн дүнгээр аймгуудын хэмжээнд 141482 иргэн, 20322.88 га газрыг нийслэлийн хэмжээнд 80203 иргэн, 4367.91 га газрыг улсын хэмжээнд нийт 221685 иргэн, 24690.80 га газрыг гэр бүлийн хэрэгцээний зориулалтаар үнэ төлбөргүй өмчлөн аваад байна. 

Аймаг, нийслэлийн 2008 оны газар эзэмших, ашиглах, өмчлөх эрхтэй холбогдон гарсан маргааны талаарх судалгааг нэгтгэн дүгнэхэд нийт 1654 маргаан гарснаас газар эзэмшихтэй холбоотой 1150, газар өмчлөхтэй холбоотой 366, засаг захиргаа, нутаг дэвсгэрийн нэгжийн хилийн зэсийн 83, газар ашиглахтай холбоотой 55 маргаан тус тус гарснаас 1310 маргааныг шийдвэрлэсэн дүнтэй байна. 

Энэ хүрээнд газрын харилцааны бодлогыг олон улсын жишигт нийцүүлэх, Газрын харилцааны хууль, эрх зүйн орчноо боловсронгуй болгох хууль эрх зүйн шаардлагын үүднээс Газрын тухай, кадастрын зураглал ба Газрын кадастрын тухай хууль, Газрын төлбөрийн тухай хууль, Геодези, зураг зүйн тухай хуулийн шинэчилсэн найруулгын төслийн үзэл баримтлал, хуулийн төслийг боловсруулж байна.

Цаашдаа Газрын тухай хуулийн 8 дугаар зүйл, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 4 дүгээр зүйлийг үндэслэн улсын бүх аймаг, сум, нийслэл дүүргийн хилийн цэсийг дахин авч үзэж, шинэчлэн тогтоох, батлах ажлыг зохион байгуулахаар ажиллаж байна. 

Түүнчлэн тус газарт хэрэгжиж буй Кадастрын зураглал ба Газрын кадастр төслийн хүрээнд Үндэсний газрын мэдээллийн системийг байгуулснаар газартай холбоотой бүхий л мэдээллийг иргэд аж ахуйн нэгжид шуурхай хүргэх, төрийн газрыг эдийн засгийн эргэлтэнд оруулж, газрын үр ашгийг нэмэгдүүлэх бодлого боловсруулж хэрэгжүүлэхэд шаардлагатай мэдээллээр хангах, газрын харилцааны талаархи төрийн бодлогыг оновчтой, зөв зохистой болгоход дэмжлэг үзүүлэх, газрыг давхардуулан олгохгүй байх нөхцөлийг бий болгох, газрын эрхийн шилжилт өөрчлөлтөнд тавих хяналтын тогтолцоо, газар өмчлөгч, эзэмшигч, ашиглагчдын эрхийг төрийн зүгээс баталгаатай хангах нөхцөлийг бүрдүүлэх, газар, газрын нөөц баялгийн ашиглалт, хамгаалалтыг зохион байгуулах, газрын харилцааг боловсронгуй болгох, кадастрын болон газартай холбоотой өгөгдөл мэдээллийг олон зорилгоор ашиглах нөхцөл бүрэлдэх юм.

Анхаарал тавьсанд баярлалаа.

Н.Энхболд: -Хүрэлбаатар сайдад баярлалаа. Одоо гишүүд асууна. Саяын асуулгын хариулттай холбогдуулаад асуулт тавих гишүүд нэрээ өгөх үү. Бямбацогт гишүүнээр хаалаа жагсаалтыг. Ганбямба гишүүн бэлтгэж байгаарай. Би ажлын хэсгийг танилцуулаадахъя.

Баттулга сайд гадаадад томилолттой яваа юм билээ. Тэгэхээр Зам тээвэр, барилга, хот байгуулалтын яамны Төрийн нарийн бичгийн дарга Бат-Эрдэнэ, Барилга, орон сууц, нийтийн аж ахуйн бодлогын газрын дарга Баасан, Хот байгуулалт, газрын харилцааны бодлогын газрын дарга Очирбат, Газрын харилцаа, барилга, геодези, зураг зүйн газрын дарга Батсүх, Мэргэжлийн хяналтынхан алга уу, Содбаатар дарга алга уу. Нийслэлийн засаг дарга бөгөөд Улаанбаатар хотын захирагч Мөнхбаяр, Засаг даргын орлогч Мөнхбаатар ирээгүй байгаа юм байна. Нийслэлийн Газрын албаны дарга Сандуй, нийслэлийн ерөнхий архитектор Нацагдорж ийм улс өнөөдрийн асуулганд оролцож байна. 

Ганбямба гишүүн. Асуухаа больчихсон юм бол дараагийн хүн нь асууя.

Н.Ганбямба: -Баярлалаа. Газрын хуулийн өмчлүүлэх хуулийн хэрэгжилт дээр ерөнхийдөө нэлээн урт хугацаанд явж байгаа. Тэгээд одоогоор биелэлт нь 10 арай хүрэхгүй хувьтай, хамгийн гол нь тэгээд гацаа нь одоо чухам юун дээр байгаа вэ гэдгийг Их Хурал дээр нэгэнт яригдаж байгаагийнх эсвэл хуулинд өөрчлөлт оруулах шаардлагатай юм уу, эсвэл одоо нөгөө өмчлүүлэх газар нь ингээд дэд бүтцийг дагаад, замаа дагаад гээд ингэхээр зэрэг одоогоор ер нь нэг сайн зохицож өгөхгүй юмнууд байдаг юм уу, нэг л их удаашралтай болчихсон байгаа л даа. Энэ чинь уг нь нэлээн эрчимтэй эхлээд явж байснаа 0.07 га-гаар төв суурин газарт оногдохоор 20х35 м-ийн хашаагаар бодох юм бол тэгээд тэр нь 6 ам бүлтэй айлд тэрнийгээ 6-гаар үржүүлнэ. Иргэн бүрт гэдэг нэг асуудал, өрхийн хэрэгцээнд гэдэг энэ ойлголтоос болоод л жаахан удааширчихлаа шүү дээ.

Үндсэн хуулинд бол иргэн болгонд, иргэн бүр газар эзэмших эрхтэй, Монгол Улсын иргэнд газар өмчлүүлнэ гээд хуульчилчихсан байдаг. Тэгээд тэрнийгээ үндсэн хуультай нийцүүлэх гээд өрхийн хэрэгцээгээ аваачаад иргэн болгоод, тэгээд энэ дээр жаахан удаашраад явчихсан юм болов уу. Одоо бодвол Их Хуралд л тодорхой тодорхой саналууд яг энэ ажлыг зохион байгуулж байгаа улсууд тодорхой саналууд тавих байх л даа. Чухам юунаас болж гацаад байна, яавал энэ газар өмчлүүлэх асуудал жаахан шуурхай явагдах бол, яаж олон түмнийг хамрах бол, эсвэл гэр бүлийн хэрэгцээнд гэдгийг эргэж хуулиндаа оруулах юм уу, иргэнд гэдгийг зөрчихгүйгээр гэр бүлийн хэрэгцээнд газар өмчлүүлэх асуудлууд байж болно шүү дээ.

Тэгээд бусдад оногдохыгоо хотын захад, хотын гадна тэр нөгөө Үндсэн хуулийн дагуу харьяалагдахаар дэд бүтцээ дагасан зам дагуу тийм газруудад хувьчлах боломж ер нь байдаг байх л даа. Тэгээд ийм мэтийн зүйлүүд дээр хариулт өгөхгүй юу. Яавал одоо ямар гарц байна. Олон хүнийг хамрахад, газраа авъя гэсэн, газар өмчилье гэсэн хүн нэлээн байдаг юм шиг байгаа юм. Тэр болгон хотын төвд юм шиг байгаа юм. Гэр хороолол. Тэгээд тэр болгоноор хүн болгоны хүсэлтийг биелүүлэх боломж байхгүй. Зам дагаад явах гэхээр тэр нь бас болж өгдөггүй. Тэгээд энэ мэтийн одоо юун дээр Улаанбаатар хотод хамгийн олон хүн төвлөрсөн байгаа. Тэгээд хотын нөхдүүд бол бас тодорхой тодорхой ийм ийм асуудлыг Их Хурал шийдэх юм бол гацаанаас гарах байх аа гэсэн ийм зүйлүүд байна уу л гэж асууж байгаа юм.

Н.Энхболд: -Баярлалаа. Хэн хариулах вэ. Батсүх дарга хариулъя.

Ш.Батсүх: -Ганбямба гишүүний асуултанд хариулъя. Тэгэхээр 2003 оны 5 сарын 1-нээс газар өмчилж эхэлсэн. Эхний 2, 3 жил бол газар өмчлөлийн процесс эрч хүч нэлээн эрчимтэй явагдсан. Одоо өнөөдрийн байдлаар 2009 оны 12 сарын 31-ний байдлаар эцсийн мэдээ авахад 221744 иргэн газраа өмчилж авсан байна. Зөвхөн 2009 онд гэхэд л 19 мянган иргэн газар өмчилж авсан. Энэ бол чамлалттай тоо байгаа юм. Тэгэхээр шалтгаан бол энэ удааширч байгаа сүүлийн үед эрч хүч суларч байгаа маш олон шалтгаан байгаа л даа. Тэрнээс тодорхой зарим зүйлийг нэрлэх юм бол төв суурин газруудад дэд бүтэцтэй газруудад газрын нөөц багассантай холбоотой хотоос зайдуу юм уу аймгийн төвөөс сумын төвүүдэд иргэд газар өмчилж авах сонирхол бага байна. Дэд бүтэцтэй, ашигтай байршилд иргэд газар өмчилж авах хүсэлтэй байгаад байгаа юм ер нь.

Тэгэхээр энэ газрын нөөцүүд нь багассантай холбоотойгоос иргэдийн идэвх суларсан ийм байгаа. Ер нь хуулиараа бол иргэдийг одоо өргөдлийг гаргасан тохиолдолд бид асуудлыг нь шийдэх ёстой байгаа. Тэгээд иргэд сүүлийн жилүүдэд өргөдөл гаргаж газрын албанд хандаж байгаа энэ байдал бол бас багассан. 2007 онд энэ Газар өмчлөлийн хуулинд нэмэлт, өөрчлөлт ороход бас аймгийн төвийг Улаанбаатар хоттой холбосон улсын чанартай авто замын дагуу газар өмчлүүлэх шийдвэр гарсан л даа. Иргэнд газар өмчлүүлэхтэй холбоотой энэ газрын нөөцийг нэмэгдүүлэх зорилгоор. Энд газар өмчлүүлэхийн тулд тэр авто замын дагуу бий болох ёстой суурин газрын байршил хэмжээг шийдэх шаардлагатай байгаа юм. Тэгээд тэр хүрээндээ өмчлүүлэх газрын хил заагийг нь шийдэх шаардлага байгаа юм.

Энийг шийднэ гэхээр бол одоо бидний төлөвлөж, 2010 оны төсөвт 2009 оны эхээр төсвийн хүрээний мэдэгдэлд тусгаж явснаар бол 2 тэрбум орчим төгрөг эхний ээлжинд шаардлагатай байгаа юм энэ төлөвлөлтүүдийг хийхэд. Тэгээд энэ мөнгө бол батлагдаагүй. 2010 оны төсөвт сууж батлагдаагүй, энэ батлагдаагүй учраас бид нар энэ улсын чанартай авто замын дагуу өмчлүүлэх газрын байршил хэмжээ, бий болох ёстой суурин газруудын судалгааг хийж, тэнд үүсэх ёстой суурингуудын төлөвлөлтүүдийг хийх энэ ажил бол 2010 онд хийгдэх бололцоо байхгүй болж байгаа юм. Энэ мэтчилэнгээр хөрөнгө мөнгөтэй холбоотой, иргэдийн өөрсдийн идэвхтэй холбоотой газрын дэд бүтэцтэй газрын нөөц багассантай холбоотой бэрхшээлүүд гол төлөв байгаад тэгээд энэ газар өмчлөл удаашраад байгаа юм товчхон хэлэх юм бол.

Н.Энхболд: -Баярлалаа. Ганхуяг гишүүн. Өнөөдрийн энэ манай асуулга хэлэлцүүлэх хуралдаанд Төв аймгийн Эрдэнэ сумын ахмад настангууд, иргэд Сундуйн Батболд гишүүний урилгаар ирж оролцож байгаа юм байна. Эрдэнэ сумынхандаа эрүүл энх, аз жаргал, удахгүй гарах цагаан сарын шинийн нэгний мэнд дэвшүүлье. Гишүүдийнхээ нэрийн өмнөөс баяр хүргэе. (алга ташив)

Ганхуяг гишүүн асуултаа асууя.

Д.Ганхуяг: -Баярлалаа. Энэ асуулгыг өнгөрсөн жил нэг тавьсан юм. Энэ жил нэг тавьсан юм, тавьж байгаа юм. Тэгээд хариултаа сонсох гэж байна л даа. Тэгээд хуулийн хэрэгжилт их тааруу байгаад байгаа юм. Тийм учраас л ингээд тавиад байгаа юм. Гурван чиглэлийн асуудал байгаа юм. Би эхнийх нь асуултаас асууя.

Энэ барилга бүтээн байгуулалтын салбарт олгогддог тусгай зөвшөөрөлтэй холбоотой хүнд суртал, хэрээс хэтэрсэн байсан. Тэгээд 2007, 2008 онд энэ хуулийг шинэчлэхдээ энэ хүнд суртлын зөвшөөрлүүдийг нэг цэгийн үйлчилгээгээр өгөхөөр хуульчилсан. Энэ хэрэгжихгүй байна. Ямар тусгай зөвшөөрлүүд байдаг вэ гэдгийг та бүхэн мэдэж байгаа байх. Техникийн нөхцөл, барилга барих зөвшөөрөл, газрын зөвшөөрөл, барилгыг улсын бүртгэлд гээд ийм олон барилга барьж байхад хоцрогдсон ийм юм яваад байдаг. Иймэрхүү асуудлуудыг цэгцлэхээр нэг цэгийн үйлчилгээгээр өгөө гээд ингээд хуульчилсан байгаа. Энэ хэрэгжихгүй байгаа. Энэ хүнд суртлын зардал 1 орон сууцны жишиг үнийг 650 мянган төгрөгөөр 1 м.кв-тыг 650 мянган төгрөгөөр үнэлсэн байх шиг байна л даа. Засгийн газраас зарладаг. 

Эдгээр зөвшөөрлийг авахад 6 сараас 3 жил болж байгаа юм. Та бүхэн маань банкны зээлийн хүүгээр тооцоод үзээрэй. 48 айлын орон сууц авахад доод тал нь 2 тэрбум төгрөгний зээл авна. Жилдээ 20-30 хувийн хүү төлнө. Тэгэхээр 1 м.кв орон сууцны хүнд суртлын зардал бол доод тал нь 100 мянган төгрөг болоод байгаа юм. Тэгэхээр энийг энэ үйлчилгээнүүдээ нэг цэгийн үйлчилгээгээр олгооч ээ, яам нь, хот нь хамтраад гэдэг ийм асуудлыг тавьсан юм. Тэгээд нэг цэгийн үйлчилгээ бол зүгээр өөрөөр хэлбэл материал бүрдээгүй байхад нь өгөөд явуул гэсэн асуудал биш л дээ. Өдрийн 8 цаг, тэр зөвшөөрөл, материал бүрдүүлж авдаг улсууд нь яг тэндээ сууж байгаад иргэдийг хүндрүүлэхгүй ийм байдлаар яваач ээ. Техникийн нөхцөл авах гэж байгаа, ингэх гэж байгаа, тэгэх гэж байгаа гэж гэр орноор нь уулзана, ах дүү нараар нь сурна, ерөөсөө хэцүү байна шүү дээ. Тийм учраас энийг яах гээд байгаа юм бэ. Энэ хүнд суртлаа яах гээд байгаа юм бэ? 

Энэ зөвшөөрлийг хөгжилтэй оронд жишээлбэл ихэнх нь онлайнаар өгчихөж байгаа юм. Бүх юм ойлгомжтой байгаа. Маягт бөглөөд л өгчихөд 14 хоногийн дараа, 21 хоногийн дараа хариугаа ав гээд энэ дээр ажиллаач ээ. Үнэхээр өөрөөр хэлбэл энэ л бидний хамтын зорилт байх аа. Энэ хуулийн хэрэгжилт үнэхээр хэцүү байна. Орон сууцтай болооч ээ, дэд бүтэцтэй болооч ээ, ингээч ээ гээд байдаг. Тэгсэн мөртлөөсөө нөгөө хүнд суртал нь хэвээрээ, нөгөө хүмүүс нь олддоггүй, нөгөө дулааны, цахилгааны, радио юу юу ч билээ ингээд олддоггүй. Бүр болохоо байгаад УИХ-ын гишүүн хүртэл хот дээр очиж уурлаж, ...байсан асуудал байгаа шүү дээ. Тэгэхээр энэ асуудлыг яах гээд байнаа? Хоёрдугаар асуудал нь..... (минут дуусав)

Н.Энхболд: -Баярлалаа. Ганц цэгийн үйлчилгээ яагаад нэвтрүүлэхгүй байна вэ? Бат-Эрдэнэ дарга хариулъя, дараа нь Мөнхбаяр дарга энэ дээр хотын зүгээс нэмэх зүйл байвал хэлээрэй.

Ж.Бат-Эрдэнэ: -Тэгэхээр 2008 оны 2 дугаар сард Барилгын тухай хуулинд өөрчлөлт оруулсан. Гишүүний хэлсэнчлэн энд бол тэр газрын зөвшөөрөл өгөхтэй холбоотой асуудлаар нэг цэгийн үйлчилгээ явуулах ийм зардал бол энэ дээр байгаа. Тэгээд энэний дагуу бид бас судалгаа хийсэн. Ер нь бол салбарын удирдах ажилтны зөвлөлгөөн дээр, ер нь аж ахуйн нэгжүүдтэй уулзах үед бол энэ асуудал нэлээн өндөрт тавигддаг. Бид бас тодорхой судалгаануудыг гаргаж байсан. Ер нь бол нэг 114-124 хүний гарын үсэг дамжиж байж энэ одоо бүх зөвшөөрөл олгогддогоо гэж. 

Бид нарын хийсэн судалгаагаар бол Улаанбаатар хот болон Улаанбаатар хоттой холбоотой газрын, Хотын захиргаа зөвшөөрөл олгохоос авахуулаад тэр бүх скиз, дүрэм журам хийх дээр хүртэл бол 80-аад гарын үсгийг Улаанбаатар хотоос өгдөг юм байна. Хотын зохих байгууллагуудаас.

Манай яамтай холбоотойгоор бол одоо экспертиз, зурганд экспертиз хийхээр бол нэг 8 хүний гарын үсэг өгдөг юм байна. Улсын мэргэжлийн хяналтын газар дээр 31 гарын үсэг, ингээд нэг 119 хүний гарын үсэг дамжиж байж энэ зөвшөөрөл бүрэн гүйцэд барилга эхлэх зөвшөөрөл нь өгдөг юм байна гэсэн ийм судалгааг бид нар гаргасан. Энэ талаараа бол энэ Барилгын тухай хуулинд байгаа 7.2.3 дээр байгаа заалт л даа. Энэ бол нэг цэгийн үйлчилгээ явуулах гэж. Тэгээд энийг бол бид нар бас хамгийн сүүлд ер нь Улаанбаатар хоттой бид нар сүүлийн үед нэлээн нягт холбоотой ажиллая, энэ тал дээрээ бол нэлээн бас ахиц гаргая гэж ер нь хамтарсан тийм бичиг баримтан дээр хүртэл гарын үсэг зурж ажиллаж байгаа. Энэ ажлын хүрээнд бол 2009 оны 11 сард бас сая Баттулга сайдын бичиг явж байсан. Энэ дээр бол аймаг, нийслэлийн засаг дарга нарт хандаад нэг цэгийн үйлчилгээ одоо энэ 7.2.3 дахь заалтыг хэрэгжүүлэх талаар төрийн үйлчилгээг ил тод, шуурхай чирэгдэлгүй хүргэх зорилгоор газрын зөвшөөрөл, техникийн нөхцөл олгоход нэг цэгийн үйлчилгээг зохион байгуулж ажиллуулах, ажиллах энэ хуулийн хэрэгжилтийг та бүхэн хангаж ажиллаач ээ гэсэн ийм аймаг, нийслэлийн засаг дарга нарт бичиг хүргүүлж байсан.

Ер нь бол би түрүүн хэлсэн. Улаанбаатар хоттой гарын үсэг зурж, хамтарсан ийм ажлын хэсгүүд байгуулж, 2009 ондоо сая ажил дүгнэсэн. Энэ дээр бол бас тодорхой хэмжээнд энийг судалж үзэж ажил хийж байгаа гэсэн зүйлүүд бол яригдаж байгаа. Ингээд Мөнхбаяр дарга бас нэмж хэлэх байх аа. Яг ямархуу ажил хийж байгаа талаар.

Н.Нацагдорж: -Улаанбаатар хотын ерөнхий архитектор. Барилгын барих зөвшөөрлийг Улаанбаатар хотоос гаргахдаа нэг цэгийн үйлчилгээг зохион байгуулж гаргадаг. Энэ нь ямар учиртай вэ гэвэл иргэн, аж ахуйн нэгж өөрийн эзэмшил газар дээрээ барилга барих зөвшөөрөл авахад тэр хүний хүсэлтийг хүлээж аваад, хийсэн зураг төслийг нь мэргэжлийн комиссын хурал гэж хурлаар оруулдаг. Энэ хурал дээр бүх шугам сүлжээний байгууллагууд хамтарч оролцдог. Энэ техникийнхээ нөхцөлийг ярилцаад, урьдчилсан техникийн нөхцөл, зөвшөөрлийг олгодог юм. Энийг үндэслээд Нийслэлийн засаг дарга барилга барих шийдвэр гаргадаг юм. Энэ гарын үсгүүдийг авахад иргэн хүн бол оролцоо байдаггүй ээ. Улаанбаатар хотын хот төлөвлөлтийн мэргэжилтэнгүүд тэр иргэний өмнөөс тэр техникийн урьдчилсан нөхцөлүүдийг авч өгдөг. Нийтдээ 20 орчим гарын үсэг байдаг. Бүх шугам сүлжээний байгууллагуудын оролцоо.

Өнгөрсөн 2 жилийн хугацаанд гэхэд Улаанбаатар хотод 2007-2009 оны хооронд нийтдээ 967 байршилт бол барилга байгууламж барих зөвшөөрөл гарсан байгаа. Энэ бүх барилга байгууламжийн техникийн нөхцөлийг бол иргэний өмнөөс тэр нэг цэгийн үйлчилгээ гэж нэрлэгдэх мэргэжлийн комиссын хурлаар хэлэлцүүлж, ингэж гаргадаг. Сүүлийн үед бол барилгын барих тэр тоо бол байнга өсч байгаа. Өнгөрсөн 2008 онд 7 мянган айлын орон сууц ашиглалтанд орж байсан бол 2009 онд 10500, өнөөдөр Улаанбаатар хотын хэмжээнд бол 24 мянган айлын орон сууц баригдаж байна. 

Нийт тэр 80 орчим гарын үсэг гэж яригддаг энэ судалгаа бол барилгыг барих явцад гардаг бүх гарын үсгүүдийн тоо байсан. Энэ бол одоо геологийн техникийн нөхцөлөөс авахуулаад тэр зураг төсөл зохиосон аж ахуйн нэгжүүдийн мэргэжилтэнгүүдийн гарын үсэг, мөн улсын комисс, техникийн комиссуудын бүх шалгадаг байгууллагуудын гарын үсгүүдийг нийлүүлээд ингэж гаргасан тоо байсан. 

Н.Энхболд: -Баярлалаа. Баярсайхан гишүүн асуулт асууя.

Г.Баярсайхан: -Баярлалаа. Би энэ 2 дугаар асуулттай нь холбогдуулаад асууя л даа. Энэ Улаанбаатар хотын ерөнхий төлөвлөгөө, Улаанбаатар хотын хот төлөвлөлт, та бүхэн сайн мэдэж байгаа. Энэ дэлхийд Гайти улсад маш хүчтэй газар хөдөлж, бараг Гайти улсын тэн хагас нь сая сүйрлээ. 2 сая гаруй хүн орон гэргүй болж, 200 гаруй мянган хүн амь үрэгдлээ. 7 гаруй баллын хүчтэй газар хөдлөлт болсон юм байна лээ. Улаанбаатар хот бол маш хүчтэй газар хөдлөлтийн бүсэд хамаардаг юм билээ. Улаанбаатар хотоос баруун тийшээ 60 гаруй км-ийн цаана маш том газар хөдлөлтийн идэвхжилттэй бүс байдаг. Том хагарал байдаг. Тэгэхээр Улаанбаатар хотын ерөнхий төлөвлөгөөг ер нь баруун тийшээ тэлэхээр ингэж төлөвлөсөн байдаг юм байна лээ л дээ. 

Тэгээд сая манай геофизикийн эрдэмтэдтэй бид нар санал бодол солилцож байхад ерөөсөө бид нарын санал хүсэлтийг бид нарын одоо судалгаа шинжилгээний дүнг энэ хотын ерөнхий төлөвлөгөөнд одоо тусгаагүй ээ, бид нартай хамтарч ажиллаагүй гэсэн ийм байр суурь илэрхийлж байна лээ. Тэгэхээр энэ Улаанбаатар хотын ерөнхий төлөвлөгөөний нь... талаас нь судалсан уу? Ерөнхий төлөвлөгөөгөө байгуулахдаа нэгдүгээр асуулт.

Хоёрдугаарт асуулт, би хотын мерээс асуучихъя. Хотын мер Сандуй дарга та бүхнээс асууя. Одоо эрхэлдэг ажлынхаа хүрээнд одоо мэдээж Улаанбаатарчууд бидэнд нэг хүнд 12 м.кв метр талбайтай ногоон байгууламж оногдох ёстой гэдгийг та бүхэн бүгдээрээ мэдэж байгаа. Тэгэхээр энэ хойд саадыг бас нэг асуудал явдаг шүү дээ. Парламентын ордон барья гэж. Мерийн хувьд та ер нь алийг нь дэмжих вэ. Саад хэрэгтэй юу, парламентын ордон хэрэгтэй юу? Парламентын ордон баривал одоо хаана баривал зүгээр вэ гэж та хувьдаа бодож байна?

Нэг цэгийн үйлчилгээний талаар санал байна. Үнэхээр маш хүнд сурталтай байдаг. Эцэс сүүлд нь явж байгаад барилгын үнэ энэ хүнд сурталтайгаа холбогдоод өсдөг. Тэгэхээр нэг цэгийн үйлчилгээг одоо би хамгийн энгийн жишээ хэлмээр байна л даа. Энэ иргэний бүртгэл мэдээллийн төвд паспортыг бол төдөн төгрөг гэж заагаад л ерөөсөө цагийг нь заагаад олгочихдог. Хууль ёсны бизнес орлого улсад оруулаад та нар тийм хэлбэрээр үйл ажиллагаа явуулж болохгүй юу. Ер нь бол маш хүнд сурталтай байдаг шүү дээ энэ барилгын салбарт. Баярлалаа.

Н.Энхболд: -Нацагдорж архитектор эхлээд хариулъя. Тэр газар хөдлөлтийн тал дээр.

Н.Нацагдорж: -Улаанбаатар хотын газар хөдлөлийн бүсчилсэн мужлал бол 3 баллд хуваагддаг. 6, 7, 8 балл гэсэн. Энэ бүсчлэлээрээ барилгыг барихад геологийн судалгаа хийж, энэ дээрээ тооцоо үндэслэгдэж хийгддэг. 9 балл, 10 балл гэсэн бүсчлэл Улаанбаатар хотын хувьд байхгүй. Тэгэхээр энэ Улаанбаатар хотын нийт барилга байгууламжийн газар хөдлөлийн норм, тооцоо хийгдээгүй барилгууд бол 300 гаруй барилга байна. Энэ бол хуучин баригдсан 40, 50 мянгатын орон сууцны барилгууд, үйлчилгээний барилгууд бол газар хөдлөлийн норм тооцоо хийгдээгүй баригдсан байдаг юм. Түүнээс хойш зураг төсөвтэй боловч яг газар хөдлөлийн судалгаанд ороогүй бас 800 орчим орон сууцны барилга байгаа. Сүүлийн 2000 оноос хойшхи барилгууд бол нийтдээ газар хөдлөлийн геологийн судалгаа хийгдээд, тэрэндээ бол нормондоо бол тооцогдож баригдсан барилгууд байдаг. Тэгэхдээ энэ барилгууд бол газар хөдлөлийн нормондоо хүрч байна уу, үгүй юу гэдгийг бол одоо тогтоох шалгалт ерөөсөө явагдаагүй. 

Энэ жил бол нийслэлийн төсөвтөө 400 орчим сая төгрөг төсөвлөж, энэ багаж төхөөрөмжийг авах одоо ажлын хэсэг байгуулагдаад, судалгаа хийгдэж байна. Тэгэхээр энэ багажууд орж ирэхээр бол Улаанбаатар хотын нийт барилга байгууламжийг газар хөдлөлийнхөө нормд хүрч байна уу, үгүй юу гэдгийг шалгаж, тогтоож байхаар ингэж дүгнэлт гаргахаар ингэж ажиллана. Эхний ээлжинд бол нийгмийн чиглэлтэй барилга байгууламжуудыг энэ тооцоонд, шалгалтанд оруулж ингэж паспортжуулж явах юм.

Хоёр дахь асуултанд нь бас шууд хариулаад явчихъя гэж байгаа юм. Улаанбаатар хотын нийт ногоон байгууламжийн хэмжээ багасаж байгаа. Төрийн ордон Парламентын ордон барихад энэ хойд саадан дээр нэг хувилбар нь байсан Төрийн ордон барихад. Энэ юунд түшиглэж гарсан бэ гэвэл инженерийн шугам сүлжээний зардал харьцангуй бага байх, тэр тооцоон дээр гарч энэ төрийн ордны өргөтгөл хойд саадан дээр нэг хийгдсэн. Тэгэхдээ төлөвлөлтийнхөө хувьд бол саадыгаа устгахаар биш байсан. Ерөнхий төлөвлөгөөний хувьд төрийн ордон хаана байх бололцоотой вэ гэвэл 7 дугаар хороололд байхаар ингэж төлөвлөсөн байдаг. 7 дугаар хорооллын ерөнхий төлөвлөгөөнд бол төрийн ордон, засаг захиргааны барилгуудыг яг энэ төрийн ордныхоо тэнхлэг шугаман дээр төлөвлөсөн байдаг юм. 

Тэгээд одоо энэ жилээс 7 дугаар хорооллын ажил бол барилгын ажил эхлэхээр бас инженерийн шугам сүлжээнийх нь шийдлүүд гараад, хөрөнгий нь шийдэгдсэн учраас тийшээгээ бас шилжих бололцоотой. Улаанбаатар хотын нийт ногоон байгууламжийг нэмэгдүүлэх ажил дээр бол 930 га газарт бол үндэсний цэцэрлэгт хүрээлэн байгуулах төлөвлөлт хийгдээд, энэний 55 га газарт нь бол энэ жил ногоон байгууламжийн ажил бол өнгөрсөн жил хийгдсэн. Одоо энэ жил 150 га-д нэмж төлөвлөж хийгдэхээр ингэж явж байна.

Н.Энхболд: -Тэр сүүлийн асуултыг би сайн ойлгосонгүй. Төлбөртэй үйлчилгээ хийх бололцоо байна уу гэсэн үү Баярсайхан гишүүн. Шуурхай болгохын тулд. Тийм байна. Нэг цэгийн үйлчилгээг төлбөртэй болгочихвол илүү шуурхай болох тийм бололцоо байна уу л гэж? За Батсүх дарга хариул.

Ш.Батсүх: -Түрүүн ч Ганхуяг гишүүн асуусан. Тэгэхээр энэ нэг цэгийн үйлчилгээнд би зүгээр хийх гэж байгаа зүйлээ ярих гэсэн юм. Тэгэхээр төлбөртэй болгох асуудлыг бид бодож ярьж байж шийдэх байх. Нэг цэгийн үйлчилгээн дээр Швейцарийн хөгжлийн агентлаг бол Монголд нийтдээ 26 нэг цэгийн үйлчилгээ бий болгосон байгаа. Нэлээн туршлагатай болсон. Энэ байгууллагатай бид нар өнгөрсөн 7 хоног яриад, Газар геодези, зураг зүй, барилга, хот байгуулалтын нийтийн аж ахуйн чиглэлийн бүх үйлчилгээгээ нэг цэгийн үйлчилгээнд боловсронгуй болгож, эдний дэмжлэгтэйгээр шинэчлэхээр төсөл боловсруулаад ажиллаж байна. 

Н.Энхболд: -Төлбөртэй юм уу? үгүй юм уу тэр чинь. Төлбөртэй болгох боломж бий юу л гэсэн.

Ш.Батсүх: -Тэрийг нь бол бодож байж шийдье. Түрүүний Ганхуяг гишүүний асуусан асуултан дээр би нэмж бас Баярсайхан гишүүний асуултанд хариулж байгаа юм. Тэгэхээр бид нар 5 том салбар манай агентлагт байгаа. Энэ 5 том салбараараа улсын хэмжээний портал веб сайт хийж, энэ дээр бол тэр янз бүрийн маягтуудыг тавиад, онлайнаар харилцах бололцоотой болох гэж байгаа юм. Ийм зүйлийг хийж байна.

Н.Энхболд: -Баярлалаа. Батсуурь гишүүн асууя.

Я.Батсуурь: -Улаанбаатар хотын хот төлөвлөлт, энэ газар олголтын байдлаар асуудал яривал одоо барагдашгүй ээ. Энэ талаар одоо хүн болгон мэдэж байгаа, асар ноцтой байдал үүссэн байгаа. Нэг жишээ хэлье л дээ. Одоо үерийн аюултай газар буусан, бор гэртэй, эсгий гэртэй Дорж юм уу, Дондогийг бол та нар буруу газар буусан байна гээд Онцгой байдлынхан юм уу хотынхон очоод нүүлгээд, хотын гадаа буулгаад хаячихдаг. Гэтэл одоо хууль бусаар Зайсангийн аманд өндөр үнэтэй, тансаг байшин барилга барьсан улсуудыг болохоор зэрэг байлгаад байдаг яадаг ч үгүй. Энд хүний эрхийн асуудал хуулийн өмнө иргэд тэгш байх ёстой гэсэн зарчим яригдана л даа.

Өнгөрсөн 7 сард болсон үерийн үеэр тэр хууль бус баригдсан байшингуудаас болоод Зайсангийн гүүр нурж эвдэрсэн. Төсвийн мөнгөөр олон сая төгрөгөөр тэрийг засаж янзалсан байгаа. Ер нь одоо ингээд явган хүний явдаг газар, хүүхдийн тоглоомын талбай, ундны усны эх, дархан цаазтай газар, байшин барилга баригдсан байгаа. Эдгээрийг барихад зөвшөөрөл олгосон эздүүд нь тодорхой байж байгаа. Энэ байдлыг цаашид засахын тулд цаашид ийм байдал гаргахгүйн тулд энэ хүмүүстээ, албан тушаалтнуудтайгаа ямар хариуцлага тооцсон бэ, би бол тооцоогүй байх гэж санаж байна. Бараг албан тушаал дэвшээд явчихсан байх тэр улсууд нь. 

Цаашид энэ байдлаа засч зохицуулах, зогсоох, хууль бус зохимжгүй тэр зөвшөөрөл олсон улсууд нь хариуцлага тооцох талаар хотын захиргаа ямар ажил арга хэмжээ авах вэ гэж асууя?

Н.Энхболд: -Мөнхбаяр дарга хариулъя. Баасан дарга нэмэх зүйл байвал дараа нь.

Г.Мөнхбаяр: -Улаанбаатар хотын бүс нутаг дээр барилга, хот байгуулалтын чиглэлээр бодлого авч хэрэгжүүлэхэд шийдвэр гаргаж байгаа хэд хэдэн субъектүүд байгаа юм. Тэр нь бол төрийн захиргааны төв байгууллагын хүрээнд бас төлөвлөлт олгогдож байгаа газрууд бий. Тэгэхээр яг эдийн засгийн утгаар нь бол бид нар энэ асуудал дээр хандах ийм чиглэл Байгаль орчны яам, нийслэлийн Засаг даргын тамгын газраас хэлэлцэж байгаа. Тэгэхээр өөрөөр хэлбэл нэгэнт шийдвэр гаргаад, хот тосгоны хэлбэрээр бий болж байгаа энэ орчны бүсэд нь эдийн засгийн төлбөрүүд нь бусад бүс нутагт байгаа, бусад районд байгаа, бусад чиглэлд байгаа газруудаас арай өөр эдийн засгийн механизм тэнд үйлчлэхээр ингэж асуудал руу хандаж, оруулж ирж байгаа.

Хотын хүрээнд яг хүүхдийн тоглоомын талбай, сургууль, цэцэрлэгүүдийн орчны хамгаалалтууд бол сүүлийн жилүүдэд нэлээн эрчимтэй авагдсан шүү дээ. ИТХ-ын шийдвэрүүд ч гарсан. Тэр нь мөрдөгдөөд ингээд явж байгаа. Цаашдаа ч энэ чиглэлээ барина гэж. Улаанбаатар хотод хот байгуулалтын хүрээнд болдогсон бол шийдвэр гаргах, төлөвлөлт хийх, хэрэгжүүлэх бодлого бол нэг гарт байх нь бид нарын гарах алдааг аль болох багасгах ийм чиглэл рүүгээ явна гэж ингэж хэлэх байна.

Н.Энхболд: -Түрүүн хуультай зөрчиж барилга барьсан, газар олгогдсон ийм зүйлүүд байгаа бол хариуцлага тооцсон уу, тооцох уу, цаашдаа яах вэ? гэсэн утгатай асуулт тавьсан Мөнхбаяр даргаа. Энэ ганц хотын ч асуудал биш л байх. Нөгөө Байгаль орчны яамны бид нар нөгөө өрийн асуудал ярьж байхад тэдний зүгээс ч оролцсон юмнууд байгаа байх. За өөрийнхөө хэмжээнд хариултаа өгчих Мөнхөө дарга. 

Г.Мөнхбаяр: -Яг түрүүн миний хэлдгийн хүрээнд задлаад үзэхээр яг шууд хотын тодорхой албан тушаалтнуудад хариуцлага тооцчих тийм механизм бол тэр юун дээрээ гараагүй байгаа. Дандаа энэ чинь хамгаалалтын зурвасанд байгаа, дархан цаазтай газрын бүс нутагт байгаа ийм орчинд төлөвлөлтгүйгээр явагдаад байгаа асуудал шүү дээ. Тэгээд одоо Байгаль орчны яам, Хотын захиргаа хоёр бол яг энэ чиглэл дээр нэгэнт үүссэн хот байгуулалтынх нь хүрээнд дараачийн засаж залруулах чиглэлүүдийг нь хийхийн зэрэгцээ тэнд байгаа барилга байгууламжууд дээр эдийн засгийнх нь утгаар хариуцлага тооцогдоно гэж ингэж ойлгож байгаа. Тэр ч чиглэлээр бодлого явна. Их Хурал дээр ч гэсэн тодорхой судалгаанууд хийгдээд, энэ чиглэлээр бас бодлого гарна гэж ингэж бид нар бас ойлгож байгаа.

Хотын Тамгын газраас Байгаль орчны яаман дээр өнгөрсөн 7 хоногт уулзалт хийсэн. Уулзалтан дээр энэ сэдвээ нэлээн хөндөж, тал талаасаа ярилцаад, 2 чиглэл дээр тохиролцсон. Нэгдүгээрт цаашид гарч болох үр дагавруудыг арилгах, хоёрдугаарт, тэнд мөрдөгдөх эдийн засгийн тарифууд бол өөр байх ийм зарчим дээр ажлын хэсэг гарч, холбогдох шийдвэрээ гаргана гэж ингэж тогтсон байгаа.

Н.Энхболд: -Баярлалаа. Гишүүд асуулт тавьж, хариулт авч дууслаа. Ганхуяг гишүүн үг хэлэх үү. 5 минут өгье танд.

Д.Ганхуяг: -Баярлалаа. Ерөнхийдөө асуудал байгаа нь ойлгомжтой. Асуудал байна гэдэг бол арга хэмжээ авах нь хоцорч байгааг хэлдэг л дээ. Үнэхээр хоцрогдолтой явж байгаа гэдгийг та бүхэн ойлгож байгаа байх аа гэж энийг хэлэх гэсэн юм. Тэгээд нэг цэгийн үйлчилгээн дээр ерөнхийдөө би та бүхний саналыг, байгаа байдлыг мэдэж байгаа. Тэр техникийн нөхцөл, янз янзын дотоод асуудал хамаагүй ээ, гуравхан юм л тодорхой байх ёстой юм. Материал чинь бүрэн үү, авлаа, төд хоногийн дараа хариугаа аваарай л гэдэг. Тэрэн дээр байнга хүн байж байх ёстой юм. Энэ чинь ийм байхгүй болохоор юу болчихоод байна гэхээр бид нар чинь ерөнхийдөө төр, ард түмнийхээ татварын хөрөнгөөр байж байгаа, тэгээд нөгөө хүнд суртлаар иргэдийг зовоох ... болчихоод байна шүү дээ.  Ийм гуравхан цэг. 

Тэгээд өөрөөр хэлбэл үнэхээр хүнд суртлын зардал байгаа. 1 м.кв орон сууцны үнэ дээр өөрөөр хэлбэл 100 мянган төгрөгний өртөг нэмэгдэж байгаа шүү. Тийм учраас энийг шийдчих юм бол дотоод асуудал нь, гол асуудал нь эндээ болох юмаа. Дотоод асуудал бол хүндрэлтэй асуудлууд байгаа гэж ингэж хэлэх байна.

Хоёрдугаарт нь, хот төлөвлөлтийн бодлогын асуудлаа. Үнэхээр асуудал их үүсээд байна гэдэг нь арга хэмжээ хоцорч байна, бодлогын арга хэмжээ хоцорч байна гэдэгтэй холбоотой. Өнөөдөр бид нар утаагий нь ярьдаг, гамшгийг ярьдаг, түгжрэлийг ярьдаг, энэ хот төлөвлөлтийн бодлого гэдэг бол модоор бол нэг их олон мөчиртэй том мод юм. Тэгээд хамгийн гол нь хот төлөвлөлтийн бодлогоо УИХ-аар нэг сайн муу ч гэсэн нэг батлуулчих юм бол хоёрхон хуультай бол 27 хуулийг баталъя. Хотдоо санхүүгийн эх үүсвэр босгох эрх олъё. Энэ бүхнийг хэлэлцмээр байгаа байхгүй юу. Тэгээд энэ утгаар нь хот байгуулалтын тухай хуулинд хотын хөгжлийн ерөнхий төлөвлөгөөг УИХ-аараа батлуулчихаач ээ. Тэгээд УИХ нь мэдэхгүй болохоор төсөв хөрөнгө өгөхгүй юм. Ийм л байдалтай дэлхий ертөнц ингэж явж байгаа.

Тэгэхээр энийгээ оруулаад иржээ. Жайкагийн асуудлыг мэдэж байгаа. 2005 онд Бадамжунай сайд бид 2 Жайкатай очиж уулзаад, энэ төслийг хэрэгжүүлж өгөөч ээ, бид нар газар нутаг уужимтай, хот төлөвлөлт бас хэцүү юмаа, та бүхэн бага газартай сайн төлөвлө дөө гээд ингээд хэлж байсан. Дундын тайлан бол ирчихсэн байгаа. Тэгээд тэрийгээ холиод өөрөөр хэлбэл энэ хотыг яах гээд байгаа юм, гэр хорооллыг нэмээд байх юм уу, угтуулж барих юм уу. Энэ юмыг нэг тодорхой болгочихмоор байна шүү дээ. Энийг нэг хэлэлцүүлчих юм бол бид хамтраад нэг л зорилтын төлөө, тэгээд энэ байхгүй, яаж төлөвлөөд байгаа юм. Хүмүүс гайхдаг байхгүй юу. Засгийн газрынхаа ордны хойно барина гэж байсан юмаа урд нь барьчих юм. Ингэж хот төлөвлөдөг юм уу гэж яриад байгаа байхгүй юу. Тэгэхээр энийг анхаараач ээ гэж.

Тэр газар хувьчлалтай холбоотой асуудал дээр манай Батсүх дарга мэдэж байгаа. Бид нар өрхийн зориулалтаар иргэн бүрт гэж хувьчилсан шүү дээ. Тэгээд бас энэ газар дээр газар зохион байгуулалтын улсын нийт төлөвлөлт, газрын сан, энэ төлөвлөлт явахгүй бол бас л эрээвэр хураавар юм болоод байгаа шүү дээ. Одоо Улаанбаатарын хот хооронд юу болж байна вэ гэхээр малчид фермийн аж ахуй, тариаланч хооронд чинь хоорондоо өдөр болгон зодолдож, нүдэлдэж аюултай юманд хүрч байна шүү дээ. Тийм учраас энэ Монгол Улсынхаа газар нутгийг иргэндээ ойрхон байлгасан нь дээрээ. Заавал одоо төр ингээд яахав, тэр утгаараа бид нар өөрөөр хэлбэл өрхийн зориулалтаар гээд яасан. 

Тэгэхээр энэ нийт том төлөвлөлтөө хийгээд хүн бүхэнд ойлгомжтой, ард иргэддээ ойлгомжтой болгох энэ төлөвлөлтийнхөө асуудлыг л оруулаад ирээч ээ гэж ингэж л яриад байгаа шүү дээ. Тэгээд энэ уг нь бол бас нэлээн урагшаа явж байгаа гэдгийг ойлгож байна. Засгийн газар 4 жилд нэг удаа ч гэл үү, 5 жилд нэг удаа УИХ-аар батлуулах ёстой тэр батлуулах гэдэг чинь батлуулж аваад, баталсан болоод орхих биш, батлахын төлөө баталж байгаа асуудал биш. Хөрөнгө мөнгөнийх нь асуудлыг энэ нэг төвлөрсөн төсөвтэй байгаа энэ юмнаасаа шийдүүлэх ийм л асуудал, энэний төлөө л хамтарч ажиллахыг хүсч байна. 

Тэгээд хүнд төсөл их байгаа. Тэр мэргэжлийн комиссын зөвшөөрөл тэр яахав. Зүгээр л иргэд материал бүрэн байна уу шалгаад авлаа, за төд хоногийн дараа авдаг ийм л юм руу шилжүүлэх хэрэгтэй. Барилгын чанарын асуудал бол шууд тэр улсын бүртгэлд авах энэ бүх асуудал чинь яг зах зээлийн орны жишгээр нөгөө зураг төсөл хийсэн компани чинь бүх зургаа явцын хяналт тавиад, ингээд бүх хяналтыг хийх ийм боломжтой болсон. 

Та бүхэн одоо ингэдэг байхгүй юу. Одоо орон сууц барьсан компаниудыг дампууруулж байгаа асуудал тэр улсын бүртгэлд гээд энэ олон орон сууц ашиглалтанд орж байхад нэг хэдэн хүн яаж тойроод, тэгээд график ч байхгүй, дээр нь алийг нь алдуулж байгаа шүү дээ та минь нэг. Бид нар бас энэ хүмүүсийн төлөө юм хиймээр байна. Болохгүй зүйлээ бүгдээрээ хамтраад шийдье. Хөрөнгө мөнгийг нь баталж өгье. Ийм л байдалтай байхгүй юу. Одоо өнгөрсөн оны 10 сард барьчихаад, өнөөдөр хүртэл улсын бүртгэлд өгч чадаагүй барилгууд зөндөө байгаа. Нэг хэдэн хүн очдог, үгүй заавал тэгж тамлаад яахав, тэрийг нэг үгүй ээ энэ Хятад руу очоод, Орос руу очоод, үгүй ээ нэг... (минут дуусав)

Н.Энхболд: -За өгүүлбэрээ дуусгачих даа.

Д.Ганхуяг: -Баярлалаа. Хамгийн гол нь энэ би сая зөвшөөрлийн асуудал дээр, тэр барилга хүлээж авдаг асуудал дээр, барилгын чанарын асуудал дээр өөрөөр хэлбэл хуулинд хангалттай заалт орчихсон байгаа, амьдрал дээр хэрэгжүүлэх л асуудал байна. Нээлттэй хаалганы өдөр... (минут дуусав)

Н.Энхболд: -За баярлалаа. Их Хурлын гишүүн Д.Ганхуяг, Б.Батбаяр нараас Барилгын тухай, Хот байгуулалтын тухай, Монгол Улсын иргэнд газар өмчлүүлэх тухай хуулийн хэрэгжилтийн талаар Ерөнхий сайдад тавьсан асуултын хариуг нэгдсэн хуралдаанаар сонслоо.

Дараагийн асуудалдаа оръё.
УИХ-ын гишүүн З.Энхболдоос Ховд аймгийн Дарви сумын нутагт оршдог үйл ажиллагаа явуулж байгаа МОНЭНКО компаний Хөшөөтийн нүүрсний ордын талаар Эрдэс баялаг, эрчим хүчний сайдад тавьсан асуулгын хариуг сонсъё.

Засгийн газрын Хэрэг эрхлэх газрын дарга, сайд Хүрэлбаатарыг индэрт урьж байна.

Ч.Хүрэлбаатар: -УИХ-ын дэд дарга, УИХ-ын эрхэм гишүүд ээ,

УИХ-ын гишүүн З.Энхболдын асуусан асуулгын хариуг Та бүгдэд дэлгэрэнгүйгээр хүргэсэн. Одоо товчхон байдлаар та бүгдэд танилцуулъя.

Нэгдүгээр асуулт. Ховд аймгийн Дарви сумын Хөшөөтийн нүүрсний уурхайд 1979 онд улсын төсвийн хөрөнгөөр нарийвчилсан хайгуулын ажлыг хийж, 1980 оны 2 дугаар сарын 4-ний Шинжлэх ухаан, техникийн зөвлөлийн хуралдааны 61 тоот протоколоор нүүрсний нөөцийг А зэргээр 516 мянган тонн, Б зэргээр 5 сая 37 мянган тонн, С1 зэргээр 9.1 сая тонноор тогтоож, улсын нөөцийн нэгдсэн тоо бүртгэлд бүртгэжээ.

2007 онд МОНЭНКО ХХК-ийн хийж гүйцэтгэсэн нэмэлт хайгуулын ажлын үр дүнгийн тайланг 2008 оны 8 дугаар сарын 7-ны өдрийн Эрдэс баялгийн мэргэжлийн зөвлөлийн хурлаар авч хэлэлцэн, ордын бодитой нөөцийг 85.7 сая тонн, боломжит нөөцийг 1.8 сая тонноор хүлээн авах шийдвэр гарч, уг шийдвэрийг Ашигт малтмал, газрын тосны хэрэг эрхлэх газрын даргын 2008 оны 8 сарын 19-ний өдрийн 423 тоот тушаалаар бүртгэсэн байна. 

МОНЭНКО ХХК-ний хийсэн нэмэлт хайгуулын ажлаар нийт нүүрсний баялгийн хэмжээг  John-T-Boyd техникийн зөвлөх компаний үнэлгээнд шилжүүлж тооцоход Хөшөөтийн ордын өмнөд ба төв хэсэгт JORC стандартаар 700 м-н гүн хүртэл 3 арваар тооцоход 306 сая тонн болохоор байна. 

2.Уг уурхайг ямар учраас стратегийн ордод хамруулаагүй тухай.

УИХ-ын 2007 оны 2 дугаар сарын 6-ны өдрийн 27 дугаар тоот тодорхой ордыг стратегийн ач холбогдол бүхий ашигт малтмалын ордод хамааруулах тухай тогтоолоор нийт 15 ордыг 1 дүгээр хавсралтаар, 39 ордыг 2 дугаар хавсралтаар тус тус баталсан. Уг тогтоолын хавсралтанд орох ордуудын жагсаалтыг Үйлдвэр худалдааны яамны Эрдэс баялгийн мэргэжлийн зөвлөлийн хурлаар баталсан нөөцийн хэмжээнд үндэслэн гаргаж байсан байна.

Тухайн үед Хөшөөтийн уурхайд нөөцийн хэмжээг дээр дурдсанаар буюу 1980 оны 2 сарын 4-ний өдрийн шинжлэх ухаан техникийн зөвлөлийн хуралдааны протоколоор нүүрсний нөөцийг А зэргээр 516 мян.тн, В зэргээр 5 сая.тн, С1 зэргээр 9.1 сая.тонноор тогтоож, улсын нөөцийн нэгдсэн тоо бүртгэлд бүртгэж авснаар тооцож байсан тул тухайн үед тавигдаж байсан шалгуур үзүүлэлтэнд хүрэхгүй байсан юм байна.

 Ашигт малтмалын газрын даргын 2009 оны 9 дүгээр сарын 1-ний өдрийн 384 дүгээр тоот тушаалаар стратегийн ач холбогдол бүхий ашигт малтмалын ордуудын өнөөгийн байдал, тулгамдаж буй асуудлуудын талаар судалгаа хийж, санал, дүгнэлт боловсруулах ажлын хэсэг байгуулж, ажлын төлөвлөгөөг гарган ажиллаж байна. 

3. Хөшөөтийн уурхайд тусгай зориулалтын үйлдвэрийн зам тавьж байгаа тухай.

Хөшөөтийн нүүрс тээвэрлэлтийн замын байгууламжийн ажил 2007 онд эхэлсэн. Хөшөөтийн зам нь Хөшөөтийн уурхайг Монгол, Хятадын хилийн Ярантын боомтыг холбосон ба энэ зай нь ойролцоогоор 340 км. Замын далангийн байгууламж, гүүрнүүдийн ажил үндсэндээ дуусаад байна. 2009 онд 40 орчим км замыг цемент, туслах материалын хольцтой тогтворжуулагчаар хучиж, дээр нь асфальтаар хучин, давхар хучилттай, хүнд даацын зам болгоод байна.  Одоогоор нийт замын ажил 60 орчим хувийн гүйцэтгэлтэй байна. 2010 онд зам бүрэн хэмжээгээр ашиглалтанд орох төлөвлөгөөтэй байна.

4.Уурхайн ажиллах хүч болон дээрх уурхайтай холбоотой үйл ажиллагаа, хуулийн хүрээнд явагдаж буй эсэх талаар.

Хөшөөтийн орд газарт 2007 оноос нэмэлт геологи, хайгуулын ажил хийгдэж, 2008 онд тус ордын нүүрсний нөөцийг Эрдэс баялгийн мэргэжлийн зөвлөлөөр Монгол Улсын стандартын дагуу бодож тооцон бодитой нөөцийг 85.7 сая тн.оор бүртгүүлсэн байна.

Ашиглалтын ажлын бэлтгэлийг хангах, нүүрсний нөөцийг нэмэгдүүлэх, технологийн болон чанарын судалгааг бататгах зорилгоор нэмэлтээр 95 цооног ба ойролцоогоор 23675 м өрөмдсөн бөгөөд нийт төсөл хэрэгжүүлэх хайгуулын шатанд 354 цооног буюу 85062 м өрмийн ажлыг тус тус гүйцэтгэсэн байна.

Судалгааны ажлын хүрээнд авсан дээжүүдийг гадаадын лабораториудад илгээсэн байна.

МОНЭНКО компани нь бүртгүүлсэн нөөцөд үндэслэн Хөшөөтийн уурхайг ил аргаар ашиглах техник, эдийн засгийн үндэслэлийг жилд 8 сая.тн нүүрс олборлох хүчин чадалтайгаар Эрдэс баялгийн мэргэжлийн зөвлөлөөр 2009 оны 7 дугаар сард хэлэлцүүлж батлуулсан.

Байгаль орчинд нөлөөлөх байдлын үнэлгээг хийж, 2009 оны 10 дугаар сард Байгаль орчны мэргэжлийн зөвлөхүүдээр баталгаажуулсан байна. Тус компани нь газрын дорхи гүний усны судалгааг 2007-2008 онуудад гүйцэтгэж, судалгааны ажлын тайлангаа 2009 оны 6 дугаар сард Монгол Улсын Усны газраар баталгаажуулсан. Боржийн голын адгийн хэсгээс 217.2 л/сек ундаргатай, 18766 м.куб өдөрт ус ашиглах нөөцийг хэлэлцэн зөвшөөрсөн.

Тус компани 2008 оны 9 дүгээр сарын 23-нд Монгол Улсын эрчим хүчний хэрэгжүүлэгч газрын зохицуулагч нарын зөвлөлийн шийдвэрийн 159 дүгээр тушаалаар Дулааны цахилгаан станцын барилга байгууламжийг барих тусгай зөвшөөрлийг авсан. Энэхүү зөвшөөрөл нь уг төсөлд зориулагдсан дулааны цахилгаан станцын 12 миг-ваттын хүчин чадалтайгаар олгогдсон байна. Шиньяны зураг төслийн институттэй гэрээ хийсний дагуу жилд 3 сая тонн түүхий нүүрс боловсруулах хүчин чадалтай баяжуулах үйлдвэрийн зураг төслийн ажил хийгдэж байна. Тоног төхөөрөмжийн сонголттой холбоотой дээрх туршилтуудыг том оврын дээжлэлтэйгээр авсан нүүрсний сорьцууд дээр БНХАУ-ын Фэнвэй компаний эрчим хүчний лабораторид гүйцэтгэж байна. 

 
Австралийн Leighton компанийг гэрээт олборлогчоор сонгон гэрээлэх ажил явагдаж байна. Ил уурхай нь 2010 оны төлөвлөгөө төлөвлөлтийг Лейтон компани John-T-Boyd компанитай хамтран гүйцэтгэж байгаа бөгөөд 2010 онд 1 сая тонн хуурай аргаар баяжуулсан нүүрсийг Ховд аймгийн Ярантын боомтоор экспортлохоор төлөвлөсөн байна. 


Н.Энхболд: -Шаардлагатай бол наад материалаа бас тарааж өгөх хэрэг гарах байхаа даа Хүрэлбаатар сайд аа. Баярлалаа танд. Ажлын хэсэг түрүүчийн бүрэлдэхүүн байна. Дэд сайд, Түлшний бодлогын газрын дарга Эрдэнэпүрэв, Геологийн бодлогын газрын дарга Оюунбаатар, уул уурхай, хүнд үйлдвэрийн газрын Батхүү явчихсан байна. Ашигт малтмалын газрын дарга Батхуяг, Ашигт малтмалын газрын нүүрс судалгааны хэлтсийн дарга Мэндбаяр, мөн газрын кадастрын хэлтсийн дарга Даваацогт, мөн Даваацэрэн, Борчулуун нар бас байна.


Асуулт асуух гишүүд нэрээ өгье. Г.Баярсайхан, Очирбат гишүүнээр. За Бат-Эрдэнэ гишүүнээр нэрийн жагсаалтыг хаалаа. Зоригт гишүүн асууя. Дэгээ дахиад сануулчихъя. 3 минутанд багтааж асууна. 5 минутанд багтааж хариулна. За Зоригт.


Д.Зоригт: -Энэ Хөшөөтийн нүүрсний орд газрын лицензийг нь эзэмшигч нар бол Хонконгийн хөрөнгийн бирж дээр хөрөнгө босгосон гэсэн ийм мэдээлэл байдаг. Энэ Хонконгийн хөрөнгийн бирж дээр бүртгүүлсэн, хувьцаа нь арилжигдаж байгаа, явж байгаа талаар манай холбогдох байгууллагууд хэр зэрэг мэдээлэлтэй байгаа вэ? Хонконгийн, одоо манай төр, засгийн байгууллагуудтай зөвшилцсөн гэдэг юм уу, тохиролцсон ийм зүйл бий юу? Одоо хоёр, гурван тэрбум доллар босгосон гэдэг юм байна лээ. Тэгэхээр одоо одоогийн байдлаар энэ уурхайн дэд бүтэц, хайгуул, хайгуулыг гүйцээж хийх нөөцийг батлуулах, техник, эдийн засгийн үндэслэл боловсруулах, олборлолтын бэлтгэл явуулахад энэ компани уг орд дээр хэдий хэмжээний хөрөнгө оруулалтын ажил хийгдсэн байгаа вэ? Энэ ажлыг та бүхэн хэрхэн үнэлж байгаа вэ гэсэн ийм асуулт байна. Баярлалаа.


Н.Энхболд: -Ариунсан сайд.


Б.Ариунсан: -Энэ МОНЭНКО гээд Хөшөөтийн уурхай дээр лиценз аваад ажиллаж байгаа, эзэмшин ажиллаж байгаа энэ компаний талаар сүүлийн үеийн хэвлэл мэдээлэл дээр гарсан. Хонконгийн хөрөнгийн бирж дээр хувьцаа гаргасан. Нэлээн их хэмжээний хөрөнгө төвлөрүүлэлт бий болгосон гэдэг дээр бид нар бас мэдээлэл авсан. Тэгээд зохих ёсны газар руу нь бид нар бас тодорхой хэмжээгээр энэ компаний хувьцааны талаар бас бид нар асуулга тавиад, бичиг явуулчихсан байна. Тэгэхээр зэрэг одоохондоо бол бид нар тэрэн дээр яг төдөн саяыг гэдгийг бид нар яг өнөөдрийн байгаа хэвлэл дээр гарч байгаа хүмүүсийн мэдээлж байгаагаар байгаа болохоос биш яг тийм бүртгэл бид нарт ирээд, одоо яг тэр босгосон гэх нь бол байхгүй байгаа. 


Зөвшилцсөн үү гэвэл манай яам болон ашигт малтмалын газар тодорхой хариуцаж байгаа байгууллагуудтай хувьцаа гаргах талаар зөвшилцсөн асуудал бол байхгүй ээ. Байхгүй байгаа. 


Н.Энхболд: -Хуулинд заавал зөвшилц гэсэн заалт байдаг юм уу?


Б.Ариунсан: -Байхгүй тийм заалт. 


Н.Энхболд: -Тийм үү. Болсон уу Зоригт гишүүн ээ. Дутуу юм байна уу?


Д.Зоригт: -Ямархуу хэмжээний ажил хийгдэж байна? 


Н.Энхболд: -За хэдий хэмжээний ажил хийгдсэн байгаа талаар асуултанд хариулаагүй байна. 


Ц.Даваацэрэн: -Одоогийн байдлаар бол уурхайн үндсэн бэлтгэл ажлууд явагдаж байгаа. Энэ 2010 оны 8 сараас эхлээд олборлолтын үйл ажиллагаа явуулна гэж төлөвлөгдсөн юм байна лээ. Нийтдээ хөрөнгө оруулалт техник, эдийн засгийн үндэслэлээр 275 сая ам.долларын хөрөнгө оруулалттай гэж тооцож хийсэн. Өнөөдөр бол бэлтгэл ажлынхаа 70 хувийг хийчихсэн явж байгаа юм. 8 сард гэхэд үндсэндээ олборлолтын ажил эхлээд нүүрс борлуулалтынхаа ажлыг эхэлнэ гэсэн техник, эдийн засгийн үндэслэлээр уулын ажлынхаа төлөвлөгөөг манайд гаргаж өгчихсөн ингээд явж байна.


Ер нь бол тэнд хийгдэхээр бас нэлээн олон ажлууд заагдсан. Жилдээ бол одоо 78 сая тонн нөөцийг ашиглана гэж техник, эдийн засгийнхаа үндэслэлээр төлөвлөсөн. Үүнийхээ жилдээ 1.5-аас эхлээд 8 сая тонн хүртэл хүчин чадалтайгаар 12 жилийн хугацаанд ашиглахаар техник, эдийн засгийн үндэслэлээ бол эхний ээлжинд боловсруулсан. Ашиглалтыг нь энэ 12 жилийн ашиглалтын явцын дунд нарийвчилсан хайгуулаар нөөцөө өсгөөд, техник, эдийн засгийнхаа үндэслэлийг бол цаашид нь нарийвчлан боловсруулж танилцуулна гэсэн ийм урьдчилсан төлөвлөгөөтэйгээр явж байгаа.


Н.Энхболд: -Баярлалаа. Тлейхан гишүүн асууя.


А.Тлейхан: -Баярлалаа. 5 төрлийн асуулт байна. Нэгдүгээрт, Хөшөөтийн уурхайн нүүрсний нөөц хэд вэ? Сая Хүрэлбаатар сайд нэгд нь тоо хэллээ, тэр тоо маань бидэнд байхгүй байна, нэг өөр мэдээлэл өгөөд, бидэнд өгсөн мэдээллээс өөр юм яриад байна л даа. Нэгдүгээрт нь Хөшөөтийн уурхайн нөөц хэд вэ тогтоогдсон нөөц. Энэ ямар нөөц байдаг юм бэ? Кокс юм уу хүрэн нүүрс юм уу? 7100 илчлэгтэй бололтой ийм мэдээлэл байна л даа нэгдүгээр асуулт.


Хоёрдугаарт асуулт, энэ уурхайгаас жилийн олборлолтын хэмжээ хэд вэ? Хэдэн жилийн нөөцтэй юм байна? Хэний ашиглах уурхай юм бэ энэ уурхай нь? 


Гуравдугаар асуулт, нүүрсийг Хятад улс руу түүхийгээр нь зөөгөөд байх юм уу, боловсруулалт хийх юм уу?


Дөрөвдүгээрт, Хөшөөтийн уурхайг түшиглэн эхний ээлжинд 16 миг.ваттын, 6 миг.ват 2 трубин тавина. Цаашлаад 12-ыг нэмээд 24 миг.ваттын дулаан станц барих  юм шиг юм бичигдсэн байна л даа. Тэгэхээр энэ зөвхөн өөрийн хэрэгцээг хангах станц юм уу, эсвэл баруун бүсний эрчим хүчний систем, цахилгаанд өгөх юм уу?


Тавдугаар асуулт, Монгол Улсын эрчим хүчний нэгдсэн систем гэж хөтөлбөр бий. Монгол Улсын эрчим хүчний салбарын хөгжлийн бодлого тодорхойлсон төрийн бодлого л доо. Энэ бодлогондоо баруун бүсийн эрчим хүчний системийг хангахаар, өөрөөр хэлэх юм бол импортын цахилгаан авахгүйгээр оронд нь Түргэний станцтай зэрэгцээд ажиллах Ачит нуурын дулааны цахилгаан станц гэж. Хотгорын уурхайг түшиглэн станц барина гэж ийм хуучилсан байдаг. Энэ станц ер нь баригдах юм уу цаашдаа? Эсвэл энэний оронд Хөшөөтийг бариад ингээд болох юм уу? Энэ байдал ойлгомжгүй юм. Энийг тодруулж хэлж өгөөч ээ гэж ийм 5 төрлийн асуулт байна.


Хэвлэл, мэдээллээс харж байхад Хөшөөтийг тойрсон баахан л юм ярьдаг. Болж байгаа ч юм шиг, болохгүй байгаа ч юм шиг. Ажил асуудал хариуцаж байгаа хүмүүсийн зүгээс бидэнд өгч байгаа мэдээлэл бас л ойлгомжгүй. Сая тэгээд Хонконгийн бирж дээр одоо хувьцаа гарсан ч юм шиг, гараагүй ч юм шиг тиймээ, нэг жүжиг байдаг шүү дээ. Болж байгаа ч юм шиг, болоогүй ч юм шиг гэдэг тэрэн шиг хариулт бидэнд хэрэггүй байна л даа. Тодорхой л хариулт хэрэгтэй байна. Мэдэхгүй байгаагаа мэдэхгүй гэж хэлээд, дараа нь дахин тодруулж өгч болно шүү дээ. Нэг бол мэддэг хүмүүсийг нь уриач ээ гэж. Ийм хэдэн зүйлийг тодруулж асууя.


Даргаа та за гээд байх юм байхгүй шүү дээ. Би асуух юмаа л асууж байна. Дургүйцээд байх явдалгүй. Их Хурлын гишүүн бол юмаа хэлнэ шүү дээ. Таван минутандаа юугаа ч хэлж болно. Тийм учраас та за гээд дургүйцээд байх юм байхгүй. Би үгээ дуусгая.


Н.Энхболд: -За асуултуудад нь хариулаарай. Эрдэнэпүрэв хариулах гэж байна уу?


А.Эрдэнэпүрэв: -Эрдэс баялаг, эрчим хүчний яамны түлшний бодлогын газрын дарга Эрдэнэпүрэв. 


Эрхэм гишүүний асуултанд хариулъя. Нүүрсний нөөцийн хэмжээ 2007 онд МОНЭНКО компаний хийж гүйцэтгэсэн нэмэлт хайгуулын ажлын үр дүнгийн тайланг 2008 ондоо эрдэс баялгийн мэргэжлийн зөвлөлийн хурлаар авч хэлэлцээд бодитой нөөц буюу Б зэрэглэлийг 85.7 сая тонноор одоо баталгаажуулж, хүлээн авсан байгаа. Нүүрсний чанарын асуудал, нүүрсний чанарын үзүүлэлт нь чийгшилт 0.84 хувийн үзүүлэлттэй байна. Үнсжилт 15.5 хувийнх, дэгдэмхий бодисын гарц 19.3 хувийнх, ерөнхий хүхрийн агуулга 0.49 хувийнх, илчлэгийн хэмжээ 7155 кил.калорийн ийм өндөр зэрэглэлийн нүүрс гэсэн ийм хариулт өгөхөөр байна.


Хөшөөтийн уурхайгаас тус яаманд ирүүлсэн үйл ажиллагааны төлөвлөгөөний танилцуулган дээр үндэслэж хэлэхэд жилдээ 2-3 сая орчим тонн нүүрс олборлон, экспортлохоор төлөвлөгөө ирүүлсэн байгаа. Үүнийгээ бол угаан баяжуулж байж экспортолно гэсэн ийм төлөвлөгөө ирүүлсэн байгаа. 


Н.Энхболд: -Дараагийн асуулт. Цахилгаан станцтай холбоотой асуулт нь. Гадагшаа гаргах юм уу, дотоодын сүлжээнд холбогдох юм уу? Нэрээ хэлээд.


У.Борчулуун: -Ашигт малтмалын газрын Геологийн хэлтсийн дарга. Би энэ нөөцтэй холбоотой Тлейхан гишүүний асуултанд хариулт өгье. 


Хөшөөтийн ордыг бол социализмын үед 1960-аад оны сүүлчээс эхлээд судалгаа хийсэн юм. Дашцэрэн гуайн хийсэн судалгааны ажил байгаа. Дараа нь 1978, 1980 оны алдад Авид инженерийн хийсэн судалгааны ажил байгаа. Энэ судалгааны ажлуудаар орон нутгийн хэрэгцээнд 22 сая тонны нөөцийг батлуулсан юм. Тэр үеийн Геологийн яамны шинжлэх ухаан техникийн зөвлөлийн хурлаар. Сүүлд энэ лиценз авсан, лиценз эзэмшигч байгууллага өөрийн хөрөнгөөр хайгуулын ажил, нэмэлт ажил хийж, нөөц оруулсан. Энэ нөөцийг 2008 оны 8 сард эрдэс баялгийн зөвлөл хүлээн авч, хэлэлцэж хүлээж авсан. Энэ тоогоор бол 85.6 сая тонны нөөцийг бодитой Б зэргээр, 1.8 сая тонн нөөцийг С2 зэргээр эрдэс баялгийн зөвлөл баталсан байгаа.


Ордын нийт нөөцийн хэмжээ бол цаашаа хайгуулын ажлыг үргэлжлүүлэн гүйцэтгэсний үндсэн дээр өсөх боломжтой. Прогнозын нөөц бол 200 орчим сая төгрөгийн прогнозын, сая тонны прогнозын нөөц С зэргээр өгөгдсөн байгаа. Хайгуул бол үргэлжилнэ.


А.Эрдэнэпүрэв: -Цахилгаан станцтай холбогдсон асуудал дээр бас нэмэлт тайлбар өгье. 2008 онд МОНЭНКО компани нь цахилгаан станц барих тусгай зөвшөөрлөө авсан байна. Энэ зөвшөөрөлд нийт 12 миг-ваттын хүчин чадалтайгаар одоо зөвшөөрлөө авсан байгаа. Гэвч 2009 онд буюу ноднин жил Хятадын Шиньяны зураг төслийн институтийн зөвлөснөөр тухайн ойр орчмын сумдуудыг цахилгаан станцаар хангах буюу орон нутгийн хэрэгцээг хангах гэсэн ийм асуудлыг тавиад, үүнийгээ тус Шиньяны зураг төслийн институтэд үргэлжлүүлэн боловсруулж байгаа ийм асуудал байгаа юм байна.


Н.Энхболд: -Цаашаа гарах нь, наашаа холбогдох юм уу? Тэр талаар нь юу байгаа юм.


А.Эрдэнэпүрэв: -Холбогдох асуудлыг энэ Шиньяны зураг төслийн институтээс эцсийн нарийвчилсан судалгаа гарч ирсний дараа холбогдох байгууллагуудтай ярьж байж тохирохоор ийм түвшинд байгаа юм байна.


Н.Энхболд: -Эрчим хүчний хөтөлбөртэй холбоотой асуулт гарсан. За Ариунсан сайд.


Б.Ариунсан: -Одоохондоо бол саяын Эрдэнэпүрэв даргын хэлсэн юугаар 35 квт-ын станцын асуудлын зураг төсвийн асуудал нь шийдэгдээд, тэгээд зөвшөөрөгдөх хэмжээнд очихын үед нөгөө эрчим хүчнийхээ гол системүүдтэй холбогдох хуулиудтай нь холбоод, Хотгойрыг түшиглэж байгуулах нүүрсний уурхай дээр байгуулах станц эд нарын хоорондын холбоог нягт болгох ажлыг ярилцах юм. 


Н.Энхболд: -Энхболд гишүүн асууя.


З.Энхболд: -Би тийм хүнд юм асуухгүй эхлээд маш хялбархан юм асууя. Энэ сууж байгаа улсуудаас англи хэл мэддэг нь гараа өргөөдөх дөө. Би тоолоодохъё. Та нарын саяын хариулсан хариулттай чинь холбоотой учраас би тоолох гээд байгаа юм. Хонконгийн биржийн мэдээг уншдаг хүмүүс нь гараа өргөөдөх. Ядаж нэг хүн байна уу? Байхгүй юм байна. Хонконгийн бирж дээр байгаа Хөшөөт компаний тухай мэдээллээс та нарын ирүүлсэн мэдээлэл чинь зөрөөд байгаа учраас би тэгж асуугаад байна л даа. Ариунсан дэд сайдын хариулт бол туйлын хариуцлагагүй хариулт байна л даа.


Одоо би ингээд гар утаснаасаа орчихож байгаа юм. Нэг ширхэг хугацаанд 3.82 хонконг доллар, нийт хувьцаа нь, энэ компаний үнэ цэнэ бол 22 тэрбум 702 сая хонконг доллар буюу өнөөдрийн ханшид хуваах юм бол 2.9 тэрбум ам.доллар байгаа юм. Энэ компани ийм мөнгө цуглуулахдаа ямар юм төсөл хийж цуглуулсан гэхээр жилийн 8 саяыг 4 дэх жилээс олборлоно. Ингээд 135 доллараар хил дээр зарна. Жилийн тэрбум долларын борлуулалт хийнэ гэж бичсэн байгаа юм. Тэгээд 5 хувиар стратегийн ордод ордог шалгууртай манай хууль. Өнгөрсөн жилийн манай GDP 4 тэрбум 340 сая ам.доллар байсан. 5 хувь нь 217 сая доллар. 217 сая долларын шалгуурыг 5 дахин давчихаад байгаа компанийг та нар стратегийн ордод хамруулаагүй тухайгаа энд тайлбар хийгээд сууж байна л даа. Яагаад гэдэг асуултыг асууя.


Веб сайтан дээр Хөшөөтийн уурхай гарах нүүрсний өөрийн өртөг 16 доллар гэж бичсэн байна. Та нарын ирүүлсэн тайлбар дээр 64 мянган төгрөг буюу 44 доллар гэж бичсэн байна. Яагаад ийм зөрөө гарсан бэ? 


УИХ-ын 27 дугаар тогтоолоор, 2 дугаар хавсралтаар Баянтээг хүртэл байж байгаа. Гэтэл Баянтээгээс 10, 20 дахин том Хөшөөтийг яагаад 2 дугаар хавсралт хүртэл оруулаагүй вэ гэдгийг би Засгийн газраас асууж байгаа юм. Нэгдүгээр асуулт бол ойлгомжтой. Тухайн үедээ 5 хувиас илүү байсан бүх ордууд бол орсон л доо. 


Дөрөвдүгээр асуулт. Энэ компани өөрийнхөө веб сайтан дээр Хонконгийн хөрөнгийн биржийн веб сайтан дээр 330 мянган га хайгуулын талбайтай гэж байна. 330 мянган хайгуулын талбайд жилийн хэдэн доллар төсөвт төлж байгаа талаар тоог авъя.


Тавдугаарт, энэ компаний хийсэн, цуглуулсан хөрөнгө Монголд хийсэн хөрөнгө оруулалт хоёрын хооронд маш том зөрөө байгаа учраас Монгол Улсын татварын албанд…(минут дуусав)


Н.Энхболд: -Ариунсан сайд, хэн нь хариулах вэ? 5 асуулт тавилаа. За хариулъя. 


У.Борчулуун: -Би тэр Хөшөөтийн ордыг стратегийн ашигтай улсуудын ордын ангилалд яагаад аваагүй вэ? Одоо болтол авахгүй байгаа юм бэ гэдэг дээр хариулт хэлье дээ. 


Энэ би түрүүн хэлсэн, 60-аад оны сүүлч, 70-аад оны сүүлчээр 2 удаа геологийн улсын төсвийн хөрөнгөөр хайгуулын ажил хийсэн. Энэ ажлын үр дүнгээр энэ орд дээр батлагдсан нөөц нь 22 сая тонн, тухайн үед, энэ бол бодитой, боломжтой гэдэг А, Б. С зэрэглэлийн нөөцүүд батлагдсан ийм нөөцтэй ийм л орд байсан. УИХ-ын тэр стратегийн ордод хамааруулсан тогтоол, шийдвэр бол энэ ордын нөөц өсөхөөс өмнө гарсан тэр үед гарсан, тэр үед нь 20 сая тонны нөөцтэй гээд одоо оруулаагүй юм уу, би тэр тухайн үеийнх нь тэр яасныг нь сайн мэдэхгүй байгаа юм. 


Ер нь Их Хурал дээр манай яам тухайлах юм бол энэ стратегийн ордод нэмж хамруулах ордыг Их Хуралд орж хэлэлцүүлж шийдвэр гаргуулах ёстой л доо. Энэ чиглэлээр бол бид одоогоор ажил хийж байгаа. Ер нь одоо ялангуяа Б хавсралтаас нь стратегийн гэсэн ангилалд хамруулах тийм саналын юм одоогоор бэлтгэгдэж байна.


Н.Энхболд: -Та нар сайн гүйцэд хариул л даа. Уг нь тодруулаад байх юм байхгүй. Хэлэх үгэн дээрээ хэлж болох юм. 


З.Энхболд: -Тэр үед Баянтээг хүртэл орсон байгаа. Баянтээг, Нүүрст хотгор, Хар тарвагатай, Адуунчулуун, юун Хөшөөттэй. Тэр үеийн Хөшөөтөөс бага нөөцтэй юм орчихоод байхад тэр үедээ Хөшөөтийг яагаад энэ 39-ийн ордын жагсаалтанд оруулаагүй юм бэ л гэж би асуулаа шүү дээ. Тэрнээс тэр 50, 60 оны юмыг ярьсангүй, жилийн дараа өсчихсөн 85, 9 оныг ч ярьсангүй. Одоо 300 хэдэн сая тонн болсныг чинь ярьсангүй шүү дээ. Тэр үед Засгийн газар яагаад 39-ийн жагсаалтанд стратегийн байж магадгүй гэж үзээд бид нар энэ 39-ийн жагсаалтыг гаргасан юм л даа. Тэгэхэд Засгийн газар яагаад оруулж ирээгүй юм бэ л гэж асуусан юм. Одоо та нар…(минут дуусав)


Н.Энхболд: -Хариулт мэдэж байгаа хүн байвал хариул, мэдэхгүй байгаа бол мэдэхгүйгээ хэлээд хэзээ оруулж ирэх юм, яах гэж байгаа юм, бодлого байвал тэрийгээ хэлчих.


Б.Ариунсан: -Ер нь бол Энхболд гишүүний хэлж байгаа юмыг бид нар бас анхааралтай ажиглаад байна л даа. Энэ бид нар бүгд л нэг мэдээллийн юугаар явж байна л даа. Энэ 360 сая тонны нөөцтэй гээд л гадаадын хэвлэл дээр хүртэл гараад л ингээд яваад байгаа. Бирж дээр бас хөрөнгө хуримтлуулаад л бий болгоод яваад байгаа. Зүгээр ингээд жагсаалтыг харахад яах аргагүй өнөөдрийн байдлаар бид нар эргэж харах шаардлага байна. Яагаад вэ гэвэл үнэхээр энэ жагсаалтын нэг дээр орохгүй байлаа гэхэд ядаж 2 дээр орсон, энэ дээр бол аймгуудын бас багаахан хэмжээний нөөцтэй уурхайнууд бол орчихсон л байгаа байхгүй юу. Гэтэл өнөөдөр бол Хөшөөтийн тэр нүүрст оршиж байгаа тэр Хөшөөтийн бассейн бол үндсэндээ маш том ордны бассейн. Гэтэл тэр нь бол тухайн үеийн хийгдсэн Зөвлөлтийн геологийн юугаар хийгдсэн, тухайн үед хийгдсэн нөөц тогтоогдсоныг өсгөлгүй байж байгаад үлдчихсэн юм уу, эсвэл одоо ямар байдлаар үлдсэн юм, ямар ч л байсан үлдчихсэн байна гэдгийг бол бид нар ойрын үед ойлгоод байна.


Тийм учраас бид нар энийг ашигт малтмалын стратегийн ач холбогдолтой ордод бас орох ёстой гэдгийн үүднээс нь бид нар бас зарим нэгэн судалгаа хийгээд байгаа юм. Тодорхой судалгаануудыг, тэр нь эргээд юу вэ гэвэл бид нарын бас стратегийн ач холбогдолтой ордод өнөөдөр нэмж орд оруулах ямар ямар шаардлага байх ёстой вэ гэдгийг бид нар бас ойрын үед тогтоох гэж үзээд яваад байна л даа. Түүнээс Хөшөөтийн ордын нөөц бол энэ 2 дугаар хавсралтанд орсон жижиг уурхайгаас харьцангуй том хэмжээний тийм нөөц байх ёстой орд гэдэг дээр санал нэг байгаа.


Н.Энхболд: -За бирж дээр босгосон мөнгө Монголд оруулсан хөрөнгө оруулалтын хоорондын зөрөөний талаар хариу өгөх хүн байна уу? Тэр дараагийн асуулт байсан байх аа.


Ц.Даваацэрэн: -Ер нь бол техник, эдийн засгийн үндэслэл бид нарт яаж боловсруулж өгч, тэрүүгээрээ яаж ажлаа төлөвлөж байна яг тэр хэмжээгээр бид хөрөнгө оруулалтын асуудлыг нь бүртгэж авч, жилдээ ашиглах уулын ажлын төлөвлөгөөгий нь тэр техник, эдийн засгийн үндэслэл дээрээ яаж тусгаж өгснөөр нь уулын ажлын төлөвлөгөөгий нь баталж өгч, хянаж явж байгаа юм. Тэгэхээр миний зүгээр ойлгож байгаагаар энэ бол 14 оноос 4 жилийн дараагаас эхлээд 8 сая тонндоо хүрнэ. Эхний ажил бол 1.5-аас эхний 2 жилд 2 сая тонн жилдээ олборлоно, тэгээд 4 жилийн дараа 8 сая тонныг олборлох ийм хүчин чадалдаа хүрнэ гэж техник, эдийн засгийн үндэслэлдээ тусгасан байж байгаа. 


Нийт оруулах хөрөнгө оруулалт нь 275 сая ам.доллар хөрөнгө оруулалтаар энэ үндсэн олборлолтын үйл ажиллагааг хөрөнгө оруулахаар тусгаж техник, эдийн засгийн өсөлтөө батлуулсан байж байгаа юм. Тэгэхээр зэрэг ер нь ДНБ-ний 5 хувьд хэзээ хүрэх вэ, хэзээ стратегийн ач холбогдолтой болох вэ гэдэг асуудлыг бол техник, эдийн засгийн үндэслэл дээр нь зүгээр ингээд яг тэр 5 хувиар нь харж үзэх юм бол бараг 4 жилийн дараа одоо стратегийн ач холбогдол болчихоор ч юм шиг, мөнгөн дүнгээр нь харахаар. Зүгээр яг ордыг бол ер нь стратегийн ач холбогдол бүхий орд болгохын тулд ер нь ямар шалгуур үзүүлэлтүүдийг бид нарийвчлан барих вэ гэдгийг ер нь эргэж хармаар юм шиг санагдаж байгаа. Зөвхөн одоо энэ нөөцийн хэмжээгээр нь тухайн үедээ харж байсан юм уу. Тэгээд тухайн бүс нутагт дэд бүтэц яаж хөгжсөн юм, тэр үед Хөшөөтийн анхны тэр стратегийн ач холбогдол бүхий орд газруудыг жагсаалтанд оруулж баталж байх үед Хөшөөтийн талаар бол ийм олигтой, гэрэл гэгээтэй тийм төсөөлөл бараг байгаагүй шахуу. Одоо улсын төсвийн хөрөнгөөр хийж баталсан 22 сая тонны нөөцтэйгээс өөр талаар тодорхой юм бол байгаагүй. Тийм учраас тухайн үедээ ороогүй байжээ. 


Одоо бол энэ гадаадын зах зээл дээр гараад, борлуулалт нь одоо хувьцаа борлуулаад, мөнгө босоод ирж байгаа учраас бол одоо стратегийн ач холбогдолтой яаж хамруулах вэ гэдэг асуудлыг бид эргэж харах нь зүйтэй юм байнаа гэж ингэж ойлгогдож байгаа. Тэгэхдээ бид нарт тэр хөрөнгийн зах зээл дээр босгож байгаа хувьцаагаа босгохдоо тэнд гаргаж байгаа тэр мэдээллүүд бол өнөөдөр манай дээр ирүүлж байгаа тэр техник, эдийн засгийн үндэслэлтэй холбоотой мэдээлэл хоёр бол хоорондоо их зөрөөтэй байгаа. Тэрийг бол бид хөрөнгийн бирж дээр тэгж гарсан байна гэдгээр нь өнөөдөр бид энд авч, татварт хамааруулах ч юм уу, бусад юман дээр тусгаж авах шаардлага, боломж бол их муу байгаа. Яагаад вэ гэвэл бид нарт ирүүлж байгаа техник, эдийн засгийн үндэслэл, нөөцөө олборлох одоо үйл ажиллагаагаа төсөлд төлөвлөж өгсөн гаргаж өгсөн төлөвлөгөө нь ерөөсөө л бид  нар дээр энэ 12 жилээр одоо ашиглах, 85.7 сая тонны нөөцийг эхний 12 жилд ашиглана. 12 жилийн туршид нарийвчилсан хайгуул хийгээд, нөөц өсгөөд, цаашдаа бол 35 жил энэ уурхайг ажиллуулна гэсэн үндсэн энэ техник, эдийн засгийн үндэслэл боловсруулж ирсэн байж байгаа.


Бид энэ боловсруулсан бичиг баримтаар нь л одоо яг энэ Хөшөөтийн нүүрсний уурхайтай холбоотой бүх мэдээллийг бид нэгтгэж базаж ярьж байгаа юм.


(бичлэг байхгүй)


Б.Ариунсан: -Тэгэхээр өнөөдрийн байдлаар Хөшөөтийн ордыг ашиглаж байгаа компаний татвар төлөлт, яг үндсэн хөрөнгөнд бүртгүүлсэн, бүртгэсэн тэр тоо бол хараахан алга. Тийм учраас бид нар бас судлаад, эргүүлээд албан бичгээр өгчихье.


Н.Энхболд: -Газраа бол бирж дээр хийсэн танилцуулгандаа 330 мянган га газартай гэж гаргуулсан байна гэнэ л дээ. Энэнтэй холбоотой ямар нэгэн түүнээс үүдэж гарах. Хэдэн га-д төлбөр төлдөг юм.


Д.Батхуяг: -Одоогийн ашигт малтмалын газар байгаа ашиглалтын 9 лиценз байгаа. 9 лиценз нийтдээ 2694 га газар дээр ашиглалтын лиценз авчихсан, ашиглалтын зөвхөн лиценз нь ийм лиценз байгаа. Хайгуулынх нь тоогий нь энэ дээр яг бэлэн гаргаж ирээгүй байна. Би танд. Хайгуулын лиценз бол жилийнхээ төлбөрөөр жилийн 1 аравны хэд гээд нөгөө уртасгасан жилүүдээрээ төлөөд явж байгаа. Энэ мэдээллийг харин нэгтгээд.


Н.Энхболд: -За тэр тоогий нь нарийвчилж гаргаж өгье, бололцоо байвал одоо гаргаад энэ хуралдааны явцад өгчих. Хэн хариулах вэ. Та асуултанд анхааралтай ханд л даа. Гишүүдийн тавьж байгаа асуултыг бичиж авч байгаад хэн хэн нь хариулах вэ гээд бушуу явахгүй тэгээд ямар асуулт хүлээгээд бие бие рүүгээ хараад суугаад байгаа юм. 

З.Энхболд: -Давтаж асуух уу?

Н.Энхболд: -Тэр асуултыг давтчих.

З.Энхболд: -Монголия Энержи компани веб сайт дээр байгаа өртгөөр бол эдийн засагт холбогдох юуг… тэрнээс доошоо өртөгтэй гэж бичсэн байгаа юм. Та нарын хүлээж авсан техник, эдийн засгийн үндэслэл дээр 64 мянган төгрөг буюу өнөөдрийн ханшаар 44 доллар болчихоод байна л даа. Эндээс л хамаг юм эхэлж байгаа юм. Цаад талдаа тайлан тооцоо чинь 16-хан доллар яваад байна шүү дээ. Наад талдаа болохоор 44-өөр яваад байна. Манай татварын албанд бүртгүүлж байгаа нь. Тэгэхээр энэ зөрөө хаашаа яваад байгаа гэдгийг би сонирхоод байна л даа. Яагаад ийм 2 ялгаатай байна гэдэг л асуулт байгаа юм.


Н.Энхболд: -За хариулт байна уу, мэдэж байгаа хүн байна уу?


Ц.Даваацэрэн: -Техник, эдийн засгийнхаа үндэслэлээр тусгаснаараа бол олборлосон нүүрсний энд хил хүртэлх тээвэрлэсэн тээврийн зардалтайгаа тусгаж өгснөөрөө 44 доллар, бүр яг хилээр нь, хил нөхцөлөөр борлуулахаар тэгж тооцсон байсан юм. Өнөөдрийн тэр 16 доллар гэдэг бол яг уурхайн аман дээр олборлох одоо өөрийн өртөг байх болов уу гэж тэгж гарсан юм болов уу даа л гэж би бодож байна. 16 мянган доллар гэдэг нь. Тэр бол манайд ирээгүй тоо.


Н.Энхболд: -За тодорхой хариулт байхгүй юм байна. Бодож байгаагаа хамаагүй хэлж болохгүй л дээ. Энэ талаар бас лавлаж тодруулаад гишүүдэд лавлагаа гаргаж, хариулт өгөө. Эрдэнэ гишүүн асууя. Гишүүдийн тавьж байгаа асуултанд анхааралтай хандаад, бичиж аваад ч болсон хариулаач.


С.Эрдэнэ: -Баярлалаа. Тэгэхээр би өнөөдөр зүгээр энд асуух гээд байгаа зүйл нь юу вэ гэхээр нэгдүгээрт тодорхой асуулт тавиад бол манай мэргэжлийн байгууллагууд, энэ харьяалдаг, хариуцдаг энэ төрийн байгууллагууд бол хариулж чадахгүй юм байна. Үнэхээр ажилдаа ямар байдлаар ханддаг, ажлын хариуцлага нь ямар түвшинд байгааг бол өнөөдөр зүгээр энэ асуулга дээр хэнээр ч хэлүүлтгүй ингээд харагдаж байна шүү дээ. Татварын байгууллага нь аж ахуйн нэгжийнхээ орлого, зарлагыг мэддэггүй юм байна, Ашигт малтмалын хэрэг эрхлэх газар нь судалгаа дүгнэлт, тэр хайгуул, ашиглалтын талбайн хэмжээгээ мэддэггүй юм байна. Ер нь ний нуугүй хэлэхэд энд юм мэдэж байгаа хүн сууж байна уу, үгүй юу наад дотор чинь.


Тэгээд лиценз зарахаа л мэддэг юм байна, өөр юм мэддэггүй юм байна танай байгууллагуудынх. Монгол орны энэ газрын баялаг, монгол орны энэ газрын хэвлийд байгаа баялгийг яаж хурдан, хэн мөнгөтэйд нь хурдан тарааж өгөх вэ гэдгээр нь мэддэг болохоос биш ер нь үр ашигтай, тооцоо судалгаатай, эргээд хариуцлага хяналттайгаар асуудлыг авч үзэж байгаа хариуцлагатан, албан тушаалтан ер нь байгаа юм уу, байхгүй юм уу? Нэг л мундаг хэвлэл мэдээллээр, телевиз, радиогоор болохоор их л чухал чухал юм яриад байдаг шүү дээ. Тэгээд яг амьдрал дээр бодит асуулт тавиад ирэхээр ингээд хариулах амьтан нэг ч байхгүй. 


Хоёрдугаарт, өнөөдөр би хувийн компаниудын асуудлыг яримааргүй байна. МОНЭНКО компаний хувьд чадаж л байна шүү дээ, болж л байна шүү дээ. Та нарын хийж чадахгүй ажлыг тэр хөрөнгийн бирж дээр гараад л хийгээд явж байна л байна. Би бол энэ  компанийг дэмжиж байна, сайн байна. Та нар аж ахуйн нэгж байгууллагуудаа гүйцээд, төрийн байгууллага чинь гүйцэж ажиллаж байх ёстой шүү дээ. Гүйцэж хяналтаа тавьж байх ёстой шүү дээ. Тэгээд өнөөдөр аж ахуйн нэгжийнхээ талаар ямар ч мэдээлэл байхгүй, хаа хамаагүй УИХ-ын гишүүнээс та нар мэдээлэл аваад сууж байна шүү дээ. Харин мэдээллээр хангах байтлаа. 

Тийм учраас ийм байдлаар цаашдаа ажиллаад байх юм уу, ер нь та нар ажилдаа ямар дүгнэлт хийж байгаа юм бэ? Энэ ашигт малтмал гэдэг энэ олон жилийн хэрүүл уруулыг хэзээ зогсоох юм бэ? Ингээд ер нь бантангаа хутгаад яваад байх юм уу, би өнөөдөр зүгээр Хөшөөтийн нүүрсний уурхайтай холбож ярьж байгаа юм биш шүү. Би харин Хөшөөтийн нүүрсний уурхайг ашиглаж байгаа компанийг би сайшаамаар байна бүр. Бүр дэмжмээр байна ний нуугүй хэлэхэд. Хурдтай ажиллаж байна, сайн ажиллаж байна шүү дээ. Та нараас илүү хурдтай л байна. Хяналтандаа оруулж чадахгүй байгаа нь та нарын л хариуцлага шүү дээ. 

Тийм учраас ер нь цаашдаа энэ бантангаа хэзээ зогсоох юм бэ, хэзээ нэг аятайхан ажлаа хийж сурах юм бэ гэдгийг би та нараас бүр зориуд цохож асуумаар байна. Жижигхэн одоо юу гэдэг юм гар дор байгаа аж ахуйн нэгжүүдийг болохоор та нар нэг янз бүрээр ухаад, төнхөөд, маажаад, малтаад л байдаг юм билээ. Улс орны хэмжээнд улс орны эдийн засагт нөлөөлөх хэмжээний юм… (минут дуусав)

Н.Энхболд: -Ариунсан сайд.

Б.Ариунсан: -Бид нарын хувьд бас өнөөдрийн байдлаар олон олон асуудал нэлээн хуримтлагдаж байна л даа. Ялангуяа ашигт малтмалын хууль үйлчилсэн энэ 10 гаруй жил дотор бас үнэхээр 2007 он хүртэл 5000 орчим лиценз тараагдчихсан, үндсэндээ бол ашигт малтмалын олборлолтын чиглэлийн үйл ажиллагаа маань 2007, 2008 оноос нэлээн идэвхжээд ирэх үе дээр хуучин ашигт малтмалын маань гарц гарсан хуулин дээр бас янз бүрийн заалт бас нэлээн хөрөнгө оруулалтын чиглэлээр татсан заалтууд байсан, хөнгөлөлттэй заалтууд байсан учраас тэр маань эргээд бид нарын ажилд нэлээн сөргөөр нөлөөлөх юмнууд гарч байна л даа. Энийгээ бид нар засахын төлөө бас нэлээн үзэж байна үнэхээр.

 Өнгөрсөн жил гэхэд бид нар 7 сараас хойш Цөмийн энергийн хуулийн асуудалд тусгагдсан лицензүүдийг шийдэх гэж зөндөө ажил хийлээ. Мөн 1105 лиценз гээд ой, ус, ойн сав газрын холбогдолтой тэр лицензүүдийн асуудлыг авч үзэх гэж бас үнэхээр үзэж, явж байна. Өнөөдөр бид нар дахиад гарч ирж байгаа нэг том асуудал бол гарцаагүй бид нар стратегийнхаа ач холбогдол бүхий гомдолтой байж болох зөвхөн Хөшөөт биш еще бас ордууд байж болох тийм ордууд бас хувийн ийм хэвшлийн газар оччихсон, тэгээд тэр нь бол гадаадын хөрөнгийн биржүүд дээр бол манайтай ямар ч зөвшилцөлгүйгээр хоёр, гурван жилийн өмнөөс гэрээ хийгдээд, тэнд очоод борлуулаад, хувьцаа гаргаад, гадаадын, дотоодын аль ч хамаагүй улсын иргэн ингээд явж байгаа юм бол зөндөө байна. Зөвхөн ганцхан Хонконгийн бирж, Торонтогийн бирж гээд энэ тэр гээд олон биржүүд дээр ийм асуудал байгаа. 

Тийм учраас бид нар ойрын ер нь энийг нэлээн судалж үзээд, ингээд тодорхой мэдээллийг бүрэн авч ингэж ажиллах дээр л бид нар ажиллаж байя. Түүнээс бол бас яам, агентлаг бид нар ажил хийгээгүй биш хийж байгаа л даа. Тэгэхдээ бас урд талын хийсэн энэ олон лицензийн будлианы асуудал бол өнөөдөр улам цаашаа өрнөх нь байна. Тийм учраас бид нар ордоо ялгах, лицензийн асуудлыг цэгцлэхийн тулд Ашигт малтмалынхаа хуулинд бас нэн даруй тодорхой өөрчлөлтүүдийг хийх, бүх газар нутагтаа 100 хувь лицензээр явуулчих юм уу, үгүй юу гэдгээ  бас тодорхойлох асуудлууд ойрын үед нэлээн их байна. Бид нар нэлээн юмнууд боловсруулж ойрын үед оруулах гэж энэ дээрээ ажиллаж байна. 

Татварын хувьд бол бид нар харьцангуй өнөөдөр Эрдэнээ гишүүн уучлаарай бид нар харин татвараас яг тэдний оруулсан бүртгүүлсэн хөрөнгө өнөөдрийн яг бирж дээр босгоод байгаа мөнгө эд нарын хоорондын зөрөөг бид нар харьцангуй бас тооцож үзээгүй байна. Энийг бид нар бас эргээд мэдээлэл болгоод өгье.

Н.Энхболд: -Бямбацогт гишүүн асуултаа тавья.

С.Бямбацогт: -Баярлалаа. Энэ гишүүний тавьсан асуулга их тодорхой байгаа юм л даа. Энд ирүүлсэн мэдээлэл ерөөсөө нэг дүгнэлт, төлөвлөгөө, тайлан ирүүлсэн байгаа. Нэгдүгээрт ийм, хоёрдугаарт ийм, гуравдугаарт ийм, дөрөвдүгээрт ийм асуудлуудад мэдээлэл өгөөч ээ гэсэн. Тэнд ерөөсөө нэгдүгээрт нь ийм хариулт өгч байна. Хоёрдугаарт нь ингэж байна гэдэг тийм мэдээлэл хариулт энд ирээгүй байна. Зүгээр нэг тайлан дүгнэлт хавсаргаад явуулчихсан. Энхболд гишүүн бас энэ талдаа анхаарах ёстой байхаа. Ийм байдлаар бас асуусан болж, хариулт авсан болж  болох ёстой юм уу, үгүй юм уу бас нэгдүгээрт нь.

Хоёрдугаарт, 2007 оны мэдээлэл, 2007 оны хайгуулын үр дүнгий нь ирүүлсэн байгаа юм. 2008 оны компани чинь хайгуул хийсэн. 2009 онд хийсэн, энэ хааччихсан юм бэ, энэ яагаад орж ирдэггүй юм. Өнөөдөр 2010 он шүү дээ. 2007 оны тайлангийн байдлаар одоо бидэнд 2008, 2009 он байхгүй, 2010 ондоо бид нар ярьж байгаа асуудал чинь хэр оновчтой болж байгаа юм бол? Энэ 2008, 2009 оны тайлан байна уу, байхгүй юу энийг бас хариулж өгөөч?

Өнгөрсөн зун баруун бүсийн хөрөнгө оруулагчийн чуулга уулзалт Ховд аймагт болсон. Энэ чуулга уулзалтан дээр энэ МОЭНКО компаний дэд захирал Баттулга гэж хүн 4.5 тэрбум тонны нөөцтэй юмаа гэж хэлж байсан. Үндсэндээ энэ 4.5 тэрбум тонны нөөц, 330 га газар дээр үндэслэж энэ саяны Энхболд гишүүний хэлж байгаа 2.9 тэрбум доллар боссон байх гэж би боддог юм. Манай Эрдэс баялгийн зөвлөлөөс гаргаж байгаа тайлан дээр 87 сая тонн л гээд яваад байдаг. Энэ цаана нь юу яваад байна вэ, энийг тодруулж өгч болох уу?  Үнэхээр тэр хөрөнгийн бирж дээр худлаа хэлээд, худлаа мэдээллээр хувьцаа гаргаад хөрөнгөө өсгөөд байна уу, эсвэл яг 85.7, 87 сая тонн гэдэг манай эрдэс баялгийн зөвлөл худлаа тайлан, худлаа дүгнэлт өгсөн байгаа юм. Энийг шалгаж тогтоодог байгууллага байна уу, байхгүй уу, энийг нэг хэлж өгөөч?

Зам тавьж байгаа 340 км зам. Нэлээн олон сая доллараар тавьж байгаа байх олон тэрбум төгрөгөөр. Энэ зам ойролцоох зам дагуух тэр 4 сумаа дандаа тойрч тавигдаж байгаа. Энэ зам энэ Монголын баялгийг, энэ нүүрсийг зөвхөн гадагш нь зөөхийн тулд тавьж байгаа зам уу, ард түмэнд ямар хэлбэрээр өгөөжийг нь өгүүлэх вэ? энэ дээр одоо энэ асуудал хариуцсан яам ямар бодлого баримталж, зөвшөөрөл өгсөн юм бэ? Энд хариулт өгөөч дөрөв дэх асуулт.

Тавдугаарт нь, байгаль орчны үнэлгээ ерөөсөө хийгдээгүй энд. Үнэлгээ хийгдээгүй, үнэлгээний тайлан байхгүй. Ийм байхад ашиглалтын лицензээ авчихсан, дээрээс нь үйл ажиллагаагаа явуулаад, хөрөнгө оруулаад үйл ажиллагаа эхэлчихсэн байгаад байдаг. Энэ хууль зөрчиж байна уу, зөрчөөгүй асуудал байна уу?  Энд нэг хариулт өгөөч?

 Ер нь энэ Эрдэс баялгийн зөвлөл гэдэг байгууллагыг би бас ойлгохгүй байна. Одоо Болд, Төмөр, Ерөө гээд бас компани байж байна.  Хонконгийн хөрөнгийн бирж дээр 400 сая төмрийн хүдрийн нөөцтэй гээд гарчихсан. Өнөөдөр манайд болохоор 70 сая тонны нөөцтэй гээд явж байдаг. 70 сая тонны. Гадагшаа гарахдаа ерөөсөө монголын баялгийн нөөц, тэр ордны нөөц өсөөд байдаг, дотооддоо бүртгүүлэхдээ болохоор стратегийн орд гэдэг юм уу янз бүрийн шалтгааны улмаас байдаг юм уу бага болдог. Энийг нь эрдэс баялгийн зөвлөл нь багаар …(минут дуусав)

Н.Энхболд: -За асуултанд хариулъя. Хэн хариулах вэ? 2008, 2009 оны тайлан мэдээлэл хаана байна вэ? 

У.Борчулуун: -Эхнийх нь асуултанд би хариулъя даа. 

Н.Энхболд: -Нэрээ хэлээд. Бичлэг явж байгаа шүү.

У.Борчулуун: -Ашигт малтмалын газрын геологийн хэлтсийн дарга. Энэ Хөшөөтийн уурхайн хайгуулыг 2007 оны ажлын үр дүнгээр хайгуулын ажлынх нь үр дүнгийн тайланг авч эхний ээлжийнх нь нөөцийг батлаад, Эрдэс баялгийн зөвлөлөөр хэлэлцэж хүлээж авсан юм. Энэнээс хойш энэ компани  ажлаа үргэлжүүлэн гүйцэтгэж байгаа. Хийсэн ажлын геологи хайгуулын ажлын хэмжээ, зарцуулсан мөнгөний хэмжээгий нь би энэ дээр авчраагүй байна. Манай дээр бол зардлынхаа хэмжээг, хийсэн ажлын тайлан, геологийн ажлын биет үзүүлэлтээр энэ бол байж байгаа. Энийг бичгээр гаргаад өгсөн ч болно.

Н.Энхболд: -2008, 2009 оны, авчирч өг.

У.Борчулуун: -Авчраад өгнө, авчраагүй нь бидний буруу, миний алдаа болжээ гэж. Тэр ер нь бол нөөцийн яриа яригдаад байна. Нэг их том хэмжээний 4 тонны нөөц, 300 саяын нөөц, 86 саяын нөөц гээд ингүүлээд ийм яриа яригдаад байна л даа. Би энэ дээр бас нэг ер нь нэг жаахан жижигхэн тайлбар хэлмээр байна. 

Энэ социализмын үед нүүрсийг экспортлох зорилго ерөөсөө баримтлаагүй, орон нутгийн хэрэгцээнд хайгуул хийж байсан. Тийм учраас ордынх нь бүрэн хэмжээнд хайгуул тэр үед хийдэггүй байсан юм. Ер нь орон нутгийн хэрэгцээ хэд билээ гээд нэг 20 сая тонны нөөц батлуулчихад бол олон жилийн хэрэгцээгээ хангачихдаг ийм байсан. Одоо цаг үе өөр болоод, экспортын зориулалтаар гаргадаг болохоор зэрэг бүхэл бүтэн ордынх нь хэмжээ нь том нөөцөөр нь хайгуул хийж, хөрөнгө оруулалт хийдэг болсон байна л даа. Хөшөөтийн ордын хувьд бол сайхан орд, эртний настай, бараг Таван толгойтой адилхан сайн чанарын нүүрсний орд л доо. Энэ бас талбайн хэмжээгээрээ янз бүр болоод байгаа юм л даа. Ер нь бол энэ яг одоо нүүрс агуулагч хурдас чулуулаг тэр тархалтын байдал, юугаар нь  ингээд аваад үзэх юм бол нэлээн том талбайд ингээд цаашаа хайгуул хийгээд байх юм бол нөөц нь өсөөд яваад байх тийм юм бол магадлал тэнд бий.

Н.Энхболд: -Борчулуунаа, ийм юм асуулаа шүү дээ. Энэ дээр бага тоо зарлачихаад бирж дээр болохоор их нөөцтэй юм шиг зарлаад, тэр хэмжээгээрээ хөрөнгө мөнгө босгоод байна, энийг хянадаг, шалгадаг наадах чинь худлаа шүү, манайд байгаа албан ёсны мэдээ нь ийм шүү гэж хэлдэг тийм байгууллага байна уу, тийм үүрэгтэй байгууллага бий юу? Байхгүй бол ийм юм гараад байгаа энийг ингэж зохицуулдаг юм байна лээ, ингэмээр юм шиг байна лээ гэдэг саналуудаа бас хэлдэг, Их Хурлаас шалтгаалах зүйлүүд юу байна тиймээ, хуулинд нэмэлт, өөрчлөлт оруулах шаардлага байна уу? Олон улсын жишиг ямар байдаг юм тийм луйвар маягийн юм яваад байгаа бол тэр чинь үнэн хэрэгтээ хөрөнгө оруулж байгаа, хувьцаа худалдаж авч байгаа хүмүүсийг хуурч байна л гэсэн үг шүү дээ тиймээ. Энэ дээр ер нь бусад орны жишиг яаж байдаг юм бэ?

Батхуяг хариулъя.

Д.Батхуяг: -Ер нь бид нарын өнөөдрийн эрдэс баялгийн мэргэжлийн зөвлөлөөр авч байгаа тайлан маань бол Оросын стандартаар аваад байгаа юм. Оросын стандартаар авч байгаа стандарт нь бол одоо дэлхийд сүүлийн үед их л дээр үед чанга гэж яригдаад байгаа юм л даа. Бирж дээр гарч байгаа нөөцийг бирж ямар шаардлага тавьж байгаа вэ гэхээр Австралийн George юм уу Австралийн нөгөө 3101 гэдэг бол ийм стандартуудаараа бирж дээрээ нөөцийг бодуулж гаргуулаад байгаа байхгүй юу. Энэ хоёрын зөрөө бол асар их гараад байгаа юм. Тэр Таван толгой дээр ч гэсэн түрүүн тэр… юу хийгээд нөөцөд нь үнэлгээ хийгээд, тэр нөөц нь асар их хэмжээгээр нэмэгдээд байна гээд. Тэгэхээр манай юу гэхээр Монгол Улсад мөрдөгдөж буй ашигт малтмалын тухай хуулиараа бол бид нар Оросын стандартаар явж байгаа болохоор энэ нөөцийн зөрөө бий. Энэ дээр бирж дээр түрүүн Энхболд гишүүн ч яриад байна, энэ асар их хөрөнгө гарчихлаа, 270 сая нь Монголд орж ирсэн, бусад нь ороогүй байна.

Нөөцийн хэмжээ бас ингээд их том хэмжээгээр савлаад байна гэж энэ эрх зүйн хувьдаа яг жишээлбэл Ашигт малтмалын газар гэдэг юм уу энэ энийг ингээд шалгаад ингээд явчих эрх зүйн боломжийн хувьд бол бас хомс юмаа. Тэгэхээр энэ яг явж байгаа ийм үе дээр бид нар эрх зүйн хувьд нь энэнтэй холбогдуулж бас хуулинд өөрчлөлт оруулахгүй бол болохгүй. Хоёрдугаарт түрүүн Эрдэнэ гишүүн бас яриад байна лээ. Тэр баахан лиценз зараад, бантан хутгаад ингээд дампууруулаад байна, өөр ажил ер нь та нар хийж байгаа юм уу, үгүй юу. Тэрэн дээр бол бид нарт ер нь тэгж лицензийг нааш цааш нь болгоод байгаа юм байхгүй. Ерөөсөө л хуулиараа бид нар шилжиж байгаа лицензийг бүртгэх л эрх үүрэгтэй болохоос биш цаана нь явагдаж байгаа тэр бизнесийн юм уу, үнэлгээний юман дээр нь бол одоо бид нар Ашигт малтмалын газрын хувьд оролцоо хомс. Тэгэхээр энэ стандарт дээр бас холбоотой юм байгаа байх. Өгч байгаа мэдээллийн хувьд ч гэсэн зөрөөтэй юм байгаа байх. Тэгэхээр энийг шалгадаг тийм эрх зүйн боломж бас хэрэгтэй байгаа юм.

Н.Энхболд: -Замын маршруттай холбоотой асуудал энэ танайхтай холбоотой юм байна уу? Байгаль орчны үнэлгээ байхгүй байтал яагаад А лиценз өгчихсөн юм бэ?

Б.Ариунсан: -Бид нар бол одоо явж байгаа, тавьчихсан байгаа замуудыг бол бид нар бас замын хариуцах байгууллагуудад асуудал тавиад байгаа. Яагаад заавал ойролцоо дайраад сум тавьчих, төв дайруулаад тавьчих, сумын төв дайруулаад тавьчих маршрут байсаар байтал яагаад ард талаар нь ингээд тавьчихсан байгаа. 5, 10 км-ийн зөрөөтэйгээр, ямар учраас тийм зам тавиад байгаа талаар бид нар бас нэлээн асуудал тавьж байгаа тэрэн дээр. Цаашдаа бол ер нь аль нэг уурхай ашиглалтанд ороход бид нар замын асуудлыг бас нэгдсэн замынхаа системтэй холбож явахгүй бол яг Ховдын Хөшөөтийн өнөөдрийн тавьсан зам бол бас яг тийм замд, төвийн замын бодлогод холбогдоогүй тийм байдлаар зам тавьчихсан байгаа. Тийм учраас бид нар бас энийг нэлээн ярьж байгаа.

Байгаль орчны үнэлгээний хувьд бол байгаль орчны үнэлгээ хийгдсэн гэж манай уул уурхай Даваацэрэн тэрэн дээр нэг тайлбар өг дөө.

Н.Энхболд: -За хариул.

Ц.Даваацэрэн: -Ашигт малтмалын газрын уул уурхайн судалгааны хэлтсийн дарга. Ер нь бол ашиглалтын тусгай зөвшөөрөл олгохдоо хайгуулын ажлыг бүрэн дуусгаад, эрдэс баялгийн мэргэжлийн зөвлөлөөр хайгуулынхаа ажлын үр дүнгээр нөөцөө батлуулаад, батлуулсан тохиолдолд ашиглалтын тусгай зөвшөөрөл авах эрх нь нээгддэг хуулиараа. Ашиглалтын тусгай зөвшөөрөл авсан эзэмшигчийн хуулинд хүлээх үүрэг дотор нь бол техник, эдийн засгийн үндэслэлээ боловсруулах, байгаль орчны нөлөөллийн үнэлгээг хийлгэх, байгаль орчны нөхөн сэргээлтийн төлөвлөгөөг боловсруулж хийх ийм үндсэн үүрэгтэй байдаг. 

Тэгэхээр Хөшөөтийн нүүрсний уурхайн хувьд бол эрдэс баялгийн мэргэжлийн зөвлөлөөр нөөцөө батлуулчихсан, ашиглалтын тусгай зөвшөөрлөө авсан, техник, эдийн засгийн үндэслэлээ боловсруулчихсан, байгаль орчны нөлөөллийнхөө үнэлгээг Байгаль орчны яаман дээр хийлгэж байгаа. Энэ урьдчилсан үнэлгээ нь гарчихсан байгаа. Техник, эдийн засгийн үндэслэлтэй урьдчилсан үнэлгээ нь батлагдчихсан явж байгаа. Нарийвчилсан гүйцэтгэх үнэлгээ нь Байгаль орчны яаман дээр хийгдэж байгаа. Тийм учраас байгаль орчны нөлөөллийн үнэлгээ нь байгаа гэж ойлгож болно.

Н.Энхболд: -Баярсайхан гишүүн асууя.

Г.Баярсайхан: -Баярлалаа. Би энд санал бодлоо хэлж байгаа гишүүдтэй санал нийлж байна л даа. Үнэхээр энэ 20 жилийн хугацаанд бид нар асар их лиценз А лиценз, хайгуулын лиценз гаргасан. Энэ 20 жилийн хугацаанд алдаа оноо нь ч байгаа, бид нар ашиг олсон нь ч байгаа. Гэхдээ яг өнөөдрийн энэ 20 жилийн өндөрлөгөөс эргээд харахад бид нар энэ асар олон лицензүүдээ эргээд цэгцлэх зайлшгүй шаардлага байна л даа. Сая одоо бид нар Хөшөөтийн уурхай гэж ярьж байна. Танайд нэг өөр нөөцтэй байдаг, Хонконгийн бирж дээр бас нэг асар их том тоо байдаг, тэр тоогоо хэд давсан ашиг олчихсон ингээд мөнгө босгочихсон байж байдаг. Та хэд одоо бас мэдээлэлгүй ингээд сууж байдаг. Сая одоо бас энд ярьж байна. Болд, Ерөө гээд, танайд 60 сая тонны нөөц бүртгүүлээд, тэнд 400 сая тонны Хонконгийн бирж дээр 400 сая тонн гээд гарчихсан байдаг. 700 сая доллар босгочихсон байж байна шүү дээ. Ийм жишээ бол маш их байгаа.

Тэгэхээр бид одоо яах ёстой юм бэ. Үгүй ерөөсөө одоо энэ хайгуулын лиценз, ашиглалтын лицензийг олгохоо тодорхой хугацаанд зогсооё. Бүх асуудлаа цэгцэлье. Энэ бол ерөөсөө ногоон балчиг намагт орчихсон байж байна. Манай Оюу толгой хүртэл бид нар чинь бас одоо эцсийн нөөцийг нь хүртэл мэдэхгүй л байж байгаа шүү дээ. Та бүхэн түрүүн ярьж байсан. Дэд сайд ярьж байсан. Бид нар хайгуул ашиглалтын лиценз олголтын тоог багасгасан байгаа. Зөв байна, гэхдээ ерөөсөө хяналтаа бүрэн тогтоож, одоо яг та нарын хариуцаж байгаа ажлаа та нар бүрэн дүүрэн гүйцэд мэдэх хэрэгтэй шүү дээ. Тэгэхээр одоо энэ тодорхой хугацаанд ерөөсөө энэ лиценз олголтыг зогсоох хэрэгтэй байна. Энэ нэг будлианыг далимдуулаад ерөөсөө монголчууд бидэнд эргээд орж ирэх ёстой энэ их ашиг ер нь бол тэгээд салхинд хийсч байна шүү дээ.

Тэгээд энэ Хөшөөттэй холбогдуулаад ер нь яг бодитой одоо энэ нөөц нь хэд юм бэ? 4 млрд, 5 млрд юм уу? Эсвэл одоо тэр 87 сая тонн юм уу? Тэгээд тэр замын асуудлыг бас яримаар байна. Тусгай хамгаалалттай газар нутгийн дундуур зам тавьчихсан юм байна лээ тэнд. Тэгээд яагаад одоо тийм зөвшөөрөл өгч байдаг, байгаль орчны үнэлгээ яагаад тэгж хийгдсэн юм. Тэр зам нь одоо цаашдаа хэний мэдэлд байх юм. Нэгэнт одоо зам тавьчихсан юм чинь нүүрсээ тээвэрлэх зайлшгүй шаардлагатай. Гэхдээ …(минут дуусав)

Н.Энхболд: -Асуултанд хариулъя. 2 асуулт асуулаа. Нөөц ер нь яг хэд юм бэ? Нөгөөдөх нь зам яагаад тэр тусгай хамгаалалтын газрын зам дээр тавигдсан бэ?

Д.Батхуяг: -20 жилийн хугацаанд асар их лиценз олгогдоод, одоо бол та нар энэ ажлаа хүчирч байгаа юм уу, дийлж байгаа юм уу гэсэн байдлаар Баярсайхан гишүүн асууж байх шиг байна. Ер нь бол миний хувь хүний бодлын хувьд бол энэ Монгол Улсад олгогдож байгаа хайгуулын лицензийг зогсооход одоо болохгүй гэх газаргүй ээ. Зогсоодог субъект нь 2-хон субъект байгаа. Нэгд нь УИХ-аар шийдвэр гаргаж энийг зогсоох ёстой. Хоёрт нь, лицензийг цэгцлэх гэдэг утгаараа Засгийн газраас нөөцөд авч энийг цэгцлэх ёстой. Ер нь бол 4447 лиценз Монгол Улсад байгаа. Нийт газар нутгийн 25 хувийг хамарч байгаа. Зүгээр лицензийг ингэж зогсоочихоод газрын гүн дэх энэ судалгааныхаа ажлыг яахав гэдэг дээр эргэж бас харахгүй бол болохгүй байх аа. 

Ер нь бол таны хэлээд байгаа саналуудтай нэг байна. Ер нь Монгол Улсын энэ геологи, уул уурхайн салбарын юманд одоо жил хэртэй ажиллаж байна. Энэ байгууллага нь бүтцийн хувьд ч гэсэн бид нар бас энэ бүтцээ эргэж харахгүй бол эргэж сая бол ойрхон ойрхон хэсэг хэсэг айхтар шийдвэр гарчихсан шүү дээ. Ураны асуудлыг салгаад бүгдийг нь Цөмийн энергийн газар руу аваад явчихсан. 1162. Одоо ойрын үед яах гэж байгаа вэ гэхээр газрын ховор элементийг бас Ашигт малтмалын газраас ингээд салгаад аваад явна. Дээрээс нь стратегийн ордууд гээд Эрдэнэс MGL рүү бас гол гол энэ эдийн засагт хүч өгөх лицензүүдийг Эрдэнэс MGL дээр мэдэж байгаа. Бид нарын хувьд лиценз олголтоо сүүлийн нэг жилийн дотор эрс хумьсан. Ер нь ажил авснаас хойш бол 200-гаад лиценз л бид нар олгосон байдаг юм байна лээ яг статистик юмаа үзэхэд.

Ер нь цаашдаа Монгол Улс монгол орон, монгол хүн газрынхаа баялагт эзэн байя гэх юм бол хууль эрх зүйн орчныг цогцоор нь шинэчилж, бид нар энэ хугацаандаа бид нар лиценз олголтыг зогсоочихсон байхад нэг их айхтар буруудахгүй байгаа гэсэн зүгээр хувь хүний ийм бодол байдаг.

Хоёр дахь асуулт нь, Хөшөөтийн нүүрсний нөөц хэд юм бэ гэж. Манайд өгсөн нөөцөөрөө бол ерөөсөө 85.7 сая тонны нөөцтэй, тэр түрүүний миний хэлээд байсан George гээд тэр бирж рүү гардаг стандартаар болохоор 306 сая тонны нөөцтэй л гэсэн ийм албан ёсны бүртгэл байгаа шүү дээ манай дээр. 

Гурав дахь нь тэр замын асуудлыг хөндөж яриад байна. Энэ замын асуудлуудыг бол цаашдаа яаж ашиглах юм, орон нутаг яах юм, ийх юм гэдгийг бол яг энэ чиглэлийн салбарын бодлого барьж байгаа яам нь энэ чиглэл дээр түлхүү хариулт өгвөл танд арай илүү ойлгомжтой болох байх. Зүгээр бид нарын хувьд бол уурхайн амнаас цаашаа тэгээд дэд бүтцийн асуудал яваад эхлэхээр энийг бол арай өөр, Дэд бүтцийн яам нэлээн тодорхой хариулт өгөх байх аа гэж бодож байна. 

Нүүрсний тээвэрлэлтийг бол манай ажлын хэсэг өнгөрсөн жил агентлагаас гарч ажилласан. Нийтдээ бол 340 км хатуу хучилттай зам тавьж байгаа. Авто тээврээр тээх гээд байгаа шүү дээ хатуу хучилттай зам. Авто тээврээр, төмөр зам бол орохгүй. Ер нь яваандаа тэр төсөл дээр нь төмөр зам байгаа гэсэн. Эхний ээлжинд 340 км хатуу хучилттай авто зам 17 ширхэг гүүрийн байгууламжийн ажил гээд нийт замын ажлын өнгөрсөн бид нарыг очиход 50 хувийн л явцтай байгаа. Ирэх зунаас гэхэд бараг ашиглалтанд орчихно. Их эрчимтэй хийгдэж байгаа юм байна лээ замын ажил. Хүн болгон л тийм бодолтой байгаа.

Н.Энхболд: -Балдан-Очир гишүүн асуух уу?

Д.Балдан-Очир: -Нэг асуулт, бусдад нь санал байдлаар 3-хан минутандаа багтаая. Энэ Хөшөөтийн ордын энэ нүүрсийг зөөх төмөр замын тийм хэтийн хөгжлийн төлөв байгаа юу гэж асууя. Энэ хэвлэл, мэдээллээр бол одоо Монголын урд хил рүү яг одоо энэ баялгийг зөөх 8 чиглэлээр төмөр зам одоо явж байгаа гэж байгаа шүү дээ баригдаад. Тэр нэг чиглэл нь энэ чиглэлээр байгаа гэж би сонссон. Энийг асуугаад тэгээд ер нь бол өнөөдрийн энэ асуулгыг бол олон асуудлуудыг хөндсөн ийм байдал үүсч байна. Тийм учраас ер нь Монголын төр эрдэс баялгийн талаар төрөөс баримтлах энэ бодлогын шинэтгэлийг хийхгүй бол зөвхөн Монгол Улсын энэ баялгийг цөлмөх, Монголыг зүгээр нэг нүх болгож үлдээх энэ эрдэс баялгийн бодлогыг одоо ойрын үед яаралтайгаар энэ эрдэс баялгийн талаар баримтлах үзэл баримтлалыг боловсруулах, 1997 онд гадныхны захиалгаар хийгдчихээд орчуулгаар одоо өнөөдөр хүртэл Монголын төр, ард түмний эсрэг явж байгаа энэ ашигт малтмалын хуулийг яаралтай шинэчлэн өөрчлөх, энэ асуудал тулгамдсан байна гэдгийг өнөөдрийн энэ асуулгаар маш тов тодорхой болсон гэж үзэж байна.

Өнөөдөр Монгол Улсын ашигт малтмалын нөөцийн энэ одоо хайгуул болон ашиглалтын лиценз бол үндсэндээ Монгол Улсын нутаг дэвсгэрийн талыг эзэлсэн, үндэсний аюулгүй байдлын түвшинд хүрсэн ийм асуудал болсон байна. Тийм учраас хуулиар яаралтай хайгуулын лиценз олгохыг зогсоох ёстой.  Дараа нь тэр бусад юмаа хийх ёстой. 6000 лиценз бол Монголын төр 100 жил ноцолдоно шүү. Хамаг юмаа бусдад тавиад өгчихсөн, энэ бүх эрх зүйн зохицуулалтыг өнөөдөр энэ яамны бүх улсууд хэцүү байна шүү дээ хариулахад. Эд нарын хийсэн ажил биш. Өмнөх өмнөхийн олон алдаатай бодлого завхралууд дээр энэ улсууд дээр тунарчихаад, нүд нь бүлтгэнээд, эд нарыг ерөөсөө яагаад ч буруутгаж болохгүй. Тийм учраас өнөөдөр эрх зүйн орчин, бодлогын шинэчлэл бүгдийг хийх цаг болсон байна гэж би хэлэх байна.

Тэгээд төмөр замын талаар товчхон асуулт тавьсан, тэрэнд тодорхой хариулт байна уу?

Н.Энхболд: -Хэн хариулах вэ? Төмөр зам тавих уу яваандаа хэтдээ. Батхуяг.

Д.Батхуяг: -Ер нь бол Хятадын талаас Монголын тал руу 6 гэдэг, 8 гэдэг ийм төмөр замууд, нарийн төмөр замууд тавигдаж байгаа гэдэг талаар бол мэргэжлийн улсууд нь хэлдэг. Зарим нь ч хил дээр тулаад ирчихсэн юм байна лээ. Монгол Улсын хувьд бол Хөшөөтийн ордоос шууд төмөр зам ингээд тавьчихна гэдэг юм уу улсаас бол Үндэсний аюулгүй байдлын зөвлөл ийм стратегийн тийм бүтэц бол батлагдсан юм байхгүй байгаа тэрэн дээр бол.

Н.Энхболд: -Батбаяр гишүүн асуух уу?

Ц.Батбаяр: -Баярлалаа. Тэгэхээр энд сая нөгөө нөөцийн хувь дээр хоёр гурван юм яриад байгаа шүү дээ хоёр тоо. Энийг ер нь Монгол Улс нэг цэгцлэх ёстой юм байна. Энэ чинь одоо яаж хийх юм. Хоёрдугаарт нь, одоо үндсэндээ 4.5 сая тонн ч гэдэг юм уу,  3 аравны хэдэн сая тонн жишээлбэл улс тусгай одоо стратегийн орд гэж авах уу нэгдүгээр асуудал.

Хоёрдугаарт, өнөөдөр энэ компаний хэдэн хувь нь Монголын мэдэлд байна? Гуравдугаар асуудал, энэ манай Их Хурлын дэд дарга ч байна, энэ одоо зам байгаа асуудал байна шүү дээ, энэ зам тавиад байгаа асуудлыг энийгээ нэг бас Их Хурлаас шийдвэр гаргаад үнэхээр төрийн тэдний хөрөнгөөр бариад, төрдөө авахгүй бол дараад нь тэр замаараа явсны мөнгө нэхээд, одоо манай иргэдээс чинь нэхээд явчихна шүү дээ. Тэгэхээр энийг одоо бас эртхэн шиг шийдэж, энэ тал дээр бас эртхэн гэрээ контрактан дээр одоо Ашигт малтмалын газартай ч юм уу хаанахтай гэрээ байгуулсан байтугай энэ чиглэлээр ямархуу заалтанд нь юу гэж оруулсан юм, төрд өгнө гэж оруулсан юм уу, зүгээр бид өөрсдөө яая гэж оруулсан юм уу? 

Гуравдугаар асуудал бол энэ ажиллах хүчний асуудал байгаа юм. Ер нь ажиллах хүчний хэдэн хувийг монголчууд эзлэх ёстой юм бэ. Энэ дээр бас тэр гэрээ талын заалтууд байна уу? гэдэг асуудал үндсэндээ энэ 3 чиглэлээр асуугаад түрүүний би дүгнэж асуусан, энэ ер нь Монгол Улсын ашигт малтмалтай холбоотой асуудал дээр үнэхээр одоо эрчим хүч, Эрдэс баялаг, эрчим хүчний яам, Ашигт малтмалын газар бидэнд яаралтай саналуудаа өгөөч. Бидэнтэй нэг газар дээр чинь бид нар очъё, холбогдох Байнгын хороонд бид нар тавьж байгаад газар дээр нь очоод үнэхээр юу болохгүй байна, юу яахгүй байна. Одоо энэ хаврын чуулганы энэ завсарлагааны үеэр очоод энэ дээр үнэхээр эрс шинэчлэлийн арга хэмжээ авахгүй бол Монгол Улс бүхэлдээ гадны мэдэлд, Монгол шиг дэлхийн гадаадын оронд газрын баялгаа өгчихсөн улс орон байдаггүй гэж ярьдаг юм билээ. Тэгэхээр энэ дээр бид бас үнэхээр төрийн зохицуулалт хийх дээрээ хийгээд, эртхэн шиг хийхгүй бол энэ чинь хайгуулын ажил хийсэн, тийм ажил хийсэн, ийм ажил хийсэн гээд нөгөө хийсэн ажлаа өндөрсгөөд, тэгээд баахан нөхөн төлбөр нэхээд, дараад нь яаж ч болдоггүй тэгээд нэг тийм л хууль, байдал үүсчих вий дээ. 

Тийм учраас энэ тал дээр манай яам, Ашигт малтмалын газрууд, энэ чиглэлээр нэлээн анхаарах ёстой. Одоо бид нэг л юм бол за эрдэс баялаг, атом гээд одоо хэдэн юмаа тараагаад дуусах нь л дээ. Тэгээд нөгөө мэддэг газар нь юу ч мэдэхгүй, зүгээр нэг цаас өгөөд, Газрын тухай хуулинд ч гэсэн Хотын дарга газрын захирамж гаргаж өгөөд, тэрнээс цааш ямар ч эрх мэдэлгүй байдаг шүү дээ. Яг Ашигт малтмалын газар тийм эрх мэдэл, тэгээд хамгийн муу муухайгий нь Ашигт малтмалын газар гэдэг ийм л нэр томъёо гарч ирэх гээд байдаг юм шүү дээ. Тийм учраас энэ чиглэл дээр бид бас та нөхөд минь саналуудаа өгөөч бидэнд. Тэгээд бидэнтэй Их Хурлын гишүүдтэй тодорхой өөрсдийнхөө Байнгын хороогоор ч гэдэг юм уу Эдийн засаг, Төсвийн гэдэг ч юм уу ийм ийм чиглэлээр бас…(минут дуусав)

Н.Энхболд: -Баярлалаа. Асуултанд нь нөөц нь өөрчлөгдөөд, хэмжээ нь нэмэгдчихвэл стратегийн ордод авах уу, түрүүн нэлээн ярьсан тиймээ.

У.Борчулуун: -Энэ нэг нөөцийг хайгуулын ажил бол ер нь дуусахгүй үргэлжилдэг. Бид одоо ярьж байгаа юун дээрээ бол улсын бүртгэлд авсан нөөц дээрээ тулгуурлаад тухайн байгууллагын техникийн эдийн засгийн үндэслэл, уулын үйлдвэр байгуулах юун дээр нь тэрэн дээрээ тулгуурлаад, А лиценз олгоод ингээд явчихаж байгаа л даа. Ер нь бол ордын хайгуулын ажил дууссан уу гэвэл дуусахгүй, энэ их үргэлжилнэ. Оюу толгойн нөөц ч өнөөдөр бас эцсийн байдлаар.

Н.Энхболд: -Наадах чинь олон дахиж ярьсан Борчулуун даргаа. Тэгэхээр хэмжээ нь өөрчлөгдөөд, стратегийн ордын хэмжээнд хүрчихвэл яах вэ л гэж байна шүү дээ.

У.Борчулуун: -Тэгвэл стратегийн ордын хэмжээнд оруулах л болно.

Н.Энхболд: -Хэдэн хувь нь Монголын компани байна вэ?

Б.Ариунсан: -100 хувь хятадын компани байгаа. Тэгээд энэ дээр хоёр гурван юм хэлчихье л дээ. Ер нь бид нар эрдэс баялгийн талаар төрөөс баримтлах үзэл баримтлал гээд бид нар одоо боловсруулж байгаа. Ойрын үед бид нар нэг 2 сарын сүүл хавиар оруулна. Тэгэхээр зэрэг бид нар эргэж ерөөсөө л юмаа яахгүй бол, энэ дээр ганцхан Эрдэс баялгийн яам юм уу, Ашигт малтмалын газар хийхэд бас хэцүү хэцүү заалтууд, эргэж харах юмнууд их байна. Ялангуяа Хөшөөтийн уурхай бол бид нарын өнөөдрийн дөнгөж тулж ирж байгаа хамгийн анхны дохио. 

Тийм учраас би бас Энхболд гишүүнээр ахлуулсан комисс Хөшөөтийн уурхай руу бас явах байх гэж бодож байна. Тийм учраас дараа дараа нь бас ингээд бид нар бас асуудал тавихад Их Хурал дээр шийдэх ашигт малтмалын чиглэлээр гаргах, хуулинд яаралтай өөрчлөлт оруулах үзэл баримтлалыг боловсруулах, батлах асуудал бол чухал шаардлагатай байгаа юм.

Мөн одоо нөөц 2 янзаар бодогдоод байна. НӨТ хоёр, гурван янзаар ч бодогдоод яваад байна ер нь. Тэгэхээр зэрэг нэг талдаа бол бид нар өнөөдрийнхөө эрдэс баялгийн зөвлөлөөр баталсан улсынхаа нөөцийг өнөөдөр барьж байхад, нөгөө талд бас өөр нөөц яриад ингээд тал талд одоо жишээлбэл Хөшөөт дээр гэхэд л хоёр, гурван төрлийн нөөц яригдаад яваад байгаа байхгүй юу. Тэгэхээр энэ нь аль нь бодитой, аль нь бодьгүй гэдгийг бид нар бас тогтоодог тийм шалгуурыг одоо өнөөдөр бас бий болгох шаардлагатай л болж ирж байна л даа.

Ажиллах хүчний хувьд бол өнөөдөр яах аргагүй бид нар уул уурхай нээгдэх тусам том техник технологи орж ирэх тутам бид нар мэргэшсэн ажилчдыг маш хурдан бэлтгэхгүй бол үнэхээр өнөөдөр бид нар бол маш хоцорч байна. Тийм учраас жил болгон л нэг уурхай нээгдэхэд л тэнд ажиллах боловсон хүчний асуудал яригдахад л эхний ээлжинд л гадаадын ажилчдын давуу байдал үүсэх магадлал маш их болоод байна. Тэгэхгүй гэхээр зэрэг нөгөө ажилчид нь байхгүй болох ийм янзтай байдлууд байгаа учраас ойрын үед бас нэлээн мэргэжилтэн бэлтгэх асуудал дээр бид нар анхаарч ажиллах бас шаардлагатай байгаа юм.

Н.Энхболд: -Тэр замын тухай гэрээ хэлэлцээрт нь орсон юм байна уу? төлбөртэй байх юм уу, яаж?

Б.Ариунсан: -Гэрээ хэлэлцээрт орсон тийм юм бол байхгүй ер нь. Төлбөртэй, төлбөргүй гэх.

Н.Энхболд: -Төлбөртэй биш юм байгаа биз дээ яваандаа тэрүүгээр нь нүүрснээс өөр нутгийн иргэд явах гэхээр явуулахгүй гээд байхгүй юм байгаа биз дээ.

Б.Ариунсан: -Ер нь бол тэр тавигдсан одоогийн нөхцөл байдлын зам бол хүмүүсийн яриад байгаагаар, шүүмжлээд байгаагаар бол яг манай төвийн замын бодлогод холбогдоогүй, яг сумын төвийн хажуу талаар нэг ийм хөндий давуулаад л тавьчихсан зам л байгаад байгаа юм. Ер нь бол замын газрынханд, замынханд бид нар хэлж байгаа. Одоо ер нь уул уурхай гээд ингээд ярихаар бас дэд бүтцийн тэр нэг ажлын хэсгийн комисс гарчихсан явж байгаа, манай Засгийн газраас. Тэр комисс бас ингээд уул уурхай, томоохон ашигт малтмалынхаа чиглэлийн үйл ажиллагааг явуулах тэр хэсгээрээ бол дэд бүтцээ бол эхэлж нэлээн сайн тодорхойлж байж, дараагийн ашиглалт авах үед нь ашиглалтын лиценз авах үед нь холбож өгдөг систем рүү явахгүй бол өнөөдөр хэн мөнгөтэй байна тэр бол дуртай газраараа л зам тавьдаг систем яваад байна л даа. Энийг бид нар цэгцлэх ёстой.

Бид нарын бодлого бол яг л тийм байхгүй юу. Сумаар дамжуулаад ингээд явахад хяналт хүртэл нэг системд гарна л даа. Гэтэл сум дамжуулалгүй яг ар араар нь 5-10 км-ийн зайтай гараад гараад явчихаж байгаа учраас өнөөдөр орон нутгийн иргэдийн тавьж байгаа, замынхны тавьж байгаа асуудал бол их зөв асуудал тавиад байгаа байхгүй юу. 

Н.Энхболд: -Их Хурлын гишүүн З.Энхболд Ерөнхий сайдад хандаж Хөшөөтийн уурхайн Ховд аймгийн Дарви сумын нутагт оршдог МОЭНКО компаний Хөшөөтийн нүүрсний ордын талаар тавьсан асуулгын хариуг сонсож байна. Одоо Дэгийн дагуу асуулт тавьсан гишүүн үг хэлж болно. 5 минут өгч байна. Энхболд гишүүн.

З.Энхболд: -10 сарын сүүлээр баруун аймгуудын батлан хамгаалах, хилийн цэрэг, одоо томоохон ордуудын ажлыг шалгахаар Хууль зүй, Аюулгүй байдал, гадаад бодлогын байнгын хорооны ажлын хэсэг явахаар байсан юм. Тэгээд тэрэнд зориулж ийм асуулт тавьсан. Тэгээд хариулт нь сунжирсаар байгаад сая ирж байна л даа.

Нэгдүгээрт, УИХ-ын Тамгын газарт анхааруулахад, миний тавьсан асуулгад Дэд сайд Энхтайван ганц хуудас авч ч болохгүй, хаяж ч болохгүй юм ирүүлсэн шүү. 35 хуудас хавсралттай, энэ дундаас өөрөө нэг юм олоод үзчихнэ биз дээ гэдэг ийм л утгатай бичиг ирсэн. Харин сая Хүрэлбаатар сайдын уншсан юм бол асуулгын асуулт болгонд хариулсан хариулт маягийн юм уншлаа. Энэ бол болж байна. 

Асуулт бол маш тодорхой байсан. Нөөцийн урьдчилсан дүн, ямар учраас стратегийн ордод хамруулаагүй, одоо хамруулахаар ярьж байгаа бол сайн байна. Замын тухай ярьсан. Ер нь бол Хөшөөтийн техник, эдийн засгийн үндэслэлийг хүлээж авсан танай яамны тэр хурлын протокол бол үнэхээр одоо шаардлага хангахааргүй юм байна. Техник, эдийн засгийн үндэслэлийг хүлээж авдаг, замаа хаагуур явуулах юм, ашиглалт дууссаны дараа зам хэний өмч болох юм, хэрвээ өмнө нь нутгийн ард иргэд явбал тариф ямар байх юм, энэ хэлэлцээр бол зайлшгүй хийгдэж байх ёстой. Энэ хэлэлцээрийг хийлгүйгээр техник, эдийн засгийн үндэслэлийг нь хүлээгээд авчихсан бол Засгийн газар одоо буруу болж эхэлж байна л  даа. 

Хоёрдугаарт, бирж дээр мөнгө цуглуулахаар гаргаж байгаа реклам манайд ирүүлж байгаа мэдээлэл хоёр зөрөөтэй байгаа бол энэ бол гэмт хэргийн шинжтэй зүйл рүү явах гэж байгаа юм. Ийм гоё гэж рекламдаж байж мөнгө цуглуулсан чинь тийм гоё байж чадаагүй бол хөрөнгө оруулагчдыг хууран мэхэлсэн гэдэг зүйл рүү явчихаж байгаа юм. Тийм учраас та нарт мэдээлэл ирүүлэх биш, та нар биржийн мэдээг ороод уншдаг байх чадвартай л болох ёстой юм. Энэ бол бүх дэлхий даяар тарж байгаа мэдээлэл учраас ийм л стандартаар явна. 

Бас нэг санал бол одоо энэ нэг Оросын стандарт, Хятадын стандарт гэж ярихаа болих хэрэгтэй байна. Дэлхий дээр хүлээн зөвшөөрөгдсөн олон улсын стандарт байдаг бол нөөц боддог, энэ одоо геологи хайгуулын ажилд хэрэглэдэг, бүх стандартаа нэр томъёогоор, тэрэнтэй нэг л адил болгомоор байна. Энд бол нэг их хөрөнгө мөнгө ороод байхгүй, шилжилтийн л асуудал болно. Өөрийнхөө мэргэжилтнүүүдийг энэ талд шилжүүлэн trannie хийх л асуудал байгаа.

Гуравдугаарт, энэ яам, энэ ашигт малтмалын агентлаг ийм арчаагүй байж болохгүй ээ. Чадвартай боловсон хүчнээр өөрсдийгөө бэхжүүлээ. Гадаад, дотоодод сургууль төгсөөд, сургууль соёл төгсөөд, Хөрөнгийн бирж дээр ажиллаж байсан, банкинд ажиллаж ийм төрлийн орд, хөрөнгө босгож байсан олон сайн мэргэжилтэн монгол залуучууд байгаа. Тэд нарыг ажилд аваа, өөрсдөө мэдэхгүй, тэгээд мэддэг хүмүүсийг хөлсөлж авахгүй ингээд нэг үлгэр шиг юм яриад суудгаа болих хэрэгтэй. Одоо та нарын дутуу хүлээгээд авчихсан ТЭЗҮ-гээс чинь болоод цахилгаан станцын асуудал түрүүн Тлейхан гишүүний асуугаад бас бүрхэг үлдэж байгаа юм. Манай системд холбогдох юм уу, хэдэн мига байх юм. Авсан бүх нүүрсээ аваад явахгүй, коксжихгүй нүүрс бол тээвэрлэхэд ашиггүй гарна шүү дээ. Тэгээд нүүрсний тодорхой хувь нь газар дээрээ үлдэнэ. Тэрүүгээр нь дулааны станц байгуулж, баруун бүсийн цахилгаан станцтай холбох ёстой шүү дээ.

ТЭЗҮ хүлээж авахтай холбох тухай яриагүй учраас одоо ярихад бол хэцүү. Тийм учраас ТЭЗҮ-г хүлээж авч байгаа энэ гарын үсэг зурж байгаа улсууд хариуцлага хүлээнэ. Яагаад энэ жилийн тэрбум долларын борлуулалттай болох гэж байгаа, 35 жил ажиллах гэж байгаа компаний ТЭЗҮ-г тийм хариуцлагагүй хүлээж авсан. Яагаад Баянтээгийн нүүрсний уурхай орчихоод байхад 20 сая хүрэхгүй тонн нөөцтэй, тухайн үедээ 22 сая тонн нөөцтэй байсан Хөшөөтийн уурхайг оруулаагүй, энэ мэтийн юмнууд чинь Засгийн газар цаашид энийгээ судалгаа хийж, буруутай хүмүүст арга хэмжээ авах үндэслэл байна гэж харж байна. 

Зургадугаарт, одоо манай газар дорхи хөрөнгөөр, Канад, Хонконг, Европ, Америкийн биржүүд дээр гаргасан компаниудын мэдээллийг англи хэл ус мэддэг сайн хүмүүсээр үзүүлээд, манайд байгаа мэдээлэлтэйгээ тулгаж үзэх ажлыг яам хийнэ. Тэгээд хэр зэрэг зөрөө гарч байгаагий нь тухайлсан тайланг дахиад УИХ-д ирүүлэхийг хүсч байна. Ганц Хөшөөтийг харахад ийм их зөрөө байгаа бол одоо шинэ Засгийн газрын, шинэ Ерөнхий сайдын яриад байгаа IPO гаргах замаар газрын баялгаа эргэлтэнд оруулах гэж байгаа юм чинь сургамж болоод байна шүү дээ. (минут дуусав)

Н.Энхболд: -Баярлалаа. Чухал асуулга хариулт боллоо гэж бодож байна. Бид нар нээрээ бас нэг зах зээлийн харилцааг мөрддөг, нийтлэг зарчим, дүрэм, журмуудыг хэрэглэдэг болохыг яг энэ шатандаа ирж байна. Тэгээд одоо энэ үедээ бас одооноос эхлээд л алдмааргүй байна. Энэ дээр одоо манай мэргэжлийн яам, агентлагууд их идэвхтэй санаачилгатай ажилламаар байна. Ядаж өнөөдөр жишээ нь УИХ-ын гишүүд асуухад ийм 2 өөр зөрөөтэй мэдээлэгддэг жишиг өөр улс оронд байна уу. Тухайн улсад нэг зарлачихдаг, бирж дээр зарлачихдаг өөр. Тэрнээсээ болоод ямар үр дагавар үүсч байсан юм. Болдог юм бол яагаад болоод байдаг юм, болдоггүй бол ер нь бол болохгүй л байж таараа тиймээ. Хариуцлага яаж тооцдог юм, мэдээлдэг байхад болохгүй шүү дээ Засгийн газар, болохгүй зүйл байхгүй шүү дээ жишээ нь. Манайд албан ёсоор бүртгэгдсэн юу нь энэ шүү. Сэрэмжлүүлэг явж байх ёстой, энийг бас бид нар түрүүн Байнгын хорооны хурал дээр бас яг ийм асуудлууд ярьж байхад ярьж л байсан. Албан ёсныхоор ийм нөөцтэй компани шүү.

Иймэрхүү иймэрхүү юмнуудыг одооноос яаралтай, эрчимтэй хийх хэрэгтэй байна. За ингээд З.Энхболд гишүүний тавьсан асуулгын хариултыг УИХ-ын нэгдсэн чуулганы хуралдаанаар сонслоо.

Би зүгээр товч танилцуулга бас хийчихье. Их Хурлын 2009 оны намрын ээлжит чуулганы хугацаанд давхардсан тоогоор нийтдээ 42 гишүүн, 88 асуудлаар Ерөнхий сайд, Засгийн газарт 30 удаагийн асуулга тавьсан байна. 26 асуулгын хариуг бичгээр ирүүлсэн. 4 асуулгын хариуг бичгээр ирүүлэх хуульд заасан хугацаа нь болоогүй байна. Өнөөдрийн 3 хариулттай нийлээд нийтдээ бид нар чуулган дээр 10 асуулгын хариуг чуулганаар сонгосон байна. 

Алтангэрэл гишүүн, Бямбацогт гишүүн, Батбаяр гишүүний чуулганы нэгдсэн хуралдаанаар сонсохоор хариугаа ирүүлсэн асуулгуудыг 2010 оны хаврын чуулганы хугацаанд сонсохоор төлөвлөөд байна гэсэн ийм товч танилцуулга байна.

Асуулгын хариу сонсох ажил дууслаа. 2 хуулийн эцсийн найруулга байна. Банкны тухай хуулийн шинэчилсэн найруулга Монгол Улсын хууль эцсийн найруулга дээр гишүүдэд санал байна уу? Банкны тухай хуулийн шинэчилсэн найруулгын эцсийн найруулга сонслоо.

Концессийн тухай хууль дээр эцсийн найруулга гишүүдэд тараасан байх ёстой. Санал байна уу? Байхгүй юу. Концессийн тухай хуулийн эцсийн найруулга сонслоо.

Гишүүдэд баярлалаа. Өнөөдрийн хуралдаан дууслаа. Хуралдаан хаасныг мэдэгдье.





                        (13.15-18.40 Д.Энэбиш)

Хуралдаан 18 цаг 40 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч
Ц.АЛТАН-ОД, Д.ЦЭНДСҮРЭН, Á.НАРАНТУЯА, Д.ЭНЭБИШ


